
Framleiðsla á svínakjöti hefur 
aukist um 5,7% á 12 mánaða 
tímabili frá október í fyrra þar til 
í október í ár. Útflutningur hefur 
aukist umtalsvert undanfarna 
mánuði, en eingöngu er um 
útflutning á innmat að ræða. 
Innflutningur á beinlausu 
svínakjöti hingað til lands hefur 
aukist verulega undanfarið. 
Skilaverð til bænda fyrir 
framleiðslu sína hefur nú í haust 
lækkað töluvert, en sem dæmi má 
nefna að Sláturfélag Suðurlands 
hefur lækkað skilaverð um 55 
krónur frá því í september.

Erfitt að átta sig á stöðunni

Hörður Harðarson, formaður 
Svínaræktarfélags Íslands, segir 
erfitt að átta sig nákvæmlega á því 
hvað sé að gerast á markaði og þar 
geti margir þættir spilað saman. 
Aukinn innflutningur á svínakjöti 

hafi eflaust áhrif, sem og sala á 
öðrum kjöttegundum.

Aukin innanlandsframleiðsla 

Samkvæmt yfirliti frá Lands-
samtökum sláturleyfishafa hefur 
framleiðsla á svínakjöti aukist um 
5,7% á einu ári, á tímabilinu frá því 
í október árið 2012 til október 2013. 

„Það kom svolítið skot í september 
og framleiðslan jókst en svo minnkaði 
hún aftur á móti í október miðað við 
sama mánuð í fyrra um 4,4,%,“ segir 
Hörður.

Mun meira flutt út af innmat

Hann segir athyglisvert að sjá 
að útflutningur á innmat hafi 

aukist mjög 
undanfarið, en 
hann nemur um 
517 tonnum. 
„Það slagar 
upp í að vera 
m á n a ð a r -
f r a m l e i ð s l a 
hjá okkur, hún 
var sem dæmi 
584 tonn í 
október. Þarna 
er greinilega 
sóknarfæri sem sláturleyfishafar geta 
nýtt sér og hafa gert. Við höfum ekki 
heimild til að flytja ferskt svínakjöt 
inn á Evrópusambandslöndin en 
aðrar reglur gilda um innmatinn,“ 
segir hann. Á einu ári, frá október í 
fyrra og þar til í október í ár, hefur 
útflutningur aukist um 117%. 

Innflutningur aukist verulega

Innflutningur á frosnu svínakjöti, 

þ.e. beinlausum vöðvum, hefur aftur 
á móti aukist verulega undanfarna 
mánuði. Á fyrstu 9 mánuðum þessa 
árs nam innflutningur 445 tonnum 
en var fyrir sama tímabil í fyrra 217 
tonn. Kjötvinnslur nýta kjötið að 
hluta til í framleiðslu sína en annað 
fer beint á neytendamarkað. 

Lækka verð til bænda

Sláturfélag Suðurlands lækkaði 
skilaverð til bænda um 35 krónur 
á mánudag í þessari viku en hafði 
í september lækkað verð um 20 
krónur, samtals um 55 krónur. 
Hörður segir að þetta sé tæplega 
12% lækkun í heild á skilaverði. 

„Ég átta mig ekki alveg á þessu 
og finnst þessi lækkun alls ekki vera 
í samræmi við þær opinberu tölur 
sem fyrir liggja, en vissulega hefur 
innflutningur aukist verulega,“ segir 
hann.  
 /MÞÞ

Tæplega 6% aukning á svínakjötsframleiðslu hér á landi frá október 2012 til septemberloka 2013:

Innflutningur á frosnu svínakjöti 
hefur tvöfaldast á níu mánuðum 
– útflutningur á innmat eykst en SS hefur lækkað skilaverð til bænda í tvígang síðan í september, um samtals tæp 12% 

Bolungarvík: 

Frábærar
viðtökur
Mjólkurvinnslustöðin Arna í 
Bolungarvík hefur fengið mjög 
góðar viðtökur með framleiðslu-
vörur sínar sem komu á markað 
fyrir skömmu. Fyrirtækið sér-
hæfir sig í framleiðslu á hágæða 
laktósa fríum mjólkurafurðum sem 
framleiðsla hófst á í haust. 

Hafa viðtökurnar farið langt 
fram úr björtustu vonum eigenda. 
Fyrirtækið er til húsa þar sem áður 
var rækjuverksmiðjan Bakkavík 
og þar áður gamla frystihús Einars 
Guðfinnssonar.

Þó að vörurnar séu fyrst og fremst 
hugsaðar fyrir einstaklinga sem 
finna fyrir óþægindum við neyslu 
á venjulegum mjólkurafurðum 
segja forsvarsmenn Örnu að þær 
henti öllum öðrum líka, bæði þeim 
sem kjósi mataræði án laktósa og 
auðvitað öðrum sem kunni að meta 
vörunrnar.

Forsvarsmenn segja ýmsa 
spennandi hluti í deiglunni hjá fyrir-
tækinu, úr laktósafrírri mjólk, eins og 
skyrframleiðslu með gamla laginu 
og ostagerð. Lesa má nánar um 
þetta nýja fyrirtæki í mjólkuriðnaði 
á Vestfjörðum á bls. 26 og 27.  /HKr.

Hálfdán Óskarsson, mjólkurtæknifræðingur og stöðvarstjóri hjá Örnu (til vinstri á myndinni), er einn af ellefu eigendum í nýrri mjólkurstöð sem komið 

er starfsmaður stöðvarinnar.  Mynd / HKr.

Hörður Harðarson

Svínakjötsframleiðslan á Íslandi hefur aukist lítillega milli ára.  Myndir / TB

Indriða Aðalsteinssyni bónda á 
Skjaldfönn við Ísafjarðardjúp 
hefur ásamt konu sinni 
Kristbjörgu Lóu Árnadóttur 
gengið afar vel í sauðfjárræktinni 
og skila þau á hverju hausti 
sérlega vænum dilkum. Hefur 
þetta vakið mikla athygli á 
landsvísu og því hefur verið mikil 
eftirspurn eftir líflömbum frá 
Skjaldfönn til að bæta bústofn í 
öðrum landshlutum.

Þannig mættu nokkrar 
mývetnskar fjalladrottningar, eins 
og Indriði orðar það, í heimsókn 
á Skjaldfönn fyrir skömmu til að 
sækja lömb. Er líflambasalan á 
Skjaldfönn orðin drjúgur hluti af 
afsetningu lamba frá bænum.

Indriði segir að vegna þurrka 
sumarið 2012 hafi hey verið með 
minna móti. Ill nauðsyn hafi því leitt 
til þess að fé var afar sparlega fóðrað 
á Skjaldfönn á síðasta vetri.

Lömbin væn af fjalli þrátt fyrir
að fæðast lítil í vor

„Því var fæðingarþungi í vor mun 
hóflegri en tíðkast hefur. Burður 
var því auðveldari og fæðingahjálp 
minni. Dauð fædd lömb nánast 
engin og vanhöld á sauðburði í 
sögulegi lágmarki. Þegar við þetta 
bætist hærri meðalvigt í haust – 21,1 
kg nú en 20,9 í fyrra – velti ég því 
fyrir mér hvort ávinningurinn af 

því að ærnar standi á blístri sé ekki 
stórlega ofmetinn. 

Þá er það athyglisvert að í haust 
var ekki að sjá neinn marktækan 
mun á vænleika samanber að vænsti 
dilkur sem fór héðan í sláturhús í 
haust fæddur 27. maí og slátrað 28. 
október var 29,7 kg,“ segir Indriði 
Aðalsteinsson. 

Hann segir að haustið hafi verið 
öllu skaplegra en í fyrra og engin 
stóráhlaup enn sem komið er. /HKr.

Rúllupylsukeppni í 
Sauðfjársetrinu
Sauðfjársetur á Ströndum og Slow 
food samtökin á Íslandi halda 
Íslandsmeistaramót í rúllupylsu-
gerð í Sauðfjársetrinu á Ströndum 
(Sævangi, 12 km sunnan við 
Hólmavík) laugardaginn 23. 
nóvember 2013 kl. 13.00.

Þetta verður í annað skiptið sem 
keppnin er haldin. Árið 2012 var 
haldin keppni í Króksfjarðarnesi og 
þá fengu Strandamennirnir Matthías 
Lýðsson og Hafdís Sturlaugsdóttir 
í Húsavík verðlaun fyrir léttreykta 
rúllupylsu.

Rúllupylsuuppskriftir þekkjast úr 
fornum og nýjum uppskriftarbókum 
en líklegt er að margar og margvís-
legar uppskriftir séu til á heimilum 
landsmanna, hver annarri betri.

Keppnisreglur: 

Þátttakendur mega koma með 
eins margar gerðir rúllupylsa 
og þeirvilja.
Þátttakendur bjóða gestum að 
smakka á rúllupylsunum.
Dómnefnd valinkunnra 
matgæðinga og smakkara 
mun leggja dóm á lykt, 
áferð, bragð, framsetningu 
og frumleika.
Viðurkenningar verða veittar 
fyrir þrjú fyrstu sætin og 
einnig aukaverðlaun fyrir 
frumleika.

Þeim sem ekki eiga heimangengt 
með rúllupylsur sínar er bent á að 
þær má senda á Sauðfjársetrið og 
starfsmenn þess taka að sér að sjá 
um framsetningu og kynningu. Gott 
er að tilkynna þátttöku hjá Ester í 
síma 823-3324 eða á netfangið 
www.saudfjarsetur@strandir.is en 
ekki nauðsynlegt.

Kjötframleiðsla á Íslandi hefur 
aukist um 11.148 tonn á 22 árum, 
úr 18.078 tonnum árið 1990 í 
29.226 tonn árið 2012. Það er 
tæplega 62% aukning samkvæmt 
tölum Hagstofu Íslands. Þrátt fyrir 
þetta virðist augljóst að þörf verði 
á að auka kjötframleiðsluna til 
muna á næstu árum með tilliti til 
stóraukins ferðamannastraums.

Innanlandssala á kjöti jókst á 
þessu sama tímabili um 8.705 tonn, 
úr 16.070 tonnum í 24.775 tonn árið 
2012. Það er rúmlega 54% aukning. 
Útflutningur á kjöti jókst einnig 
verulega, úr 2.032 tonnum árið 
1990 í 3.581 tonn árið 2012. Það er 
rúmlega 61% aukning. 

Misjafnt er eftir greinum 
hvernig aukningin hefur verið. 
Kindakjötsframleiðsla jókst 
tiltölulega lítið, um 467 tonn. 
Þannig voru framleidd 9.454 tonn af 
kindakjöti árið 1990 en 9.921 tonn 
árið 2012. Hlutfallsleg aukning er 
því ekki nema tæp 5%.

Kjúklingaframleiðslan 
margfaldaðist

Í öðrum búgreinum er aukningin 
frá 1990 umtalsvert meiri en í 
kindakjötsframleiðslunni. Þannig 
jókst nautakjötsframleiðslan úr 

2.932 tonnum í 4.113 tonn, um 40%. 
Hrossakjötsframleiðslan jókst úr 

639 tonnum í 1.503 tonn, um 135%. 
Svínakjötsframleiðsla jókst úr 

2.533 tonnum í 5.854 tonn, um 
131%. 

Kjúklingaframleiðslan jókst þó 

langmest, úr 1.520 tonnum árið 
1990 í 7.835 tonn árið 2012, sem 
nemur rúmlega 415%. 

Kindakjötsframleiðslan í 
jafnvægi eftir mikinn samdrátt 

fyrir 1990

Sé litið sérstaklega á þróunina 
í kindakjötsframleiðslunni má 
geta þess að fyrir 1990 fækkaði 
sauðfé í landinu verulega. Eftir 
það náðist nokkurt jafnvægi í 
framboð og eftirspurn. Þannig dróst 
kindakjötsframleiðslan saman úr 
12.979 tonnum árið 1983 í 9.454 
tonn árið 1990, um 37%. Á sama 
tíma dróst hrossakjötsframleiðslan 
saman úr 970 tonnum í 639 tonn, 
um nærri 52%, þó að hrossum 
í landinu fjölgaði eigi að síður 
talsvert. Hins vegar varð aukning 
í öðrum kjötframleiðslugreinum á 
þessu tímabili og mest í framleiðslu 
á svínakjöti.  
 /HKr.

Kjötframleiðsla á Íslandi tók mikinn kipp á 22 ára tímabili frá 1990 til 2012:

Kjúklingaframleiðslan jókst um rúm 415%
– einnig jókst nauta-, hrossa- og svínakjötsframleiðsla töluvert

Bændafundir BÍ 
standa nú yfir
Næstu bændafundir Bænda-
samtakanna verða haldnir í dag, 
fimmtudag, í Húnaþingi, í sal 
búnaðarsambandsins á Blönduósi 
í hádeginu og í Staðarflöt klukkan 
20.30. Sindri Sigurgeirsson 
verður á fundunum og mun 
fara yfir þau mál sem eru efst á 
baugi í landbúnaðinum og í starfi 
samtakanna. 

Gestafyrirlesarar verða með 
forystumönnum BÍ í för, en á 
Blönduósi mun Óli Þór Jónsson 
frá Arion banka halda erindi um 
fjármögnun í land búnaði. Í Hrútafirði 
ætlar Helgi Haukur Hauksson að 
fjalla um nýliðun í atvinnugreininni. 
Mánudaginn 18. nóvember verða 
fundir í Eyjafirði og á Kópaskeri þar 
sem vinnuverndar- og öryggismál 
verða á dagskrá ásamt fleiru. Á 
þriðjudaginn kemur verður fundað í 
Kjósinni þar sem Óli Þór Hilmarsson 
frá Matís er gestur fundarins og mun 
hann ræða um heimavinnslu matvæla. 
Á miðvikudaginn ætlar Kristín Linda 
Jónsdóttir sálfræðingur að mæta í 
Skagafjörðinn og fjalla um streitu 
og starfsgleði. Nánari upplýsingar 
um dagsetningar bændafunda og 
umræðuefni er að finna á bondi.is og 
í auglýsingu frá Bændasamtökunum 
á bls. 19 hér í blaðinu.  /TB

Lífleg líflambasala hjá Indriða bónda á Skjaldfönn við Djúp:

Takmörkuð fóðrun og lítil fæðingarþyngd virðist 
engin áhrif hafa haft á vænleika lamba í haust 

Indriði bóndi á Skjaldfönn ásamt Vogakonunum úr Mývatnssveitinni, Ólöfu Hallgrímsdóttur, Dagnýju Hallgrímsdóttur, Sólveigu 
Hinriksdóttur og Hrafnhildi Geirsdóttur sem voru að sækja sér nýtt blóð og kannski nýja liti með kaupum á þessum myndarlömbum. 
 Mynd /KLÁ

Einstakt tilboð á LELY/ Welger DA 235 Profi

Tæknilegri – Sneggri – Sterkari

Til þess að þjóna viðskiptavinum okkar sem best höfum við gert samning við LELY International 
um að bjóða þeim bændum sem panta LELY Welger DA 235 Profi rúlluvélasamstæðu 
árgerð 2014 fyrir 10. desember vélarnar á einstökum kjörum.

LELY Welger er tæknilega framúrskarandi rúlluvél, 
hraðvirk og sterkbyggð. Miðtengt smurkerfi með 
stóru forðabúri er gert fyrir mikla notkun. 
Grunnurinn að hinni gríðarlegu pressun á rúllunum 
eru 18 „Power Grip“ þrælsterk stálkefli og öflugur 
drifbúnaður. Einstakt stíflulosunarkerfið losar stíflur 
og aðskotahluti auðveldlega með því að lækka 
mötunargólfið með glussatjökkum.

Frábær vél á einstöku tilboði!

Fullt verð fyrir LELY/ Welger DA 235 Profi kr. 10.900.000 + vsk.
6% afsláttur ef pantað er fyrir 10. desember eða kr. 654.000 + vsk.

Verð kr. 10.246.000 + vsk.
Miðað við gengi 162 EUR

Að auki fá þeir sem panta vél fyrir 10. desember fría ferð til 
Wolfenbuttel í þýskalandi mar/apríl 2014 í verksmiðjunar 
og til að læra á vélarnar sem þeir eru að kaupa.

Helgi Steinsson bóndi á Syðri-Bægisá 
og verktaki valdi LELY Welger

„Það kom ekkert annað til greina en LELY 
Welger sambyggð rúlluvél. Vegna reynslu 
minnar á Welger rúlluvélinni sem ég átti áður 
frá 2005 og notaði 18 þús. rúllur án bilana.
Helstu kostir vélarinnar er hve einföld hún er 
í notkun. Hún rúllar og pakkar allar gerðir 
grass og án allra vandræða í brekkum og 
hliðarhalla. Ég hef aldrei þurft frá að hverfa 
vegna bilanna í verktöku og þó unnið við mjög 
mismunandi og krefjandi aðstæður.“

Bjarni Valur Guðmundsson á Skipholti III

Marteinn Sigurðsson á Kvíabóli

„Ég er mjög ánægður með vélina sem ég fékk í vor 
og er búinn að pakka með henni 2,800 rúllum í 
sumar, án þess að vélin hafi hikstað nokkru sinni.  
Hún hefur verið notuð í að rúlla og pakka grasi, 
hálmi og rennblautu grænfóðri vandræðalaust. 
Við erum búin að prófa vélina í öllum brekkum hér 
á bæ, upp, niður, út og suður og getum ekki annað 
en gefið henni 100% meðmæli.“

„LELY/Welger DA 235 Profi 
vélina fékk ég í sumar og sé 
ekki eftir þeim kaupum. Hún 
er búin að standa sig mjög 
vel og er komin yfir 1,000 
rúllur í sumar. Ég er mjög 
ánægður með hana.“

Bændafundir BÍ hófust á mánudag:

„Illa farið með ríkisstuðning að 
ausa honum frá sér í kvótakaup“ 
– segir kúabóndi og stjórnarformaður Auðhumlu

Sigurvegarinn í ritgerðasamkeppninni um forystufé: 

Sótti verðlaunagripinn 
til Þistilfjarðar

Það er umhugsunarefni að verð á 
greiðslumarki í mjólk sé svo hátt 
að bændur þurfi að láta sjö ára 
beingreiðslur af hendi til þess að 
greiða fyrir réttinn á beingreiðslum 
frá ríkinu. Það gengur ekki upp 
að bændur skuldsetji sig í botn til 
þess að fá stuðning og endurskoða 
verður kvótamálin frá grunni. 
Þessi viðhorf komu fram á 
bændafundi á Hellu á mánudaginn 
var en þar héldu Bændasamtökin 
fyrsta haustfundinn í árlegri 
fundaferð sinni um landið. Egill 
Sigurðsson, bóndi á Berustöðum 
og stjórnarformaður Auðhumlu, 
tók svo sterkt til orða að menn 
færu illa með ríkisstuðninginn 
með því að ausa honum frá sér í 
kvótakaup, langt fram í tímann. 
Í máli fundarmanna kom fram 
að sama er uppi á teningnum 
í sauðfjárræktinni þar sem 
kvótakaup hafi letjandi áhrif á 
nýliðun og standi búgreininni að 
mörgu leyti fyrir þrifum. Sindri 
Sigurgeirsson, formaður BÍ, sagði 
að nú væru að renna upp þeir 
tímar að ræða þurfi alvarlega 
framtíðarfyrirkomulag kvótamála 
í landbúnaði.

Á fundinum hélt formaður BÍ, 
framsöguerindi þar sem hann fór yfir 
þau mál sem eru efst á baugi í starfi 
samtakanna. Þá hélt Guðmundur 
Hallgrímsson frá Hvanneyri 
fyrirlestur um vinnuverndarmál og 
mikilvægi þess að landbúnaðurinn 
taki öryggis- og heilsuverndarmál 
föstum tökum. 

Bændasamtökin á krossgötum

Sindri Sigurgeirsson gerði það að 
umtalsefni í upphafi að eftir stofnun 
Ráðgjafarmiðstöðvar landbúnaðarins 
hefði starfsemi BÍ breyst mikið. 
Starfsfólki hefði fækkað í 
Bændahöllinni og framundan væri 
að vinna að frekari stefnumótun, t.d. 
sem varðaði fjármögnun samtakanna 
og umsýslu verkefna fyrir ríkisvaldið. 
Sagði formaðurinn að umsýsla 
fjármuna fyrir ríkið væri ekki 
samrýmanleg hagsmunagæslu og því 
þyrfti að breyta. Búnaðargjaldið er 
stöðugt til umræðu og í þeim efnum 
þyrftu menn að setjast niður og taka 
ákvarðanir á félagslegum grundvelli. 
Til greina kemur að setja á félagsgjöld 
sem yrðu veltutengd en þetta ætti eftir 
að ræða og meta kosti og galla. Nú 
er til umræðu að endurskipuleggja 
félagskerfi bænda en á síðasta 
búnaðarþingi var ályktað á þá leið að 
unnið skyldi að heildarendurskoðun. 
Uppi eru hugmyndir um að bændur 
eigi beina aðild að BÍ, fækka í stjórn 
samtakanna og að formaður sé kosinn 
í beinni kosningu. Þá er til skoðunar 
að stytta búnaðarþing en það byggi 
á gömlum merg og tími sé kominn 
til að endurskoða fyrirkomulagið. Í 
máli Sindra kom fram að það kosti 16 
milljónir króna að halda búnaðarþing 
og það séu miklir fjármunir.

BÍ áforma að gerast aðilar að 
nýjum alþjóðasamtökum bænda, 
World Farmers´ Organisation, en 
þau voru reist á grunni IFAP sem 
urðu gjaldþrota fyrir nokkrum árum. 
Markmið WFO eru að koma fram og 
vera málsvari bænda á alþjóðlegum 
vettvangi. Sindri sagði mikilvægt 
fyrir íslenska bændur að starfa með 
bændasamtökum á heimsvísu þar sem 
baráttumálin væru um margt keimlík. 

Komum í veg fyrir innflutning á 
hráu, ófrosnu kjöti

Í framsögu sinni skoraði Sindri á 
bændur að leggja samtökunum lið 
í baráttunni gegn innflutningi á 
hráu kjöti en nú hafi Eftirlitsstofnun 

EFTA, ESA, skrifað áminningarbréf 
til íslenskra stjórnvalda fyrir það að 
banna innflutning. Líklegt er að mati 
Sindra að málið endi fyrir EFTA-
dómstólnum.

Látum ekki Reykjavíkurvaldið ná 
yfirhöndinni á Hvanneyri

Málefni landbúnaðarháskólanna 
bar á góma en sem kunnugt er hafa 
Bændasamtökin lýst því yfir að þau 
vilji standa vörð um sjálfstæði þeirra. 
Í umræðum voru bændur sammála 
um mikilvægi þess og orðaði Geir 
Ágústsson, bóndi í Gerðum, það svo 
að það væri stórhættulegt að láta 
Reykjavíkurvaldið ná yfirhöndinni á 
Hvanneyri.

Vinnuverndar- og öryggismálin þarf 
að setja á oddinn

Guðmundur Hallgrímsson frá 
Hvanneyri hélt fyrirlestur um 
vinnuvernd og öryggismál en hann 
hefur unnið að þeim málaflokki 
á starfssvæði Búnaðarsamtaka 
Vesturlands um árabil. Sagði hann frá 
átaki í öryggis- og heilsuvernd sem sé 
á teikniborðinu og búnaðarsambönd 
og Bændasamtökin hafa unnið að á 
árinu. Tilgangur verkefnisins sé að 
byggja upp innra eftirlit á búunum 
þar sem bóndinn sjálfur sér um að 
greina sína stöðu og tryggja öryggi. 
Markmiðið sé að draga úr tíðni slysa 
við búreksturinn og bæta aðbúnað, t.d. 
varðandi vinnuaðstöðu, brunavarnir 
og umhverfi. Á fundinum var gerður 
góður rómur að boðskap Guðmundar 
og lýstu fundarmenn ánægju með að 
þessi mál væru til umræðu.

Kjaramál, nýliðun og framtíð 
búnaðargjalds

Eftir erindi þeirra Sindra og 
Guðmundar voru líflegar umræður 
þar sem fundargestir lögðu ýmislegt 
til málanna. Kjarabarátta bænda 
var mönnum hugleikin og spurt var 
hvernig aukin eftirspurn eftir mjólk 
geti leitt til bættra kjara. Geir í 
Gerðum gangrýndi MS fyrir það að 
heimta meiri mjólk af bændum með 
skömmum fyrirvara, stjórnendur 
væru seinheppnir og sæu illa fram 
í tímann. Egill Sigurðsson, bóndi á 
Berustöðum og formaður Auðhumlu, 
sagði að miklar kröfur væru gerðar til 
kúabænda um að framleiða nægilegt 
magn fyrir innanlandsmarkað. Sveiflur 
væru þónokkrar í eftirspurn og sú staða 
sem nú sé komin upp hafi ekki verið 
fyrirsjáanleg með öllu. Hann benti á að 

mikil hagræðing í mjólkuriðnaði hefði 
skilað bændum og neytendum miklum 
ávinningi þar sem vinnslukostnaður 
hefði lækkað. Ómar Helgason, bóndi 
í Lambhaga, sagði kjör bænda afar 
mismunandi og aðstæður væru ólíkar. 
Hann gagnrýndi búnaðargjaldið og 
sagði það of hátt. Hann spyrði sig 
jafnframt hvað bændur væru að fá í 
staðinn – vissulega væri hann ánægður 
með margt sem Bændasamtökin væru 
að gera en stóru búin væru að greiða 
mjög háar upphæðir. Nefndi hann 
sem dæmi að hann nýtti sér ekki 
ráðgjafarþjónustu því fóðurfyrirtækið 
sæi um heyefnagreiningar og 
fóðurráðgjöf á sínu búi.

Ungt fólk sest að í sveitinni en 
vekja þarf áhuga lánastofnana á 

landbúnaði

Í samhengi við kjaramál og kvótaverð 
ræddu fundarmenn um nýliðun til 
sveita. Sindri Sigurgeirsson sagði 
að stærstu inngönguhindranir í 
búskap fyrir ungt fólk væri verð á 
ríkisstuðningi og hátt jarðaverð á 
sumum svæðum. Hins vegar sýndu 
rannsóknir fram á að 5% endurnýjun 
væri í bændastétt á hverju ári sem væri 
ekki slæmt. Í máli manna kom fram 
að á Suðurlandi væri mikið af ungu 
fólki komið inn í búskap á síðustu 
árum. Þórir Jónsson á Selalæk sagði 
að mörg bú væru tilbúin að taka við 
framleiðslu annarra og þróunin væri 
sú að búum fækkaði. Hann taldi hins 
vegar að það þyrfti að efla áhuga 
lánastofnana á atvinnugreininni. Þórir 
nefndi líka að bændur ættu ekki að 
leggja alla áherslu á að eignast búin 
að fullu á skömmum tíma. Ef hægt er 
að greiða rekstrarlán með góðu móti 
og hafa afkomu af búskapnum þá eru 
bændur á auðum sjó. Formaður BÍ 
tók undir að fjármögnun í landbúnaði 
væri mikilvæg. Hann sagði frá því að 
forystumenn bænda hefðu heimsótt 
stjórn Arion banka á dögunum, að 
frumkvæði bankamanna, og kynnt 
möguleika landbúnaðarins, sem væru 
fjölmargir.

Hver er framtíð bændafundanna?

Sindri velti því upp í lokin hver 
framtíð bændafundanna væri. Aðsókn 
væri víða dræm og mikið framboð 
væri af fundum á þessum árstíma. Í 
umræðum komu meðal annars fram 
hugmyndir að halda bændafundina 
á tveggja ára fresti og að hugsanlega 
mætti nýta tæknina betur.  
 /TB

Þessi fallega forystugimbur var 
afhent formlega á dögunum, 
en hún var meðal þess sem Jón 
Hólmgeirsson fékk í verðlaun 
í ritgerðarsamkeppninni um 
forystufé. Jón var að vonum 
ánægður með verðlaunin í 
keppninni.

„Ég sá þetta auglýst í 
Bændablaðinu og fyrir einhvern 
asnaskap datt mér í hug að senda 
inn frásögn af því sem ég upplifði 
með þessari forystukind. Átti svo 
sem ekki von á að heyra neitt af 
því meir, en um daginn er hringt 
og tilkynnt að ég hafi unnið fyrstu 
verðlaun í þessu. Boðið í kjötsúpu 
á Skólavörðustíg, sem ég þáði,“ 
sagði Jón.

 Í verðlaun fékk hann meðal 
annars forystugimbur sem Guðni 
Ágústsson var búinn að velja hjá 
Jóhannesi á Gunnarsstöðum, en 
með henni lét Guðni fylgja þau orð 
að hann vonaði að það væri betri 
forysta í henni en Steingrími. 

Það fór þó svo að gimbrin sem 
Guðni hafði valið drapst og því fékk 
hann gimbur hjá Skúla Ragnarssyni 
bónda á Ytra-Álandi. Jón á tvær 
kindur hjá syni sínum sem býr í 

Eyjafirði. Hann segist ekki hafa 
komið nærri forystufé í fjölda ára 
enda hefur hann sjálfur búið lengi á 
Akureyri. Skúli bóndi leyfði honum 
að velja sér gimbur og varð þessi 
fyrir valinu. Það fór vel á með þeim 
áður en haldið var af stað í nýja 
heimahaga. 

Sláturhús Norðlenska á Húsavík:

Aldrei hærri meðalvigt en nú
„Það er klárt að bæði vigt og gæði 
hafa aukist með árunum, sem 
dæmi má nefna að árið 2004 var 
meðalvigtin 14,76 kíló en nú á 
nýliðinni sláturtíð var hún 16,58. 
Fita var þá nánast sú sama og í 
ár, 6,48 á móti 6,49 en gerð hefur 
farið úr 7,60 í 8.40 sem verður 
að teljast þó nokkuð og klárt að 
margir bændur hafa unnið mjög 
gott starf,“ segir Sigmundur 
Hreiðarsson, vinnslustjóri á 
sláturhúsi Norðlenska á Húsavík.

Um 79 þúsund fjár var slátrað á 
Húsavík í haust og ríflega 35 þúsund 
hjá Höfn. Fleira fé hefur ekki verið 
slátrað á Húsavík síðan 2007 og 
meðalvigt dilka hefur aldrei verið 
hærri þar á bæ.

Sigmundur segir að almennt ríki 
ánægja með sláturtíðina. Meðalvigtin 
hafi hækkað örlítið milli ára og sé 
meðalvigt nú haustið 2013 sú hæsta 
sem mælst hefur þar.

„Við erum svo lánsöm hér að 
víða í sveitum höfum við tengiliði 
sem þekkja vel til staðhátta og það 
er ómetanlegt í því skipulagi sem 
nauðsynlegt er í sláturtíð og fyrir 

það viljum við þakka. Einnig skiptir 
miklu máli að þeir sem sjá um 
flutninga hjá okkur þekki vel til og 
kunni til verka. Við höfum verið með 
sömu aðila í flutningum í mörg ár og 
þeir eru sterkur hlekkur í keðjunni, 
hafa oft lagt mikið á sig til að hlutirnir 
geti gengið,“ segir Sigmundur.

Allt gekk upp fyrir austan

Einar Karlsson, sláturhússtjóri 
Norðlenska á Höfn, er einnig 
ánægður. Þar mældist kjötgerð 8,20 
en var í fyrra 8,45, fita mældist 6,47 
á móti 6,86 í fyrra og meðalþyngd 
var heldur lægri en í fyrra, 15,77 kg 
nú á móti 16,19 kg árið 2012. Alls 
var slátrað 35.051 fjár nú á Höfn en 
35.323 á síðasta ári að því er fram 
kemur á vef Norðlenska.

„Það er ekki hægt að segja annað 
en að sláturtíðin hafi gengið mjög 
vel. Við sluppum við óveður nema 
í fyrstu vikunni, þegar gerði mikið 
hvassviðri þannig að fyrir vikið 
fórum við aðeins hægar af stað en 
við ætluðum. En að öðru leyti gekk 
allt upp,“ segir Einar Karlsson.

Þetta er hrúturinn Vogur frá Hesti. Hann er ættaður undan besta hrúti 
landsins að sögn eigandans, Grábotna frá Vogi í Mývatnssveit. Vogur er nú 
búsettur á Skarði í Lundareykjadal og fékk hann þann vafasama heiður að 
vera fyrirsæta fyrir prjónaferð sem Markaðsstofa Vesturlands er að vinna 
fyrir Vesturland. Þessi landshluti hefur reyndar mikla sérstöðu þegar kemur 
að prjóni og ull. Þar má nefna Ullarselið á Hvanneyri, Hespuhúsið og nýjan 
sveitamarkað, Ljómalind í Borgarnesi, fyrir utan alla þá þekkingu sem býr 
í höndum kvenna á Vesturlandi.  Mynd / Kristín Jónsdóttir

Sindri Sigurgeirsson, formaður BÍ. Þórir Jónsson og Anna M. Kristjáns-
dóttir.

Á bændafundum skiptast menn á skoðunum umbúðalaust. Hér má sjá Geir 
Ágústsson í Gerðum og Guðlaugu B. Guðgeirsdóttur í Skarði.

Skúli Ragnarsson og Jón Hólmgeirs-
son með ritgerðargimbrina á milli 
sín.

John Deere 6430 – 120 hestöfl
Árgerð 2012
Notuð 1195 vinnustundir
Fjaðrandi framhásing
Dekk 540/65x38 og 480/65x24
Verð kr. 10.600.000 + vsk.

DRÁTTARVÉLAR

www.VBL.is REYKJAVÍK
Krókháls 5F 
110 Reykjavík 
Sími: 414-0000 

AKUREYRI
Baldursnes 2 
603 Akureyri 
Sími: 464-8600 

VB Landbúnaður áskilur sér allan rétt til að leiðrétta verð sem reynist ekki rétt. T.d. vegna misprentunar, ef útreikningur verðs reynist rangur, hækkun/lækkun gengis.

REYKJAVÍK Sími: 414-0000   ///    AKUREYRI Sími: 464-8600   ///    www.VBL.is

Verð eru miðuð við gengi GBP 195

VARAHLUTIR OG REKSTRARAVÖRUR
Hágæða vörur sem henta
sérstaklega öllum John Deere 
dráttarvélum og einnig öllum 
öðrum gerðum dráttarvéla

Lökk og margt fleira

Síur í úrvali

„Orginal“ varahlutir

John Deere 6230 – 100 hestöfl 
Með 633 ámoksturstækjum 
Árgerð 2010 
Notuð 1282 vinnustundir  
Verð kr. 8.300.000 + vsk.

John Deere 6830 – 150 hestöfl 
Árgerð 2007 - Premium 
Notuð 2520 vinnustundir  
Stiglaus skipting
50 km ökuhraði
Fjaðrandi framhásing 
Fjaðrandi hús 
Dekk 20,8R38 og 16,9R28
Verð kr. 10.500.000 + vsk.

John Deere 6930 – 155 hestöfl 
Árgerð 2012, án ámoksturstækja
Notuð 1250 vinnustundir
Fjaðrandi framhásing
Dekk 650/65R38 og 540/65R28 
Verð kr. 11.400.000 + vsk.

John Deere 6330 – 110 hestöfl  
Árgerð 2009 - Premium
Notuð 168 vinnustundir  
Stiglaus skipting 
Ámoksturstæki verða sett á vélina
Dekk 18,4x38 og 16,9x24
Verð kr. 11.200.000 + vsk.

Nánari upplýsingar um útbúnað John Deere dráttarvélanna og hvenær
þær verða til afgreiðslu fást hjá bjarnib@vbl.is eða í síma 822-8612

Er klárt 
fyrir klárinn?
- Allt í hesthúsið

Verslanir:  Lynghálsi, Reykjavík  |  Akureyri  |  Blöndósi  
Ráðgjafar:  540 1100  |  lifland@lifland.is  |   www.lifland.is

Gerðu vel við fákinn með nýrri loftræstiviftu, gúmmí mottum, brynningar skál eða fóður trogi. Hjá okkur færðu hnakka statíf 
og allt sem þarf til að lyfta aðstöðu þinni og gæðing anna á æðri stall. Kynntu þér vöru bækling inn á heima síðu okkar, 
komdu við eða hafðu samband. Við veitum þér góð ráð og persónulega þjónustu.

Málgagn bænda og landsbyggðar

LEIÐARINN

Íslenskir bændur segja allt gott og 
bera sig vel, enda möguleikarnir 
til þróunar í fjölbreyttum 
landbúnaði gríðarlega miklir. 
Nægir þar að nefna þörf á 
aukinni mjólkurframleiðslu, sem 
og aukinni framleiðslu á kjöti, 
grænmeti og öðrum afurðum 
landbúnaðarins.

Að hluta er þörfin fyrir aukna 
framleiðslu vegna mikillar fjölgunar 
ferðamanna, sem ekkert lát virðist 
vera á. Þessir ferðamenn eru að 
sækjast eftir nýrri upplifun og hluti af 
því er íslenskur matur. Bændur hafa 
því lagt mikla áherslu á vöruvöndun 
og aukin gæði framleiðslunnar.

Verulegur árangur hefur náðst 
í minni notkun lyfja í landbúnaði, 
ekki síst fúkkalyfja. Þar hefur íslensk 
kjúklingaframleiðsla vakið sérstaka 
athygli á heimsvísu fyrir einstakan 
árangur með heilbrigði fuglanna 
og hreinleika afurða. Það vekur því 
sérstaka furðu að Samtök verslunar 
og þjónustu (SVÞ) skuli nú rembast 
sem aldrei fyrr við að fá að flytja 
hömlulaust inn ferskt kjöt og þá ekki 
síst kjúklingakjöt. Það er þrátt fyrir 
að vitað sé að við framleiðslu þess 
er notað mjög mikið af fúkkalyfjum 
og öðrum efnum sem ekki þekkjast 
í framleiðslunni hér á landi. Varla 
er þessi ofuráhersla SVÞ vegna 
sérstakrar umhyggju fyrir velferð 
neytenda. 

Í þessu samhengi vekur því 
enn meiri athygli frétt sem birtist í 
Markaði Fréttablaðsins á þriðjudag. 
Þar var greint frá því að SVÞ hygðist 
nú bregðast sérstaklega við auknum 
innflutningi falsaðrar merkjavöru 
frá Kína. Samtökin heimta meira 
að segja að hert verði á tollalögum 
í þessu sambandi! 

– Bíðum nú aðeins við. 
Undanfarna daga hafa nefnilega 
verið fluttar fréttir af því að innflytj-
endur á kjúklingakjöti hafi um árabil 
stundað þá iðju að blekkja íslenska 
neytendur með því að blanda erlendu 
kjúklingakjöti saman við íslenskt 
kjöt í verslunum og selja það sem 
lyfjahreint íslenskt kjúklingakjöt. 
Enginn virðist vita um umfang þessa 
kjötsvindls og ekki heyrist púst úr 
ranni SVÞ um að það þurfi að taka 
sérstaklega á því svindli. 

Krafa SVÞ um frjálsan inn-
flutning á fersku kjöti hlýtur því 
að vekja upp spurningu um það 
hvort ekki megi þá búast við enn 
stórfelldara svindli með erlent kjöt í 
íslenskum verslunum þar sem reynt 
verði að plata því inn á neytendur 
sem íslenskri vöru. 

Eru kínverskar falsanir á nær-
buxum eða annarri iðnaðarvöru 
kannski eitthvað alvarlegri en 
falsanir íslenskra innflytjenda á 
matvöru? /HKr.

Í leiðara síðasta Bændablaðs var fjallað 
um andstöðu bænda við hugmyndir um 
sameiningu Landbúnaðarháskólans og Háskóla 
Íslands. Hún byggir m.a. á skýrri samþykkt 
Búnaðarþings fyrr á þessu ári. Í millitíðinni 
hafa birst greinar í öðrum fjölmiðlum þar sem 
málið er reifað. Í einni grein, sem prófessor við 
Landbúnaðarháskólann skrifar í Fréttablaðið, 
segir í niðurlagi að „Hvorki hagsmunasamtök 
né ein tiltekin atvinnugrein ættu að „eiga“ 
sinn háskóla. Slíkur skóli er þaðan af síður 
„sjálfstæður“.“ Þarna virðist vera gefið 
til kynna að áhugi atvinnugreinarinnar 
á skólamálum sé til þess fallinn að skaða 
háskólanám í landbúnaði. En eiga þá ákveðnir 
starfsmenn tiltekins fræðasviðs skólans að 
hafa sjálfræði um hvar þau eru vistuð? Er 
það sjálfstæði? Bændur hafa haft réttmætar 
áhyggjur af því að starfs- og endurmenntun í 
greininni verði ekki nægilega vel sinnt. 

Það var ágalli á sameiningu LbhÍ og Rala árið 
2005 að þar var ekki tekin endanleg stefna um 
starfsstöðvar. Hin nýja stofnun fékk uppsafnaðan 
halla fyrri ára í meðgjöf og hefur dregið þann 
skuldahala á eftir sér allan sinn starfstíma. LbhÍ 
hefur setið uppi með allt of háan kostnað af 
viðhaldi og rekstri fasteigna vegna þess að ekki 
voru teknar ákvarðanir um að þjappa starfseminni 
saman. Eignir sem voru rekstrinum ónauðsynlegar 
voru ekki seldar á sama tíma og fjárveitingar 
drógust saman og starfsfólki fækkað. Sala eigna 
gæti í senn létt undir rekstri og aflað fjármagns 
til nauðsynlegrar uppbyggingar, sérstaklega í 
rannsóknarhlutanum. 

Hagnýtar landbúnaðarrannsóknir og verkleg 
kennsla mikilvæg

Það er almennt álit að hagnýtar rannsóknir 
í þágu landbúnaðar og verkleg kennsla sé 
ekki í þeim forgangi sem þyrfti að vera. Við 
sameininguna árið 2005 var sagt að hún þjónaði 
meðal annars þeim tilgangi að tengja skólann 

betur atvinnugreininni og þá í meiri mæli en í 
öðrum ríkisháskólum. Bændasamtökin telja 
mikilvægt að háskóla- og rannsóknastarf sé með 
sterka tengingu við atvinnuveginn. Fátt getur 
ýtt meira undir framfarir og samkeppnishæfni 
landbúnaðar en slíkt starf. Leggja verður áherslu 
á að endurheimta sterkan samgang á milli bænda 
og vísindafólks – og að rannsókna- og fræðastarf 
leiði þróun atvinnuvegarins.

Bændasamtök Íslands hafa þegar endurskapað 
starfsumhverfi ráðgjafa í landbúnaði og á sama 
tíma unnið að því að brjóta niður byggðalegar 
hindranir um staðsetningu starfsmanna. Þannig 
er hægt fyrir vel menntað fólk að velja sér búsetu 
séu viðeigandi verkefni fyrir hendi – en það ekki 
bundið við að staðsetning stjórnenda stofnana 
krefji fólk um ákveðna staðsetningu.

Hlutverk bænda, sem hluti af þessu sam-
félagi, er að leggja starfinu til aðstöðu, framlög 
og ekki síst að atvinnuvegurinn fjármagni með 
táknrænum hætti ákveðnar grundvallarrannsóknir; 
langtímarannsóknir sem eiga ekki beint innhlaup 
hjá samkeppnissjóðum en byggja stöðugt undir 
ábyrgari nýtingu á landi. Slíkt má til dæmis rækja 
með því að þau markmið sem stjórnvöld setja 
með gerð samninga um starfsskilyrði landbúnaðar 
innihaldi fjármögnun á slíku starfi. 

Hver eru markmið stjórnvalda?

Við lestur stjórnarsáttmála sitjandi ríkisstjórnar 
virtist mega skilja vilja til þess að auka framleiðslu 
í landbúnaðargeiranum og efla byggðir landsins 
að öðru leyti. Þar segir meðal annars: „Mikilvægt 
er að stuðla að fjölbreyttum atvinnutækifærum 
um allt land, m.a. með dreifingu opinberra 
starfa, uppbyggingu fjarskiptanets, stóraukinni 
ljósleiðaravæðingu og bættu raforkuöryggi. 
Kanna þarf kosti þess að nýta aðferðir og reynslu 
Norðurlandaþjóða við að treysta byggð, auka 
verðmætasköpun og fjárfestingu og fjölga störfum 
á landsbyggðinni meðal annars með skattalegum 
hvötum. Almennar byggðaaðgerðir efla ekki 

einungis dreifbýl svæði landsins heldur bæta 
einnig hag ríkissjóðs og þjóðarinnar allrar.“

Sameining ekki til að efla starfsmenntanámið

Sameining LbhÍ og HÍ er tæplega til þess fallin 
að efla verknám eða hagnýtar rannsóknir. 
Aukin heldur er tilfærsla á stjórnunarstörfum og 
starfstækifærum fyrir fólk með háskólamenntun 
frá landsbyggð til Vatnsmýrarinnar ekki til 
þess fallin að ná þessum markmiðum. Því má 
ekki gleyma að mikilvægur hluti af starfsemi 
Landbúnaðarháskólans er starfsmenntanám á 
framhaldsskólastigi. Hætt er við að það verði 
olnbogabarn innan Háskóla Íslands og ekki hefur 
verið bent á aðrar viðunandi lausnir. 

Mennta- og menningarmálaráðherra þarf að 
taka af skarið

Þetta þýðir ekki að engar breytingar komi til greina 
en bændur gera kröfu um að menntunarmálum 
í greininni verði ekki umbylt án samráðs við 
þá. Fyrst og fremst er nauðsynlegt að vita 
hver markmið stjórnvalda eru með þessum 
hugmyndum. Eru þær bara til þess að stoppa 
í fjárlaga gat næsta árs, á að skerða tækifæri 
til menntunar í landbúnaði, eða fela þær í sér 
einhverja framtíðarsýn? Það liggur ekki fyrir 
og bændur geta ekki fallist á þessar hugmyndir 
umræðulaust. Þá er enn órætt hvernig námið á 
Hólum spilar inn í þessa mynd. Vel má vera að 
einhverjum fræðigreinum geti landbúnaðurinn 
séð á eftir til Háskóla Íslands en hvað vakir fyrir 
mönnum að vilja efla matvælaframleiðslu en á 
sama tíma höggva í þær grundvallarforsendur sem 
þarf til að slíkt sé mögulegt? Nauðsynlegt er að 
mennta- og menningarmálaráðherra taki þegar í 
stað af skarið til að varðveita sjálfstæði LbhÍ. Þær 
hugmyndir sem nú eru ræddar um sameiningu og 
tilfærslu fræðasviða eru aðeins til þess fallnar að 
skapa óvissu og að mati bænda er óraunhæft að 
þær skjóti rótum í Vatnsmýrarvotlendinu.  /SSS

Falsaður innflutningur

Hrútasýningar í haust gengu vel hjá 
ráðunautum Ráðgjafarmiðstöðvar 
landbúnaðarins, en farið var á 
fjölmarga bæi um allt land. Einn 
af bæjunum var Vogsósar II í 
Selvogi hjá Þórarni Snorrasyni 
fjárbónda.

Hann er með um 150 fjár og 
kominn á níræðisaldur. Lömbin 
fengu góða dóma. 

Þær Sigríður Ólafsdóttir, 
ráðunautur og bóndi í Víðidalstungu, 
til hægri á myndinni, og Jóna 
Þórunn Ragnarsdóttir, ráðunautur og 
vinnumaður í Eystra-Geldingaholti, 
sáu um sýninguna á Vogsósum. Þær 
eru hér með Þórarni áður en haldið 
var heim í bæ, þar sem boðið var upp 
á kjötsúpu af bestu gerð.

 /MHH

Hrútasýning 
á Vogsósum 

LOKAORÐIN

Menntun í landbúnaði

síðasta þætti birtust 
vísur eftir Sigurbjörn 
Jóhannsson  frá 

Fótaskinni í Aðaldal. Eftir hann 
liggja ótal ljóð og lausavísur, bæði 
frá búsetu hans hér heima, en ekki 
síður frá Kanada. Fleygustu vísur 
Sigurbjarnar orti hann um lygina 
og róginn, þessa nærandi áráttu 
sumra að bera slaður bæja milli. 
Ósjaldan kom Sigurbjörn fólki til 
bjargar sem honum sýndist blæða 
undan brigslum og þvættingi. 
Sigurbjörn má ótvírætt segja 
góðan liðsmann lítilmagnans, 
samanber vísuna sem hann orti til 
varnar Finni nokkrum sem margir 
höfðu ort ómaklegar vísur til:

Finna safnast kvæðin klúr,
kroppa jafnir svínum
mannorðshrafnar augun úr
eðlisnafna sínum.

Fjölmargir þekkja enn fremur 
þessa vísu Sigurbjarnar:

Vondra róg ei varast má,
varúð þó menn skeyti,
mörg er Gróa málug á 
mannorðs þjófa leiti.

Einhverjar matarmestu fréttir 
tengjast oft hrösun fólks í einkalífi. 
Sigurbjörn orti margt um slíkan 
söguburð:

Okkar til að gremja geð,
glaðir í kjafta sæti,
slaðurhrafnar hoppa með
hórdóms fregna æti.

Og áfram um svipaðan frétta-
flutning:

Þeim, sem vaða þvættings elg,
þykir ei fjölga syndum,
þótt í slaðurs burðar belg
bætt sé ósannindum.

Þeim, sem sletta þvættings elg,
þykir svala tranti,
þótt í frétta burðar belg
botn og sannleik vanti.

Bakmælgi virðist Sigurbjörn hafa 
búið við:

Hér er bakmáls hnútu kast
heimsku drifið gjósti.
Öfund, hatur, lygi og last
logar í sumra brjósti.

Hér er forugt fúa ból
fullt af ýmsu níði.
Nauðug hingað sendir sól
sína geisla prýði.

Til kunningja orti Sigurbjörn svo:

Margoft finn ég mér sé bent
málstað þinn að taka,
þegar bakmáls hnútum hent
heyri ég þér til saka.

Um grálynda kerlingu yrkir 
Sigurbjörn:

Fenjukreggja gerður grá
góma eggtein beitir,
lastmáls dreggja djúpi frá
dómum sleggju hreytir.

Og enn súrrar Sigurbjörn saman 
samfélagslýsingum:

Friðar bönd í flækju hér
finnast öfug snúin,
melétin því mannást er
mygluð dyggð og fúin.

Fullvíst má telja að hið önuga 
umhverfi skáldsins hafi meðal 
annars hvatt hann til Kanada.

Umsjón:
Árni Geirhjörtur Jónsson

kotabyggd1@gmail.com

Líf og starf

MÆLT AF 
MUNNI FRAM

Í
Fjárræktarfélagið Hringur 
í Ásahreppi stóð fyrir 
ullarmatsnámskeiði í fjárhúsinu 
hjá Tyrfingi Tyrfingssyni 
og Huldu Brynjólfsdóttur í 
Lækjartúni fimmtudaginn 
7. nóvember. Tæplega 30 
bændur úr Ásahreppnum og 
sveitunum í kringum mættu á 
námskeiðið, en leiðbeinendur 
voru þau Emma Eyþórsdóttir 
frá Landbúnaðarháskóla 
Íslands og Guðjón Kristinsson, 
framkvæmdastjóri Ístex. 
Hlutverk þeirra var að leiða 
fjárbændur í allan sannleikann 
um rétta flokkun, frágang 
og hvernig besta nýting og 
verðmætasköpun næst á ullinni 
þeirra við rúning. 

Fram kom í máli Guðjóns að 
Ístex tæki á móti 760 tonnum af 
hreinni ull frá bændum árlega en 
af henni færu um 300 tonn í annan 
flokk, sem væri m.a. seldur úr landi, 
aðallega til verksmiðja í Evrópu, 
sem notuðu ullina í gólfteppi. Hann 
talaði líka um að skortur blasti við 
á íslenskri ull í fyrsta flokk á næstu 
árum vegna vinsældar ullarinnar 
hér heima, ekki síst í prjónaskap. 
Hann hvetur bændur til að fara vel 
með ullina sína og reyna að koma 
henni í fyrsta flokk, það eigi að 
vera takmark allra sauðfjárbænda. 

 
 /MHH

Skortur blasir við á íslenskri ull 
vegna vaxandi eftirspurnar
– Fjárræktarfélagið Hringur í Ásahreppi stóð fyrir fjölmennu ullarmatsnámskeiði 

Aldrei áður hefur verið haldið jafn fjölmennt ullarmatsnámskeið eins og í Lækjartúni enda bændur alltaf að verða 
meðvitaðri um verðmæti ullarinnar. Hér er Guðjón Kristinsson að tala við þátttakendur og svara fyrirspurnum þeirra. 
 Myndir / Magnús Hlynur Hreiðarsson

Emma leiðbeindi um gæði ullarinnar og hvernig best er að meta ullina á fénu.

Tvær góðar í Lækjartúni, Hulda 
Brynjólfsdóttir (t.v.) og Guðmunda 
Tyrfingsdóttir, sem báðar höfðu 
gaman af námskeiðinu. Báðar rækta 
þær fallegt fé og hugsa vel um ullina.

Feykir veittur í 
fimmta sinn
Á uppskeruhátíð æskulýðs-
nefndar hestamannafélagsins 
Loga í Biskupstungum 17. 
október síðastliðinn var æskulýðs-
skjöldurinn Feykir veittur í 
fimmta sinn. Skjöldurinn er 
gullfallegur útskurðargripur 
unnin af listakonunni þekktu 
Siggu á Grund. Skjöldinn gaf 
Jóhann B. Óskarsson, félagi í 
Loga, til minningar um tvo syni 
sína sem létust ungir af slysförum.

Jóhann hefur unnið mikið starf 
fyrir félagið, einkum við félagssvæði 
Loga að Hrísholti. Hann hefur lengi 
fylgst með æskulýðsstarfi félagsins 
og dáðst að því mikla og góða 
starfi sem þar fer fram. Hugmynd 
Jóhanns með Feykisskildinum er 
að efla enn frekar til dáða allt það 
unga og kröftuga fólk sem stundar 
hestamennsku í Tungunum. 

Við val á Feyki er horft til 
framfara, dugnaðar og fyrirmyndar-
framkomu við menn og skepnur. 
Einn af meginkostum Feykis er að 

allir, 18 ára og yngri, sem stunda 
einhvers konar hestamennsku 
hafa möguleika á að hljóta 
gripinn, ekki er eingöngu tekið 
mið af árangri í keppni. Öllum 
þáttum hestamennskunnar er gert 
jafn hátt undir höfði. Stjórn og 
æskulýðsnefnd Loga auk Jóhanns 
velja Feykishafa ár hvert.

Að þessu sinni var það Sigríður 
Magnea Kjartansdóttir, 13 ára 
heimasæta í Bræðratungu, sem 
hlaut Feyki. Hún hefur stundað 
hestamennsku alla tíð, verið á 
öllum reiðnámskeiðum Loga frá 
því að hún var þriggja ára, stundað 
útreiðar, smalamennsku, farið í 
hestaferðir og í sumar hjálpaði 
hún til við tamningar og þjálfun. 
Magnea hefur staðið framarlega 
í keppni jafnt innan félags sem 
utan og alltaf sýnt prúðmannlega 
framkomu. Skemmtilegasti hluti 
hestamennskunnar er að hennar 
mati að ríða skeið og fara til fjalls 
á haustin á Biskupstungnaafrétt.

Sigríður Magnea Kjartansdóttir með Feykisskjöldinn ásamt Jóhanni B. 
Óskarssyni, sem gaf farandgripinn til minningar um tvo syni sína. 

Áttundi bekkur Blöndusskóla 
fór  í skoðunarferð í sláturhúsið á 
Blönduósi fyrr í haust. Tilgangur 
ferðarinnar var að skoða starfsemi 
SAH Afurða sem þar fer fram 
meðan sauðfjárslátrun stendur 
yfir. Á vef Blönduskóla er greint 
frá því að það sé orðinn fastur 
liður að sá bekkur á unglingastigi 
þar sem náttúrufræðinám tengist 
líffræði, heimsæki fyrirtækið um 
þetta leyti árs. 

Eins og vanalega var höfðinglega 
tekið á móti hópnum, sem fékk fylgd 
um svæðið. Það voru þau Árný Þóra 
Árnadóttir og Svanur Ingi Björnsson 
sem útskýrðu verkferla og svöruðu 
spurningum áhugasamra nemenda 
og kennara. Skoðunarferðinni lauk 
svo í mötuneyti starfsfólks þar sem 
boðið var upp á djús og kex.

Fréttir

Á undanförnum árum hefur 
verið grisjað vor og haust hjá 
skógarbændum á Norðurlandi. 
Síðasta haust var þó undantekning, 
þar sem snjóalög komu í veg fyrir 
alla grisjun.  

Í haust hafa tveir verktakar verið 
við grisjun á nokkrum jörðum á 
Norðurlandi og áætlað er að grisja 
um 15 hektara af lerkiskógi í haust.  
Um er að ræða 16-20 ára gamlan 

lerkiskóg sem er verið að grisja í 
fyrsta sinn, eða bila eins og gjarnan 
er talað um þegar grisjað er í skógi í 
fyrsta sinn í þeim tilgangi að jafna bil 
trjánna og taka burtu þá einstaklinga 
sem slakastir eru. 

Á næstu árum mun grisjunarþörf 
á Norðurlandi aukast mjög ár frá ári, 
áætlanir okkar ná fram til ársins 2020 
en þá er búist við að þurfi að grisja 
um 140 hektara.  /MÞÞ

Norðurland: 

Grisjun í haustblíðunni

Sulta úr hunangsviði ein af vinnings-
sultunum í sultukeppni í Reykholti
Sultukeppni var haldin fjórða árið 
í röð í Bjarkarhóli í Reykholti í 
Bláskógabyggð laugardaginn 
2. nóvember í tengslum við 
Safnahelgi Suðurlands. 20 sultur 
bárust í keppnina og þurftu þrír 

dómarar keppninnar að smakka 
þær allar og gefa þeim umsögn. 

Niðurstaðan varð sú að sulta nr. 3 
fékk verðlaun fyrir besta bragðið en 
hana átti Agla Þyrí Kristjánsdóttir, 
Reykholti. Sulta nr. 12 þótti hollust 

en hana átti Inga Ósk Jóhannsdóttir, 
líka búsett í Reykholti, og sulta nr. 19 
fékk verðlaun fyrir nýjung en hana 
átti Sigríður Jónína Sigurfinnsdóttir 
í Hrosshaga. Í þeirri sultu var m.a. 
rifs og hunangsviður.   /MHH

Eigendur verðlaunasultanna voru leystir út með veglegum gjöfum en þær eru hér á myndinni, frá vinstri: Agla Þyrí, 
Inga Ósk, Inga Þyrí Kjartansdóttir hjá Bjarkarhóli, sem stóð að keppninni, og Sigríður Jónína.  Mynd / MHH

Veðurfar nú í haust er mun betra en var haustið 2012 en þá gátu skógar-
bændur ekki unnið við grisjun skóga sinna vegna snjóalaga. Annað er uppi 
á teningnum nú, vel hefur viðrað til útistarfa í skógum norðan heiða.

Landsnet hefur ákveðið að vinna 
umhverfismat kerfisáætlunar 
2014-2023 samhliða mótun 
áætlunarinnar. Ákvörðunin 
byggir á úrskurði umhverfis- og 
auðlindaráðherra frá 21. maí 
2013 og geta hagsmunaðilar gert 
athugasemdir við matslýsingu 
næstu fjórar vikurnar. 

Megintilgangur matsvinnunnar 
er að tryggja að tekið verði tillit til 
umhverfisjónarmiða við ákvarðanir 
um áætlunina, draga úr eða koma í 
veg fyrir neikvæð umhverfisáhrif og 
upplýsa um hugsanlegar afleiðingar 
af framkvæmd kerfisáætlunarinnar 
á umhverfið. 

Umhverfismatið tvískipt

Þar sem kerfisáætlunin er bæði 
stefnumótandi áætlun um framtíð 
flutningskerfis Landsnets og 
áætlun um einstök verkefni 
verður umhverfismatið tvískipt. 
Annars vegar verður fjallað um 
áhrif framtíðaruppbyggingar 
meginflutningskerfisins á umhverfið 
og hins vegar verður fjallað um 
umhverfisáhrif helstu framkvæmda 
sem í áætluninni felast. Matsskyldar 
framkvæmdir Landsnets fara 
eftir sem áður í gegnum mat á 
umhverfisáhrifum.

Matsvinnan felst m.a. í að skoða 
helstu áhrifaþætti sem felast í 
framkvæmd áætlunarinnar, skilgreina 
umhverfisþætti sem kunna að verða 
fyrir áhrifum og leggja mat á 
umfang og vægi áhrifa. Grundvöllur 
matsvinnu verður samanburður 
valkosta sem koma til í mótunarferli 

kerfisáætlunar, s.s. um spennustig, 
leiðar val og kerfisútfærslur. Valkostir 
til skoðunar við mótun kerfisáætlunar:

A. Tæknikostir –Ákvörðun um 
spennu á flutningskerfinu:
A1: 132kV
A2: 220 kV
A3: 400 kV

B. Kerfisútfærslur – Ákvörðun 
um tæknilega útfærslu

B1: Loftlínur
B2: Jarðstrengir
B3: Aðrar lausnir

C. Ákvörðun um leiðaval Lega 
flutningsvirkja

C1: Nýjar línuleiðir,
ósnortið svæði

C2: Nýjar línuleiðir
í mannvirkjabelti

C3: Núverandi línugötur

D. Núll kostur – Ákvörðun um 
óbreytt ástand

D1: Ekki verður ráðist í 
framkvæmdir í flutnings-
kerfi Landsnets

Matslýsingin er nú aðgengileg á 
heimasíðunni og þeir sem vilja leggja 
fram athugasemdir eða ábendingar 
geta sent þær á póstfangið landsnet@
landsnet.is fyrir 30. nóvember 
næstkomandi. Í kjölfarið verður 
birt yfirlit yfir athugasemdir og 
ábendingar sem berast og hvernig þær 
nýtast við gerð umhverfisskýrslunnar.

Landsnet kynnir matslýsingu vegna 
umhverfismats kerfisáætlunar

Áttundi bekkur í Blönduósskóla: 

Í skoðunarferð í sláturhús SAH

Nemendur 8. bekkjar í Blönduskóla í skoðunarferð í sláturhúsi SAH Afurða.

Samtök sunnlenskra sveitarfélaga:

Krefjast tafarlausrar lækkunar á verði 
rafmagns til garðyrkju og ylræktar
Ársþing Samtaka sunnlenskra 
sveitarfélaga, sem haldið var að 
Hótel Heklu á Skeiðum dagana 
24. og 25. október 2013, sendi m.a. 
frá sér ályktun þar sem krafist er 
tafarlausra aðgerða til lækkunar 
á rafmagnsverði til garðyrkju- og 
grænmetisframleiðslu. 

„Það er með með öllu óskiljanlegt 
að ekki skuli finnast möguleikar á 
lækkun raforkuverðs til garðyrkju og 
ylræktar, eins helsta vaxtarbrodds í 
landbúnaði og atvinnulífi Suðurlands 
og raunar landsmanna allra. 
Áskoranir og ályktanir, sem sendar 
hafa verið rafmagns fyrirtækjum 
og stjórn völdum í áraraðir, skipta 
hundruðum og hver hátíðaræðan 
á fætur annarri telur lækkun 
raforkuverðs til garðyrkju- og 
ylræktar forgangsatriði. Nú bætast 
manneldissjónarmið í kröfuhópinn 
með vaxandi þunga. Því er tafarlausra 
aðgerða krafist til leiðréttingar,“ segir 
í ályktuninni. /MHH

Sveitarstjórnarmenn á Suðurlandi telja það með öllu óskiljanlegt að ekki 

„Það er langt síðan ég komst upp á bragðið 
með að taka 1944 kjötsúpu með mér til 
Grænlands. Þetta er nefnilega alveg ekta 
íslensk kjötsúpa, matarmikil og bragðgóð. 
Svona vinnuferðir eru nokkuð krefjandi, 
það er mikill búnaður sem fylgir ljós-
myndun og þess vegna er 1944 kjötsúpan 
bæði þægileg og hentug. Síðan komst ég 
að því að grænlenskir ferðafélagar mínir 
eru sólgnir í hana, sem hefur kosti og 
galla: Við erum rétt lagðir af stað þegar 
birgðirnar af súpu eru búnar. Þá er bara 
að muna að birgja sig betur upp næst.“

RAXRAX

HEIT MÁLTÍÐ Á 5 MÍNÚTUM

Ómissandi 
kjötsúpa 

HEH
Hægeldun 
tryggir að 

vítamín, bragðefni 
og næringarefni 

halda sér.

gðefni gðe
refni 
r.

Engin viðbætt
  rotvarnarefni. 

F
ÍT

O
N

 /

ÍA

Fréttir

Nemendur og kennarar 
Reykjahlíðarskóla í Mývatnssveit 
fóru nýlega í fræsöfnunarferð 
undir leiðsögn Daða Lange 
Friðrikssonar, héraðsfulltrúa 
Landgræðslunnar á Norðurlandi 
eystra.

Birkifræi var safnað í nágrenni 
skólans og verður það m.a. notað 
til uppgræðslu á þeim slóðum, á 

landgræðslusvæðum í Mývatnssveit 
og í landgræðsluskógaverkefninu. 

Fræsöfnunin var liður í 
útifræðslu við skólann, en 
Reykjahlíðarskóli er þátttakandi 
í Grænfánaverkefni Landverndar 
sem hefur það að markmiði að 
auka umhverfismennt og styrkja 
umhverfisstefnu í skólum.

 /MÞÞ

Leikskólabörn í heimsókn í Búgarði:
Uppstoppaður haus af Sokka vakti athygli

Safna birkifræjum

Starfsfólk Búgarðs á Akureyri 
fékk góða heimsókn í liðinni viku, 
en þá komu 27 börn af deildinni 
Fífilbrekku á Naustatjörn í 
vinnustaðaheimsókn í Búgarð. 
Börnin fóru um húsnæðið og fengu 
leiðsögn. 

Baldur Helgi Benjamínsson, 
framkvæmdastjóri Landssambands 
kúabænda sem þar hefur aðsetur, 
segir að börnin hafi farið um 
húsnæðið og fengið að sjá sýnishorn 

af því hvað ein kýr étur, drekkur og 
mjólkar á einum degi. 

„Þau fengu að skoða pöddur í 
víðsjá hjá Bjarna Guðleifssyni og 
síðan var farið yfir hvað dýrin og 
afkvæmi þeirra heita. 

Börninum þótti líka gaman 
að ræða um litina á dýrunum og 
þá vakti uppstoppaði hausinn af 
honum Sokka sem gnæfir yfir stiga-
ganginum óskipta athygli.“  
 /MÞÞ

Leikskólabörnin voru hress og kát með heimsóknina í Búgarð.

Árangur og aðferðir Grenivíkur-
skóla í umhverfis málum hafa 
vakið athygli opinberlega og 
verið kynntar m.a. á ráðstefnu 
Landverndar um umhverfismál í 
Hörpu í októberog öðrum skólum 
á Norðurlandi. Þá fóru fulltrúar 
skólans, systkinin Birta María og 
Þorsteinn Ágúst, á Umhverfisþing 
sem haldið var í Hörpu í liðinni 
viku og fluttu þar erindi fyrir 
hönd Grenivíkurskóla.

Haustið 2005 var farið að 
vinna skipulega að flokkun og 
moltugerð í Grenivíkurskóla og 
hefur hann fengið Grænfánann, 
viðurkenningu Landverndar 
um umhverfismál í skólum, 
fjórum sinnum. Það var Sigríður 
Sverrisdóttir, kennari og guðmóðir 
verkefnisins í Grenivíkurskóla, 
sem sagði frá stefnu skólans í 
umhverfismálum og hvernig unnið 
hefur verið á lýðræðislegan hátt við 
úrlausnir verkefna í samstarfi við 
sveitarstjórn Grýtubakkahrepps. 

Gera tilraun með moltu við 
uppgræðslu gróðursnauðra 

svæða

Sem dæmi hafa nemendur 

sent sveitarstjórn erindi um 
breytingar sem þeir vilja fá fram 
í sveitarfélaginu og þeim verið 
tekið sem fullgildum. Þar má 
nefna að nemendur sendu myndir 
og greinargerð um gámasvæði sem 

þeir töldu þurfa mikilla úrbóta við 
og er nú orðið hið glæsilegasta. 
Þeir hafa einnig gert tilraunir með 
moltuna sína við landgræðslu á 
gróðursnauðu svæði með góðum 
árangri og í framhaldi af því sótt um 
gróðursnautt svæði til uppgræðslu. 
Þeir hafa síðan einnig fengið synjun 
á erindum rétt eins og gerist í 
lýðræðisþjóðfélagi. 

Erindi þeirra Birtu Maríu og 
Þorsteins Ágústs á Umhverfis-
þinginu í Hörpu var tekið afar 
vel og stóðu þau sig með miklum 
ágætum. Ljóst er að þingfulltrúum 
leist vel á starf Grenivíkurskóla í 
umhverfismálum. /MÞÞ

Grenivíkurskóli:

Starf í umhverfismálum vekur athygli

Grenivíkurskóla hlaut Grænfánann í fjórða sinn á dögunum og var því fagnað 
sem vera ber.

Nemendur að leik úti í snjónum.

Grímsnes- og Grafningshreppur:

Hugsað vel um gamla 
og unga fólkið
Grímsnes- og Grafningshreppur 
hefur ákveðið að bjóða öllum 
eldri borgurum í sveitarfélaginu 
á svokallaða Sparidaga á Hótel 
Örk dagana 16.–21. febrúar 
2014. Dagarnir eru íbúunum 
að kostnaðarlausu, allt í boði 
sveitarfélagsins. 

Þá geta framhaldsskóla-

nemendur (16 til 20 ára) 
búsettir í sveitarfélaginu sótt um 
peningastyrk, 30.000 krónur á önn, 
til sveitarfélagsins. Framvísa þarf 
vottorði um skólavist á haustönn 
2013 á skrifstofu Grímsnes- 
og Grafningshrepps á Borg í 
Grímsnesi áður en styrkurinn er 
greiddur út.  /MHH 

Kanadíska ráðgjafarfyrirtækið 
Metsco Energy Solutions hefur 
unnið óháða úttekt á tæknilegri 
þróun og kostnaðar mun rafmagns 
jarðstrengja og loftlína á 132 og 
220 kV spennustigum. Úttektin, 
sem kynnt var í Norræna húsinu í 
Reykjavík og í Miðgarði i Skaga firði 
í gær, var unnin að beiðni Land-
verndar í október. Hún sýnir að 
munur á kostnaði við 220 kíló volta 
(kV) jarð streng og loft línu er aðeins 
um 20% (miðað við 400 megavolt-
amper (MVA) flutningsgetu), 
talsvert lægri en haldið hefur verið 
fram hérlendis hingað til. 

Ekki lengur hægt að ýta 
jarðstrengjalausn út af borðinu

Guðmundur Ingi Guðbrandsson, 
framkvæmdastjóri Landverndar, 
segir ekki lengur hægt að ýta jarð-
strengslausn á háum spennustigum 
út af borðinu á grundvelli kostnaðar-
munar.

Nær enginn munur er á 
lægri spennustigum en 220 kV. 
Útreikningarnir sem Þórhallur 
Hjartarson, rafmagnsverkfræðingur 
og framkvæmdastjóri hjá Metsco 
Energy Solutions kynnti í gær, 
miðast við 60 ára líftíma loftlína og 
jarðstrengja. Þar kom fram að ekkert 
benti til annars en að jarðstrengir 
entust í a.m.k. 60 ár ef þess væri 
gætt að reka þá innan hitaþolsmarka 
strengjanna. Þá segir í skýrslunni að 
hafa beri í huga að þegar loftlínur 
séu byggðar á umdeildum svæðum, 
t.d. þar sem náttúruverndarsjónarmið 
séu ráðandi, sé ekki ólíklegt að þær 
verði rifnar og settar í jörð áður en 60 
ára líftíma þeirra sé náð, sem myndi 
leiða til þess að fjárfestingin væri 
óhagkvæm. 

Þessi úttekt Metsco Energy 
Solutions virðist vera nokkuð í takt 
við frétt Bændablaðsins 17. október 
þar sem greint var frá út reikningum 

RTE í Frakk-
landi. Niður-
stöður Frakk-
anna voru að 
kostnaðurinn 
við 225 kíló-
volta jarðstreng 
jafnaðist út við 
kostnað vegna 
loftlínu á 45 
árum. 

Ú t t e k t 
Metsco felur í sér almennan 
samanburður og fram kemur í 
skýrslunni að nauðsynlegt sé að bera 
ávallt saman loftlínur og jarðstrengi 
á einstökum línuleiðum til að fá 
nákvæmari samanburð. Telur Metsco 
einungis hægt að gera raunverulegan 
samanburð á kostnaði jarðstrengja 
og loftlína með því að taka tillit til 
bæði stofn- og rekstrarkostnaðar 
eða svokallaðs líftímakostnaðar (e. 
lifecycle costs). Miðað er við 60 ára 
líftíma bæði loftlína og jarðstrengja 
og heildarkostnað fyrir dæmigerða 
120 km línulengd í dreifbýli.

Mikilvægar niðurstöður

Guðmundur Ingi Guðbrandsson, 
framkvæmdastjóri Landverndar, 
segir að niðurstöður Metsco séu 
mikilvægar fyrir umræðu um 
jarðstrengi og loftlínur á Íslandi. 

„Þær kalla á nýja nálgun þegar 
kemur að viðhaldi og uppbyggingu 
raforkuflutningskerfisins. Það er 
einkum þrennt sem hér skiptir máli. 

Í fyrsta lagi sýnir úttektin að 
tæknilega og kostnaðarlega má 
auðveldlega setja raflínur í jörð upp 
að a.m.k. 400 MVA flutningsgetu 
án þess að kostnaðarmunur sé 
umtalsverður. Ég tel því að skoða 
beri fyrirhugaðar framkvæmdir 
Landsnets í þessu nýja ljósi. Sú 
flutningsgeta sem hér um ræðir annar 
fyllilega og vel það vexti í almennri 

raforkunotkun hérlendis á næstu 
áratugum. 

Í öðru lagi sýna niðurstöðurnar að 
þegar kemur að umhverfismati er ekki 
lengur hægt að ýta jarðstrengslausn 
á háum spennustigum út af borðinu 
á grundvelli kostnaðarmunar. 
Þetta er mjög mikilvægt atriði sem 
Landvernd hefur lagt ríka áherslu á, 
þ.e.a.s. að bera saman umhverfisáhrif 
jarðstrengja og loftlína þannig 
að lágmarka megi neikvæð áhrif 
raforkuflutningskerfisins á umhverfi 
og samfélag.

Í þriðja lagi er alveg ljóst að á 
löngum línuleiðum ætti auðveldlega 
að vera hægt að setja a.m.k. hluta raf-
lína í jörðu, sérstaklega á viðkvæmum 
svæðum, þar sem umhverfismat leiði 
í ljós að loftlínur hafi meiri neikvæð 
áhrif á umhverfi og samfélag en jarð-
strengir,“ segir Guðmundur. 

Sífellt vænlegri kostur

Enda þótt loftlínur séu enn ríkjandi í 
byggingu flutningskerfa í heiminum 
þegar á heildina er litið hafa tækni-
nýjungar í framleiðslu jarðstrengja 
og búnaði þeim tengdum gert notkun 
jarðstrengja í flutningskerfum sífellt 
vænlegri kost á síðustu áratugum. 
Þetta gildir einnig um Ísland, þar 
sem lagning jarðstrengja hefur aukist 
síðan um 1990 bæði í dreifi- og 
flutningskerfi allt að 132 kV spennu. 
Þó að nákvæmar tölur liggi ekki 
fyrir hefur reynsla af jarðstrengjum 
almennt verið góð með tilliti til 
reksturs og áreiðanleika. 

Það sem helst mælir með notkun 
jarðstrengja er fagurfræði- og 
umhverfislegt gildi, minna orkutap, 
lægri rekstrarkostnaður og engin 
áhrif veðurs, seltu og ísingar. Hins 
vegar eru loftlínur með mjög hárri 
spennu, t.d. 400 kV, enn sem komið 
er mun ódýrari í byggingu, auðveldari 
í viðhaldi og veita meira svigrúm til 
aukningar á flutningsgetu.  /HKr.

Landvernd kynnir úttekt á kostnaði við 220 kV jarðstrengi:

Munurinn aðeins
 um 20 prósent
– segir ekki lengur hægt að ýta jarðstrengslausnum út af borðinu 

Gudmundur Ingi 
Gudbrandsson

Verðvernd BYKO tryggir þér lægra verð. Sjá nánari upplýsingar og skilmála á www.byko.is.

Mikið úrval 
af jólavöru 
á lægra verði

NETVERSLUN á byko.is – facebook.com/BYKO.is

Vnr. 88948640-45Slönguljós, glær, rauð eða mislit, 11 mm.399kr./lm.

5.990kr.

88949201-37
Útisería, 20, 40 eða 80 ljós,
glær, rauð eða marglit.

Verð frá:

Vnr. 88165989-91

Aðventuljós, 7 ljósa, 

hvítt, rautt eða í viðarlit.

1.590kr.

Vnr. 41118068Eldhúsvog semvigtar 2,2 kg.

890kr.

Almennt verð 25.990 kr.
19.990kr.

KLÚBB verð

Vnr. 42351480
OBH hrærivél 6680, 450W.

1.490kr.

Vnr. 45002613
Kökuform, 24 cm.

to
fa

Vnr. 41120438

Sleikja, silikon.

499kr.

Fréttir

Alveg er það forkastanlegt 
að fylgjast með kröfugerð og 
virðingarleysi forystumanna 
Samtaka verslunar og 
þjónustu. Andrés Magnússon 
framkvæmda stjóri talar 
með þeim hætti eins og hann 
einn viti betur en færustu 
vísindamenn og prófessorar 
hvernig sjúkdómar geti borist 
milli landa. Honum liggur svo 
mikið á í stóra kjötmálinu að 
nú ætlar hann að fá burðardýr 
til að koma með hrátt kjöt til 
Íslands í gegnum tollinn. 

Hann talar í fjölmiðlum eins 
og það sé forgangsmál hvað sem 
það kostar að gefa frelsi til að 
flytja hingað hrátt kjöt. Hann 
líkir þessu við bjórbannið og talar 
eins og málið sé ekki stærra en 
að koma með nærbuxur frá Kína. 
Hann tók að sér að kæra málið til 
Eftirlitsstofnunar EFTA og engum 
kom á óvart að svar þeirra væri 
að laga yrði lögin að reglum á 
Evrópska efnahagssvæðinu. Í 
ESB hefur aldrei verið skilningur 
fyrir því að ekki mætti banna 
frjálsa för á hráu kjöti eða lifandi 
dýrum. 

Og svo er hitt að sumir 
íslenskir embættismenn hálf 
skammast sín fyrir að bera þessa 
sérstöðu sem hér er til staðar upp 
á fundum og í samninganefndum. 
Væri nú ekki rétt hjá blessuðum 
Andrési að hinkra og fá í hendur 
niðurstöðu sem mun liggja fyrir 
á fyrrihluta næsta árs. En Stephen 
Cobb frá Nýja-Sjálandi hefur 
verið ráðinn til að meta áhættu 
þess fyrir heilsu manna og dýra 
hér á landi ef innflutningur á 
hráu kjöti yrði heimilaður til 
Íslands. Hversvegna ekki að bíða 
niðurstöðu þessa færa manns sem 
rekur ráðgjafarfyrirtæki í Nýja-
Sjálandi en þar eru aðstæður ekki 
ólíkar og hér og enginn afsláttur 
eða áhætta tekin. Ef Andrés bryti 
þeirra löggjöf með því að smygla 
hráu kjöti til Nýja-Sjálands yrði 
refsingin þyngri en fyrir að 
smygla eiturlyfjum. 

Smitsjúkdómastaða húsdýra
á Íslandi

Það er landfræðileg einangrun 
Íslands sem er höfuðástæða þess 
að húsdýr hérlendis eru að mestu 
laus við mörg þeirra smitefna 
sem landlæg eru í húsdýrum 
utan Íslands. Innflutningur lifandi 

dýra var bannaður hér 1882 eftir 
blóðugan niðurskurð þar sem 
sauðfjárstofninn nánast var feldur. 
Það er talið að smitsjúkdómastaðan 
hér sé enn svipuð og við upphaf 
Íslandsbyggðar. 

Hvernig geta pestir borist til 
landsins? 

1. Með lifandi dýrum og 
erfðaefni þeirra þá eða 
sæði. 

2. Með fóðri, grunur er um að 
salmonella hafi borist með 
fóðri. 

3. Með fólki, fatnaði, verk-
færum og farartækjum. 

4. Með afurðum dýra, þá eða 
hráu kjöti, húðum o.fl. 

Nú er ekki verið að halda því fram 
að erlendur matur sé eitraður en 
þær aðstæður verða til að upp 
getur blossað sjúkdómur ef 
smitefnið kemst í snertingu við 
hina hreinu búfjárstofna okkar. Ef 
það gerist væri einnig lýðheilsu 
ógnað, mannslíf í hættu. Hvað 
sem líður orðaflaumi Andrésar 
og innflutningsmannanna sem 
brúka mjög orðið frelsi, frelsi í 
innflutningi búfjár og á hráu kjöti 
gæti snúist við og stráfellt dýrin 
okkar og kostað slík útgjöld að við 
risum ekki undir kostnaðinum. 

Frostið drepur sýkla 

Við flytjum inn frosið kjöt, 
frostið drepur sýkla. Hrein og 
ný nærföt má flytja inn hvaðan 
sem er, kjötið og lifandi dýr er 
allt annað dæmi. Sumir miklir 
menn kenna bændum um þessa 
hindrun en svo er ekki, hún er 
studd rökum færustu manna í 
læknisfræði við Háskólann. Þeir 
segja að sjúkdómastaða íslenskra 
búfjárstofna sé í mörgu tilliti 
einstök, og auðlind sem beri að 
verja með öllum tiltækum ráðum. 

Farðu varlega

Margir kaupmenn skjólstæðingar 
Andrésar auglýsa til að upplýsa 
viðskiptamenn sína og fullvissa 
þá um öryggi vörunnar að í 
kjötborði þeirra sé bara íslensk 
kjötvara. Farðu varlega Andrés 
Magnússon, þú ert ekki alvitur 
fremur en ég en við skulum lesa 
saman skýrslu Stephen Cobb 
þegar hún kemur út. 

Guðni Ágústsson, framkvæmdastjóri SAM:

Farðu varlega Andrés 
Magnússon 

Kokkalandsliðið er í æfingabúðum 
á Icelandair-hótelinu á Akureyri 
þessa dagana og býr sig undir 
Heimsmeistarakeppni kokka-
landsliða sem haldin verður í 
Lúxemborg í nóvember á næsta 
ári. Þátttaka í keppni sem þessari 
krefst mikils undirbúnings og er 
því mikilvægt fyrir liðið að koma 
saman til að geta einbeitt sér að því 
að undirbúa öll þau smáatriði sem 
fylgja matargerðinni.

Í Heimsmeistarakeppninni er keppt 
í tveimur greinum, annars vegar í að 
laga margs konar veislurétti sem eru 
sýndir kaldir á sér útbúnu uppstilltu 
borði. Það eru mörg handtök við að 
búa til allar einingarnar sem settar eru 
á kalt borð sem þetta, fingramatur, 
forréttir, aðalréttir, eftirréttir og 
konfektmolar auk þess sem borðið 
er skreytt með stóru sykurlistaverki. 
Hinn hluti keppninnar er veislumáltíð 
fyrir þriggja rétta matseðil. Þá er 
eldað fyrir 110 manns og maturinn 
afgreiddur líkt og um veitingastað 
væri rað ræða.

Í æfingabúðunum á Akureyri 
ætlar kokkalandsliðið að matreiða 
og útbúa kalt borð sambærilegt við 
það sem verður í keppninni sjálfri að 
ári liðnu. Þegar borðið hefur verið 

sett upp verða sérstakir dómarar 
fengnir til að dæma afraksturinn 

samkvæmt alþjóðlegum reglum 
matreiðslumeistara.

Kokkalandsliðið æfir á Akureyri 
fyrir heimsmeistarakeppni

Í kokkalandsliðinu eru: Hákon Már Örvarsson, faglegur framkvæmdastjóri, 
Þráinn Freyr Vigfússon fyrirliði, Viktor Örn Andrésson liðsstjóri, Bjarni 
Siguróli Jakobsson, Axel Clausen, Hrafnkell Sigríðarson, Daníel Cochran, 
Garðar Kári Garðarsson, Fannar Vernharðsson, Ylfa Helgadóttir, Hafsteinn 
Ólafsson, Arnar Jón Ragnarsson og María Shramko, sem er meistari í 
sykurskreytingum.

Hafa áhrif um land allt!

Eigenda- og ræktendafélag 
landnámshænsna (ERL) hélt 
aðalfund sinn í Bændahöllinni 
laugardaginn 9. nóvember síðast-
liðinn og fagnaði um leið 10 ára 
afmæli félagsins. Mæting var með 
mesta móti, um 30 manns, og var 
Hugi Ármannsson, bóndi á Stóra-
Núpi, kosinn nýr formaður félagsins.

Mikill samhugur ræktenda

Landnámshænan hefur nú öðlast 
almenna viðurkenningu hérlendis og 
er búin að marka sér sess í Evrópu og 
Ameríku einnig.  Félagið samþykkti 
fyrir tveim árum útlitslýsingu 
landnámshænsna byggða á þeim 
stofni sem safnað var saman af dr. 
Stefáni Aðalsteinssyni og var grunnur 
þess stofns sem nú er í ræktun.

Á aðalfundinum var samþykkt 
tillaga Óafs Dýrmundssonar um 
að stjórn félagsins komi upp 
skrá yfir viðurkennda ræktendur 
landnámshænsna samkvæmt gildandi 
reglum um útlits- og atferliseinkenni. 
Það verði gert með þeim hætti að 
öllum félögum ERL sem rækta slík 

hænsni og 
dreifa þeim 
verði gefinn 
kostur á að 
sækja um 
skráningu 
að undan-
g e n g i n n i 
úttekt á 
ræktun og 
a ð b ú n a ð i 
hænsnanna, 
sem stjórnin 
eða fulltrúar 
hennar annast. Með þessu er hægt að 
tryggja kaupendum landnámshænsa 
að þeir fái unga sem falla að 
útlitslýsingunni og það mun einnig 
bjóða upp á betra samstarf ræktenda 
og gera þeim kleift að styrkja stofna 
sína með auðveldari hætti.

Auk skýrslu formanns, Júlíusar 
Más Baldurssonar, og hefðbundinna 
aðalfundarstarfa voru samþykktar 
nokkrar lagabreytingar. Fjárhagur 
ERL er góður, umræður um ýmis efni 
voru líflegar og fram kom sterkur vilji 
félagsmanna til að varðveita sem best 
það erfðaefni sem í stofninum býr. Þá 

var kynnt á fundinum nýtt tölublað 
félagsritsins, „Landnámshænan“, með 
fróðlegt og fjölbreytt efni að vanda.

Hugi Ármannsson nýr formaður

Við stjórnarkjör var kosinn nýr 
formaður ERL í stað Júlíusar Már 
Baldurssonar, sem gaf ekki kost á 
sér áfram. Nýr formaður er Hugi 
Ármannsson, bóndi á Stóra-Núpi í 
Gnúpverjahreppi hinum forna. Auk 
hans kom Ása Lísbet Björgvinsdóttir 
ritari ný inn í stjórnina en þar situr 
einnig Valgerður Auðunsdóttir 
gjaldkeri.

Í lok fundar voru fráfarandi 
formanni og öðru stjórnarfólki  þökkuð 
vel unnin störf í þágu félagsins. Þess 
má geta að undir liðnum „Önnur mál“ 
var vikið að erfiðleikum fólks við að 
fá að halda fáein hænsni í þéttbýli 
og skort á reglum um leyfisveitingu 
og aðbúnað. Þó eru fáein dæmi þess 
að settar hafi verið slíkar reglur, 
til dæmis á Akureyri og Selfossi, 
en hanar þykja of hávaðasamir og 
verða því þéttbýlishænurnar að vera 
án þeirra.

Landnámshænsnafélagið 10 ára:

Hugi Ármannsson kjörinn nýr formaður á aðalfundi
Tillaga samþykkt um að gera skrá yfir viðurkennda ræktendur landnámshænsna

Landsnet byggir nýtt tengivirki 
og varaaflstöð í Bolungarvík
Byggingu nýs tengivirkis og vara-
aflstöðvar Landsnets í Bolungar-
vík miðar vel áfram og er stefnt að 
því að stöðin verði tekin í notkun 
í október 2014. Hún á að tryggja 
orkuafhendingu á norðan verðum 
Vestfjörðum og tengivirkið leysir af 
hólmi núverandi virki í Bolungarvík 
sem er á snjóflóðahættusvæði. 
Áætlaður heildarkostnaður við 
verkefnið er um hálfur annar 
milljarður króna.

Verkefnið, sem ber vinnuheitið 
Varaafl á Vestfjörðum, er unnið í 
samstarfi við Orkubú Vestfjarða, 
sem mun einnig hafa aðstöðu í 
nýja tengivirkinu fyrir sinn búnað. 
Undirbúningur hófst haustið 
2012 og eru varaaflsstöðin og 
nýja tengivirkið, sem verður áfast 

dísilrafstöðvarhúsinu ásamt tveimur 
100 rúmmetra olíutönkum, sunnan 
þéttbýlisins í Bolungarvík, á lóð nr. 
24 við Tjarnarkamb. 

Framkvæmdum við jarðvegsvinnu 
og grunn hússins lauk fyrr í haust og 
er nú unnið að uppslætti. Stefnt er að 
því að steypa upp veggi fyrir áramót 
og þakplötu sem fyrst á nýju ári þegar 

veður leyfir, en byggingu hússins á að 
mestu að vera lokið næsta vor. Búið 
er að samþykkja tilboð í vélbúnað frá 
Attacus Power AB og er gert ráð fyrir 
að því að byrjað verði að koma vélum 
fyrir í húsinu í byrjun júní. Einnig er 
búið að samþykkja tilboð í uppsetn-
ingu rafbúnaðar og mun Orkuvirki 
sjá um þá framkvæmd næsta sumar. 

Þotan hf. sá um jarðvegs-
framkvæmdir og ÍAV annast bygginga-
framkvæmdir. Fullnaðarfrágangi 
utanhúss á að vera lokið 1. júlí og 
gangsetning varaaflsstöðvarinnar er 
áætluð í október 2014. 

Samhliða byggingu vara afl-
stöðvarinnar og tengivirkisins er unnið 
að breytingum á Bolungarvíkurlínum 
1 og 2 og hefur verið samið við 
Gámaþjónustu Vestfjaðra um að 

Unnið að undirstöðum nýju vara-

Sjáðu kosti tilboðsins og tryggðu þér hagstætt verð og afhendingu í tæka tíð:

✔  15% afsláttur af verðlistaverði ef pantað er fyrir 5. janúar 2014

✔ Vélin er af árgerð 2014

✔  Kaupandi staðfestir pöntun sína með undirskrift og bindur því ekki 
lausafé frá rekstri marga mánuði fram í tímann

✔  Kaupandi gengur frá greiðslu við afhendingu og getur því skipulagt 
vélakaup fram í tímann

✔ Verksmiðjuábyrgð gildir til 2015

✔  Kaupandi fær þá vél sem honum hentar en ekki vél sem orðið hefur 
útundan í sölu sumarið 2013

Hverri seldri vél fylgir 

taska og THERMOS 

hitabrúsi.

VERKIN  TALA

Ég keypti tvær Kuhn vélar af 
Vélfangi í fyrra, sláttu vél af 

gerð inni GMD 350 og fjöl fætlu af 
gerðinni GF 642. Í stuttu máli eru 
báðar þesar vélar að fara langt 
fram úr mínum von um, þær skila 
sínu verki 100%.
Ég mæli hiklaust með KUHN!

Sverrir Guðmundsson
Hvammi Norðurárdal,
311 Borgarnes

Ég keypti KUHN GA 7501 hjá Vélfangi 
síðastliðið vor. Vélin er „tær“ snilld, 

það er sama hvort túnið sé óslétt, jafnvel 
illfært eða vel slétt, alltaf skilar vélin 
fullkomnum rakstri. Og þetta tveggja 
stjörnu „flykki“ er lipur eins og dansmær. 
Svo er það sér kapítuli hversu auðveldara 
er að inn mata rúllu bindi vélar úr múgum 
eftir svona vélar.

Skúli Sigurbjartsson
Sólbakka, 531 Hvammstanga

Bændablaðið Smáauglýsingar 56-30-300 
Næsta blað kemur út 28. nóvember

Starfsmenn Gömlu gróðrar-
stöðvarinnar hafa gaman af því 
að fylgjast með vexti trjáa og 
hafa undanfarin ár mælt nokkur 
tré í görðum á Akureyri. Á dög-
unum var mæld Alaskaösp við 
Oddeyrargötu sem mæld hafði 
verði árið 1999 og var hún þá 19 
metrar að hæð.  

Nokkrum árum síðar, árið 2005, 
mældist hún 21,5 metrar að hæð og 
nú fyrr í haust var aftur farið af stað 
til mælinga og reyndist öspin þá hafa 
náð 24,5 metra hæð.  Starfsmenn 
Norðurlandsskóga telja að umrædd 
ösp sé sú hæsta á Norðurlandi og 
jafnvel þótt víðar væri leitað.

Hæsta öspin á 
Norðurlandi

Alaskaösp við Oddeyrargötu er 24,5 
metrar að hæð.  

Landgræðslan og Umhverfis-
stofnun hlutu á árinu rúmlega 
tveggja milljóna króna styrk úr 
Framkvæmdasjóði ferðamanna-
staða til að bæta aðgengi ferða-
manna í Dimmuborgum. Talið er 
að yfir 200.000 manns heimsæki 
Borgirnar árlega. Augljóst er að 
slíkur fjöldi  ferðamanna veldur 
miklu álagi á göngustíga þar og 
viðkvæman gróður. Þetta kemur 
fram á vef  Land græðsl unnar.

Tekin var 
á k v ö r ð u n 
um að nota 
styrk inn til 
að malbika 
göngu stíginn 
frá að komunni 
í Borg irnar og 
inn á Hallar-
flöt en til 
gamans má geta þess að þar er sæti 
jóla sveinanna, sem fara nú brátt 
að láta sjá sig í Dimmuborgum.  
Snjóbræðslu kerfi var sett í hluta 
stígsins, ekki síst til að bæta aðgengi 
fatlaðra og auka öryggi ferða manna 
almennt.

Fleiri stígar malbikaðir síðar

Fyrirtækið Kraftfag ehf. var ráðið 
til verksins og  þótti starfsmönnum 
þess mikið til koma að vinna í slíku 
umhverfi. Á næstu árum er stefnt er 
að því að malbika fleiri göngustíga í 
Dimmuborgum og bæta merkingar. 
Einnig þarf að bæta aðstöðu fyrir 
farartæki með því að malbika og 
merkja bílastæði. Framgangur þeirra 
mála ræðst síðan af því hvernig gengur 
að tryggja fjármagn til verksins.

Dimmuborgir:

Malbikaðir stígar 
bæta aðgengi

Styrkur sem fékkst úr Framkvæmda-
sjóði ferðamannastaða var notaður 
til að bæta aðgengi ferðamanna í 
Dimmuborgum.
 Myndir / Landgræðslan

Ferðaþjónustubændur eru 
komnir í jólaskap og sem 
endranær eru þeir farnir að 
skipuleggja ýmsa spennandi 
viðburði sem verða haldnir á 
aðventunni. Fjölbreytt úrval 
af ljúffengum jólahlaðborðum, 
notalegri gistingu og spennandi 
afþreyingu verður í boði hjá 
ferðaþjónustubændum út 
um allt land. Sem dæmi má 
nefna handverksmarkaði, 
aðventuhlaðborð og sérstakar 
fjölskylduskemmtanir sem geta 
orðið að ógleymanlegri upplifun 
fyrir fólk á öllum aldri. Hægt að 
nálgast nánari upplýsingar um 
það sem er í boði á www.sveit.is. 

Vaxandi ferðaþjónusta á 
Gauksmýri 

Sveitasetrið Gauksmýri er eitt 
fjölmargra ferðaþjónustubýla 
sem hefur verið að byggja upp 
þjónustu í þessum geira á liðnum 
árum. Gestgjafar og eigendur 
Sveitasetursins Gauksmýri eru 
Sigríður Lárusdóttir og Jóhann 
Albertsson. Hann segir að þar 
sé rekin ferðaþjónusta með 
áherslu á náttúru- og hestatengda 
ferðaþjónustu sem aðhyllist 
umhverfisstefnu Ferðaþjónustu 
bænda. 

Gauksmýri er í Línakradal í 
Húnaþingi vestra, mitt á milli 
Reykjavíkur (194 km) og Akureyrar 
(194 km). Þjóðvegur númer 1 liggur 
í gegnum landareignina. Næstu 
þéttbýlisstaðir við Gauksmýri 
eru Laugarbakki (7 km) og 
Hvammstangi (10 km). Samgöngur 
við höfuðstaðina í suðri og norðri 
eru mjög góðar og ferðir með 
áætlunarbifreiðum tíðar.

Jóhann segir að þau hafi staðið 
í mikilli uppbyggingu vegna 
ferðaþjónustunnar á árunum í 
2005 og 2006. Síðan hafi þau 
verið að reyna að fóta sig eftir 
efnahagshrunið 2008. Þau séu nú 
með opið allt árið fyrir utan jól 
og páska. Ferðaþjónustan sé því 
farin að veita töluverða atvinnu í 
héraðinu.

Vaxtarbroddur
í hestasýningunum

„Við erum með 20 herbergi með 
baði og sex herbergi þar sem bað 
er sameiginlegt. Yfir sumarið starfa 
hér um 24 við okkar margþættu 
starfsemi, gistingu, veitingar og 
afþreyingu i kringum hrossin, en 
yfir vetrarmánuðina erum við 
sex. Varðandi hrossin erum við 
með hestaleigu, tamningar og 
hestasýningar og þar er mikill 

vaxtarbroddur. Ætli við séum ekki 
búin að taka um 140 hópa inn á 
hestasýningarnar í sumar og þær 
verða líka í vetur.“ 

Árstíðasveiflan enn of mikil 

„Það var mikið að gera í sumar 
þó rólegt sé orðið núna. Aðsóknin 
eykst með hverju árinu sem líður 
og ferðatímabilið lengist. Ég hef þá 
bjargföstu trú að það sé ekki hægt 
að lengja ferðatímabilið nema menn 
séu tilbúnir til að hafa opið allt árið. 
Árstíðasveiflan er þó að mínu mati 
enn of mikil en ég er sannfærður 
um að það muni lagast. 

Nú í vetur erum við að prófa 
að hafa hestaleiguna opna og það 
hefur verið að eins að tínast inn í 
það líka. Þá erum við að taka hér 
inn alls konar árshátíðarhópa, fundi 
og verðum með jólahlaðborð sex 
kvöld um þrjár helgar. Við byrjum 
með jólahlaðborðið 29. nóvember.“

Jóhann segir að það hafi verið 
mjög vel bókað í sumar og að 
stærstum hluta af útlendingum 
eða um 90–95%. „Manni bregður 

stundum ef maður heyrir gestina 
tala íslensku.“

Þegar orðið töluvert bókað
fyrir árið 2015

– Er eitthvað byrjað að bóka gistingu 
fyrir næsta ár?

„Já, það er orðið glettilega vel 
bókað fyrir 2014. Þá er alveg nýtt í 
þessu, sem við höfum ekki upplifað 
áður, að það er farið að bóka á fullu 
fyrir árið 2015. Að stórum hluta eru 
það ferðaskrifstofur en það er búið 
að bóka töluvert mikið fyrir 2015. 
Íslendingarnir panta hinsvegar helst 
ekki fyrr en deginum áður ef þeir 
panta þá á annað borð. Oft lenda 
menn þá í því að það sé uppbókað 
svo ég held að Íslendingar verði að 
fara að temja sér meira forsjálni 
útlendinga hvað þetta varðar.“

Mikil þörf orðin á að dreifa 
aðsókninni

Ljóst er að mikið er verið að fjárfesta 
i ferðaþjónustu víða um land. Jóhann 
segist ekki óttast að menn séu að 

offjárfesta í greininni, enda sé 
mikill uppgangur og stöðug fjölgun 
ferðamanna ár eftir ár. Hinsvegar 
þurfi ferðaskrifstofurnar að fara að 
huga að því að dreifa viðskiptavinum 
sínum víðar um landið en bara á 
vinsælustu ferðamannastaðina, sem 
sumir séu orðnir verulega ásetnir. 

„Ég held að menn verði að 
fara að hugsa þetta svolítið upp á 
nýtt. Ég bendi á svæði eins og hér 
í kringum okkur. Vatnsnesið hefur 
upp á margt að bjóða og stutt er 
héðan á Arnarvatnsheiði og þess 
vegna yfir á Snæfellsnes og Vestfirði. 
Vetrarferðamennskan hefur samt 
mest farið fram á Suðurlandi, en 
ég held að það komi til með að 
breytast.“

Hjónin á Gauksmýri deila hér 

uppskrift að jólaís sem þeim þykir 
ómissandi að hafa á borðum yfir 
hátíðarnar. 

Jólaís Jóa og Siggu á Gauksmýri

3 egg
3 msk. sykur
Vanilludropar
0,5 l rjómi (þeyttur)
Söxuð kokkteilber
Rifið marsipan

Þeytið egg, sykur og vanilludropa 
vel saman. Blandið saman við 
þeytta rjómann. Bætið söxuðum 
kokteilberjum og rifnu marsipani út 
í. Frystið í að minnsta kosti 8 tíma. 
 /HKr.

Góður gangur hjá ferðaþjónustubændum – jólahlaðborð og viðburðir í boði á aðventunni:

Vaxandi aðsókn að Gauksmýri og þegar 
búið að bóka töluvert fyrir árið 2015 
– Jóhann Albertsson segir samt þörf á að dreifa ferðamannastraumnum betur út fyrir vinsælustu staðina

Gauksmýri er í Línakradal í Húnaþingi vestra við þjóðveg 1, nákvæmlega 
mitt á milli Reykjavíkur og Akureyrar.

Hestaferðir og hestasýningar á Gauksmýri eru mjög vinsælar hjá ferðamönnum. 

Velgengnisdagar í MA:

Nemendur fræddust um 
vistkerfi íslenskra skóga
Velgengnisdagar voru haldnir 
í Menntaskólanum á Akureyri 
nýverið og var þema hjá 3. 
bekk sjálf bærni og framtíðin. 
Starfsmenn Norðurlandsskóga 
urðu fúslega við beiðni skólans um 
að fræða nemendur um skógrækt. 

Dagurinn var skipulagður þannig 
að nemendur fengu fyrirlestra fyrir 
hádegi þar sem fjallað var um hlýnun 
andrúmslofts, bráðnun jökla og áhrif 
þess á samfélög á norðurslóðum 
og ræktun og bindingu kolefnis. 
Eftir hádegi var haldið í Lystigarð 
Akureyrar, þar sem krakkarnir 
voru í sex hópum og ferðuðust á 
milli jafn margra stöðva víðs vegar 

í garðinum. Á stöðvunum var 
fjallað um vistkerfi íslenskra skóga, 
skógrækt við mismunandi aðsæður, 
fjölgun trjáplantna, skógrækt sem 
atvinnugrein, mælingar og vöxt 
trjáa og að nýta afurðir skógarins til 
skeytinga og matar. 

Dagurinn tókst í alla staði vel 
og var ekki annað að sjá en að 
nemendum líkaði vel þessi tilbreytni 
frá hefðbundinni kennslu. Valgerður 
Jónsdóttir, framkvæmdastjóri 
Norðurlandsskóga, segir þetta lofsvert 
framtak hjá Menntaskólanum á 
Akureyri og fleiri skólar mættu 
taka sér svipaða kennsluhætti til 
fyrirmyndar.  /MÞÞ

Bergsveinn Þórsson, starfsmaður hjá Norðurlandsskógum, fræðir nemendur 

Akureyri.

Nú geta íslenskir neytendur séð 
hvaða matvörur uppfylla skilyrði 
um hollustu með því að skima 
eftir norræna skráargatsmerkinu 
á umbúðum. Sigurður Ingi 
Jóhannsson, sjávarútvegs- og 
landbúnaðarráðherra, undir-
ritaði á dögunum reglugerð 
um norræna Skráargatið sem 
rammar inn þær reglur sem fara 
á eftir við merkingar á hollum 
matvörum. Markmiðið með 
merkinu er að hjálpa neytendum 
að velja hollari matvörur, en 
framleiðendum er í sjálfsvald sett 
hvort þeir nota merkið ef vörur 
þeirra uppfylla ákveðin skilyrði. 

Samnorrænt merki

Matvælastofnun og Embætti 
landlæknis standa sameiginlega á 
bak við Skráargatið og hafa unnið 
að innleiðingu þess. Um er að ræða 
opinbert samnorrænt merki sem 
finna má á umbúðum matvara sem 
uppfylla ákveðin skilyrði varðandi 
innihald næringarefna:

- Minni og hollari fita
- Minni sykur
- Minna salt
- Meira af trefjum og heilkorni

Skráargatið auðveldar hollara val 
og þar með að fara eftir opinberum 
ráðleggingum um mataræði. 
Vörur sem bera merkið eru hollari 
en aðrar vörur í sama flokki sem 
ekki uppfylla skilyrði til að bera 
merkið. Matvælaframleiðendum er 
frjálst að nota Skráargatið á sínar 
vörur, uppfylli þær ákveðin skilyrði 
varðandi innihald næringarefna. 

Hvetjandi fyrir 
matvælaframleiðendur

Í frétt á vef atvinnuvega- og 
nýsköpunarráðuneytisins segir 
að auk þess að vera upplýsandi 
fyrir neytendur hvetji merkið 
matvælaframleiðendur til að þróa 
hollari matvörur og stuðli þannig 
að auknu úrvali á hollum matvælum 
á markaði. Matvælastofnunar og 
heilbrigðiseftirlit sveitarfélaganna 
hafa það hlutverk að fylgjast með 
því að farið sé eftir reglum um 
notkun merkisins.

Vel þekkt á Norðurlöndum

Skráargatið er vel þekkt í 
nágrannalöndum okkar en það hefur 
verið í notkun í Svíþjóð í tæplega 
20 ár. Árið 2009 var merkið tekið 
upp í Noregi og Danmörku. 

Vefurinn skraargat.is

Nánari upplýsingar um Skráargatið 
er að finna á vefnum skraargat.is.

Skráargatið 
innleitt á 
Íslandi 
– einfalt að velja hollari matvörur

Ráðherra undirritar reglugerð um 
Skráargatið. Landlæknir og forstjóri 
Mast fylgjast með.  Mynd / ANR

Í þessari bráðskemmtilegu bók segir Guðni með 

sínum kjarnyrta hætti sögur af forvitnilegu fólki sem 

hann hefur mætt á lífsleiðinni – og sjálfum sér. Þá 

segja ýmsir þjóðþekktir menn litríkar sögur af Guðna. 

Sannkallaður lífsins elixír sem bætir, hressir og kætir! 

Guðni Ágústsson er löngu orðinn goðsögn í lifanda 

lífi. Hann er annálaður sagnamaður og njóta fáir 

viðlíka vinsælda sem tækifærisræðumenn og hann, 

auk þess sem miklar sögur hafa lengi gengið um 

hann sjálfan. 

BÆTIR, HRESSIR, KÆTIR!

Formaður Landssambands kúabænda segir að marka verði framtíðarstefnu fyrir greinina:

Verð á greiðslumarki hefur hækkað 
um 40 krónur á lítra
– markmið með tilboðsmarkaði  með greiðslumark mjólkur um lækkun á verði hefur ekki náðst

Verð á greiðslumarki mjólkur 
hefur hækkað um 14 prósent eða 
um 40 krónur á lítra frá því að 
hinn svonefndi kvótamarkaður var 
settur á fót fyrir tæpum þremur 
árum. Tilboðsmarkaður með 
greiðslumark mjólkur var í fyrsta 
sinn haldinn 1. desember 2010 eftir 
að lokað var á bein viðskipti með 
greiðslumark í maí sama ár. 

Markaðurinn var settur á að ósk 
Landssambands kúabænda og eitt 
meginmarkmiðið með honum átti að 
vera að lækka verð á mjólkurkvóta. 
Jafnvægisverð greiðslumarks sem 
náðist á fyrsta kvótamarkaðnum 
reyndist vera 280 krónur. Nú, tæpum 
þremur árum seinna, er verðið 
320 krónur á lítra og því ljóst að 
markmiðið með markaðnum hefur 
ekki náðst.

1. nóvember síðastliðinn fór 
fram tilboðsmarkaður með greiðslu-
mark mjólkur. Þar kom fram 
jafnvægisverð, 320 krónur fyrir hvern 
lítra mjólkur, sem er sama verð og á 
síðasta markaði í apríl síðastliðnum. 
Greiðslumark sem viðskipti náðu 
til voru tæplega 875.000 lítrar. 
Framboð var umtalsvert meira nú en 
á síðasta markaði en nú var boðið 
til sölu greiðslumark sem uppá tæpa 
1.035.000 lítra. Það er aukning um 
45 prósent frá síðasta markaði. Að 
sama skapi dró verulega úr eftirspurn 
og var hún einungis tæp 41 prósent 
af því sem óskað var eftir á síðasta 
markaði. 

Árið 2005 fór verð á greiðslumarki 
hæst í rúmar 400 krónur en hafði 
lækkað og var nálægt 300 krónum 
árin áður en tilboðs markaðurinn 
var settur á laggirnar. Eins og áður 
segir lækkaði verð á fyrsta tilboðs-
markaðnum í desember 2010 niður 
í 280 krónur en hefur stigið jafnt og 
þétt síðan.

Hátt verð kemur á óvart

Í lok september síðastliðnum ákváðu 
afurðastöðvar í mjólkur iðnaði að 
greiða bændum fullt afurðastöðvar-
verð fyrir alla umframmjólk síðustu 
þrjá mánuði þessa árs. Var þetta gert 
vegna gríðarlegrara söluaukningar í 
ýmsum vöruflokkum, einkum þeim 
sem unnir eru úr fituhluta mjólkur, 
svo sem smjöri og rjóma. Því kom 
það ýmsum á óvart að svo hátt verð 
væri boðið í greiðslumark á síðasta 
uppboðsmarkaði. 

Sigurður Loftsson, formaður 
Landssambands kúabænda (LK), 
segir að hann hafi fastlega átt von á 
að verðið myndi lækka. „Mér fannst 
í raun alveg eins líklegt að ekki yrðu 
viðskipti á þessum markaði. Við 
höfðum meðal annars fjallað um 
það á haustfundum LK að það væru 
tæplega tilefni til þess fyrir bændur 
að kaupa kvóta háu verði núna. Það 
væri full ástæða til þess að doka 
við og sjá til hvað gerðist fram eftir 
næsta ári og taka þá frekar skrefið 
á næsta kvótamarkaði í apríl ef 
tilhneigingin sem við höfum verið að 
sjá í markaðsmálum og framleiðslu 
myndi breytast eitthvað. Ég skil 
sjónarmið seljenda fullkomlega, þeir 
eru að sækjast eftir því að selja á sem 
bestu verði en ég varð vissulega hissa 
á því hversu hátt verð kaupendur voru 
tilbúnir að greiða.“

Eftirspurn dregist saman

– Rúmir milljón lítrar voru boðnir 
til sölu, sem er aukning frá síðasta 
markaði um 45 prósent. Eftirspurnin 
dregst hins vegar talsvert saman. Er 
skýringin á þeim samdrætti sú að 
bændur eru að bíða vegna þessara 
ástæðna sem við nefnum hér að ofan?

„Ég hugsa að það sé nú þannig. Ég 
dreg þá ályktun að það sé talsverður 
hópur sem hefur ákveðið að doka við. 
Svo er annað að það er hefur verið 
nokkur samdráttur í framleiðslunni 
sem getur valdið því að dregur úr 
eftirspurnarþrýstingnum. Framboðið 
er hins vegar meira eins og þú segir 
og það er þróun sem við áttum von 
á. Ég var búinn að heyra um slíkt 
utan af mér. Það hefur verið fremur 
lítil sala á greiðslumarki frá hruni 
og þegar horft er til lengri tíma 
tilhneigingar þá fannst mér að það 
hlyti að koma að því að losnaði um. 
Nú er búið að vinna talsvert mikið 
í skuldamálum bænda og því þótti 
mér ekki ólíklegt að meira framboð 
yrði nú.“

– Hefur þú áhyggjur af því að 
meira framboð sé núna vegna þess 
að bændur séu að selja kvóta vegna 
skulda eða telur þú að aðrar ástæður 
séu að baki?

„Ég er nokkuð viss um að það 
eru margar ástæður þar að baki. 
Bændur hafa í gegnum tíðina selt 
af ýmsum ástæðum, meðal annars 
vegna fjárhagsástæðna og það gerðist 
líka fyrir efnahagshrunið.“

Mjólk vantar

„Svo virðist sem einhver hópur 
bænda telji að virði kvótans þetta 
mikið. Sjálfur er ég ekki endilega 
sannfærður um að svo sé á þessum 
tímapunkti. Sértu að kaupa 
greiðslumark hlýtur þú að velta fyrir 
þér ýmsum þáttum, meðal annars 
áhrifum á sjóðstreymi til skemmri 
tíma og eins langtímaáhrifum. Það er 
ekki sjálfgefið að það fyrirkomulag 
sem við búum við varðandi 
starfsumhverfi greinarinnar muni 
verða óbreytt á komandi árum. Við 
höfum búið við tiltölulega lítt breytt 
kerfi undanfarna þrjá áratugi, þó 
með örlitlum tilfæringum, en ekki 
eðlisbreytingum. Þetta er kerfi sem 
í grunninn er hugsað til að tryggja 
bændum lágmarksverð og þar með 
að verja afkomu framleiðenda. 
Í aðstæðum sem þessum þegar 
vaxandi eftirspurn er eftir mjólk 
þarf hugsanlega ekki lengur að vera 
sama bremsa á framleiðslu og verið 
hefur. Við höfum að vísu séð nokkra 
tilhneigingu síðustu tvær vikur til 
aukinnar framleiðslu og ég vona að 
það þýði að við séum búin að snúa 
þeirra þróun við, að minnst kosti að 
sinni,“ segir Sigurður um ástæður 
þess að verð á greiðslumarki hafi 
haldist jafn hátt og raun ber vitni nú.

Kúm fækkar

– En nautgripum hefur verið að 
fækka í landinu. Hlýtur ekki að taka 
tíma að auka framleiðslu á nýjan 
leik?

„Jú, gripum hefur verið að fækka 
jafnt og þétt. Ef við horfum tuttugu 
ár aftur í tímann hefur kúm fækkað 
nálægt um eitt prósent á ári. Mig 
minnir að hér hafi verið 34.000 kýr 
þegar Landssamband kúabænda var 

stofnað 1986 en núna eru þær um 
24.000. Auðvitað hefur framleiðsla 
eftir hverja árskú aukist með 
kynbótum, bættum aðbúnaði en 
fyrst og fremst bættri fóðrun. Ef 
við hins vegar náum ekki vexti í 
fjölda kúa á næstunni, þá munum 
við að öllum líkindum ekki ná að 
sinna markaðnum á næstu árum, 
haldi hann áfram að vaxa eins og 
verið hefur undanfarin ár. Það á 
sérstaklega við um fituhluta mjólkur 
en eftirspurn eftir henni hefur verið 
að aukast síðasta áratug og orðið 
algjör sprenging í því nú upp á 
síðkastið. Einn áhrifaþáttur varðandi 
framboð mjólkur er að allra síðustu 
ár hefur skilaverð fyrir umframmjólk 
verið mjög lágt. Nú er hins vegar 
að koma á daginn að við þurftum á 
þessari mjólk að halda. Við þurfum 
að velta fyrir okkur hvernig við 
getum á hverjum tíma fullnægt 
þörfum innanlandsmarkaðar og 
hvernig við förum að því um leið 
að hámarka virði þeirrar mjólkur 
sem nauðsynleg er til að mæta 
framleiðslu og sölusveiflum.“

Vonbrigði að verð lækki ekki

Þegar kvótamarkaðurinn var 
settur á laggirnar 2010 var það gert 
að eindreginni ósk Landssambands 
kúabænda. Eitt langtíma markmiðið 
með honum var að lækka verð á 
greiðslumarki en það hafði verið í 
kringum 300 krónur á lítra árin á 
undan. Verðið lækkaði í 280 krónur á 
fyrsta kvótamarkaðnum en er nú 320 
krónur á lítra. Á þremur árum hefur 
lítrinn því hækkað um 40 krónur. 
Það er því ekki hægt að segja að 
markmiðið um lækkun hafi náðst. 
Sigurður segir að það séu vissulega 
vonbrigði.

„Jú, það má alveg segja að þetta 

séu vonbrigði fyrir greinina. Ég tel 
þó að náðst hafi ákveðinn áfangi í 
því að halda aftur af hækkunum. 
Með kvótamarkaðnum er verið 
að taka upp aðferð þar sem allir 
sitja við sama borð hvað varðar 
viðskipti og hvað varðar verð, auk 
þess sem gegnsæi viðskiptanna er 
aukið. Sé hinsvegar horft til þeirra 
sex kvótamarkaða sem haldnir hafa 
verið og eftirspurnin þar skoðuð er 
í sjálfu sér ekki óeðlilegt að verð 
hafi hækkað.“

Fjölga ætti kvótamarkaðsdögum

– En er ekki ljóst að einungis tveir 
kvótamarkaðir á ári hamla því að 
þessi markmið náist? Þyrftu þeir 
ekki að vera fleiri?

„Jú, og við höfum marg ítrekað 
óskir okkar um að fá þeim fjölgað. 
Það hefur einfaldlega ekki náðst 
fram. Það hafa hins vegar ekki 
komið fram afgerandi efasemdir um 
aðferðina í grunninn og staðreyndin 
er reyndar sú að þær aðstæður sem 
ríkt hafa síðustu ár hafa ekki verið 
kvótamarkaðnum hliðholl.. Menn 
þekkja annmarkana en hingað 
til hafa fulltrúar á aðalfundum 
Landssambands kúabænda ekki 
viljað falla frá þessari aðferð.“

Óvissa um framtíð kerfisins

Sigurður bendir jafnframt á að ákveðin 
óvissa sé framundan varðandi það 
starfsumhverfi sem kúabændur hafa 
búið við. Búvörusamningar renni út 
árið 2016 og óvíst sé hvert framhaldið 
verði. „Við vitum ekki hvað er 
framundan varðandi fyrirkomulagið 
sjálft, greiðslumarkskerfið. Ég er ekki 
að gefa mér að það verði að stefnu 
stjórnvalda að leggja kvótakerfið af en 
það gætu verið gerðar breytingar sem 
lúta til að mynda að fyrirkomulagi 
stuðningsgreiðslanna. Munu þær eftir 
árið 2016, þegar búvörusamningur í 
mjólk rennur sitt skeið, áfram fylgja 
greiðslumarkinu eins og verið hefur? 
Það er ekki sjálfgefið.“

Kallar eftir vilja stjórnvalda

Nauðsynlegt er að mati Sigurðar að 
setjast niður og fjalla um framtíða 
mjólkurframleiðslu í landinu. 
„Hvert ætlum við með þessa grein? 
Við þurfum að þjóna markaðnum 
og skapa sem mest verðmæti með 
sem hagkvæmustum hætti. Verður 
það best gert með sama hætti og 
undangengna þrjá áratugi eða er 
ástæða til að gera einhvers konar 
breytingar? Í þessu samhengi tel ég 
mikilvægt að velta upp spurningunni 
um hvað stjórnvöld vilji. Hver er 
stefna stjórnvalda í því að efla og 
breikka landbúnaðinn, kalla þar 
fram vöxt? Þetta er eitthvað sem við 
þurfum að setja niður fyrir okkur, og 
því fyrr, því betra.“

– Þurfa þá ekki kúabændur að 
kalla eftir samræðu við stjórnvöld 
um þessi mál?

„Við skrifuðum undir 
framlengingu á búvörusamningum 
síðastliðið haust og því fylgdi bókun 
um að unnin yrði greining á stöðu 
greinarinnar og skyldi henni lokið 
fyrir komandi áramót. Það hefur 
reyndra dregist að koma þessari 
vinnu í gang. Við höfum hins vegar 
fundað með ráðherra og hann hefur 
áhuga á þessu máli, við finnum það. 
Ég er því heldur bjartsýnn á að farið 
verði í þessa vinnu fyrr en seinna. 
Frumkvæðið að stefnumótunarvinnu 
fyrir greinina liggur hins vegar hjá 
stjórnvöldum eins og staðan er núna 
og við bíðum spennt eftir því hverju 
fram vindur.“ /fr

Tilboðsmarkaður með greiðslumark mjólkur var í fyrsta sinn haldinn 1. desember 2010 eftir að lokað var á bein 
viðskipti með greiðslumark í maí sama ár. 

Kúm hefur fækkað jafnt og þétt á Íslandi undanfarna áratugi, um eitt prósent 
á ári. Við stofnun Landssambands kúabænda árið 1986 voru um 34.000 kýr 
í landinu en núna eru þær um 25.000.

Sigurður Loftsson

Eftirspurn eftir smjöri hefur stór-
aukist undanfarin misseri. 

Meiri nyt í máli hverju 
- Íslenskt kjarnfóður fyrir íslenskar kýr

•  Íslenskt kjarnfóður 
 • Fyrir kýr á öllum stigum mjaltaskeiðs

• Áralöng vöruþróun
• Persónuleg ráðgjöf og þjónusta

• Rétta kjarnfóðrið með gróffóðrinu
• Metnaður til að ná árangri með bændum

Verslanir:  Lynghálsi, Reykjavík  |  Akureyri  |  Blöndósi  
Ráðgjafar:  540 1100  |  lifland@lifland.is  |   www.lifland.is

Íslenskir kúabændur vita að til að framleiða meira af íslenskri úrvalsmjólk þarf gæðafóður. 
Sérfræðingar okkar veita bændum ráð um val á kjarnfóðri, m.a. út frá greiningu heysýna.  

www.VBL.is REYKJAVÍK
Krókháls 5F 
110 Reykjavík 
Sími: 414-0000 

AKUREYRI
Baldursnes 2 
603 Akureyri 
Sími: 464-8600 

VB Landbúnaður áskilur sér allan rétt til að leiðrétta verð sem reynist ekki rétt. T.d. vegna misprentunar, ef útreikningur verðs reynist rangur, hækkun/lækkun gengis.

Proxima 100 - 96 hestöfl
Verð kr. 7.323.000 án vsk.
Trac lift 220 ámoksturstæki innifalin í verði

Proxima Power 90 - 88 hestöfl
Verð kr. 7.740.000 án vsk.
Trac lift 220 ámoksturstæki innifalin í verði

Major 80 - 77 hestöfl
Verð kr. 5.897.000 án vsk.
AIÖ ámoksturstæki innifalin í verði

Helsti búnaður Major 80

Helsti búnaður Proxima Power 90 

 stillingum

Helsti búnaður Proxima 100

Proxima Power 120 – 117 hestöfl
Verð kr. 8.647.000 án vsk.
Trac lift 220 ámoksturstæki innifalin í verði

Helsti búnaður Proxima Power 120

Forterra 140 – 136 hestöfl
Verð kr. 10.490.000 án vsk.
Trac lift 260 ámoksturstæki innifalin í verði

Helsti búnaður Forterra 140

REYKJAVÍK Sími: 414-0000   ///    AKUREYRI Sími: 464-8600   ///    www.VBL.is

Verð eru miðuð við gengi DKK 22

Línudans ehf. er nýsköpunar-
fyrirtæki sem hefur unnið að þróun 
rafmagnsmastra úr trefja plasti 
sem hafa margvíslega eiginleika 
umfram hefðbundin raforku-
möstur sem byggð eru úr prófíl-
stáli. Einn helsti kosturinn er sá 
að hægt er að laga útlit þeirra mun 
meira að umhverfinu þannig að þau 
skapi ekki eins mikla sjón mengun í 
náttúrunni og hefðbundin möstur.

Magnús Rannver Rafnsson er í 
forsvari fyrir Línudans, en fyrirtækið 
hefur fengið aðstöðu í þekkingarsetri 
(Innovation House) sem komið hefur 
verið á fót á Eiðistorgi á Seltjarnarnesi, 
að tilstuðlan Jóns Von Tetzchner, 
stofnanda norska fyrirtækisins Opera 
Software. Hann segir að eigendur 
Línudans séu búnir að grandskoða 
þessi mál á undanförnum árum og 
séu nú að leita eftir fjármagni til 
framleiðslu frumgerða. Því ferli ljúki 
með prófunum og vottun í Þýskalandi 
sem eigi að opna aðgengi að öllum 
mörkuðum.

„Við höfum verið að vinna að 
okkar verkefnum með góðri aðstoð 
Norðmanna en einnig Þjóðverja og 
höfum þar fengið mikla aðstoð frá 
háskóla í Stuttgart. Ég hef einnig verið 
að vinna við háskóla í Noregi þar sem 
ég hef samhliða kennslu sinnt þessu 
verkefni. Þá hafa íslensk fyrirtæki 
komið að þessu, má þar nefnaVerkís, 
Verkfræðistofu Jóhanns Indriðasonar, 
Háskólann í Reykjavík, Trefjar ehf. í 
Hafnarfirði og Nýsköpunarmiðstöð.

Viðskiptalíkan okkar gengur út 
á að hefja framleiðslu á trefjaplast-
möstrum hér á landi. Það mun skapa 
um hundrað störf fyrir utan afleidd 
störf, en markaðurinn fyrir þessa vöru 
er gríðarlega stór. Viðskiptalíkanið 
gerir ráð fyrir uppbyggingu í níu ár og 
munum við þá hafa markaðshlutdeild 
sem nemur broti úr prósenti Evrópu-
markaðarins. Það eru gríðarlega 
stórar tölur á þessu sviði.“

Góð viðbrögð en viss tregða

Magnús segir að viðbrögðin hafi 
verið góð í Þýskalandi, Noregi og á 
Íslandi. Þá hafi fyrirtækið undirritað 
samstarfssamning við Landsnet, 
sem feli í sér þróun á einni af fimm 
gerðum sem hafa verið í vinnslu. 
Eigi að síður segir Magnús að erfitt 
sé að fá menn til að meðtaka nýjar 
hugmyndir eins og þessar.

Hann segir að um leið og fjár-
mögnun fáist til að fara í kerfis-
bundna frumgerðaframleiðslu taki 
um tvo ár að fá vottun í Þýskalandi.

Ákveðnir kostir umfram 
jarðstrengi

„Það hefur verið mikil umræða um 
háspennumöstur og jarðstrengi að 
undanförnu. Háspennumöstur hafa þó 
enn marga kosti umfram jarðstrengi,“ 
segir Magnús. 

„Við höfum einmitt fengist við 
lausnir varðandi háspennustrengi 
fyrir 220 kílóvolta spennu og hærri. 
Það er ljóst að sjónræn áhrif stýra 
mjög umræðunni um hvort reisa 
eigi háspennumöstur eða leggja 
jarðstrengi. Fólk vill almennt ekki 
sjá háspennumöstur í umverfinu. Það 
er einn þáttur sem við höfum skoðað 
ítarlega, þ.e. hvers vegna fólk hafi 
þessa afstöðu. Þetta var nefnilega 
hreint ekki svona á bernskuárum 
stálgrindamastranna. Ein megin-
ástæðan hefur með rannsóknir og 
tækniþróun að gera. 

Snemma á tuttugustu öldinni 
var bygging háspennumastra og 
brúa byggð á sömu tækni, þ.e. 
stálgrindaverkfræði. Það voru 
einkum þróuðu ríkin sem gátu reist 
slík mannvirki, sem bættu ímynd 

og stolt íbúa í viðkomandi löndum. 
Þetta voru ríki sem réðu yfir mikilli 
þekkingu á verkfræðisviðinu og 
mannvirkin urðu stolt tákn framfara, 
velferðar og nútímatækniþróunar. Frá 
upphafsárum stálgrinda verkfræðinnar 
og sérstaklega á árunum eftir seinna 
stríð hafa orðið miklar breytingar á 
hinni þá hefðbundnu brúarhönnun 
og brúargerð, sem þróast hefur 
jafnt og þétt í marga áratugi og 
gerir enn. Meginástæða þess er að 
miklu fjármagni hefur verið varið í 
rannsóknir, þróun og hönnun slíkra 
mannvirkja úti um allan heim. Það 
finnst varla sá háskóli sem ekki 
stundar rannsóknir á sviði brúar- 
og vegagerðar, sem eru mikilvægir 
innviðir í samfélaginu eins og 
flutningskerfi raforku. Enda nýtur 
brúarverkfræði enn í dag mikillar 
virðingar bæði á meðal almennings 
og verkfræðinga, er enn þann dag 
í dag sterkt tákn um framfarir og 
tækniþróun.

Þegar þróun í verkfræði á sviði 
háspennumastra er skoðuð er um 
allt annað ferli að ræða. Þar er 
enn verið að nota sömu tækni og 
í byrjun síðustu aldar. Þetta er 
staðreynd enda er birtingarmynd 
stálgrindamastra í samræmi við 
það. Drjúgur hluti andstöðunnar 
við hefðbundin háspennumöstur er 
einmitt tilkominn vegna þessa. Þau 
eru – hvort sem okkur líkar betur 
eða verr – táknmynd liðinna tíma, 
birtingarmynd stöðnunar og fulltrúi 
gamaldags viðhorfa um iðnvæðingu. 
Það er sú tilfinning sem fólk fær 
í nærveru þessara mannvirkja, 
meðvitað eða ómeðvitað, fólki líkar 
ekki þessi skilaboð. 

Nútíma iðnvæðing á að byggja á 
því besta sem hægt er að gera í dag, 
eins og í árdaga háspennuverkfræði. 
Ný tækni talar annað tungumál, 
hefur aðra birtingarmynd og færir 
okkur önnur skilaboð um stöðu 
samfélagsins, velferðarstig þess og 
almenna tækniþekkingu. Burtséð frá 
öllum þeim tæknilegu, umhverfislegu 
og hagrænu kostum sem ný tækni 
færir okkur. 

Við segjum því; með því að notast 
við nýja hugmyndafræði sem byggir 
á nútímaverkfræði og þróa nýjar 
gerðir háspennumastra sem eru eins 
umhverfisvæn og tæknilega vel þróuð 
og hægt er í dag á hagkvæman hátt, 
myndi fólk líta þetta öðrum augum. 

Ég er samt ekki að tala um einhverja 
skúlptúra eða geimvísindi í þeim 
efnum, skúlptúralausnir hafa verið 
áberandi í arkitektasamkeppnum 
um háspennumöstur. Sú aðferð sem 
Línudans hefur þróað býður upp á 
mikinn sveigjanleika í mörgu tilliti, 
bæði með tilliti til mastursgerða, 
forms, lita og almennt bestunar á 
efnisnotkun. Möguleikarnir hér eru 
í öðrum víddum borið saman við 
hefðbundnar stállausnir, sem verða 
ekki bestaðar frekar. 

Mikill styrkleiki

– Er hægt að gera jafn öflug 
burðarvirki úr plasti og stáli?

„Það er ekki nokkur spurning. 
Við höfum þó verið gagnrýndir 
opinberlega fyrir hugmyndir okkar af 
einum aðalhönnuði raforku flutnings-
kerfisins á Íslandi. Í mjög óvæginni 
og harðorðri grein í Morgunblaðinu 
var því haldið fram að þetta væri allt 
saman tóm vitleysa hjá okkur. Það 
verður hins vegar líka að skoða slíka 
gagnrýni í ljósi hagsmunatengsla. 
Landsnet ætlar að eyða 77 milljörðum 
í flutningskerfið á næstu 10 árum. 
Af því fara líklega hátt í 10-15% 
til verkfræðinga. Einhverjum þykir 
það kannski eðlilegt að þeir sem 
byggt hafa kjarnastarfsemi sína á 
hönnun línumannvirkja með gamla 
laginu reyni að verja sína hagsmuni. 
Fyrir okkur eru slík greinaskrif 
skemmdarverk á íslenskri nýsköpun. 

Við notum meðvitað orðið 

trefjaplast þótt átt sé við trefjastyrkt 
plast. Þar erum við að vinna með 
koltrefjar, glertrefjar og mögulega 
basalttrefjar. Það er einmitt spennandi 
kostur að nota basalttrefjar, þar sem 
Ísland er að stærstum hluta myndað 
úr basalti. Þá veit ég að verið er að 
kanna möguleika á því að framleiða 
basalttrefjar hérlendis.“ 

Trefastyrkt plastefni með stórt 
hlutverk í verkfræði 21. aldar

„Trefjaplast er því með miklu meira 
en nægjanlegan styrkleika og er 
mjög oft miklu sterkara efni en stál. 
Flugvélaiðnaðurinn væri t.d. ekki að 
nota upp undir 60-80% trefjaplast 
í ýmsu formi við smíði flugvéla ef 
það væri ekki nógu sterkt. Nýjasta 
þróunin er að bílaframleiðendur 
eru í massavís að koma sér upp 
verksmiðjum til að framleiða trefjar 
fyrir sína bílaframleiðslu. Það er því 
alveg ljóst að trefjastyrkt plastefni 
munu leika mjög stórt hlutverk í 
verkfræði 21. aldar.“

Áhuginn fyrir trefjaplasti
er mikið að aukast

„Ég var á sýningu í Stuttgart nú í 
haust og þar kom greinilega fram 
að byggingageirinn mun banka 
sterkt á dyrnar og þreifa fyrir sér 
með notkun á trefjaplasti. Í mjög 
mörgum tilvikum hefur það mikla 
kosti umfram önnur hefðbundin 
byggingarefni. Hér er þó ekki átt við 
að hefðbundin byggingarefni séu á 
útleið, fjölbreytileikinn verður meiri. 

Ástæðan fyrir því að trefjaplast 
hentar vel til smíði háspennumastra 
er möguleikinn á hagkvæmri 
fjöldaframleiðslu og hið mikla magn 
sem einkennir raforkuflutningskerfi. 
Eitt háspennumastur úr stáli getur 
vegið tugi tonna, tvö til þrjú möstur 
á hvern kíló metra. Á hundrað kíló-
metra kafla geta menn því verið að 
tala um tvo til þrjú hundruð möstur. 
Með fjöldaframleiðslu í trefjaplasti 
verða til mikil tækifæri til að 
hámarka efnisnotkun. Einnig að nota 
hagkvæma burðartækni, sem ekki er 
hægt að gera þegar möstur eru byggð 
úr stáli með opnum prófílum sem 
boltaðir eru saman á byggingarstað. 
Við höldum því þess vegna fram að 
þessi kostur sem við bjóðum fyrir 
raforkuflutning á háspennu sé sá 
umhverfisvænsti sem völ er á í dag, 
líka í samanburði við jarðstrengi.“

– Yrði þá hægt að smíða slík 
möstur á samkeppnishæfu verði 
miðað við eldri tækni?

„Í raun hefur stærsti hluti 
vinnu okkar farið í að þróa og 
kanna leiðir til að gera þetta á 
sambærilegu verði og helst á 
hagkvæmari hátt en þekkt er í dag. 
Það liggur ákveðinn stofnkostnaður 
í framleiðslu móta sem síðan má nota 
til fjöldaframleiðslu á þúsundum 
eininga. Því fleiri sem einingarnar 
eru, þeim mun meiri hagkvæmni næst 
út úr framleiðslunni. Einn þáttur í 

hagkvæmninni er líka mikil ending 
slíkra mastra. Þau endast mun lengur 
en stálmöstur. Þau tærast ekki eins og 
þekkt er t.d. með möstrin sem verða 
fyrir útblæstri brennisteinsvetnis á 
Hellisheiði. Við slíkar aðstæður yrði 
endingin margföld ending stáls. Það 
þyrftu menn að hafa í huga ef fara á í 
frekari virkjun jarðhita á Reykjanesi.“ 

Líka hugsað fyrir landnýtingu 
bænda

Framleiðsla á möstrum úr trefjaplasti 
er þegar þekkt erlendis og hefur 
verið að aukast. Línudans hóf 
rannsóknar- og þróunarvinnu sína 
árið 2008 og hefur síðan unnið að 
því að þróa hagkvæma aðferð fyrir 
hönnun og byggingu mastra sem 
gerð eru alfarið úr trefjastyrktu 
plasti. Fimm grunngerðir mastra eru 
m.a. afrakstur fyrirtækisins. Þar af 
er ein sem varð til eftir viðræður við 
orku fyrirtæki í Þýskalandi. Þar var 
hugsunin að möstur sem sett væru 
niður á landbúnaðarjarðir trufluðu 
ekki landnýtingu og störf bænda sem 
fara um á dráttarvélum og vinnslu-
tækjum. Hægt er að aka undir möstrin 
á landbúnaðartækjum og þannig nýta 
landið nánast að fullu undir þeim. 
Einnig hafa verið hönnuð einfaldari 
möstur, m.a. með íslenskan veruleika 
í huga. 

Segir háspennumöstur vera 
staðreynd um langa framtíð

„Það verður þannig að öllum 
líkindum næstu áratugi að þörf 
verður á að nota háspennumöstur 
þar sem ekki er hagkvæmt að leggja 
jarðstrengi. Það er til dæmis enn mjög 
mikið mál að leggja 400 kíóvolta 
jarðstrengi og deilt er um hagkvæmni 
220 volta strengja. Niðurstaða 
okkar er að skynsamlegast sé að 
byggja trefjastyrkt plastmöstur fyrir 
háspennulagnir af mjög mörgum 
ástæðum. Það er af tæknilegum 
ástæðum, efnahagslegum og 
umhverfislegum ástæðum. Sem 
dæmi er mengun mun minni við 
framleiðslu, flutning og uppsetningu 
á trefjaplastmöstrum en stálmöstrum. 
Það á bæði við um útblástur mengandi 
efna, gróðurskemmdir og jarðvegs-
röskun almennt. Þá eru plastmöstrin 
auðveldari í flutningum sem auk þess 
ganga mun hraðar fyrir sig en þegar 
hefðbundin möstur eru annarsvegar. 
Svo ekki sé talað um sjónræn áhrif, 
sem eru af allt öðrum toga. 

Sjónræn áhrif við lagningu 
jarðstrengja eru líka umtalsverð. Ef 
farið væri með jarðstreng í gegnum 
hraun væru umhverfisáhrifin 
óafturkræf. Værum við sátt við það ef 
hraunið á Hellisheiðinni yrði grafið í 
sundur fyrir háspennustrengi? Þá þarf 
að hafa í huga að þegar jarðstrengur 
bilar er í dag erfitt að staðsetja 
bilunina, auk þess sem viðgerð getur 
orðið mun tafsamari en við loftlínur,“ 
segir Magnús R. Rafnsson.  
 /HKr.

Orkumál

Nýsköpunarfyrirtækið Línudans kynnir nýjar hugmyndir við lagningu háspennulína:

Vinnur að hönnun umhverfisvænna háspennu-
mastra úr trefjastyrktu plasti

Mynd / Línudans

Þessi grunngerð af háspennumöstrum var hugsuð út frá þörf þýskra bænda 

Magnús Rannver Rafnsson

Plastgluggar eru framtíðin
Nú er hægt að fá ódýra og viðhaldsfría plastglugga sem líta út eins og hefðbundnir timburgluggar.  

„Ég mæli hiklaust með þessu við aðra bændur,“ segir bóndinn í Efstadal.
„Þetta er besta lausnin sem ég rakst á í 
öllum mínum framkvæmdum og það sem 
í raun kom mér mest ánægjulega á óvart,“ 
segir Snæbjörn Sigurðsson, bóndi á bænum 
Efstadal á Suðurlandi. „Ég gerði fjárhags- 
og byggingaráætlun fyrir allan pakkann 
og þetta var það sem kom best út að mínu 
mati.“

Snæbjörn er kúa- og ferðaþjónustubóndi 
með umfangsmikinn rekstur sem felur m.a. í 
sér veitingastað, ísbúð, fjós og sýningarfjós. 
Í kringum síðustu áramót lagðist hann í 
viðamiklar framkvæmdir og skipti meðal 
annars um alla glugga hjá sér, um 80 talsins, 
í íbúðarhúsi, fjósum o.fl. Eftir að hafa kynnt 
sér þær lausnir sem voru í boði ákvað hann 
að leita til Glerborgar. „Ég sá að þarna myndi 
ég gera bestu kaupin og fá vandaða vöru 
á góðu verði. Nú er komin dálítil reynsla 
á þetta og ég sé svo sannarlega ekki eftir 
þessari ákvörðun,“ segir Snæbjörn.

Henta vel í gripahús
Glerborg býður upp á plastglugga sem 
eru hagkvæmir af ýmsum ástæðum. Í 
íbúðarhúsið og í fleiri hús valdi Snæbjörn 
hvíta PVC glugga úr 120 mm prófíl með 
galvaniseruðum stálkjarna en einn helsti 
kosturinn við þá er að þeir líta út eins og 
hefðbundnir timburgluggar. Í fjósin keypti 
hann glugga úr 70 mm prófíl og hann finnur 
mikinn mun eftir að hann skipti út þeim 
gömlu. Þessir opnast inn á við að ofan og 
er læsingin efst á faginu svo engin hætta er 
á að gripirnir nagi húnana. „Timbrið verður 

oft svo ljótt ef dýrin ná til þess svo það er 
engin spurning að þessir gluggar henta 
einstaklega vel í gripahús. Svo vill maður 
auðvitað hafa öndun í fjósinu sem mesta 
og með svona glugga þarf ekki að hafa 
neinar áhyggjur af því að þeir fjúki upp,“ 
segir Snæbjörn, en þetta þýðir að hægt er 
að hafa gluggana opna í hvernig veðri sem 
er. „Þeir þétta líka vel og eru einangrandi.“

Ódýrt og viðhaldsfrítt
Snæbjörn segir plastgluggana afar hag-
kvæma, þeir séu ódýrari en hefðbundnir 
timburgluggar og eigi auk þess að endast 
vel þar sem plastið veiti góða vörn. „Þetta 
er líka viðhaldsfrí vara og það munar heldur 
betur um það, ekki síst þegar maður er 
með svona stór og mikil hús. Hefðbundna 
glugga þarf reglulega að mála og það vill 
nú dragast hjá mönnum að sinna slíku. Þess 
vegna er auðvitað frábært að þurfa ekki að 
standa í viðhaldi,“ segir hann.

Snæbjörn hyggur jafnvel á enn meiri fram-
kvæmdir og segir að þá muni hann leita 
aftur til Glerborgar. „Ef ég væri t.d. að fara út 
í endurbætur á hesthúsinu myndi ég kaupa 
þessar vörur aftur og ég mæli hiklaust með 
þeim við aðra bændur. Þetta kemur mjög 
snyrtilega út, það var einfalt og gott að setja 
gluggana í og öll umgengni við þá er mjög 
þægileg,“ segir hann að lokum.

Nánari upplýsingar er að finna á heimasíðu 
Glerborgar, glerborg.is. Einn helsti kosturinn við plast-

gluggana er að þeir líta út eins 
og hefðbundnir timburgluggar.

Snæbjörn lét skipta um 80 glugga hjá sér svo það var 

umfangsmikinn rekstur. Hann kaus að skipta við Gler-
borg eftir að hafa kynnt sér þær lausnir sem í boði voru.

Gluggarnir sem opnast inn á við að ofan hafa læsingu 
efst á faginu svo dýrin nái ekki til þeirra. Þeir henta því 
afar vel í gripahús.

„Þetta er besta lausnin 
sem ég rakst á í öllum 
mínum framkvæmdum.“

„Það er engin spurning 
að þessir gluggar henta 
einstaklega vel í gripa-
hús.“

„Þetta er líka viðhaldsfrí 
vara og það munar 
heldur betur um það.“

Bændafundur í þinni sveit
Bændafundir Bændasamtakanna eru 
haldnir víða um land þessa dagana. 
Í ár munu nokkrir gestafyrirlesarar 
slást í för með stjórnarmönnum sam  -
takanna og fjalla um margvísleg 
málefni tengd landbúnaðinum. 

Á hádegisfundum er boðið upp á 
súpu og brauð en kaffi og hressingu 
á kvöldfundum.

Fundarformið er með þeim 
hætti að forystumenn úr stjórn 
Bændasamtakanna halda inngangs-
erindi en síðan verða tekin fyrir 
ákveðin mál sem heimamenn hafa 
óskað eftir að sett verði á dag  skrá. 
Þá verða umræður og skipst  
á skoðunum um fundarefnið. 

*Erindi Sindra Sigurgeirssonar á ráðstefnu um hagsmunamál dreifbýlisins.

Dagsetning 

fim. 14. nóv.

fim. 14. nóv.

mán. 18. nóv.

mán. 18. nóv.

þri. 19. nóv.

mið. 20. nóv.

mið. 20. nóv.

fim. 21. nóv.

mán. 25. nóv.

mán. 25. nóv.

mið. 27. nóv.

Staðsetning

Blönduós

Hrútafjörður

Akureyri

Kópasker

Kjós

Sauðárkrókur

Borgarnes

Ísafjörður

Hornafjörður

Egilsstaðir

Laugar

Fundarstaður

Sjálfstæðishúsið

Staðarflöt

Hótel KEA

Fjallalamb

Ásgarður

Kaffi Krókur

Hótel Hamar

Hótel Ísafjörður

Mánagarður í Nesjum

Hótel Hérað - Icelandair

Dalakofinn

Meðal fundarefna

Fjármögnun í landbúnaði

Nýliðun í landbúnaði

Vinnuvernd og nýliðun

Vinnuverndarmál

Heimavinnsla matvæla

Streita og starfsgleði

Fjármögnun í landbúnaði

Eignarhald á bújörðum

Staða landbúnaðarins*

Landbúnaður og stjórnvöld

Nýliðun í landbúnaði

Tími

12.00

20.30

12.00

20.30

20.30

12.00

12.00

12.00

11.00

20.30

11.00

Mætum öll og skiptumst á skoðunum um hagsmunamál bændastéttarinnar.

Orkumál

Íslendingar hafa möguleika á að vera sjálfbærir í eldsneytisframleiðslu um mjög langa framtíð: 

Ekki bara íblöndun, heldur 100% íslenskt 
„grænt“ fljótandi eldsneyti

Auknar kröfur um endurnýjanlegt 
eldsneyti í Evrópu, gæti reynst 
vatn á myllu Íslendinga ef rétt 
verður á spöðum haldið. Í nýjum 
lögum sem taka eiga gildi 1. 
janúar næstkomandi er rætt um 
3,5% íblöndun endurnýjanlegra 
orkugjafa í eldsneyti. Lengi hefur 
þó verið ljóst að hægt er að ganga 
alla leið hér á landi og bjóða upp á 
100% íslenskt fljótandi eldsneyti. 
Tæknin er vel þekkt, prófanir 
hafa verið gerðar og ákveðin 
þróunarvinna hefur verið í gangi. 
Væntanlega er framhaldið þó bara 
spurning um kjark og vilja til að 
ýta málinu áfram og fjármagn til 
að framkvæma hlutina.

Allt sem þarf er lífmassi og raforka 

Framleiðsla á dísilolíu og bensíni 
með nýtingu á hálmi, heyi eða öðrum 
kolefnisríkum lífmassa er vel þekkt 
tækni sem Þjóðverjar nýttu sér m.a. 
annars í seinni heimsstyrjöldinni. 
Þjóðverjar neyddust til að hætta að 
mestu innflutningi á olíu í kjölfar 
kreppunnar 1929 og hófu að 
framleiða hana sjálfir innanlands 
úr lífmassa, en þó að mestu úr 
brúnkolum. Þjóðverjar vildu vera 
sjálfstæðir í eldsneytismálum 
sem var meðal annars lykillinn að 
hernaðaruppbyggingu þeirra. Til 
að ýta undir innanlandsframleiðslu 
settu þeir á háa innflutningstolla 
á eldsneyti. Árið 1940 voru sex 
fyrirtæki í Þýskalandi með 96% 
af olíumarkaðnum þar í landi 
og framleiddu umtalsvert magn 
af innlendu eldsneyti. Þetta 
voru Deutsche Erdol, Elwerath, 
Wintershall, Preussag, Deutsche 
Vacuum, og Brigitta (Shell).

Íslendingar hafa mikið forskot 
með sína hreinu raforku 

Auk lífmassa þarf mikið af vetni 
í slíka framleiðslu. Hér á landi er 
auðvelt að framleiða vistvænt vetni 
með raforku frá vatnsaflsvirkjunum, 
sem Þjóðverjar þurftu að vinna úr 
kolum. Þarna væri t.d. afar hentug leið 
til að „geyma“ raforku sem framleidd 
yrði í óstöðugum rennslisvirkjunum, 
sjávarfallavirkjunum eða með 
vindorku. Geymslan færi þá fram með 
þeim hætti að umbreyta raforkunni í 
vetni. Í þetta mætti líka sem best nýta 
umframorku í orkukerfi landsmanna 

þegar best hentar í stað þess að fara 
í verulega áhættusaman útflutning.

Vetnið yrði síðan notað þegar 
á þyrfti að halda við framleiðslu á 
fljótandi eldsneyti. Það gæti jafnfram 
orðið hreinna en það jarðefnaeldsneyti 
sem nú er í boði. 

Myndi leiða til betri stöðu gagnvart 
Kyoto-bókuninni

Brennsla á eldsneyti sem framleitt 
yrði úr endurnýjanlegum lífmassa 
og að verulegum hluta með hreinu 
vetni myndi væntanlega bæta 

stöðu Íslendinga gagnvart Kyoto-
bókuninni frá 1992. Ef Íslendingar 
gætu framleitt slíkt eldsneyti á allan 
sinn bíla- og skipaflota, yrði það 
væntanlegaverða skilgreint sem grænt 
eldsneyti og þýða verulegan samdrátt 
í útblæstri samkvæmt skilgreiningum 
Kyoto. Með slíkri framleiðslu myndu 
Íslendingar því slá margar flugur í 
einu höggi. 

Myndi fæða af sér öflugan 
efnaiðnað

Grunurinn að þessu er eins og áður 

sagði vetnisframleiðsla og síðan 
kolun lífmassa í lokuðu kerfi sem 
gefur af sér tjöru og hráolíu. Vetninu 
yrði síðan bætt í til að framleiða 
nothæft eldsneyti og önnur efni. 
Vistvænt vetnið skapar þar um 
helming orkugildis eldsneytisins. 

Þorbjörn A. Friðriksson efna-
fræðingur er sá Íslendingur sem hefur 
líklega skoðað þetta einna mest. Hann 
hefur m.a. gert kostnaðarlíkan og sett 
upp eigin prufuvinnslu með góðum 
árangri og vinnur nú að frekari þróun 
tilraunabúnaðar til olíuframleiðslu 
með vetnisinnblöndun. Samkvæmt 
kostnaðarlíkani hans þyrfti að 
framleiða umtalsvert magn af olíu ef 
hún ein og sér ætti að standa undir 
kostnaði. Dæmið lítur aftur á móti allt 
öðru vísi og hagstæðar út ef samhliða 
yrði lögð áhersla á að framleiða 
fjölþættar aðrar dýrar afurðir sem 
hægt er að ná út úr slíku vinnsluferli. 
Olían sem úr þessu fengist yrði þá í 
raun fjárhagsleg aukaafurð. Auk olíu 
er hægt að framleiða úr þeim fljótandi 
massa sem þarna yrði til, aragrúa 
annarra mjög verðmætra efna, þar á 
meðal plastefni og ótölulegan fjölda 
annarra afurða. 

Bændur spiluðu stóra rullu

Samkvæmt upplýsingum sem 
Bændablaðið hefur aflað sér gætu 
bændur leikið stórt hlutverk við 
framleiðslu á lífmassa fyrir slíka 
eldsneytis- og efnaverksmiðju. Hér 
á landi er mikið ónýtt land fyrir 
hendi sem nýta mætti til ræktunar á 
tegundum sem annars eru ekki nýttar 
til fóðurs eða manneldis. Uppbygging 
slíkrar ræktunar tæki þó talsvert 
langan tíma og því er talið raunhæfara 

að í upphafi yrði mór uppistaðan í 
lífmassanum sem notaður yrði. Þar 
gætu bændur líka verið leiðandi við 
mótekju og þurrkun.

Getum verið sjálfbær um alla 
framtíð

Ef mórinn er skoðaður frekar til 
framleiðslu á fljótandi eldsneyti búa 
Íslendingar við einstakar aðstæður. 
Mór er til í gríðarlegu magni hér 
á landi og áætlað hefur verið að 
hann gæti einn og sér geti nýst til 
framleiðslu á fljótandi eldsneyti fyrir 
Íslendinga í þúsund ár eða meira. 
Með öðrum orðum, Íslendingar 
yrðu sjálfum sér nægir um eldsneyti 
um alla framtíð. Það er meira en 
nokkur önnur þjóð í heiminum getur 
státað af. Það sem meira er, gerðir 
hafa verið útreikningar sem sýna 
að slík eldsneytisframleiðsla gæti 
verið mjög vel samkeppnisfær við 
jarðefnaeldsneyti í dag. Þá hefur mór 
þann kost umfram aðra kolefnisgjafa 
að hann inniheldur talsvert af vetni, 
sem auðveldar umbreytingu yfir í 
fljótandi eldsneyti. Aðferðirnar eru 
mjög vel þekkar.

Með aðgerðarleysi eru Íslendingar 
örgustu umhverfissóðar

Mór er í eðli sínu endurnýjanleg 
auðlind. Mór hefur þó líka þann 
galla, líkt og rotnandi skógur, að ef 
hann er ekkert nýttur eða kaffærður 
í vatni, skilar hann gríðarlegu magni 
af gróðurhúsalofttegundum út í 
andrúmsloftið. Umbreyting á mó í 
olíu, sem skapaði eins hreinan bruna 
og hægt er, myndi því draga verulega 
úr losun gróðurhúsalofttegunda frá 
Íslandi. Það er líkt og hægt er að 
gera með brennslu á metangasi úr 
ruslahaugum landsmanna. Það er 
því mikil ranghugsun falin í því að 
með því að með því að gera ekki neitt 
í nýtingu eða umhirðu á mómýrum 
landsins sem og frekari nýtingu 
raforkumöguleika og annarar auðlinda 
landsins muni Íslendingar verða 
hrein þjóð og til fyrirmyndar hvað 
varðar umhverfis- og loftslagsmál. 
Þvert á móti mætti allt eins segja að 
með aðgerðarleysi í þessum málum 
séu Íslendingar einhverjir örgustu 
umhverfissóðar á jörðinni. 

Sem fyrr segir vinnur Þorbjörn 
A. Friðriksson efnafræðingur nú 
að tæknilegri þróun hugmynda um 
eldsneytisvinnslu úr lífmassa hér á 
landi. Áhugasamir geta haft samband 
við hann í síma 863-3726.

Hörður Kristjánsson
hk@bondi.is

Þýsk olíuvinnslustöð eftir loftárás í seinni heimsstyrjöldinni árið 1943. 

Kröfur um endurnýjanlegt eldsneyti:

Íblöndun eldsneytis verður skylda frá 1. janúar
Ný lög um endurnýjanlegt eldsneyti 
í samgöngum á landi eiga að taka 
gildi hér á landi 1. janúar 2014. 
Markmið laga þessara er að auka 
hlut endurnýjanlegra orkugjafa 
í samgöngum á landi og draga úr 
losun gróðurhúsalofttegunda með 
hagkvæmum og skilvirkum hætti. 
Hefur innleiðing laganna sætt 
talsverðri gagnrýni, að undanförnu, 
ekki síst í ljósi þess að fullyrt er að 
íblöndun eldsneytis muni leiða til 
aukinnar eldsneytiseyðslu og þar 
með aukins kostnaðar neytenda. 

Lög þessi fela í sér innleiðingu á 
tilskipun Evrópuþingsins og ráðsins 
2009/28/EB frá 23. apríl 2009 
um að hvetja til notkunar orku frá 

endurnýjanlegum orkugjöfum og 
niðurfellingu eldri tilskipana. 

Í þriðju grein laganna segir: 
Söluaðila eldsneytis á Íslandi ber að 
tryggja að minnst 3,5% af orkugildi 
heildarsölu hans af eldsneyti til 
notkunar í samgöngum á öllu landinu 
á ári sé endurnýjanlegt eldsneyti. 

Frá 1. janúar 2015 skal tryggja 
að minnst 5,0% af heildarorkugildi 
eldsneytis til notkunar í samgöngum á 
landi á ári sé endurnýjanlegt eldsneyti. 
Aðeins eldsneyti sem uppfyllir nánari 
ákvæði 4. gr. má nota til að uppfylla 
þetta skilyrði.

Endurnýjanlegt eldsneyti sem 
unnið er úr lífrænum eða ólífrænum 

úrgangsefnum sem ekki er unnt að nýta 
til manneldis eða sem dýrafóður, svo 
sem úr lífrænum úrgangi, húsasorpi í 
föstu formi, sellulósa og lignósellulósa, 
má telja tvöfalt á við sama magn 
annars endurnýjanlegs eldsneytis, til 
að uppfylla skilyrði 1. mgr.

Eldsneyti sem flutt er úr landi 
telst ekki hluti af heildarorkugildi 
eldsneytis söluaðila skv. 1. mgr. 
Framselji söluaðili eldsneyti til annars 
söluaðila innan lands ber viðtakanda 
að uppfylla skilyrðið.

Ráðherra er heimilt að kveða í 
reglugerð á um viðmiðunargildi orku 
í helstu tegundum eldsneytis í formi 
vökva eða gass sem notaðar eru hér 
á landi.

Ef hlutfall endurnýjanlegs 
eldsneytis er meira en 10% af rúmmáli 
eldsneytisblöndu skal slíkt vera 
tilgreint með skýrum hætti á sölustað.

Í fjórðu grein laganna segir: 
Innlendir framleiðendur eða sölu-
aðilar endurnýjanlegs eldsneytis 
skulu sýna fram á að eldsneyti sé 
endurnýjanlegt og framleiðsla þess 
uppfylli sjálfbærniviðmið sé það 
ætlað til notkunar í samgöngum á 
landi og notað til að uppfylla skilyrði 
3. gr. Það er gert með því að afla 
upprunavottorða frá viðurkenndum 
útgefendum upprunavottorða eða 
sýna með öðrum hætti fram á að 
eldsneytið sé endurnýjanlegt og að 

sjálfbærniviðmið séu uppfyllt með 
framvísun gagna til Orkustofnunar. 
Ráðherra er heimilt að setja í reglugerð 
nánari skilyrði sem gögn þessi þurfa 
að uppfylla.

Ráðherra skal í reglugerð kveða 
á um viðmiðanir sem ráða því hvort 
framleiðsla lífeldsneytis teljist 
sjálfbær. Skulu slíkar viðmiðanir 
koma í veg fyrir að framleiðsla líf-
eldsneytis hafi neikvæð áhrif á 
mikil væga umhverfishagsmuni, 
svo sem líffræðilega fjölbreytni 
og kolefnismagn í jarðvegi 
og gróðri, og tryggja að losun 
gróðurhúsalofttegunda við notkun 
lífeldsneytis sé minni en við notkun 
jarðefnaeldsneytis.

Stóraukin kornrækt á Íslandi gefur af sér mikið af hálmi sem vel mætti nýta til olíuframleiðslu. 

Íslenskar mómýrar innihalda mikið af kolefni:

Magnið er gríðarlegt
Mór var nýttur í töluverðu magni á 
Íslandi á stríðsárunum á tímabilinu 
1940 til 1947. Þá voru nýtt um 
90.000 tonn af mó sem kom í stað 
kola, aðallega til kyndingar húsa. 
Freysteinn Sigurðsson og Þórólfur 
H. Hafstað hjá Jarðkönnunardeild 
Orkustofnunar gerðu árið 1980 
mat á magni og gerð íslensks 
mós samkvæmt fyrirliggjandi 
heimildum. Ástæða þessara 
athugana var einmitt umræða 
á þeim tíma um að breyta mó í 
fljótandi eldsneyti. Var það í kjölfar 
skipunar „Eldsneytisnefndar“ 
iðnaðar ráðherra vegna orku-
kreppunnar og ört hækkandi 
eldsneytisverðs upp úr 1973.

Vitnað er í mat sem norski 
móverkfræðingurinn A. Ording gerði 
hér á landi árið 1938. Samkvæmt 
því mati voru mómýrar með þykk-
ara mólagi en 2,5 metrum áætlaðar 
3.000 ferkílómetrar. Rúmmál mólags 
í þeim mómýrum var áætlað 7.500 
milljónir rúmmetra og þyngd loft-
þurrs mós um 2.000 milljónir tonna 
(tveir milljarðar tonna). Líka er vísað 
í tölur Mickelsen frá 1975 sem segir 
heildarmagn íslensk mós vera 2.205 
milljónir tonna. 

Í ritinu Íslenskur jarðvegur eftir 
Björn Jónsson frá 1960 eru djúpar 
mýrar og flóar taldar vera um 5.000 
ferkílómetrar. Þar eru grunnar eða 
strjálar mýrar taldar ná yfir 5.400 
ferkílómetra og mýrar á sandsléttum 
um 1.000 ferkílómetra. Samtals 
gerir það 11.400 ferkílómetra af 
mýrum. Oft hefur þó verið talað 
um að líklegri tala sé 8.000 til 
10.000 ferkílómetrar. Sérfræðingar 
Orkustofnunar telja þetta hins vegar 
mikið ofmat í skýrslu sinni; talan 
geti legið nær 5.100 ferkílómetrum 
og rúmmál mós sé um 6,4 milljarðar 
rúmmetra. 

Miklir fyrirvarar í mati 
Orkustofnunar

Mat sérfræðinga Orkustofnunar, sem 
byggir á fyrirliggjandi heimildum 
en ekki nýjum rannsóknum, er með 
miklum fyrirvörum. Þar er giskað á 
að íslenskar mómýrar með 0,5 metar 

móþykkt og meira sé um 5.000 ferkí-
lómetrar. Þar af séu stærri mýrar en 
10 hektarar um 750 ferkílómetrar og 
að mýrar stærri en 100 hektarar séu 
um 200 ferkílómetrar. Giskað er á að 
rúmmál mós í þessum mómýrum sé 
um 6.000 milljónir rúmmetra, eða 
heldur minna en í áætlunum Norð-
mannsins sem þó var að miða við 
mun meiri móþykkt en Orkustofnun 
gerir. 

Jarðkönnunardeild Orkustofnunar 
telur að kolefnisinnihald í mólagi 
sé um 50 kg á rúmmetra, annað sé 
vatn og gosaska. Kolefni í íslenskum 
mómýrum geti því numið um 300 
milljónum tonna.

Mun hærri tölur í gögnum Óskars 
B. Bjarnasonar

Þessar tölur Orkustofnunar eru mun 
lægri en sjá má í ítarlegri samantekt 
og rannsóknargögnum sem Óskar 
B. Bjarnason efnaverkfræðingur 
hann birti í ítarlegu riti á vegum At-
vinnudeildar Háskólans árið 1966. 
Þar er m.a. lýst mælingum um allt 
land og m.a. birt kort af nákvæmum 
dýptarmælingum við Akranes og í 
Búðamýri. Þar er talað um að mólög 
að meðalþykkt 2,5 metrar séu áæt-
luð um 3.000 ferkílómetrar. Þau geti 

þurrkuðum mó, en rakainnihald í 
blautum mó sé um 85-90%. Þessar 
tölur eru í miklu samræmi við mat 
norska móverkfræðingsins A. Ording 
frá 1938. 

Trúlega væri æskilegast að 
mótekja yrði aðeins sem stuðningur 
við mögulega olíuvinnslu úr lífmassa 
sem ræktaður yrði sérstaklega til 
olíuvinnslu hér á landi. Mómýrar 
má þó líka endurheimta á löngum 
tíma. Mótekjan gæti hins vegar verið 
lykillinn að því að gera slíka vinnslu 
raunhæfa og til að koma henni af 
stað á meðan ræktarland yrði unnið 
til hráefnisvinnslunnar. Þá yrði horft 
til þess að nýta land og lífmassa sem 
ekki nýtist til fóður, eða við mat-
vælaframleiðslu. Ávinningurinn af 
alíslenskri eldsneytisframleiðslu 
gæti því mögulega orðið margfaldur 
í þjóðhagslegum skilningi.

Mór, sem sums staðar er nefndur 
svörður, er í sinni hreinustu 
mynd í raun ekkert annað en 
samanpressaðar plöntuleifar. 

Mór verður til í vatnsósa 
jarðvegi þar sem súrefni er ekki 
til staðar og rotnun er því hæg. Í 
mómýrum hleðst upp kolefnisríkur 
mór. Kolefnisinnihald mós 
er 60% [getur verið misjafnt 
eftir löndum, innskot blm.]. 
Mómýrar eru algengastar í 
köldu og röku loftslagi og þekja 
stór svæði á Norðurslóðum. Í 
mómýrum er meirihluti kolefnis 
í jarðvegi heimsins og meira en 
samanlagt kolefni í gróðri og 
þurrlendisjarðvegi.

Mór er mjúkt efni og auðvelt er 
að pressa vatn úr mó. Þurrkaðan 
mó má nota sem eldsneyti og til 
eldunar og var það algengt á skóg-
lausum svæðum svo sem í Írlandi, 
Íslandi og Skotlandi. Einnig tíðkast 
að plægja mó saman við jarðveg 
til að auka magn næringarefna. 
Mikil eldhætta getur stafað af mó 

því mór brennur alveg þangað til 
allt súrefni er þorrið.

Mór var notaður til eldsneytis. 
Venjan á Íslandi var sú að taka mó 
úr sérstökum mógröfum sem höfðu 
ákveðna stærð sem greiðslan til 
landeigenda var miðuð við. Voru 
mógrafir oftast 6x6 fet eða 6x12 fet 
og var það kölluð heilgröf. Stungnir 
voru upp hnausar sem hlaðið var 
upp í hrauk þar sem vatnið seig úr 
honum. Síðan var hann fluttur á 
þurrkvöll þar sem hann var klofinn 
í skánir og þurrkaður. Síðan var 
mórinn aftur settur í hlaða og tyrft 
yfir. Hann var svo sóttur að vetrar-
lagi, einn og einn poki eða á sleða. 
Bakkarnir á mógröfunum voru 
venjulega brotnir niður að lokum til 
að ekki safnaðist vatn í mógrafirnar 
og skepnur og fólk gæti farið sér þar 
að voða. Hætt var að taka upp mó á 
Íslandi víðast hvar í kringum miðja 
20. öldina. Verkfæri sem notað var 
til að leita að heppilegum stað til að 
taka mó var svokallaður mónafar, 
bor sem tók jarðvegssýni.

Mór – rotnaðar plöntuleifar

Það er víðar en á Íslandi sem menn hafa nýtt sér móinn sem eldsneyti í 
gegnum tíðina og gera enn. Þessi mynd er af mótekju í Bretlandi snemma 
á síðustu öld. 

Nocria Arctic 14
Öfl ug varmadæla - japönsk gæði!
Loft í loft - Loft í vatn!

Heldur jöfnum hita við allar íslenskar aðstæður s
Sjálfvirk rakavörn, endurræsing og loftsíuhreinsun

Framleiðandi: Fujitsu General Kawasaki, Japan

Fujitsu er mun ódýrari
í rekstri en flestar aðrar tegundir varmadæla

 

Söluaðili á Íslandi 
með sjö ára reynslu:
Stekkjarlundur ehf. - Sjá heimasíðu!

Dekkjainnflutningur
Viltu spara

Eigum á lager flestar stærðir traktors,  
vagna og vinnuvéladekkja á góðu verði.

Einnig mikið úrval fólksbíla og  
jeppadekkja á lager, 10% aukaafsláttur.

Vorum að fá sendingu  
af vörubíladekkjum, 22.5"

Vegna flutnings á lagerhúsnæði bjóðum við 
15% afslátt af öllum dekkjum í Nóvember.

Jason ehf
Hafnarstræti 88 

Akureyri

Vinsamlegast hafið samband við
Ármann Sverrisson 896-8462 - e-mail manni@gott.is

Tryggva Aðalbjörnsson 896-4124

Fánasmiðjan ehf. hóf starfsemi á 
Ísafirði í ársbyrjun 2011. Fyrirtækið 
var áður starfandi á Þórshöfn á 
Langanesi en við efnahagshrunið 
á Íslandi hrundi markaðurinn 
samhliða því að stökkbreyting 
varð á skuldum félagsins. Ekki 
var þá vilji hjá viðskiptabanka 
félagsins að endurreisa starfsemina 
á Þórshöfn og var fyrirtækið því 
selt til Ísafjarðar. 

Örn Smári Gíslason, núverandi 
framkvæmdastjóri Fánasmiðjunnar, 
var potturinn og pannan í því að 
kaupa fyrirtækið og var hugmyndin 
að skjóta þannig fleiri stoðum undir 
atvinnulífið á Ísafirði. Hann var 
einnig í rekstri rafiðnaðarfyrirtækisins 
Rafskauts á Ísafirði. Það félag keypti 
húsnæði Norðurtangans á Ísafirði þar 
sem áður var tækjasalur, fiskvinnsla 
og umbúðageymsla. Í þessu húsnæði 
var Fánasmiðjan sett upp. Fyrirtækið 
hafði þó ekki starfað nema í eitt og 
hálft ár í Norðurtangahúsinu þegar 
brennuvargur kveikti í húsnæðinu 
um sumarið 2012. Miklar skemmdir 
urðu á húsi og öllum búnaði 
fánasmiðjunnar og var tjónið talið 
nema um 70 milljónum króna. 

Örn Smári sagði að taka hefði þurft 
allt húsnæðið í gegn. Afgreiðslan, 
prentrýmið, sauma stofan, skrifstofan 
og lagerinn hefði eyðilagst í brunanum 
og sót lagst yfir annan búnað. Þá hefði 
mikið af tækjabúnaði eyðilagst en 
tryggingar verið af skornum skammti 
svo að tjón eigenda hefði verið mjög 
tilfinnanlegt. Þrátt fyrir að sá sem olli 
brunanum hafi á endanum viðurkennt 
íkveikju segir Örn Smári ljóst að hann 
sé ekki borgunarmaður fyrir tjóninu. 
Eigi að síður var tekin sú ákvörðun að 
endurreisa Fánasmiðjuna og kaupa þá 
inn nýjan og enn fullkomnari búnað 
af ýmsum toga.

Opnað á ný í janúar á þessu ári

Fyrirtækið var á ný opnað eftir 
gagngerar endurbætur í janúar á þessu 
ári. Örn Smári segir að þrátt fyrir 

að viðskiptavinir hafi þurft að leita 
annað eftir brunann sé markaðurinn 
óðum að vinnast upp á nýjan leik. 

„Núna erum við mjög vel tækjum 
búin. Það er því vonandi að það sem 
tapaðist í brunanum ásamt því fjár-
magni sem þurft hefur að bæta við 
vegna uppbyggingarinnar vinnist upp 
á næstu árum. Það var ágætis vertíð í 
sumar en veturnir eru alltaf rólegri í 
þessum geira. Við keyrum því talsvert 
á heimamarkaðinn þessa mánuðina.“

Með öfugustu vél á landinu

Fánasmiðjan gerir fleira en að prenta 
fána í öllum mögulegum gerðum, því 
þar er líka hægt að láta prenta myndir 

á striga og þá með olíubundnum 
litum sem þola vel raka. Silkiprentun 
er mjög stór þáttur í rekstrinum og 
er Fánasmiðjan með öflugustu vél á 
því sviði á landinu. Getur hún annað 
þrefaldri ársframleiðslu á Íslandi. 
Hægt er að prenta í 160 sentímetra 
breidd í rafrænni prentun og 220 
sentímetra í silkiprentvélinni og í nær 
ótakmarkaðri lengd. Í raun eru lítil 
takmörk fyrir því sem hægt er að gera 
nema hugmyndaflug viðskiptavina 
og starfsmanna. 

Framleiðsla minjagripa af ýmsum 
toga er líka iðkuð í Fánasmiðjunni 
og hefur hún m.a. aðgang að 
vatnsskurðarvél Rafskauts sem 
getur t.d. skorið út platta og aðra 

Fánasmiðjan ehf. á Ísafirði komin á fullt skrið á ný eftir bruna á síðasta ári:

Mjög vel tækjum búin og er helst
að kljást við samkeppni frá Kína

Myndir / HKr.

VERKIN  TALA

165 hestafla 4 cyl. mótor 
án Ad-Blue búnaðar

Verð: 

kr. 12.600.000+vsk 

Gengi € kr. 162

Vélin er mjög vel búin 
og má þar nefna fjögurra 
hraða aflúrtak, rafmagns 
stjórnun á vökvaspólum/
ámoksturstækjum í arm hvílu 
(electropilot) alfjaðrandi 
stórglæsilegt stýrishús 
sem hannað er í samvinnu 
við bændur, 10 vinnuljós, 
loftkæling, vökvaskotkrókur, 
vökvavendigír, vökvaskiptur 
gírkassi 4x6, öryggisbelti í 
báðum sætum, útvarp/Mp3, 
afturrúðuþurrka, nestisbox, 
drykkjarkælir o.m.fl.

Dekk: 600/65R38 480/65R28 
Continental

Til viðbótar fylgir veglegur 

aukahlutapakki til áramóta 

að andvirði 750.000 kr. Hann 
inniheldur fjaðrandi framhás-
ingu, upphitaða afturrúðu og 
hliðarspegla og eitt albesta 
Grammer ökumannssæti sem 
fáanlegt er.

Ps. Trima + 4.1 með sveiflu-
jöfnun, þriðja sviði, vökva-
skóflu lás og 2,2 m skóflu 
ásett á traktorinn kosta  
kr. 1.750.000+vsk.

Mest seldu jarðvarmadælurnar 
á Íslandi
Thermia varmadælur loft í vatn og 
vatn í vatn (jarðvarmadælur). 

Hafðu samband og kynntu þér mögulegan 
orkusparnað með varmadælu. Bjóðum 
fría ráðgjöf og útreikninga um mögulegan 
orkusparnað.

Vertu velkominn í hóp ánægðra viðskipta-
vina, við bjóðum þér að hafa samband við 
okkar viðskiptavini til þess að kynna þér 
gæði og þjónustu okkar.

Thermia fagnar 90 ára afmæli
í ár og er í eigu Danfoss.

Smiðjuvegur 70 - 200 Kópavogur
www.verklagnir.is - info@verklagnir.is

Útboð á Veiðirétti 
A-deild Veiðifélags Skjálfandafljóts óskar eftir 
tilboðum í lax- og silungsveiði á starfssvæði 
félagsins árin 2014 til 2016, að báðum árum 
meðtöldum. 
Um er að ræða 6 laxveiðistangir og 10 silungs-
veiðistangir. 

Umsjónarmaður útboðsins er Pétur Már Jónsson 
hdl. Suðurlandsbraut 30. 5. hæð. 108 Reykjavík. 
Sími 511-1119. 

Útboðsgögn fást hjá umsjónarmanni gegn greiðslu 
kr. 15.000. Tilboðum skal skila fyrir 2. desember 
2013, kl. 16:00. Þá verða tilboðin opnuð í viðurvist 
þeirra bjóðenda sem þess óska.

hluti úr gúmmíi, plasti, marmara 
og málmum. Borðfánastangir á 
fallegum fæti úr marmara vefjast 
því ekki fyrir þeim. 

Harðasta samkeppnin frá Kína

– Eruð þið ekki að kljást við harða 
samkeppni af höfuðborgarsvæðinu?

„Jú, vissulega, en harðasta 
samkeppnin kemur þó frá Kína. 
Í stórprentunum er mikið um að 
fyrir tæki skipti frekar við Kína en 
heimamarkaðinn. Við erum hins 
vegar í þeirri stöðu að geta afgreitt 
fánapantanir samdægurs og með 
mun meiri gæðum en Kínverjarnir 
geta boðið. Maður hefur séð 
fyrirtækjafána sem menn hafa verið 
að kaupa frá Kína og endast um einn 
þriðja af líftíma fánanna frá okkur. 
Ef menn eru að fá fána í vitlausum 
lit frá Kína er því ekki reddað svo 
auðveldlega og erfitt getur verið að 
sækja bætur. Við leggjum aftur á 
móti áherslu á að hér sé veitt 100% 
þjónusta og ef menn eru ósáttir við 
það sem þeir fá í hendur frá okkur 
fá þeir bara nýtt í staðinn.“

Aðeins um 5% verkefna af 
heimaslóðum

– Hvernig er skipting markaðarins, er 
mest salan hjá ykkur á heimamarkaði 
á Vestfjörðum?

„Nei, alls ekki, hann gefur ekki 
nema um 5% af verkefnunum. Annars 
er landsbyggðin dugleg að styðja við 
bakið á landsbyggðarfyrirtæki eins 
og okkar, enda búnir að opna öfluga 

heimasíðu www.fanar.is þar sem 
hægt er að nálgast allar upplýsingar 
um fána og fánastangir.

Merking á fatnaði og ýmislegt 
annað fyrir heimamenn flokkast líka 

oft fremur sem hrein þjónusta og 
nánast góðgerðarstarfsemi sem lítill 
afrakstur er af. Það er samt mjög 
gaman að geta sinnt slíkum óskum og 
hér koma þá vissulega líka til okkar 

fyrirtæki með stærri pantanir eins og 
varðandi merkingar á vinnugöllum 
og öðru. Þá er líka gaman að geta 
afgreitt mynda prentanir og fleira 

fyrir heima-
menn með 
nánast engum 
fyrir  vara þótt 
ekki sé alltaf 
mikið upp 
úr því að 
hafa. Annars 
erum við vel 
samkeppnis-
færir í verði 
við helstu 
keppinauta 
okkar á 
höfuðborgar-
svæðinu.“

- N ú 
þekkja margir 

bleksprautu prentara þar sem 
myndirnar þola hvorki bleytu né 
mikið sólarljós. Hvernig er með 
ykkar prentun?

„Það er mjög góð ljósheldni og 
við prentum með olíulitum, sem 
óhætt er að strjúka ryk af með 
blautum klút. Þetta breyttist með 
nýja tækjabúnaðinum. Við prentum 
líka bílamerkingar og þar er líftíminn 
á dýrari filmununum gefinn níu ár, 
en annars fimm ár,“ segir Örn Smári 
Gíslason.  
 /HKr.

Bændafundir Bændasamtakanna haldnir víða um land:

Verðugt markmið að skilgreina 
matarhandverk
Á bændafundi Bændasamtakanna 
19. nóvember næstkomandi sem 
haldinn verður í Ásgarði í Kjós mun 
Óli Þór Hilmarsson, sérfræðingur 
hjá Matís, fjalla um heimavinnslu 
matvæla. Á síðari árum hefur 
orðið umtalsverð aukning á 
heimavinnslu afurða til sölu beint 
frá býli. Um 90 býli um allt land 
eru til að mynda þátttakendur í 
félagsskapnum Beint frá býli sem 
er félag heimavinnsluaðila. 

Óli Þór segir að heimavinnsla 
matvæla sé þekkt fyrirbæri um allan 
heim. 

„Heimavinnsla er stunduð á 
hverjum degi á langflestum heimilum 
í formi matseldar fyrir heimilisfólkið. 
Hvað matvælin eru mikið unnin á 
heimilinu er oftast í samræmi við 
þann tíma sem viðkomandi hefur 
til matargerðarinnar. Það er hins 
vegar ekki það sem átt er við í 
þessu samhengi heldur heimavinnsla 
matvæla til sölu eða dreifingar.“

– Er orðið of stutt á milli matar-
handverks og iðnaðarframleiðslu?

Óli Þór nefnir að það hafi færst 
í vöxt undanfarin ár að ýmsir aðilar 
stundi smáframleiðslu á matvælum 
til sölu og sé það ekki einskorðað 
við bændur. 

„Félagsskapurinn Beint frá býli er 
í hugum margra eitt og hið sama og 
sú heimavinnsla matvæla sem ætluð 
er í sölu. En nú hafa fleiri en þeir sem 
búa á býli bæst í þennan hóp t.d. er 
þekkt að trillukarlar verki makríl og 
húsmæður og -feður í bæ og borg 
sjóði sultu og baki brauð. Þetta fólk 
verður sér síðan úti um starfsleyfi 
yfirvalda og selur og dreifir vörum 
sínum. Aðilar utan samtakana 

Beint frá býli hafa verið kallaðir 
smáframleiðendur eða frumkvöðlar 
í matvælavinnslu eða jafnvel sprotar. 
Skilgreiningar á öllum þessum 
smáframleiðendum eru oft ekki 
ljósar. Hver er til dæmis munur 
á brauði beint frá býli eða næsta 
bakaríi? Eða þá sultu úr sveitinni á 
móti þeirri sem fæst í Bónus? Oft 
er munurinn ekki annar en að varan 
er framleidd í smáum stíl en ekki 
verksmiðju. Hráefnin eru svipuð 
og rotvarnarefnin líka, oft er listi 
E-númera jafn langur á heimaunnu 
vörunni og þeirri úr verksmiðjunni.“

Að mati Óla Þórs er full ástæða 
til að velta fyrir sér þessum mun 
og hvort hætta sé á að sérstaða 
smáframleiðslunnar þynnist út. 

„Er þá munurinn ekki orðinn full 
lítill á milli heimaunninnar vöru og 
þeirrar sem unnin er í stórum stíl? 
Er hugsanlegt að áhugi markaðar-

ins minnki um leið og nýjabrumið 
hverfur og hvað er þá til ráða? Svíar 
byggja orðið á langri hefð heima-
vinnslu matvæla og þar hafa hlutir 
þróast í þá átt að aðgreining heima-
vinnslunnar og verksmiðjufram-
leiðslu er sífellt að verða meiri. Í 
dag er talað um matarhandverk sem 
mótvægi við iðnaðarframleiðslu. 
Slíkt matar handverk gengur meðal 
annars út á að nota nota heimafengið 
hráefni eins og frekast er kostur. Þá á 
helst ekki að nota nein rotvarnarefni 
þar sem því verður við komið og ekki 
heldur bindiefni sem hafi þann eina 
tilgang að binda vatn í vöru til að 
gera hana ódýrari. Litið er á það sem 
eðlilegan hlut að vara geti verið frá-
brugðin frá einni framleiðslulotu til 
annarrar og því eigi ekki að nota 
tæknileg hjálparefni til að gera fram-
leiðsluna einsleita heldur byggja á 
handverki sem slíku.“

Styðjast ætti við grunnhugmyndir

Til að skilgreina heimavinnslu eða 
matarhandverk leggur Óli Þór því 
til að fólk styðjist við ákveðnar 
grunnhugmyndir. 

„Í sinni einföldu mynd má þá 
segja að matarhandverks matvæli séu 
unnin í höndum, úr hreinu hráefni 
úr nágrenninu, oft og iðulega byggt 
á gömlum hefðum en ekki unnin í 
sjálfvirkum vélum með öllum mögu-
legum rotvarnarefnum, bragðaukandi 
efnum og þeim tæknilegu hjálpar-
efnum sem tryggja eiga að varan sé 
alltaf eins bæði í áferð, lit og undir 
tönn. Það væri verðugt markmið hjá 
öllum þeim sem vilja vinna og selja 
matvæli í smáum stíl.“  /fr

Fjárfestinga þörf til upp-
byggingar í landbúnaði
Bernhard Bernhardsson, útibús-
stjóri Arion banka í Borgarnesi, 
mun á komandi bændafundum 
fara yfir fjárfestingar í landbúnaði, 
lánakjör og annað sem tengist 
uppbyggingu og fjármálum. Efnið 
hlýtur að vera bændum mjög 
hugleikið enda víðast hvar þörf á 
fjárfestingum, hvort sem um er að 
ræða uppbyggingu fasteigna eða 
lán vegna vélakaupa, kvóta eða 
annarrar uppbyggingar.

Á fundunum hyggst Bernhard 
fara yfir helstu atriði sem að þessu 
lúta. „Ég hyggst fjalla um hvernig 
það er þegar bændur sækja um lán og 
hvernig það fer fram þegar bankinn 
metur slíkar umsóknir. Það getur átt 
við þegar bændur ætla að kaupa kvóta 
eða fara í framkvæmdir. Um þetta 
hyggst ég fjalla og hugsanlega taka 
dæmisögu um það hvernig slíkt færi 
fram, til dæmis um lán til kvótakaupa. 

Ég hyggst því fara yfir 
málsmeðferðina og hvert framboðið 
er á leiðum sem hægt er að fara 
í þessum efnum. Það getur verið 
talsverður blæbrigðamunur á því 
hvaða leiðir þarf að fara. Við sem 
erum lykilmenn í hverjum landshluta 
hvað varðar landbúnaðarmál teljum 
okkur hafa talsvert yfirgripsmikla og 
góða þekkingu á landbúnaði almennt 
og eins á okkar svæðum. Við skiljum 
vel hvað stendur að baki hjá hverjum 
bónda og setjum okkur inn í stöðu 
mála hjá hverjum og einum. Við 
gerum ekki mun á milli aðila heldur 
metum greiðslugetu í hvert og eitt 
skipti og tökum ákvarðanir út frá því. 
Það er allt metið út frá rekstrartölum 
og uppgjöri og við reynum að 
leggja okkur af fremsta megni fram 
um að útskýra hvað liggur að baki 
ákvörðunum hjá okkur.“

Ákvarðanataka færð til útibúanna

– Stundum er talað um það, einkum nú 
eftir hrun, að meira sé um miðlægar 
ákvarðanir innan banka stofnananna 
og þekking á landbúnaði sem hafi 
verið hvað mest í útibúunum úti um 
land sé ekki nýtt eins og vera skyldi. 
Getur þú tekið undir þetta?

„Ég get ekki svarað fyrir aðrar 
fjármálastofnanir en þessu er í raun 
þveröfugt farið hjá Arion banka. Það 
er erfitt að finna þann bónda sem 
ekki getur fengið þá fyrirgreiðslu 
sem hann þarf á að halda í sínu 
útibúi. Við höfum komið á svæða-
fyrirkomulagi þar sem búið er að 
færa ákvarðanatökuna út á mörkina 
og höfuðstöðvarnar eru í raun lítið 
sem ekkert með puttana í lánum til 
landbúnaðarins í bankanum. Hjá 
Arion banka varð mönnum ljóst að 
þekkingin í landbúnaði lá í útibú-
unum og því var þessi ákvörðun 

tekin. Ég til að mynda er sjálfur 
með landbúnaðarmenntun og hjá 
mér hér í Borgarnesi er ég með 
mann sem hefur mikla þekkingu á 
málaflokknum eftir að hafa unnið 
hjá Hagþjónustu landbúnaðarins. 
Þetta á líka við um önnur svæði; á 
Suðurlandi er til að mynda yfir þess-
um málum fyrrverandi ráðunautur. 

Það sem hefur breyst í Arion 
banka frá því fyrir hrun er það að 
við í framlínunni höfum nú umboð 
til að þjónusta bændur án þess að 
leita til höfuðstöðva. Ef ég ætti að 
nefna eitthvað sem hefur gengið 
sérstaklega vel hjá bankanum myndi 
ég nefna samskipti við bændur, 
enda höfum við verið að fá til okkar 
viðskiptavini úr bændastétt.“ 

Bændur almennt góðir 
rekstrarmenn

Bernhard segist telja að miklir 
möguleikar séu fyrir hendi í 
landbúnaði. „Ef sama mynstur 
verður í til dæmis uppbyggingu í 
mjólkurframleiðslu, líkt og verið 
hefur síðustu ár og áratugi, verður 
mikillar fjárfestingar þörf á næstu 
árum. Enn er mikið af gömlum 
byggingum í notkun svo dæmi sé 
tekið og því líklegt að þörf sé á 
talsverðu viðhaldi, breytingum eða 
nýbyggingum. Ég held því að það sé 
heilmikil uppbygging fram undan.“

Að mati Bernhards eru þeir bændur 
sem staðið hafa í uppbyggingu og 
fjárfestingum almennt góðir rekstrar-
menn. „Mér finnst þeir almennt vel 
upplýstir og vita nákvæmlega hvað 
þeir eru að gera. Arion banki er 
því alls ekki smeykur við að lána 
til framkvæmda bænda, með öllum 
eðlilegum forsendum auðvitað.“ /fr

Nýliðun snýst um 
pólitíska stefnu
Helgi Haukur Hauksson, stjórnar-
maður í Landssamtökum sauðfjár-
bænda og fyrrverandi formaður 
Samtaka ungra bænda, hyggst á 
bændafundum fjalla um nýliðun í 
landbúnaði, efni sem hefur verið til 
umræðu innan bændastéttar jafn 
lengi og félagsmál almennt. 

Með stækkandi búum og 
sí auknum áhuga ungs fólks á búskap, 
sem birtist ekki síst í mikilli ásókn 
í nám í bændadeild á Hvanneyri, er 
þessi spurning æ meira knýjandi.

Helgi hyggst reyna að nálgast 
málið á eins röklegan hátt og tök 
eru á. 

„Það sem ég ætla að reyna að 
gera á þessum fundum er að draga 
fram einhver gögn sem við eigum til 
haldbær um nýliðun í landbúnaði. Þá 
á ég við rannsóknir sem gerðar hafa 
verið og gögn sem hefur verið safnað 
og reyna með því að varpa einhverju 
ljósi á nýliðun út frá rökum, en ekki 
pólitík eða tilfinningum.“

Nýliðun mismunandi

Ýmis gögn eru til hvað varðar 
þennan þátt landbúnaðar. „Þetta eru 
ýmsar upplýsingar frá opinberum 
aðilum, hagtölur landbúnaðarins, 
skýrslur og verkefni sem unnin hafa 
verið við háskólastofnanir. Ég ætla 
ekki að halda því fram að hægt sé að 
fá einhverjar beinar niðurstöður en 
það er hægt að draga ályktanir út frá 
þessu efni sem svo er hægt að byggja 
á“, segir Helgi.

Ekki er auðvelt að draga neina 
eina línu í þessum efnum að mati 
Helga.

„Nýliðun í landbúnaði er mis-
munandi milli svæða og einnig í 
einhverjum mæli milli búgreina. 
Þessir tveir þættir skarast vitan lega 
einnig. Það er svo erfitt að meta 
ástæður þess að þessu sé mismunandi 
farið en það er hægt að gera tilraun til 
þess þó. Við vitum að það eru ákveðnar 
aðgangshindranir þegar kemur að 
nýliðun í íslenskum landbúnaði. Við 
vitum líka að okkar kerfi er alls ekki 
algalið miðað við það sem gengur og 

gerist erlendis. Á þessu eru sem sagt 
bæði kostir og gallar. Jarða verð hér 
á landi er vissulega til dæmis hátt en 
víða erlendis er það mun hærra. Við 
þurfum hins vegar fyrst og fremst 
að taka ákvörðun um hvaða pólitík 
við ætlum að reka varðandi þennan 
þátt land búnaðar hérlendis, nýliðun. 
Það er það sem bændur þurfa að velta 
upp.“

Búseta í sveitum líka undir

Eitt af því sem Helgi vill velta upp 
er sú spurning hvort nýliðunar sé 
þörf til að endurnýja og þar með 
viðhalda bændastétt eða hvort þörf 
sé á fjölgun í stéttinni. 

„Þetta er pólitísk spurning. Við 
sjáum að það er hægt að hagræða 
talsvert mikið í búrekstri almennt 
með því að fækka búum og stækka 
þau. Ef sú stefna yrði tekin þyrfti 
hugsanlega ekki að hafa jafn miklar 
áhyggjur af nýliðun í greininni hvað 
fjölda varðar en að sama skapi yrði 
fjárfestingin sem nýir bændur yrðu 
að leggja í enn meiri og hugsanlega 
hamlandi að því leytinu. Á sama tíma 
þyrfti að spyrja þeirrar spurningar 
hvernig haga eigi búsetu í sveitum 
landsins.“  /fr

Óli Þór Hilmarsson

Bernhard Bernhardsson

Helgi Haukur Hauksson

Borgarfjörður eystri, Staðarfjall í baksýn.  Mynd / HKr.

Aðgengileg bók með 
uppskriftum að 

vettlingum. 

Hentar bæði 

hannyrðaverslunum 

Bók sem hlýjar 

og gleður

Sæmundur

      Smáauglýsingar 56-30-300 – Dreift í 31 þúsund eintökum
      á 387 dreifingarstaði og 4.000 býli á Íslandi Bændablaðið

Ertu á leið erlendis
Toyota Reykjanesbæ tekur að sér  

allar almennar viðgerðir, smurþjónustu 
bón, þvott og þrif.

Við geymum bílinn, þér að 
kostnaðarlausu á meðan dvöl þinni 

erlendis stendur.

Háþrýstibúnaður fyrir stíflulosun  
í skolp og drenrörum.

Getum útvegað þennan búnað í mörgum  
útfærslum og styrkleikum.

Fyrir rör frá 30 mm upp í 900 mm
Háþrýstilöngur allt að 150 metrar á lengd, 3/8” , ½” , 5/8” , ¾” 
Bensín / diesel, vatnsflæði allt að:132 L / min @ 3000 Psi
Búnaður á sérsmíðuðum vagni með þrýstibremsum eða á stálgrind.
Búnaðurinn hentar einnig vel fyrir öflugan háþrýstiþvott.
Vandaður og hentugur búnaður, fyrir sveitafélög og verktaka.

Hákonarson ehf. Uppl. í 8924163, hak@hak.is - www.hak.is

Grisjunarútboð
Héraðs- og Austurlandsskógar (HASK), fyrir hönd 
landeigenda, óska eftir tilboði í grisjun á lerkiskógi á 
Mjóanesi, Völlum. Um er að ræða einsleitan lerkiskóg í 
þremur misstórum reitum, samtals 4,45 ha. Þéttleiki er 
rúm 3000 tré/ha og meðalhæð 7,3 m. Gera skal aðskilin 
tilboð í tvo verkliði, annarsvegar fellingu og hinsvegar 
meðhöndlun felldra trjáa. 
Verki skal lokið 1. maí 2014. Tilboðum skal skila inn fyrir 
21. nóv. 2013, kl 12:00. 

Nánari upplýsingar á: 
 www.heradsskogar.is

hlynur@heradsskogar.is
sherry@skogur.is  

sími 471 2184

Bændablaðið Næsta blað kemur út

28. nóvember

Arna komin á skrið með framleiðslu á laktósafríum og sykurskertum mjólkurvörum í Bolungarvík:

„Viðbrögðin hafa verið frábær“
– segir Hálfdán Óskarsson samlagsstjóri en þar er líka í deiglunni skyrgerð með gamla laginu og spennandi nýjungar í ostagerð
Mjólkurvinnslustöðin Arna í 
Bolungarvík hefur fengið góðar 
viðtökur með framleiðsluvörur 
sínar. Fyrirtækið  sérhæfir sig í 
framleiðslu á hágæða laktósafríum 
mjólkurafurðum sem framleiðsla 
hófst á í haust og hafa viðtökurnar 
farið fram úr björtustu vonum 
eigenda. Fyrirtækið er til húsa þar 
sem áður var rækjuverksmiðjan 
Bakkavík og þar áður gamla 
frystihús Einars Guðfinnssonar.

Vörur sem henta öllum

Þó að vörurnar séu fyrst og fremst 
hugsaðar fyrir einstaklinga sem 
finna fyrir óþægindum við neyslu á 
venjulegum mjólkurafurðum henta 
þær öllum öðrum líka, bæði þeim 
sem kjósa mataræði án laktósa og 
auðvitað öðrum sem finnst vörurnar 
einfaldlega bragðgóðar.

Eigendur Örnu eru ellefu talsins. 
Þar er frumkvöðullinn að stofnun 
félagsins, Hálfdán Óskarsson 
samlagsstjóri Örnu, sem er 
mjólkurtæknifræðingur að mennt 
og var áður framkvæmdastjóri 
Mjólkursamlags Ísfirðinga. Hann 
og fjárfestirinn Jón von Tetzchner 
eru stærstu einstöku hluthafarnir 
í fyrirtækinu. Þá er Þórarinn Egill 
Sveinsson mjólkurverkfræðingur á 
Akureyri einnig í eigendahópnum 
ásamt Oddgeiri Sigurjónssyni 
mjólkurtæknifræðingi á Akureyri 
og sjö öðrum einstaklingum, 
fyrirtækjum og félögum. 

Þórarinn og Oddgeir eru osta-
sérfræðingarnir í teyminu svo að ljóst 
er að mikil þekking í mjólkuriðnaði 
er á bak við fyrirtækið. Halldór 
Karlsson mjólkurtæknifræðingur 
gekk einnig til liðs við fyrirtækið 
fyrir skömmu og Hálfdán segir að 
þar sé á ferðinni öflugur liðsmaður 
sem mikill fengur sé að. Þar að 
auki er Óskar sonur Hálfdáns í 
starfsmannahópnum, en hann er 
nýbúinn að ljúka meistaranámi í líf- 
og læknavísindum  sem Hálfdán segir 
að nýtist vel við þessa framleiðslu. 

Ljós í myrkrinu

Félagar í Búnaðarfélaginu Bjarma, 
þar sem félagsmenn eru bændur 

í Ísafjarðarbæ og í Álftafirði að 
undanskildum hluta bænda í gamla 
Auðkúluhreppi sem er með eigið 
búnaðarfélag,  fóru í heimsókn í 
mjólkurvinnslu Örnu laugardaginn 
2. nóvember og fékk tíðindamaður 
Bændablaðsins að slást með í förina. 
Guðmundur Steinar Björgmundsson 
á Kirkjubóli II sagði að sú nýbreytni 
hefði verið tekin upp í Bjarma að 
halda morgunverðafundi í Holti 
í Önundarfirði fyrsta laugardag í 
hverjum mánuði. Þar leystu menn 
heimsmálin yfir hafragraut og slátri. 
Heimsóknin í Örnu var reyndar 
undantekning frá þeirri reglu.

Guðmundur 
Steinar sagði að 
bændur á svæðinu 
væru mjög 
ánægðir með þetta 
framtak Hálfdáns 
og félaga. „Ég 
held að þetta sé 
ljós í myrkrinu hér fyrir vestan og 
fagnaðarefni að einhver þori að fara 
út í verkefni af þessu tagi.“

Frábær viðbrögð

Klukkan tíu að morgni var bankað 

upp á hjá Örnu og tóku Hálfdán 
og Óskar sonur hans á móti 
komufólki. Lá beinast við að ráðast 
beint á Hálfdán og spyrja hann 
um starfsemina. Hann segir að 
vissulega sé vinnsla á laktósafríum 
mjólkurvörum flóknari og dýrari í 
framkvæmd en hefðbundin vinnsla 

en eigendur Örnu 
hafi fulla trú á 
að þörf sé fyrir 
þessar vörur 
hér á landi. 
Sagði Hálfdán 
að vinnsla á 
l a k t ó s a f r í r r i 
mjólk væri um 
40-45% dýrari 
en vinnsla á 

hefðbundinni mjólk. 
Hvernig hafa viðbrögðin verið við 

vörum ykkar?
„Viðbrögðin hafa verið frábær. 

Fólk er mjög ánægt með það sem 
við erum að gera, ekki síst hér á 
svæðinu,“ sagði Hálfdán. „Við höfum 
fundið fyrir einstaklega mikilli 

Myndir / HKr.

Bændur úr búnaðarfélaginu Bjarma heimsóttu mjólkur-

jákvæðni af hálfu heimamanna og 
viðtökurnar annars staðar á landinu 
hafa einnig verið mjög góðar. 

Við erum byrjaðir að framleiða 
laktósafría mjólk, AB-mjólk og 
jógúrt með nokkrum bragðtegundum 
og erum að fara að byrja framleiðslu 
á skyri. Mér sýnist að svona til að 
byrja með verðum við að framleiða 
úr um 60 þúsund lítrum á mánuði.  
Síðan munum við auka við okkur, 
munum byrja að framleiða fetaost úr 
laktósafrírri mjólk núna í desember. 
Eftir áramótin er síðan ætlunin að 
fara út í meiri ostagerð. Stefnan hjá 
okkur er að á næstu þrem árum náum 
við að framleiða úr allri þeirri mjólk 
sem framleidd er hérna á svæðinu.“

Hvað eruð þið með marga starfs-
menn?

„Núna erum við sex og stefnum 
á að vera orðnir um tíu fljótlega á 
næsta ári. Ég reikna  með að það 
gangi alveg eftir og við verðum 
komnir með allar þær vörur sem 
við áætluðum að vera með í byrjun 
í framleiðslu fljótlega eftir áramótin. 
Síðan munum við prjóna við þetta 
áfram.“ 

Spennandi nýjung í ostagerð
í deiglunni

„Við erum þar sérstaklega spenntir 
fyrir ákveðnum nýjum tegundum af 
ostum sem eru ekki á markaðnum 
hér,“  segir Hálfdán, sem vill þó ekkert 
upplýsa frekar um hvaða ostategundir 
er þar um að ræða. Segir hann að það 
verði framleiðsluleyndarmál þar til 
þær vörur verði kynntar.  

Dreift um allt land

Arna selur mjólkurafurðir sínar 
þegar víða um land og segir Hálfán 
að dreifingin sé vissulega talsvert 
viðamikið mál.

„Nú erum við að dreifa í yfir 110 
búðir um allt land. Við erum  með 
vörur okkar í Bónusverslununum, 
Krónubúðum Kaupás og við erum í 
verslunum Samkaup Nettó sem eru 
mjög víða. Þá erum við í Hagkaup,  
Fjarðarkaup, Víði og í Iceland. 
Einnig að sjálfsögðu í Melabúðinni 
í Reykjavík. Þetta hefur verið að 
ganga mjög vel. 

Þegar við komum með skyrið til 
viðbótar getum við farið að skipu-
leggja okkur enn betur og koma meiri 
festu í framleiðslu og dreifingu.“ 

Pokasíað „Ísafjarðarskyr“

„Það er ekki bara fólk með mjólkur óþol 
sem er að kaupa þessar vörur og fólk 
hefur lýst mikilli ánægju með jógúrtina 
frá okkur, sem og AB-mjólkina. Ég 
vona að skyrið falli eins vel í kramið, en 
það verður framleitt á gamla mátann,“ 
segir Hálfdán. Þar á hann við að um 
verður að ræða svokallað pokaskyr sem 
síað er í pokum. Þessi aðferð hefur 
verið lögð niður á undanförnum árum 
í skyrgerð hjá MS samfara aukinni 
tæknivæðingu. Staðfestir Hálfdán að 
þarna eigi fólk að geta þekkt gamla 
góða Ísafjarðarskyrið sem var sérlega 
vinsælt. Þá eru starfsmenn Örnu að 
hugsa leiðir til að pakka skyrinu í 
smjörpappír eins og gert var í gamla 
daga. Skyr sem þannig er pakkað 
inn verður að margra mati örðuvísi á 
bragðið vegna umbúðanna, sem ekki 
eru loftþéttar og vökvaheldar eins og 
plastílátin. Geymslutíminn verður að 
sama skapi knappari. Heilbrigðisreglur 
banna þó sölu á skyri sem eingöngu 
er pakkað í smjörpappír svo hugsa 
þarf nýjar leiðir í umbúðapökkun 
ef smjörpappírinn verður notaður. 
Forvitnilegt verður að vita hvort þetta 
tekst.

AB-gerlar í öllum sýrðu vörunum 

Varðandi framleiðsluaðferðirnar 
segir Hálfdán að í sýrðu vörunum 
séu notaðir AB-gerlar til viðbótar 
við hefðbundna jógúrt- og skyrgerla. 
„Þeir gefa mildara bragð og ég held 
að við höfum náð mjög fínu jafnvægi 
í bragði í þeim vörum.“ 

30% minna af viðbættum sykri

„Þá eru sýrðu vörurnar frá okkur 
sykurminni en fólk þekkir úr 
framleiðslu MS. Ástæðan er sú að 

þegar við brjótum niður laktósann 
myndast sætar sykrur. Þessi 
náttúrulegi sykur gefur talsvert sætu-
bragð. Þar af leiðandi getum við verið 
með allt að 30% minna af viðbættum 
sykri. Sama má segja um skyrið, 
sem er mjög milt og gott, en það er 
einmitt út af þessu. Í drykkjarmjólk 
fjárlægjum við hins vegar ákveðið 
magn af laktósanum sem búið er að 
brjóta niður til að mjólkin verði ekki 
sæt á bragðið.“ 

Margir þröskuldar

Fæðing nýju mjólkurstöðvarinnar í 
Bolungarvík hefur ekki bara verið 
dans á rósum. Þó að Hálfdán vilji ekki 
tjá sig um þá hluti hluti opinberlega 
voru Vestfirðingar sem til þekkja 
ólatir að upplýsa Bændablaðið um 
að MS hefði í það minnsta ekki 
liðkað fyrir því að fyrirtækið kæmist 
á lappirnar. 

Mjólkurvinnsla hófst á Ísafirði 
1937 og var þá í eigu Kaupfélags 
Ísfirðinga. Mjólkursamlag Ísfirðinga 
var stofnað 14. maí 1964 og var 
starf rækt fram til 1. desember 2006 
þegar þar var selt til MS. Eitt af 
síðustu afrekum stöðvarinnar var 

markaðs setning á próteindrykknum 
Primus sem hófst 2001, en Hálfdán 
átti einmitt hugmyndina að þeirri 
framleiðslu. 

Mjólkurframleiðendum á svæði 
Mjólkursamlags Ísfirðinga fækkaði 
um 25 frá 1990 og voru um 24 
bændur eftir um síðustu aldamót. Að 
sama skapi minnkaði mjólkurmagnið 
til stöðvarinnar um 25-30% á þessu 
tímabili og var komið í um 1.330.00 
lítra árið 2000 og hélt áfram að 
dragast eitthvað saman og bændum 
að fækka. 

Á fjörutíu ára afmæli Mjólkur-
samlags Ísfirðinga árið 2004 
var innvegin mjólk hjá stöðinni 
1.259.593 lítrar en greiðslumark á 
svæðinu 1.198.960 lítrar. Hagræðing 
vegna minnkandi mjólkurframleiðslu 
á svæðinu var einmitt ein af helstu 
röksemdum MS fyrir því að loka 
stöðinni í árslok 2011. Það var gert 
þrátt fyrir að þá hefðu þrjú býli, 
Botn í Súgandafirði, Vaðlar og Hóll 
í Önundarfirði, aukið verulega við 
sig kvóta, þannig að hann var kominn  
í 1,5 milljónir lítra á ári á svæðinu í 
heild. Bændur voru því mjög ósáttir 
við þessa lokun og mótmæltu henni 
harðlega. Töldu þeir sig þá hafa haft 

tryggingu fyrir því að áfram yrði 
vinnsla á Ísafirði. Sú trygging lægi 
í orðum viðsemjendanna. Stöðinni 
yrði ekki lokað ef framleiðslan á 
svæðinu ykist. Þá sáu þeir heldur 
ekki hagræðinguna í því að keyra 

mjólkinni suður til vinnslu og síðan 
fullunninni til baka sömu leið. Allt 
kom þó fyrir ekki og mjólkurvinnslu 
var endanlega hætt á Ísafirði eftir 74 
ára samfellda starfsemi. 

Arna fékk ekki að kaupa
tækin á Ísafirði

Frá lokun mjólkurvinnslu MS á 
Ísafirði hefur öll mjólk kúabænda á 
svæðinu verið flutt ýmist til Búðardals 
eða Reykjavíkur. Mjólkurstöðin á 
Ísafirði sat þá eftir fullbúin tækjum 
sem fljótlega var farið í að rífa 
niður. Það vakti því talverða athygli 
heimamanna að þegar Hálfdán og 
félagar hófust handa við að koma 
nýrri mjólkurstöð á fót í Bolungarvík 
reyndist ekkert af tækjabúnaði 
stöðvarinnar á Ísafirði vera falt til 
afnota í nýju stöðinni. Forsvarsmenn 
Örnu þurftu því að leita annað en til 
MS eftir tækjabúnaði. Meira að segja 
þurftu þeir að láta sérsmíða fyrir sig 
nýja tromlu fyrir pokaskyr, þó að 
slíkar tromlur hafi verið til á Ísafirði 
og víðar og teknar úr notkun hjá 
MS vegna tæknibreytinga. Stöðin á 
Ísafirði stendur nú eftir tækjalaus og 
hefur nær eingöngu verið rekin sem 
innvigtunar- og birgðastöð fyrir MS 
eftir að mjólkurvinnslunni var hætt. 

Kaupir mjólkina af MS en ekki 
beint af bændum

Allir kúabændur á Vestfjörðum eru 
aðilar að MS, sem kaupir af þeim 
alla mjólk sem keyrt hefur verið 
suður. Forsvarsmenn Örnu hafa hins 
vegar náð samkomulagi við MS um 
að kaupa alla mjólk til vinnslunnar 
í gegnum MS. Fer því stór hluti af 
mjólk bændanna fyrir vestan óunninn 
þangað til vinnslu, en restinni er 
keyrt suður. Háldán segir að þetta 
sé ágætt fyrirkomulag, þar sem hann 
geti keypt það magn sem hann þurfi 
hverju sinni og sé ekki skuldbundinn 
til að taka við meiri mjólk en notuð sé. 
Hráefnisverðið sé að vísu mjög hátt. 

Bændur lýsa ánægju með 
starfsemina

Bændurnir í Búnaðarfélaginu 
Bjarma lýstu mikilli ánægju sinni 
með starfsemina í heimsókn sinni í 
mjólkurstöð Örnu. Þar kom m.a. fram 
að þeir hefðu samt nokkrar áhyggjur 
af því að Arna hefði enga tryggingu 
fyrir því að fá þá mjólk frá MS sem 
þyrfti hverju sinni. Ljóst væri að 
skortur væri mögulega að myndast 
á mjólk til vinnslu í landinu vegna 
aukinnar eftirspurnar og það gæti 
mögulega haft áhrif á starfsemi Örnu. 
Veltu þeir því m.a. upp spurningu 
um  hvort hægt væri að skapa þessa 
tryggingu með því að þeir gerðu 
beinan samning um sölu á sinni 
mjólk til Örnu. Hálfdán taldi slíkt 
alls ekki skynsamlegt á þessu stigi. 
Samkomulagið sem náðst hefði við 
MS væri gott svo langt sem það næði, 
jafnvel þótt engin skrifleg trygging 
væri fyrir afhendingu mjólkur til 
vinnslunnar. Sagðist hann treysta því 
að MS, sem er í einokunaraðstöðu 
á markaðnum, setti ekki þak á 
mjólkursöluna til Örnu.  /HKr.

Óskar útlistaði fyrir gestunum læknisfræðilegu skilgreininguna á því hvað orsakaði mjólkuróþol hjá sumu fólki. 

Arna er mjög vel tækjum búin og með gott húsnæði til að takast á við framleiðslu á margvíslegum mjólkurafurðum

Lakósafrí ab-jógúrt með 30% minna 
sykurinnihaldi en gengur og gerist.

Laktósafrí ab-mjólk þykir mild og afar 
vel heppnuð.

Laktósafrí Nettmjólk frá Örnu. 

Laktósi
Laktósi er mjólkursykur, samsettur úr glúkósa og galaktósa. Hann 
finnst aðeins í mjólk spendýra og framleiðsluvörum úr mjólk nema 
hörðum ostum.

Mjólkuróþol eða mjólkursykuróþol stafar af því að líkaminn 
framleiðir ekki nógu mikið magn af ensíminu laktasa til að brjóta 
mjólkursykurinn niður. Þar kemur Arna til aðstoðar með því einmitt 
að nota ensím sem keypt er frá Danmörku við að brjóta laktósann 
niður fyrir fólk og skila því í tilbúnum framleiðsluvörum.

Ekki hafa verið gerðar beinar rannsóknir á tíðni mjólkuróþols á 
Íslandi en gera má ráð fyrir að hún sé svipuð hér á landi og annars 
staðar á Norðurlöndunum og í Norður-Ameríku þar sem tíðnin 
liggur á bilinu 5-10%.

Við framleiðslu á laktósafrírri Nettmjólk hjá Örnu er notuð aðferð 
sem tryggir niðurbrot alls mjólkursykurs án áhrifa á bragðgæði 
hennar. Nettmjólk bragðast því eins og venjuleg mjólk og inni-
heldur sömu vítamín og bætiefni en örlítið meira prótein. Sama 
aðferðafræði er við grunnvinnslu mjólkur í aðrar mjólkurafurðir 
Örnu. 



Upp með Vestfirði!
Pantanir: 456-8181 - jons@snerpa.is
www.vestfirska.is

Vestfirzka verzlunin
Aðalstræti, Ísafirði

Vestfirska netverslunin
www.vestfirska.is

Bækurnar að vestan 2013
Kæru bændur, búalið og annað áhugafólk!

Við leyfum okkur að vekja athygli ykkar á nýju bókunum að 
vestan en þær eru 11 og 3 endurprentanir. Okkar er ánægj-
an að auglýsa þær í Bændablaðinu að vanda. Bækurnar að 
vestan eru allar prentaðar á Íslandi. Þær fást í bókaversl-

unum um land allt. Einnig er hægt að panta þær beint frá 
okkur í síma 456-8181. Eða sendið okkur bara tölvupóst; 
jons@snerpa.is Þá er einnig hægt að kaupa bækurnar í net-
verslun okkar; www.vestfirska.is

Bestu kveðjur sendum við til ykkar með vestanblænum og
hafið það sem best.

Vestfirska forlagið – Brekku í Dýrafirði
Hallgrímur Sveinsson

Frá Bjargtöngum 
að Djúpi 
Nýr flokkur 6. bindi

Ritstjóri Hallgrímur Sveinsson.
Bjargtangabækurnar, eins og almenningur kallar 
þennan bókaflokk, hafa nú verið fastur liður í 
jólabókaflóðinu í 16 ár. Efnið er mjög fjölbreytt 
að vanda. Margir landskunnir og minna þekktir 
fróðleiksmenn skrifa um vestfirskt mannlíf. 
Fjöldi merkra og sögulegra ljósmynda sem flestar 
hafa aldrei birst áður. 

Vestfirðir og Vestfirðingar. Annað er það ekki!
Verð 5.900,- kr.

Allskonar sögur. 
Fyrir börn á öllum aldri. Eftir Jón 
Hjartarson og Ásu Ólafsdóttur.
Lesandinn er leiddur um í ríki náttúrunnar við 
ýmsar aðstæður. 

Hver er húsbóndi  hænsnakofans og hvernig 
brást hann við þegar fálkinn réðst á hænsna-
hópinn?   Hvernig þakkaði urtan á sjávarströnd 
Sigríði ljósmóður lífgjöfina?  

Allskonar sögur er bók fyrir alla aldurshópa, sem 
hafa gaman af ævintýrum og njóta þeirra í sam-
vistum við landið, sögurnar og eigin ímyndunar-
afl. 

Verð 2.800,- kr.

Gróa. 
Frásagnir úr heimasveit  
eftir Jóa í Skáleyjum.
Jóhannes Geir Gíslason er fæddur 9. sept. 1938 
í Skáleyjum. Hefur hann átt þar heima síðan. 
Aldrei flutt lögheimili þó dvalið hafi annarsstaðar, 
m. a. við búskap í Flatey í 10 ár. Eyjabóndinn 
segir hér frá sjálfum sér og sínu fólki í Breiða-
fjarðareyjum og uppi á landi. Einnig samtíma-
mönnum og þeim sem gengnir eru fyrr, kjörum 
þeirra og hugsunarhætti.  Efnið er samansafn 
margra ára.

Verð 3.900,- kr.

Hornstrandir 
og Jökulfirðir 
2. bók. 

Hallgrímur Sveinsson tók saman.
Vestfirska forlagið hóf útgáfu ritraðar um Horn-
strandir og Jökulfirði á liðnu ári. Má kalla að um 
sé að ræða gamalt vín á nýjum belgjum. Hér birtist 
önnur bókin. Margir eftirminnilegir karakterar á 
svæðinu koma við sögu. Óborganlegar eru frásagnirnar 
af séra Magnúsi franska á Stað í Aðalvík, svo dæmi 
sé nefnt. Þegar hann lýsti samgöngum innan sóknar 
hjá sér sagðist hann heldur vilja fara fótgangandi til 
helvítis en ríðandi norður að Horni! Hornstrandir 
heilla. Það er ekki margbrotnara en það. 

Verð 2.800,- kr.

Hjólabókin 
Eftir Ómar Smára Kristinsson.  
3. bók. Suðvesturland.  
Vandaður leiðarvísir sem á sér enga hliðstæðu 
hér á landi. Það er svo merkilegt með þessar 
bækur hans Ómars Smára að þær henta öllum 
hvort sem þeir eru gangandi, akandi, hlaupandi, 
ríðandi eða hjólandi! Við auglýsum bækur okkar 
yfirleitt ekki sem stórkostlegar, meiriháttar eða 
snilldarverk. En, hjólabækurnar eru meistaraverk, 
sagði kona nokkur hér fyrir vestan! Við verðum 
að taka undir það.

Verð 2.400,- kr.

Sagan mín. 
Æviminningar Sigrúnar Sigurðardóttur 
frá Möðruvöllum.  
Ritaðar af henni sjálfri.
Sigrún Sigurðardóttir fæddist 1929 á Möðru-
völlum í Hörgárdal. Foreldrar hennar voru þau 
Sigurður Stefánsson, prestur og síðar vígslu-
biskup og María Ágústsdóttir cand. phil. Hún 
giftist þrisvar og skildi jafn oft. Eignaðist 5 
syni. Frásögnin, byggð á dagbókum hennar, er 
öfgalaus og hlý þó að greint sé hispurslaust frá 
erfiðu ölduróti á lífsleiðinni. Vestfirska forlagið 
hefur gefið út bækur eftir marga höfunda sem 
aldrei hafa áður birt staf eftir sig. Sigrún er ein af 
þeim.  

Verð 3.900,- kr.

Það góða sem  
við viljum, 
Den goda viljan eftir Ingmar Bergman. 

Magnús Ásmundsson þýddi. 
Í bókinni fjallar Bergman um ævi foreldra sinna 
og dregur ekkert undan fremur en endranær. 
Bókin er framhald af Fanny og Alexander. Hún 
var gefin út í Svíþjóð 1991 af forlaginu Norstedts 
og kemur nú út á íslensku í fyrsta sinn, með leyfi 
Svía. Þó Ingmar Bergman sé hvorki Vestfirðingur né 
af vestfirskum ættum svo vitað sé, skartar Vestfirska 
forlagið honum nú. Ástæðan er eiginlega aðallega sú 
að þýðandinn, Magnús Ásmundsson, gaf forlaginu 
þýðingu sína.

Sagan hefst árið 1909. Fátækur guðfræðistúdent, 
Henrik Bergman, verður ástfanginn af Önnu 
Åkerblom, sem er komin af efnuðu fólki í Upp-
sölum. Eftir brúðkaupið verður Henrik prestur í 
norður Svíþjóð. Eftir nokkur ár er Anna búin að 
fá nóg af óhefluðu sveitalífinu. Hún snýr aftur til 
Uppsala en Henrik dvelur áfram norður þar. 

Verð 3.900,- kr.

Sveitin vestur  
lengst í sjá. 
Mannlífsþættir frá Rauðasandi eftir 
Ara Ívarsson frá Melanesi. Úrval greina 
um Rauðasand úr bókaflokknum Frá 
Bjargtöngum að Djúpi.  
Greinaskrif Ara Ívarssonar frá Melanesi á 
Rauðasandi, sem birst hafa í bókum Vestfirska 
forlagsins á undanförnum árum, hafa vakið verð-
skuldaða athygli. Ekki vitum við um marga hér 
vestra sem gert hafa heimasveit sinni svo ítarleg 
skil. Framhjá greinum hans verður ekki gengið 
þegar menn vilja lesa sér til um Rauðasand frá 
upphafi byggðar þar og fram á 20. öld.   

Verð 3.900,- kr.

Ari Ívarsson

Sveitin vestur lengst í sjá
Mannlífsþættir frá Rauðasandi

Í norðanvindi  
og vestanblæ. 
Ljóðabók eftir Rúnar Kristjánsson á 
Skagaströnd.
Rúnar er einn af þekktari hagyrðingum landsins. 
Hann sýnir í þessari bók sinni, eins og þeim sem 
áður hafa komið út, að hann heldur fullri tryggð 
við þjóðlegan kveðskap, rím og stuðlasetningu. 
Yrkisefni hans eru margvísleg sem fyrr og hafa 
breiða tilvísun til mannlífs og sögu. Það er 
enginn vafi á því að þessi bók á mikið erindi við 
ljóðelska lesendur hvar sem er í landinu.

Verð 2.400,- kr.

Rúnar Kristjánsson
Skagaströnd

Í 
norðan-
vindi 
og 
vestan-
blæ Mannlíf og  

saga fyrir vestan. 
Nýr flokkur. 2. bók.
Hemmi Gunn er aðal söguhetjan í bókinni. Hann 
dvaldi mikið vestur á fjörðum enda átti hann 
vinum að mæta á ættarslóðum, með fóstru sína 
í fararbroddi. Að öðru leyti er þetta hefti stút-
fullt af allskonar efni. Bæði af léttara og alvarlegra 
tagi. Sem sagt: Vestfirðingar í blíðu og stríðu, lífs 
og liðnir. Í bókunum að vestan almennt má lesa 
margt um skapgerð Vestfirðinga. Sem dæmi má 
nefna kraft þeirra, seiglu og áræði, að ógleymdu 
stoltinu og hjálpseminni. Manngildið metið í 
dugnaði. Jákvæðir og ósérhlífnir, en vilja stundum 
bæði sleppa og halda. Gálgahúmor og kaldlyndi 
nokkuð áberandi. Handaverkin traust. Alltaf 
tilbúnir að veita öðrum lið. Og gárungarnir segja 
að þegar Vestfirðingar hætti að geta rifið kjaft, þá 
séu þeir steindauðir, en fyrr ekki!

Verð 2.800,- kr.

Basil fursti 
7. hefti.  

Ókunnur höfundur (Niels Gustav 
Meyn)
Út eru komin 7 hefti af hinum gamalkunnu 
og spennandi ævintýrum Basil fursta og hans 
trúfasta þjóns Sam Foxtrot. Yfir 80 hefti komu út 
í gamla daga. Basil fursti þérar alla, jafnt glæpa-
kvendi sem lávarða. Þeir sem þurfa að kynna 
sér þéringar ættu að lesa Basil fursta. Einnig í 
rafbókum. 

Hafið þér lesið Basil fursta?
Verð 950,- kr.  

Á æskuslóðum við Djúp 
Eftir Tryggva Þorsteinsson lækni. 

Endurprentun. 
Í bókinni segir Tryggvi frá æsku sinni og upp-
vexti í Vatnsfirði við Ísafjarðardjúp, en þar var 
faðir hans prestur um langa hríð. Þá segir hann 
frá menntaskólaárunum í Reykjavík. Þetta eru 
hugljúfar og vel skrifaðar minningar og jafnframt 
merkileg heimild um lífið á Vatnsfjarðarstað og 
við Ísafjarðardjúp á uppvaxtarárum höfundar.

Verð 3.400,- kr.

Þrautaverkefni fjöl-
skyldunnar. 
Jólahefti.

Björk Gunnarsdóttir tók saman. 

Endurprentun.
Alls konar þrautir, gátur, krossgátur, völundar-
hús, sjónhverfingar og fleira fyrir alla fjölskyld-
una. Kemur að góðum notum við margs konar 
tækifæri. 

Verð 1.700,- kr.

Life and History in the 
Westfjords of Iceland 
1. bók. 

Endurprentun.
Valdar frásagnir úr Dýrafirði á ensku eftir ýmsa 
höfunda. Efni sem hefur birst í Bókunum að 
vestan. Eiginlega mjög sérstök bók. Heppileg gjöf 
til vina erlendis.

Verð 2.400,- kr.  

„Framtíð hestamanna á Akureyri 
er björt. Æskulýðsstarfið á þó undir 
högg að sækja því sportið er dýrt 
en við höfum ýmsar hug myndir um 
að auka nýliðun í greininni og erum 
bjartsýn. Keppnis hóparnir okkar 
eru gríðar lega sterkir og hafa 
sýnt það undan farið að við erum í 
hópi þeirra bestu á landinu,“ segir 
Andrea Margrét Þorvaldsdóttir, 
formaður Hestamanna félagsins 
Léttis á Akureyri, en félagið 
fagnaði fyrr í þessum mánuði 85 
ára afmæli sínu, var stofnað 5. 
nóvember árið 1928. Félagsmenn 
voru þá 15 talsins en eru nú 455. 

Nefndi Andrea að Léttir ætti 
nú Íslandsmeistara í fjórgangi í 
barnaflokki og félagið hefði átt 
glæsilega fulltrúa á Fjórðungsmóti 
hestamanna sem haldið var á 
Hornafirði á liðnu sumri, þar 
sem Léttisfélagar röðuðu sér í 
verðlaunasæti.

Höfum komist langt

Tilgangur með stofnun félagsins fyrir 
85 árum var að stuðla að rétti og góðri 
meðferð á hestum, efla áhuga og 
þekkingu á ágæti þeirra, greiða fyrir 
því að félagsmenn gætu haldið hross 
og að bæta reiðvegi á Akureyri og í 

nágrenni. „Við höfum komist langt 
á þeim 85 ár sem liðin eru frá því að 
félagið var stofnað,“ segir Andrea. 
Starfsemi félagsins lá að mestu niðri 
á árunum 1930 til 1942 vegna kreppu 
en Jón Geirsson læknir hafði svo 
forgöngu um að endurreisa félagið 
í maí árið 1942 og hefur síðan verið 
unnið sleitulaust við að byggja upp 
hestamennsku á Akureyri. Reiðleiðir 
hafa verið lagðar, hesthús byggð, 
keppnisvellir sömuleiðis og unnið 
að ýmsu félags- og velferðarstarfi.

Fyrsti skeiðvöllur félagsins var 
byggður árið 1942 í svonefndum 
Stekkjarhólma á vesturbakka 
Eyjafjarðarár. Léttir gekk til liðs 
við Landssamband hestamanna 
árið 1950 og tóku félagsmenn þátt í 
landsmóti á Þingvöllum það ár. Efnt 
var til hópferðar, sem líklega er sú 
fjölmennasta sem farin hefur verið 
á vegum félagsins, en þátttakendur 
voru 27 talsins með alls 118 hesta. 
Hafa Léttismenn takið þátt í öllum 
landsmótum sem síðan hafa verið 
haldin og yfirleitt með góðum 
árangri.

Aðstaða á keppnissvæði Léttis eins 
og best verður á kosið

Léttir og hestamannafélagið Funi í 

Eyjafjarðarsveit sameinuðust um að 
byggja upp veglegt keppnissvæði 
á Melgerðismelum og þar var 
haldið Landsmót árið 1998 og 
einnig tvö fjórðungsmót. Andrea 
segir að síðan hafi lítið gerst hvað 
uppbyggingu varðar þar og Léttir 
sé svo gott sem kominn út úr 
eignarhaldi á Melgerðismelum en 
ráði þó enn yfir hluta svæðisins 
þar sem ætlunin sé að koma á 
aukinni fjölskylduhestamennsku. 
Keppnissvæði félagsins er nú við 
Hlíðarholt og er aðstaða eins og 
best verður á kosið. Þar er bæði 
gæðinga- og íþróttakeppnisvöllur 
ásamt kynbótavelli og kappreiðabraut 
auk þess sem þar er stærsta reiðhöll 

landsins. „Við höldum fjölmörg mót 
á hverju ár, ísmót, innanhússmót, 
gæðingakeppni og íþróttakeppnir 
á útivelli. Þá höldum við líka 
skeiðkappreiðar og á liðnu sumri 
héldum við Íslandsmót barna og 
unglinga sem tókst mjög vel, enda 
er svæðið einstaklega vel fallið til 
að halda slík mót.“

Miklar framfarir með tilkomu 
reiðhallar

Bygging reiðhallar hófst haustið 
2006 og var hún formlega tekin í 
notkun vorið 2009. Með tilkomu 
hennar rættist 20 ára gamall draumur 
hestamanna á Akureyri og óhætt að 

segja að öllu starfi félagsins hafi 
fleygt mjög fram í kjölfarið, bæði 
æskulýðsstarf sem og reiðmennsku 
almennt. „Við stöndum nú jafnfætist 
þeim bestu í landinu,“ segir Andrea.

Akureyrarbær hefur ávallt stutt 
dyggilega við bakið á hestamönnum 
í bænum, m.a. við gerð reiðstíga 
sem og við byggingu reiðhallar. 
„Stefna okkar og von er sú að allir 
útivistarhópar í bænum sameinist 
og búi til eitt stórt útivistarsvæði í 
og umhverfis bæinn. Þar gætum við 
öll unað í sátt og samhljómi, það er 
óþarfi að búa til stíga fyrir hvern hóp 
fyrir sig, við getum sem best notað 
sömu stígana,“ segir Andrea.  
 /MÞÞ

Hestamannafélagið Léttir á Akureyri 85 ára
Baldvin Ari Guðlaugsson hefur um árin sópað til sín fjölda verðlauna. Hér er hann með öll gullin sín.

Heiðurshjónin Sigrún Aðalsteinsdóttir og Haraldur Höskuldsson fengu 
silfur merki Léttis fyrir vel unnin störf.

Svipmyndir frá 
upphafs árum 
Léttis.

Hestamannafélagið Léttir á 
Akureyri afhjúpaði á dögunum 
minnisvarða um Georg Schrader 
í tilefni 85 ára afmælis félagsins. 
Minnisvarðinn er við Hótel KEA, 
þar sem húsið Caroline Rest stóð 
á sínum tíma. Athöfnin fór fram 
á afmælisdegi Léttis, en félagið 
var stofnað hinn 5. nóvember 
árið 1928.

Schrader byggði hesthús 
og gistiheimili á staðnum fyrir 
hundrað  árum, árið 1913 og nefndi 
það eftir móður sinni, Caroline 
Rest. Í húsinu var hægt að hýsa 
130 hesta og gistiaðstaðan rúmaði 
30 manns. 

Það var Aldís Björnsdóttir 
heiðursfélagi Léttis, sem afhjúpaði 
minnisvarðann. Sjálf kom Aldís á 
yngri árum inn í hesthúsið og man 
hvernig þar var umhorfs. 

Halda merkilegri sögu lifandi

Sigfús Ólafur Helgason, fyrrverandi 
formaður Léttis, flutti ávarp við 
afhjúpun minnisvarðans og sagði 
Léttismenn vera stolta yfir því að 
hafa haft um það forgöngu að setja 
upp minnismerki um þann mikla 
mann- og hestavin sem Georg 
Schrader hefði verið. Með því að setja 
merkið upp héldu þeir merkilegri 
sögu lifandi. Minnisvarðinn væri 
afmælisgjöf hestamanna, veitt með 
því markmiði að varðveita söguna 
fyrir komandi kynslóðir.

Að hesturinn þyrfti ekki
að húka undir vegg 

George Herman Ferdinand Schrader 
var þýskættaður Bandaríkjamaður 
sem kom til Akureyrar á fyrri hluta 

síðustu aldar. Reisti hann greiðasölu 
og gistiheimili í bænum, bæði fyrir 
menn og hesta, en hugmyndin með 
hinu myndarlega hesthúsi sem 
rúmaði 130 hross var að útbúa athvarf 
fyrir bændur úr nágrannahéruðum 
sem erindi áttu í kaupstaðinn. „Og 
ekki síður var hugsun Schraders að 
hesturinn, þessi litli ferfætti þarfasti 
þjónn þess tíma, skyldi ekki þurfa að 
húka undir vegg, jafnvel svitablautur 
í hvaða veðrum sem var, á meðan á 
viðskiptunum stóð, hesturinn skyldi 
eignast líka sitt hvíldarheimili,“ 
sagði Sigfús í ávarpi sínu.  /MÞÞ

Léttismenn afhjúpa minnisvarða um Georg Schrader:

Reisti fyrir 100 árum hesthús sem rúmaði 130 hross 

Aldís Björnsdóttir, heiðursfélagi 
Léttis, afhjúpar minnisvarðann.  
Sigfús Ólafur Helgason í einkennis-
búningi Léttis og Hólmgeir 
Valdimarsson fylgjast með, en þeir 
tveir höfðu forgöngu um að reisa 
minnisvarðann.

Hestamannafélagið Léttir 
hefur í áranna rás staðið fyrir 
kraftmiklu æskulýðsstarfi. Sérstök 
afmælishátíð var haldin fyrir börn 
og unglinga og var mæting sérlega 
góð. Arnar Bjarki Sigurðsson, 
heiðursgestur hátíðarinnar, var 
með sýnikennslu þar sem hann 
sýndi hversu mikilvæg grunnvinna 
í hestinum er og á sú kennsla eflaust 
eftir að kom að góðum notkum á 
komandi þjálfunartímabili.

Boðið var upp á dýrindis mat sem 
allir gerðu góð skil. Andrea Margrét 
Þorvaldsdóttir, formaður Léttis, hélt 
hátíðarræðu þar sem hún nefndi 
m.a. að Léttir hefði alla tíð staðið 
fyrir öflugu æskulýðsstarfi. Félagið 
hefði um árin átt knapa í fremstu 
röð á öllum stórmótum landsins, 
m.a. er núverandi Íslandsmeistari 
í fjórgangi í barnaflokki úr röðum 
félagins, Egill Már Þórsson. Berglind 
Pétursdóttir fór með sigur af hólmi 
í unglingaflokki á fjórðungsmóti á 
Höfn í Hornafirði.

Egill og Þóra knapar ársins

Viðurkenningar voru veittar á 
samkomunni. Egill Már Þórsson var 
valinn knapi ársins í barnaflokki, en 
hann hefur staðið sig sérlega vel á 
árinu. Knapi ársins í unglingaflokki 

er Þóra Höskuldsdóttir, en hún hefur 
sömuleiðis átt mikilli velgengni að 
fagna á árinu; var á B-úrslitum í 

tölti og fjórgangi á Íslandsmótinu 
og A-úrslitum í fimmgangi. Þá hlaut 
Ólafur Goran Ólafsson Þytsbikarinn, 
sem er veittur fyrir góðan árangur á 
Goðamóti sem haldið er árlega.

Stolt af krakkahópnum

Léttir fékk fyrst félaga æskulýðsbikar 
Landssambands hestamanna, árið 
1996, en hann er veittur á hverju ári 
til þess félags sem þykir skara fram 
úr í æskulýðsstarfi.

Félagið hefur tvívegis hlotið 
bikarinn, fyrst félaga til þess, en 
Léttir fékk æskulýðsbikarinn aftur 
árið 2006.

„Framtíð Léttis er björt og ég er 
svo stolt af krakkahópnum mínum. 
Ég hef horft á ykkur vaxa úr grasi 
og nú er svo komið að tvö ungmenni 
eru í stjórn Léttis og það finnst mér 
frábært,“ sagði Andrea. „Það er í 
ykkar höndum að taka við félaginu 
og láta það blómstra áfram. Þið eruð 
samheldinn hópur, kurteis, kappsöm, 
hjálpfús og frábær.“ 
  /MÞÞ

Snorri á Fossum
– Hjálpari og hestamaður

Hinn góðkunni sagnamaður Bragi 
Þórðarson rekur hér fróðlegar og 
bráðskemmtilegar æviminningar 

Snorra Hjálmarssonar sem 
er upprunninn í Aðalvík á 

Hornströndum en gerðist síðan 
bóndi á Syðstu-Fossum í Andakíl.

Á miðjum starfsferli sem bóndi, 
hestamaður, söngvari og leikari 

breyttist hið daglega líf. Hann 
gerðist tengiliður við dulin öfl, sem 

leiðbeina honum í hjálpar starfi.

Áhugaverð saga sem 
lætur engan ósnortinn.

Kíktu á salka.is

H

ge

Auglýsing um styrki úr  
Landbótasjóði Landgræðslunnar árið 2014 
Landgræðsla ríkisins auglýsir hér með eftir umsóknum um styrki 
úr Landbótasjóði Landgræðslunnar, en sjóðurinn úthlutar árlega 
styrkjum til margvíslegra landbótaverkefna til bænda og annarra 
landeigenda, sveitarfélaga, félagasamtaka og annarra umráðahafa 
lands. 
Við ákvörðun um styrkveitingar er m.a. lögð áhersla á:

Við mat á umsóknum er ennfremur tekið tillit til þess hvort gerð 
hafi verið landgræðslu- og landnýtingaráætlun til a.m.k. 3ja ára 
fyrir það svæði sem ætlunin er að vinna með.

-
luðum kostnaði þess að mati Landgræðslunnar. Landgræðslan 

og hefur jafnframt eftirlit með framvindu þeirra og metur árangur.

og á skrifstofu Landgræðslunnar í Gunnarsholti.
Umsóknarfrestur er til 16. desember nk. og umsóknir skal senda á 
netfangið land@land.is eða til Landgræðslu ríkisins, Gunnarsholti, 
851 Hella.

Landgræðsla ríkisins
Gunnarsholti, 851 Hella

Veffang www.land.is – Netfang land@land.is

Léttir hefur alla tíð staðið fyrir öflugu æskulýðsstarfi:

Í ykkar höndum að taka við félaginu og láta það blómstra

Feðgin frá Björgum I – Íþróttamaður Léttis 
og efnilegasti knapinn 2013

Æðarræktarfélag Íslands og 
Samtök selabænda héldu aðalfundi 
sína á Hótel Sögu 9. nóvember. Að 
hluta er um sama fólk að ræða 
í báðum þessum félögum. Fram 
kom á fundi æðarbænda að staða 
greinarinnar væri mjög góð um 
þessar mundir vegna mikillar 
eftirspurnar eftir dún. Eigi að síður 
hafa bændur verulegar áhyggjur 
af vaxandi ágangi tófunnar í 
varplöndin. 

Vaxandi tekjur af æðardúnsölu

Sigríður Ólafsdóttir, nýr hlunninda-
ráðgjafi RML, fór yfir stöðu æðar-
ræktarinnar í landinu á fundinum. Í 
máli hennar kom fram að seld voru 
3.081 kg af æðardún á árinu 2012 
fyrir rúmar 507 milljónir króna. 
Meðalverð á kíló var 164.860 krónur. 

„Það var töluverð verðmætaaukn-
ing frá 2011 þegar heildarmagnið 
var svipað en útflutningsverðmætið 
var 378 milljónir króna. Í janúar til 
ágúst á þessu ári var útflutningurinn 
kominn í tæplega 1,7 tonn og verðið 
var þá komið í 310 milljónir króna.“

Telur Sigríður útlit fyrir mjög 
góða afkomu á árinu í heild. Gott verð 
hafi verið að fást fyrir dún í Kína og 
Sviss auk þess sem Japanir eru áfram 
mjög sterkir kaupendur á íslenskum 
æðardún. Þá sé verið að kanna mögu-
leika á að opna Bandaríkjamarkað 
fyrir dúnsölu, en nú er bannað að 
flytja þangað íslenskan æðardún. 
Einnig verður unnið að því að opna 
Kanadamarkað. 

Bændur hvattir til að friðlýsa 
varplönd sín

Hvatti Sigríður æðarbændur til að 
friðlýsa æðarvörp sín og að hnitsetja 
þau og senda GPS staðsetningarpunkta 
til Landhelgisgæslunnar. Gæslan 
væri mjög áhugasömu um að fá 
staðsetningarpunkta æðarvarps til 
að geta forðast yfirflug á þyrlum 
Gæslunnar yfir varplöndin á vorin. 
Sagði hún að slík hnitsetning 
æðarvarps gæti líka styrkt lagalega 
stöðu bænda við að verja varplönd 
sín í framtíðinni. 

Tíðarfarið í meðallagi

Guðrún Gauksdóttir formaður 
Æðarræktarfélagsins sagði að 
tíðarfar hefði verið í meðallagi fyrir 
æðarræktina í maí fyrir utan fyrstu 
daga þess mánaðar sem hefðu verið 
óvenju kaldir. Snjóa hefði leyst fremur 
seint um landið norðaustanvert og 
úrkoma verið yfir meðallagi. Júní 
hefði verið hlýr og tíðarfar hagstætt 
að því undanskildu að sólarlítið hefði 
verið suðvestanlands og úrkoma þar 
yfir meðallagi. „Það má segja að 
fréttir af æðarvarpi hafi almennt verið 
góðar, en votviðri hafi víða sett strik 
í reikninginn.“ 

Nýr hlunnindaráðgjafi

Guðrún flutti skýrslu stjórnar. 
Kynnti hún nýjan hlunnindarráðgjafa 
æðarbænda, en það er Sigríður 
Ólafsdóttir sem starfar undir merkjum 
Ráðgjafarþjónustu landbúnaðarins 
(RML). Hún er búfræðingur og 
sauðfjárbóndi á Víðidalstungu 
í Austur-Húnavatnssýslu, en 
hlunnindaráðgjöfin hefur skrifstofu 
á Hvammstanga. Sigríður er með 
víðtæka menntun og reynslu 
í búvísindum og tók við starfi 
Guðbjargar Helgu Jóhannesdóttur, 
sem lét af störfum sem ráðgjafi fyrr 
á þessu ári eftir fjögurra ára starf. 
Þakkaði formaður Guðbjörgu vel 
unnin störf í þágu Æðarræktarfélagsins 

og þann baráttuanda sem hún hafi 
blásið æðarbændum í brjóst á sinni 
tíð. Sagði hún að Guðbjörg væri þó 
ekki alveg búin að segja skilið við 
æðarbændur því hún tæki þátt í að 
vinna könnun meðal æðarbænda sem 
hún kynnti nánar á aðalfundinum. Þar 
er um að ræða samanburðarkönnun á 
æðarrækt á Íslandi og í Noregi. 

Ályktað um refaveiðar

Guðrún nefndi að ályktun félagsins 
um refa og minkaveiðar hefði verið 
send til ráðherra og þingnefndar en 
fyrir Alþingi hefði legið frammi 
frá fyrra ári þingsályktun um 
endurskipulagningu refaveiða. 
Sagði hún að síðasti aðalfundur 
félagsins hefði stutt við þessa 
þingsályktunartillögu, sem endaði þó 
í nefnd á síðasta þingi án samþykktar. 
Þá hefði það náðst í gegn að undanþága 
væri í dýraverndunarlögum um að 
heimilt væri að beita drekkingum 
á mink í gildrum, þó að drekkingar 
á dýrum væru almennt bannaðar í 
lögunum. Á fundinum nú var líka 
samþykkt ályktun með áskorun á 
stjórnvöld ríkisins og sveitarstjórnir 
að endurskoða fyrirkomulag og 
framkvæmd refaveiða. 

Stefnt að næsta aðalfundi í 
Trékyllisvík á Ströndum

Guðrún sagði að helsta mál stjórnar 

á yfirstandandi starfsári hefði verið 
að ljúka gerð kynningarefnis fyrir 
æðarræktina. Þar er um að ræða 
kynningar bækling og kvikmynd, en 
að auki er verið að setja vefsíðu í 
loftið. Sagði hún að stefnt væri að 
því að halda næsta aðalfund félagsins 
í Trékyllisvík á Ströndum 23. ágúst 
2014, en það væri þó ekki endanlega 
ákveðið.

Þær breytingar yrðu á stjórn 
Æðarræktarfélagsins að Guðni Þór 
Ólafsson lét af stjórnarsetu eftir 14 ára 
starf og í hans stað var kosinn Björn 
Ingi Knútsson frá hinu forna prestsetri 
á Kolfreyjustað í Fáskrúðsfirði. Aðrir 
í stjórn auk Guðrúnar og Björns eru 
Erla Friðriksdóttir í Stykkishólmi, 
Ásta Flosadóttir, Höfða I á Hauganesi 
við Eyjafjörð og Salvar Baldursson í 
Vigur við Ísafjarðardjúp. 

Tengingar við málefni BÍ

Sindri Sigurgeirsson, formaður 
Bændasamtaka Íslands, ávarpaði 
fundargesti og lýsti helstu málum 
sem væru á dagskrá samtakanna 
og hefðu snertifleti við starfsemi 
Æðarræktarfélagsins. Þar væru 
áhyggjur af fjölgun refs ofarlega á 
baugi. Þá þyrfti að kynna mjög vel 
fyrir ferðaþjónustunni reglur um 
umferð á löndum bænda. Einnig 
þyrfti að taka á margvíslegri 
grunnþjónustu á landsbyggðinni sem 
tengdist ekki bara landbúnaði, eins 

og viðhaldi vega, heilbrigðismálum, 
afhendingaröryggi rafmagns, móttöku 
sjónvarpssendinga, farsímasamband, 
nettengingar og fleira. Ekki mætti 
heldur gleyma póstþjónustunni, sem 
víða væri farin að skerðast. 

„Þetta eru allt mjög mikilvæg mál 
og nauðsynlegt að minna reglulega 
á það að aldrei má víkja frá þeirri 
kröfu að búseta í dreifbýli geti verið 
raunhæfur valkostur,“ sagði Sindri.

Hann nefndi líka starfsöryggis-
mál en búið væri að setja í gang 
vinnu verndar verkefni í landbúnaði 
á vegum BÍ. Ýmislegt fleira bar á 
góma í máli Sindra, eins og land-
búnaðar klasann og ímyndarmál 
landbúnaðarins. 

Endurskoðun félagskerfisins

„Veigamesta verkefni okkar nú 
um stundir er endurskoðun á 
félagskerfinu, en stýrihópur innan 
stjórnarinnar hefur haft það verkefni 
að móta tillögur um breytingar. Þá er 
mikilvægt að kalal efir hugmyndum 
frá aðildarfélögum. Stefna síðasta 
búnaðarþings var skýr, en markmiðið 
er að gera félagskerfið einfaldara, 
ódýrara í rekstri og með skilvirkari 
hagsmunagæslu.“ Sagði hann 
þessa vinnu koma í kjölfar þess að 
Ráðgjafarmiðstöð landbúnaðarins 
var gerð að sjálfstæðu félagi um 
síðustu áramót þó það sé í eigu 
Bændasamtakanna. Eftir stæði 
á vegum BÍ, hagsmunagæsla, 
tölvudeild og kynningarsvið. Þar 
sem talið sé hæpið að nota megi 
búnaðargjaldið til hagsmunagæslu, 
þá þurfi að huga sérstaklega að 
fjármögnun félagskerfisins. 

Mikill styrkur íslenska 
æðardúnsins á Japansmarkaði

Halldór Elís Ólafsson, viðskipta-

fulltrúi í sendiráði Íslands í Japan, 
lýsti fyrir fundargestum á aðalfundi 
Æðarræktarfélags Íslands stöðu 
íslenska æðardúnsins í Japan. Taldi 
hann ekkert lát vera á áhuga Japana 
á dúninum en þaðan koma um 50% 
af sölutekjum á íslenskum æðardún.

Sagði hann að í sendiráðinu í 
Tokyo starfi fjórir einstaklingar, en 
Hannes Heimisson hefði tekið þar 
við sendiherrastöðunni í septem ber. 
Auk Japans þjónusta þau Filippseyjar, 
Indónesíu, Brunei Darussalam og 
Papúa Nýju-Gíneu. Sjálfur hefur 
Halldór verið búsettur í Japan í sex 
ár og er nýlega komin til liðs við 
sendiráðið í september eins og Hannes 
en staraði áður hjá söluskrifstofu áður 
fyrir Icelandair í Tokyo. 

Sagði hann íslenska æðardúninn 
hafa sérlega sterka stöðu sem 
lúxusvara á japanska markaðinn. 
Ísland nyti þar líka góðrar ímyndar 
hreinleika og sjálfbærni. Þar er um 
að ræða þriðja stærsta hagkerfi heims 
með 127 milljónir íbúa. Þar af byggju 
35 milljónir manna í Tokyo sem væri 
jafnfram með mestan kaupmátt allra 
borga í heiminum. Fjöldi efnaðra 
Japana væri því mjög mikill og þeir 
settu verð á dúnsængum ekki fyrir 
sig. Þetta væri líka að uppistöðu sá 
hópur Japana sem mikið ferðaðist 
til Íslands, en um 70% þeirra 13-14 
þúsund ferðamanna sem hingað 
koma frá Japan kæmu aðallega yfir 
vetrartímann eða á tímabilinu frá 
október til loka mars. 

„Ég tel fullvíst að japönskum 
ferðamönnum mun fjölga til Íslands 
á næstu árum. Ég tel líka fullvíst að 
það verði seldar feyri dúnsængur í 
Japan en hingað til. Svo framarlega 
að við höldum áfram að auka okkar 
tengsl við Japan og tengsl þeirra hér 
heima. Það er mikill ávinningur í að 
bæta þetta samstarf.“ 

Borga 1,5 til 2,3 milljónir króna 
fyrir dúnsængur

Sagðist Halldór hafa gert lauslega 
könnun á verði á dúnsængum í Japan. 
Nefndi hann dæmi af dúnsæng með 
íslenskum dún sem saumuð hafi 
verið úr silki í Þýskalandi kostaði 
um 1,8 milljónir jena eða tæplega 
2,3 milljónir króna. Algengt verð 
á venjulegum dúnsængum í Japan 
væri 1,2 milljónir jena eða tæpar 
1,5 milljónir króna. Sagðist Halldór 
telja að nær engin takmörk væru 
fyrir því hvað verðið á dúnsængum 
gæti farið hátt á meðan passað 
væri að halda upp á þá góðu ímynd 
hreinleika og sjálfbærni sem íslenska 
æðardúnsframleiðslan hefði.  
 /HKr.

Gott gengi í æðarræktinni – æðar- og selabændur héldu aðalfundi sína um síðustu helgi:

Í fyrra voru seld ríflega 3 tonn af æðardún 
fyrir rúmlega hálfan milljarð króna
– viðskiptafulltrúi í sendiráði Íslands í Japan er bjartsýnn á vaxandi gengi íslenska æðardúnsins í landinu

Guðrún Gauksdóttir, formaður Æðar-
ræktarfélagsins.

Frá Aðalfundi Æðarræktarfélags Íslands á Hótel Sögu síðastliðinn laugardag.  Myndir / HKr.

Halldór Elís Ólafsson, viðskiptafull-
trúi í sendiráði Íslands í Japan.

Er molta 
góður 

áburður ?
 

Fræðslufundur um notkun moltu sem áburðar  
og jarðvegsbætis verður haldinn á Kaffi Kú  

mánudaginn 25. nóvember kl 10:00
 

Jarðvegsfræðingur frá Landbúnaðarháskóla Íslands 
mun kynna niðurstöður efnagreininga á moltu og ræða 

þýðingu þeirra með tilliti til gæða moltunnar  
sem áburðar og jarðvegsbætis.

Einnig verður greint frá niðurstöðum tilrauna með 
nýtingu moltu sem áburðar í kornrækt,  

sem gerðar voru á Þverá sl.sumar 
 

Almennar umræður og skoðanaskipti. 
 

Boðið verðu upp á gott morgun kaffi 

Landbúnaðarsaga Íslands
Enn er hægt að panta Landbúnaðarsögu Íslands eftir þá dr. Árna Daníel Júlíusson sagnfræðing og 
Jónas Jónsson fyrrverandi búnaðarmálastjóra á áskriftarverði. Um er að ræða mikið og vandað 
verk í fjórum stórum bindum, samtals 1357 blaðsíður, með aragrúa ljósmynda, teikninga og korta.

Fyrstu tvö bindin fjalla almennt um sögu landbúnaðar á Íslandi frá örófi alda til okkar daga en 
í tveimur seinni bindunum er helstu greinum landbúnaðarins gerð ítarleg skil. Hér er í fyrsta sinn 
komið heildaryfirlit yfir helstu atvinnugrein þjóðarinnar um aldir, saga bænda og alþýðu og þar 
með saga þjóðarinnar út frá sjónarmiði landbúnaðarins. Því er um tímamótaverk að ræða. 

Nánari upplýsingar um verkið má finna á heimasíðu forlagsins, www.skrudda.is.

Forsala
Sé verkið keypt í forsölu er veittur 25% afsláttur af fullu verði 
sem er kr. 29.990 en áskrifendur greiða aðeins kr. 22.492. 
Verkið verður sent áskrifendum í nóvember. Athugið 
að þetta verð gildir ekki eftir útkomu verksins.

Hægt er að panta verkið með eftirfarandi hætti:

 Með því að senda tölvupóst á skrudda@skrudda.is.
 Fara inn á heimasíðu forlagsins, www.skrudda.is,  

 og kaupa verkið þar í vefverslun.
 Hringja í síma 552 8866.

Skipta má greiðslum í allt að fjóra hluta en þá þarf að 
taka það fram í tölvupósti eða hringja í ofangreint 
símanúmer.

Athugið að þegar pantað er þarf eftirfarandi að koma fram:
Fullt nafn – Heimilisfang – Kennitala – Greiðslumáti

Þeir sem þegar hafa pantað verkið og áttu 
von á að fá það í hendur í september eða 

október er beðnir velvirðingar á töfinni en 
því ollu óviðráðanlegar aðstæður.

SKRUDDA
Eyjarslóð 9 – 101 Reykjavík

s. 552-8866 – skrudda@skrudda.is

Orkusetur 
landbúnaðarins

Molta ehf.

Bændablaðið
Smáauglýsingar 56-30-300
Hafa áhrif um land allt!

„Við erum jákvæð og bjartsýn 
á framtíðina,“ segir Esther 
Björk Tryggvadóttir, sem ásamt 
fjölskyldu sinni stendur að 
búrekstri á Litlu-Reykjum í 
Reykjahverfi í Norðurþingi. Nýtt 
lausagöngufjós var tekið þar í 
notkun nýlega, með 56 legubásum 
og mjaltabás sem búinn er sex 
mjaltatækjum af gerðinni Alfa-
Laval Tandrum og geldneyta-
aðstöðu fyrir um 20 gripi. 

Húsið er tæpir 600 fermetrar að 
flatarmáli. Á Litlu-Reykjum eru 
nú 37 mjólkurkýr og stendur til að 
fjölga þeim í náinni framtíð. Þar er 
einnig nautakjötsframleiðsla og um 
70 nautgripir auk mjólkurkúnna í 
húsi, auk þess sem á bænum eru 350 
vetrarfóðraðar kindur og 20 hross. 
Það er því í mörg horn að líta við 
búreksturinn. 

Esther og maður hennar Þráinn 
Ómar Sigtryggsson hafa rekið 
búið um árabil en nýlega gengu 
Valþór Freyr sonur þeirra og Signý 
Valdimarsdóttir eiginkona hans til 
liðs við þau og reka þau búið nú 
sameiginlega. Þá eiga þau hjón hauk 
í horni sem er annar sonur þeirra, 
Hilmar Kári Þráinsson, og kona hans, 

Karen Ósk Halldórsdóttir. Þau verja 
öllum frístundum sínum á búinu.

Stefnt að því að fylla fjósið

„Við hefðum nú sennilega ekki farið 
út í svona miklar framkvæmdir 

nema af því Valþór sonur okkar 
og fjölskylda komu með okkur 
inn í reksturinn,“ segir Esther. 
„Það var ekki síst af því við erum 
að fá yngra fólk til liðs við okkur 
sem við ákváðum að fara út í þessa 
nýbyggingu og hugleiðingar um 
stækkun á búinu.“ Esther segir að 
sem stendur séu 37 mjólkandi kýr á 
búinu en til standi með tíð og tíma að 
fjölga þeim, enda séu í nýja fjósinu 
alls 56 legubásar. „Og stefnan er að 
fjósið verði fullnýtt næsta haust.“

Esther segir að vissulega sé jákvætt 
að mikil eftirspurn sé um þessar 
mundir eftir mjólk og mjólkurvörum 
og gefi það kúabændum byr undir 
báða vængi. Þá sé það jákvætt að 
Mjólkursamsalan hafi hvatt bændur 
til að auka framleiðslu. „Það er 
mjög jákvætt að fá þessa hvatningu 
og einmitt á þessum tíma, það gefur 
okkur tilefni til aukinnar bjartsýni 
á framtíð greinarinnar,“ segir hún.

Snjóþungi á liðnum vetri olli 
erfiðleikum

Nýja fjósið er sem fyrr segir tæpir 
600 fermetrar að stærð, yleiningahús 
frá Haraldi S. Árnasyni á Akureyri, 
svipaðrar gerðar og mörg útihús sem 
byggð hafa verið í Þingeyjarsýslu 
undanfarin ár. Undir fjósinu er 
haughús.

Framkvæmdir við bygginguna 
hófust í vor en grunnurinn var tekin 
á liðnu hausti. Óveður og mikill 
snjóþungi gerðu að verkum að vinna 
við verkið gekk hægar en vonir stóðu 
til. Á vefsíðunni 641.is kemur fram 
að þrívegis hafi þurft að moka og 
bræða snjó úr haughúsgrunninum á 
liðnu hausti og vetri svo hægt væri 
að ljúka vinnu við að steypa upp 
grunninn og steypa sjálft haughúsið. 
Heitt vatn var sótt á nágrannabæinn, 
Hveravelli, til að flýta fyrir því að 
snjór bráðnaði. Mörg þúsund lítrum 
af heitu vatni var ekið í grunninn til 
að bræða snjó.

Vinna fram undan við 
endurbætur á gamla fjósinu

Mjaltabás í fjósinu var keyptur 
notaður, sem og bása innréttingar 
og básamottur. Það sama er að 
segja um kjarnfóðurbása. Tré-
smiðjan Rein í Reykjahverfi sá 
um byggingu fjóssins, en synirnir 
Valþór og Hilmar eru liðtækir smiðir 
bæði á tré og járn og sáu þeir um 
allar innréttingar. Esther segir að 
heilmikill sparnaður sé í því að hafa 
yfir laghentu heimilisfólki að ráða 
við byggingaframkvæmdir. 

Gamla fjósið á bænum verður 
síðar tekið í gegn og er fyrirhugað 
að gera þar betri aðstöðu fyrir geld-

neyti. „Við hefjumst handa við það 
síðar, þetta hefur verið nokkuð stór 
biti og drjúg brekka því það hafa 
margvísleg áföll dunið yfir á þeim 
tíma frá því við byrjuðum á þessum 
framkvæmdum fyrir rúmu ári. Það 

þarf að hafa jákvæðni og áræðni í 
farteskinu þegar ráðist er í fram-
kvæmdir af þessu tagi. Það gerist 
ekkert af sjálfu sér. Við erum stolt af 
búi okkar og bjartsýn,“ segir Esther.  
/ 641.is/MÞÞ

Nýtt lausagöngufjós tekið í notkun á Litlu-Reykjum í Reykjahverfi:

Jákvæðni og áræðni þarf til að 
ráðast í stórar framkvæmdir

 Myndir / Hermann Aðalsteinsson, 641.is

        Hér er á ferðinni ein besta
        varmadæla sem komið hefur.
Þessi verðlaunaða varmadæla hitar t.d.
ofnakerfi, gólfhita, neysluvatn o.fl.
Allt að 70°C  framrásarhiti, þú getur 
valið neysluvatnshitastig o.fl.
NIBE F1245 getur notað vatn, jörð 
og sjó til orkuöflunar.
Allur búnaður innandyra.
NIBE frá Svíþjóð, aðeins það besta.
Stærstir í Evrópu í 60 ár.

NIBE™

 

F2040 |
 

Loft í vatn
  

 

Ný kynslóð af varmadælum

Nýtt

Við bjóðum upp á mikið úrval af loft í vatn varmadælum.
Nýtt NIBE Varmadæluhitakútar.

Er rafmagnsreikningurinn of hár?
Er þá ekki kominn tími til að við tölum saman?

Nýtt NIBE™ F1255 4 til16kW í einni og sömu Jarðvarmadælunni. 

FFriorka www.friorka.is 571 4774

NIBE™ F1245 Jarðvarmadæla

NIBE F1245-10kW SCOP 5.15

friorka@friorka.is

Flestir Íslendingar sem kaupa
jarðvarmadælu velja NIBE F1245

NIBE F1255-4 til16kW SCOP 5.5

Uppsetningaraðilar óskast um land allt.
Frí NIBE námskeið með Diploma.

Endurmenntun LbhÍ 
Jólatrjáaræktun 

Hefst 15. nóv. á Egilsstöðum 

Aðventuskreytingar 

Haldið 16. nóv. á Reykjum  

Sauðfjársæðingar 

Haldið 27. nóv. á Stóra-Ármóti 
Haldið 28. nóv. á Hesti 

www.lbhi.is/namskeid 
Skráning fer fram á endurmenntun@lbhi.is 

eða í síma 433 5000 
Við erum líka á Facebook - facebook.com/namskeid 

Járningar - hófhirðing 

Hefst 11. jan. á Mið Fossum 
 

Smelluþjálfun hrossa 

Hefst 18. jan. á Mið Fossum 
 

Á stubbnum 

Hefst 22. mars á Hvanneyri 

Dalvegi 6-8
201 Kópavogur
Sími 535 3500
www.kraftvelar.is
kraftvelar@kraftvelar.is

• 120-175 hestafla

•  17x16 gírkassi með 
lágsnúningsgír og vökvavendigír

•  Fjaðrandi ökumannshús með 
loftkælingu

•  Loftfjaðrandi ökumanns- og 
farþegasæti

•  Vökvaútskotinn dráttarkrókur

•  Flotmikil dekk

Ódýrar og vel búnar vélar
Hér færðu mikið fyrir lítið

Case IH Maxxum
Multi Controller

Æðarbændur
Tökum enn á móti dún í hreinsun og sölu.
Greiðum flutningskostnað fyrir allan dún  
hvaðan sem er af landinu sem berst til okkar  
land- eða sjóveg í hreinsun og sölu.
Gerum upp strax að hreinsun lokinni.

Allar nánari upplýsingar veitir: 
Erla Friðriksdóttir í síma 899 8369 
& erla@kingeider.is

ÍSLENSKUR ÆÐARDÚNN
Dúnhreinsun Nesvegi 13 Stykkishólmi

Í lok október var haldin ráðstefna 
í Kaposvár í Ungverjalandi sem 
fjallaði um málefni tengd kjötmati 
og kjötgæðum. Sérfræðingar 
voru saman komnir víða að úr 
heiminum. Þátttakendur fyrir 
Íslands hönd voru þau Emma 
Eyþórsdóttir frá LBHÍ og Eyþór 
Einarsson frá RML. 

Samstarf þetta byggir á 
Evrópuáætlun sem kallast COST 
og Ísland er aðili að. COST stendur 
fyrir Cooperation in Science and 
Technology, eða samvinnu í vísindum 
og tækni, þar sem hugmyndin er að 
tengja saman þekkingu milli landa. 
Á grunni COST er síðan stofnað 
til samstarfs á mörgum sviðum. 
Það samstarf sem hér um ræðir ber 
yfirskriftina FAIM, sem stendur 
fyrir Farm Animal Imaging. FAIM-
samstarfið felur í sér árlega ráðstefnu 
og síðan vinnufundi og námskeið þar 
á milli. Aðaláherslan er á tækni til að 
meta vefjahlutföll skrokka og lifandi 
skepna. Innan FAIM starfa fjórir hópar 
þar sem í einum er áherslan á mat 
vefjahlutfalla, öðrum er fjallað um 
kjötgæði/bragðgæði, þriðji hópurinn 
fjallar um hugbúnað og reikniforrit 
og sá fjórði um rekjanleika. 

Markmið FAIM er að samræma 
vinnubrögð milli landa og skiptast á 
upplýsingum, þróa staðla og gefa út 
handbækur. Áherslan er mikil á sneið-
myndatæknina og notkun hennar við 

að meta vefjahlutföll. Sú tækni nýtist 
m.a. sem stöðlunaraðferð í staðinn 
fyrir krufningu skrokka ef verið er 
að meta nákvæmni annarra aðferða 
við vefjasamsetningu. Þessi tækni 

hefur einnig verið nýtt sums staðar 
til að meta kynbótagripi, t.d. svín og 
sauðfé. Þá hafa Danir þróað notkun 
sneiðmyndatækninnar sem kjötmat-
stækis fyrir svín og verður fróðlegt 

að fylgjast með hvernig þessi tækni 
reynist og hversu hagkvæm hún er 
sem kjötmatsaðferð. Hin svokallaða 
VIA-tækni (video image analysis) líkt 
og sú sem prófuð hefur verið í afurða-

stöð KS við mat á lambaskrokkum er 
ein þeirra aðferða sem þarna eru til 
umfjöllunar, en hún er m.a. notuð til 
að meta nautakjöt á Írlandi í EUROP 
flokka. 

Varðandi bragðgæði er m.a. verið 
að velta fyrir sér hvort og hvernig 
megi meta þau með hjálp myndtækni 
bæði á skrokkum og lifandi skepnum. 
Í vinnuhópi um bragðgæði var rætt 
sérstaklega um hvaða gæðaþætti ætti 
að mæla í lambakjöti og var samþykkt 
að þar þyrfti að meta sýrustig, meyrni, 
lit, bragð, innanvöðvafitu og fitusýru-
samsetningu. Hugmyndin er að setja 
gæðastaðla fyrir alla þessa þætti og 
halda áfram að þróa hentugar og fljót-
virkar mæliaðferðir. Það er áhugavert 
ef hægt er að þróa aðferðir við að taka 
bragðgæði meira inn í kjötmatið og 
þá jafnvel ræktunarstarfið. Þegar rætt 
er um rekjanleika er ljóst að íslenskir 
bændur eru engir eftirbátar annarra 
þjóða í þeim efnum og óvíða virðist 
rekjanleikinn enn sem komið er ná 
alla leið til neytandans. Í heildina var 
ráðstefnan upplýsandi og gott tæki-
færi til að fá yfirsýn yfir þróun mála 
í þessum geira. Hægt er að kynna sér 
samstarf FAIM á heimasíðunni www.
cost-faim.eu/

Eyþór Einarsson RML
Emma Eyþórsdóttir LBHÍ 

Alþjóðlegt samstarf sérfræðinga 
um tækni tengda kjötmati

Fundir um allt land á vegum búnaðarsambandanna:

Kynning á hrútakosti sæðingastöðvanna 2013–2014
Nú styttist óðfluga í að ný 
hrútaskrá líti dagsins ljós. Að 
vanda verður í kjölfarið haldnir 
kynningarfundir um allt land á 
vegum búnaðarsambandanna. 

Sauðfjárráðunautar RML 
munu mæta á fundina og kynna 
hrútakostinn, ræða um ræktunar-
starfið og ýmislegt fleira. 
Fyrirkomulag sæðinga verður kynnt 
auk þess sem sum búnaðarsambönd 
verða með viðbótarefni á fundum 
sínum. Hér að neðan fylgir yfirlit 
yfir fundina.

Eyþór Einarsson 
ábyrgðarmaður í sauðfjárrækt 

Ráðgjafarmiðstöð landbúnaðarins

Búnaðarsamtök Vesturlands Mið.   20.nóv. Laxárbakki kl. 20:30
Búnaðarsamband Suðurlands  Mið.   20.nóv. Þingborg  kl. 14:00
Búnaðarsamband Suðurlands  Mið.   20.nóv. Heimaland kl. 20:00
Búnaðarsamband Suðurlands Fim.   21.nóv. Smyrlabjörg kl. 13:30
Búnaðarsamband Suðurlands Fim.   21.nóv. Klaustur kl. 20:00
Búnaðarsamtök Vesturlands Fös.   22. nóv. Holt, Önundarfirði kl. 13:00
Búnaðarsamtök Vesturlands Fös.   22. nóv. Valfell kl. 20:30
Búnaðarsamtök Vesturlands Fös.   22. nóv. Grunnskólinn  Reykhólum kl. 20:30
Búnaðarsamband Húnaþings og Stranda Mán. 25. nóv. Sal BHS Húnabr. 13, Blönduósi kl. 13:00
Búnaðarsamband Eyjafjarðar Mán. 25. nóv. Hlíðarbær kl. 20:00
Búnaðarsamband Húnaþings og Stranda Mán. 25. nóv. Sævangur kl. 13:00
Búnaðarsamtök Vesturlands Mán. 25. nóv. Dalabúð kl. 20:30
Búnaðarsamtök Vesturlands Mán. 25. nóv. Breiðablik kl. 20:30
Búnaðarsamband S-Þingeyinga Þri.    26. nóv. Breiðamýri kl. 13:00
Búnaðarsamband N-Þingeyinga Þri.     26.nóv. Svalbarði kl. 20:00
Búnaðarsamband Austurlands Mið.   27.nóv. Hótel Hérað, Egilsstöðum kl. 13:00
Búnaðarsamband Skagafjarðar Mið.   27.nóv. Tjarnarbær kl. 20:30
Búnaðarsamtök Vesturlands Mið.   27.nóv. Birkimelur kl. 13:00
Búnaðarsamband Húnaþings og Stranda Mið.   27.nóv. Staðarflöt kl. 13:00

Bændablaðið
Dreift í 31 þúsund eintökum á 387 dreifingarstaði og 4.000 býli á Íslandi

Kemur næst út 28. nóvember
Smáauglýsingar 56-30-300

Hópur þátttakenda á ráðstefnunni í Kaposvár í Ungverjalandi í október. 

Bændadagar í borginni
Bændasamtök Íslands bjóða bændum í heimsókn 
í Bændahöllina dagana 15. og 29. nóvember. 

Það verður fróðleg dagskrá á skrifstofum  
BÍ og starfsemin kynnt gestum á milli kl.  
14.00 og 17.00. Í tengslum við opna húsið 
mun Hótel Saga bjóða bændum sértilboð  
á gistingu og jólahlaðborði. 

Borgarleikhúsið býður auk þess veglegan 
afslátt á aðgöngumiðum á leiksýninguna 
Mýs og menn. 

Þetta er kjörið tækifæri til að bregða sér 
í bæinn yfir helgi, njóta lífsins og fræðast 
um starfsemina í Bændahöllinni.

Dagskrá á skrifstofum BÍ, 
kl. 14.00-17.00

Sindri Sigurgeirsson, formaður BÍ, býður bændur 
velkomna og ræðir um starfið framundan.

Kynning á starfsemi Bændasamtakanna, helstu 
verkefnum og því sem er efst á baugi. Hvað vilja 
bændur að hagsmunasamtökin þeirra taki sér  
fyrir hendur í framtíðinni?

Kristín Linda Jónsdóttir sálfræðingur heldur stuttan 
fyrirlestur um starfsánægju, fjölskyldulíf og lífsgæði.

Léttar veitingar og skemmtun.

Hlökkum til að sjá ykkur!

Nauðsynlegt er að skrá sig tímanlega til leiks á Bændadaga í borginni með því að hafa samband 
í síma 525-9921 eða senda tölvupóst á hotelsaga@hotelsaga.is. Nánari upplýsingar er að 
finna á bondi.is

Bjóðum í samvinnu við Fella frábært tilboðsverð á
heyvinnuvélum í lok 50 ára afmælis Fella á Íslandi.  

Gerið verðsamanburð áður en verslað er.

Áramótatilboð á Fella heyvinnuvélum

Dalvegi 6-8
201 Kópavogur
Sími 535 3500
www.kraftvelar.is
kraftvelar@kraftvelar.is

Mynd / HKr.

Fróðleiksbásinn
Vilmundur Hansen þjóðfræðingur og garðyrkjufræðingur

Það er gömul þjóðtrú að allir eigi 
sér sérstaka fylgju sem fer með 
þeim hvert sem þeir fara. Fylgja 
á sér reyndar tvær merkingar í 
íslensku. Ósýnileg vera, maður 
eða dýr, sem fylgir fólki eða ættum 
annars vegar og hins vegar barns-
fylgja eða fósturhimna. Þrátt fyrir 
merkingarmuninn eru fyrirbærin 
skyld.

Hér á landi hefur því lengi verið 
trúað að ósýnilega veran ætti uppruna 
sinn í barnsfylgjunni og að það þyrfti 
að koma henni sérstaklega fyrir. Í 
Þjóðháttum Jónasar á Hrafnagili segir 
að það megi alls ekki kasta barns-
fylgjunni á víðavang því þá gátu illir 
andar náð valdi á henni eða dýr étið 
hana og átti andinn eða dýr síðan 
að fylgja barninu. Ekki þótti heldur 
ráðlegt að grafa hana í jörðu nema 
fergja hana með grjóti því annars 
gátu hundar eða önnur rándýr grafið 
hana upp og étið. Einnig var sagt að 
það dýr sem fyrst stigi yfir staðinn 
sem fylgja var grafin á mundi fylgja 
barninu. Öruggast þótti að brenna 
fylgjuna og þá átti ljós eða stjarna 
að fylgja viðkomandi einstaklingi.

Samkvæmt fornri trú átti fylgjan 
að vera eitthvað í líkingu við 
lundarfar þess sem hún tilheyrði. 
Sigfús Sigfússon þjóðsagnasafnari 
segir að hyggnir foreldrar hafi grafið 
barnsfylgjuna undir þröskuldi þar 
sem móðir barnsins gekk mest yfir.

Gestafylgjur

Upphaflega voru fylgjur eins konar 
verndarar mönnum til heilla. Eftir að 
kristni var lögtekin í landinu og kirkj-
unnar menn fóru að atast í fornum 
vættum fór að dofna yfir heillafylgj-
unum og þær breyttust í uppvakninga, 
afturgöngur eða ættarfylgjur, móra 
og skottur. Í seinni tíð eru fylgjur 
draugar sem fylgja ákveðnu fólki eða 
ákveðnum ættum og láta gjarnan vita 
af sér á undan heimsóknum. Það er 
gömul trú að hver og einn eigi sína 
fylgju sem gerir vart við sig áður en 
viðkomandi kemur í heimsókn. Til 
er fjöldi þjóðsagna sem segir frá því 
þegar ættarfylgjur gera vart við sig.

Þórður Tómasson í Skógum segir 
frá í bók sinni, Gestir og gangandi, að 
á fögrum sumardegi 1991 hafi vinur 
hans komið að Skógum. „Skömmu 
eftir brottför hans spurði mágur minn, 
Magnús Tómasson: „Hvernig er það, 
fylgir eitthvað honum Vilhjálmi?“ 
„Hvers vegna spyrðu þess?“ sagði ég.

„Jú, við áttum góðan heimiliskött. 
Nokkru áður en Vilhjálmur kom, 
þennan sama dag, var kötturinn 
einn sín liðs á túnblettinum framan 
við íbúðarhúsið okkar á Skógum. 
Skyndilega ýfðist á honum hvert hár 
eins og gerist þegar hundur stendur 
framan í ketti. Ég sagði Vilhjálmi 
þetta við næstu samfundi okkar. 
Hann hló við og sagði: „Þetta kemur 
mér ekki á óvart, Hörglands-Móri 
fylgir mér.“

Flestar fylgjur sem eru í dýralíki 
þykja illar nema ef um bjarndýr er 
að ræða. Þar að auki er sagt að þeir 
sem hafa kvikindi eða skrímsli sem 
fylgju séu af óhræsisættum.

Draugar frá Íslandi
fara aftur heim

Í safni Stofnunar Árna Magnússonar 
er til frásögn Vestur-Íslendings sem 
segir að fjöldinn allur af draugum 
hafi fylgt vesturförunum á sínum 
tíma. Eftir að húsbóndi fylgjunnar 
dó leiddist draugunum fyrir vestan 
haf og flestir þeirra fór aftur heim 
um leið og tækifæri gafst.

Samkvæmt Þjóðsögum Jóns 
Árnasonar gat deyjandi maður gefið 
þeim sem hann vildi fylgju sína. 
Þetta er reyndar í ósamræmi við þá 
hugmynd að fylgjan deyi um leið 

og húsbóndi hennar. Sumir segja 
aftur á móti að þegar menn nálgist 
dauðann nálgist fylgjurnar þá og 
á dauðastundinni er sagt að þær 
séu komnar aftur fyrir þá. Einnig 
er sagt að ef fylgja manns geri vart 
við sig eftir að viðkomandi komi í 
heimsókn sé hann feigur.

Tvær sögur um fylgjur

Fylgjur manna geta verið æði 
mismunandi og er sagt um mann 
einn í Mýrasýslu að móðir hans hafi 
fylgt honum, en af því svo margt illt 
þótti af henni standa þar sem hann 
kom gátu héraðsmenn að lokum 
ekki hýst hann. Önnur sögn, og úr 
sama héraði, er að þar var maður 
sem Magnús hét. Hann var bæði 
holdsveikur mjög og þar á ofan 
illhryssingur. 

Einu sinni var hann fluttur til 
læknis og var komið með hann að 
Borg á Mýrum og lofað að vera 
nætursakir. Þaðan var farið með 

hann að Ánabrekku og féll þá af 
honum annar fóturinn og dó hann 
þá skömmu síðar. Prófastskonuna, 
sem þá var á Borg, hryllti mjög við 
honum. Næstu nótt dreymdi hana 
að hann kæmi þangað aftur, enda 
var komið með fótinn af honum til 
kirkjunnar daginn eftir, en það átti 
að vera fylgja Magnúsar sem bar 
fyrir hana í svefni.

Fylgjulykt

Menn þykjast oft verða varir við 
fylgjur þótt þeir séu ekki sjáendur né 
að þá dreymi fyrir gestakomu. Verða 
menn þá varir við einkennilega lykt 
sem sumir segja að líkist súru smjöri 
og heitir það fylgjulykt. Ef óvenju-
legur drungi eða þreyta leggst yfir 
menn um miðjan dag er það kallað 
aðsókn og getur hún bæði verið góð 
eða slæm. Áður fyrr var talið gott 
ráð að skyrpa í allar áttir og fussa 
og sveia til að hrekja í burt slæmar 
fylgjur.

Fylgjur og fyrirboðar

Fylgjur manna geta verið æði mismunandi.

www.buvis.is
Ve r i ð  v e l k o m i n  á  v e f s í ð u  o k k a r

TILBÚNAR Í ÖLL VERK

• Árgerð 2010
• 110 - 130 hestöfl
   + tölvukubbur.
• Autoquad ECO PLUS
   skipting og 40 km. kassi.
• John Deere 633 fjaðrandi 
   ámoksturstæki
• Fjaðrandi hús og framhásing
• Dekk: Michelin 540/65R38
   og 480/65R24
• Verð: kr. 9.880.000. + vsk

6230 PREMIUM PLUS

• Árgerð 2012
• 140 hestöfl
• Autoquad skipting
   og 40 km. kassi
• Frambúnaður og aflúrtak
• Fjaðrandi hús
• Dekk: Continental 650/65R38
   og 540/65R28
• Verð: kr.13.860.000. + vsk.

6140R

Ljómyndarinn Ragnar Axelsson, 
eða RAX, er fyrir löngu orðinn 
landsþekktur. Nú er komin 
út merkileg ljósmyndabók, 
Fjallaland, sem hefur að geyma 
úrval mynda sem Ragnar hefur 
tekið á Landmannaafrétti með 
leitarmönnum síðasta rúma 
aldarfjórðunginn. Afrétturinn 
er víðfeðmur, en hann nær frá 
Heklurótum í vestri til Veiðivatna í 
austri – ægifagurt landslag og um 
margt torfært og erfitt viðureignar. 

Í bókinni, sem er prýdd 
bæði náttúrumyndum í lit og 
gangnamyndum í svarthvítu, gætir 
ýmissa grasa. Sumar hverjar eru fyrir 
löngu orðnar sígildar eins og myndin 
af Kristni Guðnasyni í Skarði þegar 
hann ríðandi dregur kind yfir á með 
miklum glæsibrag. 

Ragnar er í för með leiðsögumanni 
sínum, Þórði Guðnasyni frá Þverlæk 
í Holtum, sem segir söguna. 
Textinn í bókinni er unninn í 
samvinnu þeirra Ragnars og Péturs 
Blöndal. Á milli myndasyrpa 
eru sögur af gangnamönnum og 
ýmsum skrautlegum atburðum 
sem óhjákvæmilega gerast á fjalli. 
Tignarleg náttúran undirstrikar 
smæð mannanna sem, eins og 
segir í bókartexta, ganga úr sinni 
daglegu tilveru og verða gestir í ríki 
goðsögunnar. 

Myndirnar og persónurnar sem 

koma fram í bókinni gefa lesandanum 
góða mynd af því slarki sem getur 
fylgt göngum í erfiðum veðrum. 
Sögumaður tíundar meðal annars 
að ein meginregla gangnamannsins 
sé að vera í nægum skjólfötum og 
ekki síst með góðan staf meðferðis. 
Hægt er að brosa út í annað þegar 
fjallkóngurinn sjálfur er oftast 
húfulaus á myndum, í gallabuxum 
og í Víking-stígvélum, gjarnan við 
tvísýnar aðstæður. Maður sem lætur 
ekki kuldabola slá sig út af laginu. 

Ljósmyndasýning og fyrirlestrar

Athygli er vakin á því að Ragnar 
Axelsson verður með ljósmynda-
sýningu og fyrirlestra í tengslum við 
útgáfu bókarinnar á Hellu, Akureyri 
og í Skagafirði þar sem bókin verður 
jafnframt til sölu. Á Hellu verða 
leitarmenn úr bókinni með honum. 
Staðir, dagsetningar og tímasetningar 
eru eftirfarandi:

Skagafjörður. Miðgarður, 
27. nóv. kl. 20.00.

Akureyri. Hof, 28. nóv. kl. 17.00.

Hella. Hellubíó, 30. nóv. kl. 15.00.

Bókin Fjallaland er alls 184 blaðsíður 
að lengd og gefin út hjá Crymogeu.
 /TB 

Ljósmyndabók af Landmannaafrétti:

Gestir í ríki goðsögunnar

Kristinn Guðnason í Skarði er ekki kulvís maður á fjalli. Hrollur virðist þó 
læðast að smalahundinum á þessari mynd Ragnars Axelssonar.

Fjöldi bænda og annarra gangnamanna kemur við sögu í bókinni Fjallalandi.

Í síðustu greininni um sæðinga-
starfsemina þetta árið skoðum 
við hvernig hélt við ákveðnum 
nautum á árinu 2012. 

Við byrjum á óreyndum 
nautum og á mynd 1 má sjá að 
alls voru 28 óreynd naut notuð í 
150 1. sæðingum eða fleiri á árinu 
2012. Sambærileg tala fyrir árið 
2011var 29 naut. Á myndinni 
kemur fram árangur þessara 
nauta. Meðalfanghlutfall þeirra er 
71,1 %, sem telst gott, ekki síst í 
samanburði við árið 2011 þegar 
fanghlutfallið var metið 64,9% 
sem er það lélegasta sem þekkist. 
Breytinguna má rekja til nokkrurra 
atriða en breytt vinnubrögð í kjölfar 
ráðgjafar frá Noregi vega trúlega 
mest. Vonandi fáum við ekki aftur 
árangur eins og 2011.

Á mynd 2 má sjá að á á árinu 
2012 voru notuð 20 reynd naut 
(24 á árinu 2011) í 150 sæðingum 
eða fleiri. Árangur þeirra sést á 
mynd hér fyrir neðan en hann er að 
meðaltali 66,5%. Það er töluvert fall 
frá fyrra ári þar sem fanghlutfall var 
metið 68,8%. Þar ræður töluverðu 
að nautin úr árgangi 2006 virðast 
nýtast frekar illa. Bæði Baldi 06010 
frá Baldurheimi og Kambur 06022 
frá Skollagróf, sem eru nautsfeður, 
eru metnir með slakt fanghlutfall. 

Sama niðurstaða var hjá þeim sem 
ungnautum og því kemur þetta ekki 
á óvart. 

Sveinbjörn Eyjólfsson
framkvæmdastjóri
Nautastöðvar BÍ
að Hesti, Borgarfirði

Nautastöð BÍ að Hesti

Nautgripasæðingar 2012 – 4. grein 

Árangur, reynd naut 2012 150 eða fleiri sæðingar Mynd 2 

Kóngur frá Seljavöllum.

Búfjárrækt er skemmtileg blanda 
af vísindum og hyggjuviti. Það vita 
allir sem reynt hafa. Kynbætur 
nautgripa lúta þeim sömu lög-
málum.

Það eru þó nokkrir þættir sem ber 
sérstaklega að huga að. Eftir því sem 
virki erfðahópurinn er stærri, þeim 
mun meiri líkur á framförum. Og 
eftir því sem við erum nær markinu 
um jafna notkun reyndra og óreyndra 
nauta nálgustum við enn meira 
hámarksframfarir til lengri tíma.

Á árinu 2013 hefur því miður 
gengið misvel eftir svæðum (og jafn-
vel innan svæða) að ná þessari jöfnu 
notkun og þá á kostnað óreyndu naut-
anna. Ég hef rætt við frjótækna um 
að halda þessu hlutfalli sem jöfnustu 
en sumir þeirra segja þá sögu að illa 
gangi að fá notkun á þá óreyndu. Það 
séu „of margir“ bændur sem leggja 
fram óskina „bara eitthvað reynt“.

Það eru þrír þættir sem ráða 
mestu um erfðaframfarir. Það er 
úrvalsstyrkleikinn, öryggi úrvalsins 
og ættliðabilið. Eftir því sem hægt 
er að velja úr stærri hópi nauta í 
hverjum árgangi má búast við að 
við getum valið betri naut. Eftir því 
sem öryggi úrvalsins er meira vaxa 
framfarirnar. Og eftir því sem við 
getum stytt ættliðabilið þá náum við 
örari framförum.

Í litlum stofni eins og okkar ágæta 
kúastofni fara þessi grunnatriði 
ekki alltaf saman. Ef við viljum 

fjölga nautum í árgangi til að bæta 
úrvalsstyrkleikann fækkar um leið 
dætrum hvers nauts og öryggi 
úrvalsins minnkar. Í stærri stofnum 
er kannski valið úr 200 nautum úr 
árgangi án þess að minnka öryggi 

úrvalsins. Við miðum við það að 
hafa um 25 naut í árgangi. Og ef 
við notum til jafns reynd og óreynd 
naut þá gengur það upp. En ef það 
fer að halla á óreyndu nautin þá tekur 
það lengri tíma að klára sæðið úr 

25 nautum. Þá fer ættliðabilið að 
lengjast og það hægir á framförum.

Höfum hugfast að öll reynd naut 
voru fyrst óreynd naut. Næst þegar 
frjótæknirinn kemur í heimsókn 
skulum við velta því fyrir okkur 

hvort ekki sé rétt að nota óreynt 
naut. „Bara eitthvað reynt“ verður 
þá kannski notað næst, enda gefur 
jöfn notkun mestar framfarir. Til 
lengri tíma litið mun það reynast 
okkur best.

Bara eitthvað reynt!

Glæsilegt ungnaut.

Föstudag 25. og laugardaginn 
26. október efndi Félag sauðfjár-
bænda í Dalasýslu (FSD) til hinnar 
ár legu héraðs sýningar á úrvals-
lambhrútunum úr lamba skoðunum 
haustsins. Vegna skiptingar 
héraðsins í tvö varnar hólf verður 
sýningin að vera tvískipt.

Norðan varnarlínu var 
sýningin haldin hjá Jóhanni Hólm 
Ríkharðssyni bónda í Gröf í Laxárdal 
og voru samtals 57 lambhrútar mættir 
til keppni. Sýningin sunnan girðingar 
var svo haldin að Harrastöðum í 
Miðdölum hjá Jóel Þorbjörnssyni 
bónda. Þar voru 34 hrútlömb mætt 
til leiks. Samtals voru sýndir hrútar 
því 91. Sýningargripum er skipt í 
þrjá sýningarflokka; mislita og/eða 
ferhyrnda hrúta en þeir voru 18, 
kollótta, hvíta hrúta en þeir voru 
17 og hvíta hrúta hyrnda, sem voru 
langflestir eða samtals 56. Eins og 
oft áður var meirihluti sýningargripa 
tilorðinn við sæðingar eða samtals 58 
hrútar og tveir til viðbótar voru synir 
nýrra stöðvahrúta úr Dölum. Synir 
Gaurs 08-879 voru flestir eða átta 
og átti síðan Kvistur 07-866 þarna 
sjö syni.

Lambhrútur frá Hallsstöðum 
efstur mislitra hrúta

Efsta sætið hjá mislitu hrútunum 
skipaði lamb 3639 frá Hallsstöðum, 
sem á allan hátt er ákaflega 
heilsteyptur ræktunargripur, 
breiðvaxinn með prýðisgóða 
vöðvafyllingu á baki og í mölum 
og lærum. Faðir að þessu lambi 
er Drífandi 11-895. Annar í röð 
hrútanna í þessum flokki er lamb 
459 á Vatni. Þetta er einnig mjög 
glæsilegt lamb, sterkbyggður, 
vöðvamikill með þykkan lærvöðva. 
Faðir hans er Alur 10-086 sem rekur 
ættir að Hagalandi í Þistilfirði. Báðir 
þessir úrvalsgripir eru gráir að lit.

Dunki efstur kollóttu hrútanna

Hjá kollóttu hrútunum stóð í efsta 
sætinu lamb 623 á Dunki. Þetta 
er ákaflega þungur, sterkbyggður 
og vel gerður hrútur með góða 
vöðvafyllingu. Faðir hans er Höttur 
09-887 en móðurfaðir lambsins 
Háleggur 01-312 einn fjölmargra 
mikilla ærfeðra sem á þeim árum 
komu fram undan Dal 07-838. Í 
öðru sæti kollóttu hrútanna var lamb 
3102 á Sauðafelli. Þetta er einnig 
mjög vænn og föngulegur hrútur, 
vel gerður með góða vöðvafyllingu 
í verðmestu hlutum skrokksins. Faðir 
þessa hrúts er Kroppur 10-890, en 
lömb undan honum hafa víða um land 
vakið athygli í haust fyrir glæsileika 
sinn.

Hyrndu hrútarnir mestir að 
gæðum

Ekki er aðeins og flokkur hyrndra 
hvítra hrúta telji langflesta gripi 
heldur eru gæði lamhrútanna einnig 
mest í þeim flokki. Hrútarnir í efstu 
sætunum þarna voru þess vegna 
miklir úrvalsgripir.

 
Lamb frá Stóra-Vatnshorni í efsta 

sæti 

Í þessum stóra hópi skipaði lamb 358 
á Stóra-Vatnshorni efsta sætið. Þessi 
hrútur er þroskamikill, bollangur og 

heflaður að allri gerð. Holdfylling 
og átak á baki, í mölum og lærum 
er ákaflega gott. Hann er vel hvítur 
með gott ullarmagn og einstaklega 
glæsilegur gripur að vallarsýn. Faðir 

hans er Rosti 11-042, sem er einn úr 
hópi nýrra Dalahrúta á stöðvunum 
í haust, en hann mun heita Garri 
þegar kominn er á stöð. Rosti er 
sonur Hriflons 07-837 en móðurfaðir 
hans 05-005 stóð sem lamb efstur á 
tilsvarandi lambhrútasýningu haustið 
2005 og var notaður um árabil á 
Stóra-Vatnshorni þar sem sláturlömb 
undan honum sýndu mikil kjötgæði. 
Í móðurlegg lambsins standa næstir 
sæðingahrúta Áll 00-868 og Hylur 
01-883 þannig að lambið er smávegis 
skyldleikaræktað. 

Annað sætið kom síðan í hlut 
lambs 2281 í Rauðbarðarholti sem 
einnig var frábært. Bakmælingar 
þessara tveggja efstu hrúta voru 
jafnar en hrúturinn í öðru sæti er 
hreinhvítur með mjög góð lærahold 
en ekki alveg sömu bollengd og 
glæsileika og hrúturinn í fyrsta sæti. 
Þetta lamb tengist fyrri sýningum 

mikið vegna þess að faðir þess 
Safír 11-533 stóð sem lamb efstur á 
sýningunni haustið 2011 og albróðir 
hans árið 2010. Undan Safír voru 
þarna á sýningunni þrjú glæsilömb 
og skipaði eitt þeirra einnig fimmta 
sætið í þessum flokki. Þessir tveir 
efstu hrútar eru talsvert skyldir 
gegnum sameiginlega forfeður frá 
Hesti. 

Í þriðja sæti í þessum flokki var 
síðan lambhrútur nr 268 á Vatni sem 
er samanrekinn holdaköggull, mjög 
athyglisverður.

Bændur á Stóra-Vatnshorni með 
besta hrútinn

Hinn glæsilegi farandgripur fyrir 
besta hrút sýningarinnar féll því í 
hlut bændanna á Stóra-Vatnshorni 
að varðveita næsta árið vegna lambs 
nr. 358.

Framkvæmd alls sýningahaldsins 
var sem fyrr með miklum glæsibrag 
frá hendi FSD og var sýninginn 
fjölsótt af heimamönnum og einnig 
gestum úr nálægum sveitum. 

 /Jón Viðar Jónmundsson

Héraðssýning lambhrúta í Dalasýslu haustið 2013

Jón Viðar Jónmundsson skoðar hrúta hjá Jóa í Gröf, og Björgvini í Lyng-
brekku á hrútasýningunni sem haldin var hjá Jóhanni Hólm Ríkharðssyni í 
Gröf í Laxárdal.  Myndir / Helga Dóra Jóhannsdóttir

Friðjón Hallsstöðum og Jón Skerðingsstöðum.

Hrútauppboð í Gröf.

Jói í Gröf, Katarínus og Ársæll Goddastöðum.

Jón Gillastöðum, Björgvin, Signý, Steina og Bjarki.

Það var margt um manninn í fjárhúsinu í Gröf.



42 Bændablaðið  |  Fimmtudagur 14. nóvember 2013

Utan úr heimi

Nordisk Byggetræf er ráðstefna 
sem haldin er á Norðurlöndunum 
annað hvert ár en þá koma saman 
helstu hönnuðir, ráðgjafar og 
rannsóknamenn á sviði fjósa og 
fjárhúsa á þriggja til fjögurra daga 
fundi með blöndu af fræðilegum 
erindum, reynslusögum og 
vettvangsferðum. 

Ráðstefnan var nú haldin í 
Noregi, nánar tiltekið í Hamri. 
Alls tóku rúmlega 50 
manns þátt í ráð-
stefnunni en 
það er afar 
j á  k v æ t t 
að sjá hve 
á h u g i n n 
er mikill 
og vaxandi. 
Reyndar voru 
ekki nema 
tveir frá Íslandi 
að þessu sinni, 
sem er auðvitað 
miður enda 
fæst ein allra besta endur menntun á 
sviðinu sem unnt er að ná í með því 
að taka þátt.

15 fagleg erindi

Að þessu sinni voru haldin 15 
fagleg erindi en auk þeirra var farið 
í skoðunarferðir og skoðuð bæði fjós, 
fjárhús og geitahús. Hér verður gerð 
stuttlega grein fyrir helstu erindunum 
sem flutt voru á ráðstefnunni.

Meira rými

Nokkur erindi komu inn á nýjar kröfur 
um hönnun á fjósum og fjárhúsum, 
sér í lagi stórauknar kröfur til aukins 
rýmis búfjárins. Í því sambandi má 
t.d. nefna afar gott erindi dr. Knut E. 
Bøe sem fjallaði m.a. um samspilið á 
milli dýravelferðar og kostnaðar og 
hvernig grunn forsendur eru í dag 
reiknaðar út gagnvart plássþörf dýra, 
þar sem horft er bæði til hegðunar 

og einnig hreyfiþarfa gripa sem 
eru vissulega gríðarlega ólíkar eftir 
búfjártegundum.

Fjós fyrir holdagripi

Sláturfélagið Nortura, sem er 
samvinnufélag norskra 

bænda, rekur eigin 
ráðgjafaþjónustu 

á  s v i ð i 

kjötframleiðslu og er með 
útihúsahönnuði á sínum vegum 
m.a. Íslendinginn Unni Salóme 
Árnadóttur. Starfssystir hennar, 
Elisabeth Kluften, flutti stórgott 
erindi um stöðu nautakjöts-
framleiðslunnar í Noregi og hvað 
Nortura er að gera til þess að efla 
framleiðsluna. 

Í dag eru 65 þúsund holdakýr í 
landinu en meðalbústærðin er tæpar 
19 kýr. Nortura hefur hins vegar 
reiknað út að vegna aukinnar neyslu 
og fólksfjölgunar þá þurfi að auka 
framleiðsluna verulega og að árið 
2022 þurfi 80 þúsund fleiri holdakýr 
en eru í landinu í dag! Inni í þeirri 
tölu er einnig núverandi vöntun kjöts 
á norska markaðinum, en töluvert 
mikið er flutt inn af kjöti og er ætlun 
Nortura að ná þeim markaði til baka 
á ný. Til þess að gera búgreinina 
meira aðlaðandi og áhugaverðari 
hefur sláturfélagið því lagt töluvert 
mikið á sig til þess að ráðleggja 

bændum um framleiðsluhætti, 
hönnun fjósbygginga o.fl. Þá 
leggur félagið mikla áherslu 
á hagkvæmnisútreikninga en 
ráðunautar Nortura þekkja t.d. norska 
styrkjakerfið út og inn enda vega 
styrkir þungt í norskum landbúnaði 
eftir búsetu.

Fá byggingastyrki

Það er dagljóst að norskur 
landbúnaður hefur búið við 
töluverðan meðvind á liðnum 

árum og með sterkan opinberan 
olíusjóð er lífið vissulega 
auðveldara. Þannig fá norskir 

bændur t.d. styrki frá téðum sjóði 
til þess að byggja útihús og nemur 

styrkurinn 30% byggingakostnaðar 
þó að hámarki 900.000 NOK eða 
um 18 milljónir íslenskra króna 
og munar um minna. Þá eru vextir 
niðurgreiddir einnig af sama sjóði, 
svo allt hjálpast þetta að til þess að 
gera þarlendum bændum mögulegt 
að efla framleiðsluna.

Stefna á stærri fjós

Í yfirgripsmiklu erindi Lars 
Erik Ruud, sérfræðings TINE 
í fjósbyggingum, kom fram að 
bústærðin í Noregi er allt of lítil og 
að hagkvæmni stærðarinnar hafi enn 
ekki komið þar fram enda búin að 
jafnaði með færri en 20 kýr. 

Nokkurra ára gömul norsk 
rannsókn sýnir að við þarlendar 
aðstæður er minnst vinnuframlag 
pr. grip í 60 kúa fjósum, þ.e. þrefalt 
stærri en þau sem eru til staðar í dag. 
Fjós af þeirri stærð eru hins vegar 
afar dýr og því hafa Norðmenn verið 
að skoða leiðir til þess að lækka 
byggingakostnað s.s. með því að vera 
með burðarsúlur undir stálgrind, en 
það lækkar byggingakostnað verulega 
miðað við að vera með sjálfberandi 
grind. Þá horfa Norðmenn til þess 
að draga úr notkun á steinsteypu en 

Nordisk Byggetræf
í áttunda skipti

Arfur Maós
Norska dagblaðið Nationen 
birti nýlega grein um Kína þar 
sem myndir fylgdu af þurrum 
árfarvegum. Ástæða vatns leysisins 
var sögð sú að að árvatnið er leitt 
burt í skurðum til vökvunar víð-
lendra akra eða það hefur gufað 
upp. 

Ræktunarland í Kína er álíka 
mikið og í Bandaríkjunum en 
Kínverjar eru fjórfalt fleiri en 
Bandaríkjamenn og þarfnast að 
sama skapi meiri matvæla. Af því 
leiðir að Kínverjar þurfa að gjörnýta 
ræktunarland sitt og nota til þess 
mikið af vatni sem leitt er úr ám og 
vötnum. Uppgufun áveituvatnsins 
stuðlar einnig að því að halda 
lofthitanum í skefjum.

Losun koltvísýrings í Kína er 
álíka mikil og í Bandaríkjunum. 
Ósanngjarnt væri að álasa Kínverjum 
fyrir kolabrennslu þar sem á 
móti kemur að í Kína er lítið um 
jarðgas. Hvað varðar kjarnorku 
hafa Bandaríkjamenn forskot en í 
nýtingu á sólarorku og vindafli er 
Kína komið fram úr þeim. Þá hafa 
Kínverjar náð góðum tökum á því að 
takmarka losun koltvísýrings, borið 
saman við Bandaríkjamenn.

Kínverjar eru fjölmennir miðað 
við hin stórveldin, Bandaríkin og 
Rússland. Þeim er þetta vel ljóst og 
hafa brugðist við því á þrennan hátt.

 
1. Með eins barns fjölskyldum. 

Það er óvinsælt vegna þess 
að kínverskar fjölskyldur telja 
mikilvægt að eignast son sem 
fyrirvinnu aldraðra foreldra. 

2. Með mikilli áherslu á útflutning, 
m.a. til kaupa á olíu og hráefni. 

3. Með samningum um langtíma-
leigu á jarðnæði, einkum í 
Afríku, til að tryggja aðgang 
þjóðarinnar að matvælum.

Hinn mikli fólksfjöldi Kína er 
á tvennan hátt arfur frá Mao 
formanni sem lengi réð þar ríkjum. 
Kommúnistar náðu völdum í Kína 
eftir tímabil stríðsátaka, náttúruáfalla 

og hungursneyðar. Með bættu 
skipulagi fækkaði dauðsföllum og 
fólki fjölgaði ört, en einnig vegna 
þess að meðalaldur þjóðarinnar var 
lágur. 

Hugtakið „fólksfjölgunar-
sprenging“ birtist fyrst sem 
nokkurs konar áróðursbragð frá 
Sameinuðu þjóðunum, sem sáu fram 
á að jarðarbúum gæti fjölgað í 6,5 
milljarða árið 2005. Kínverjar sáu 
þetta eins og aðrir en Maó brást við 
því á sinn eigin hátt. Hann var þess 
næsta fullviss að Kalda stríðið mundi 
leiða til atóm styrjaldar sem mundi 
fækka jarðarbúum um helming eða 
meira. Þar með væri um að gera að 
Kínverjum fjölgaði til að nægilega 
margir lifðu af atómstríð. Afleiðing 
þessa var sú að það seinkaði 
takmörkun á fólksfækkun í Kína. 

Það er ekki hægt að álasa 
Kínverjum hvernig nú er komið en 
afleiðingin er hins vegar sú að ganga 
verður nær nýtingu náttúruauðlinda 
í Kína en í flestum öðrum löndum. 
Nýjar skýrslur frá Veðurfars ráði 
SÞ sýna að enn verður að draga 
harkalega úr losun koltvísýrings í 
heiminum. Það er að vísu óraunsæi 
að það gerist í Kína og öðrum 
nýjum iðn ríkjum. Þess vegna þarf 
að takmarka losunina með öllum 
ráðum í Bandaríkjunum og öðrum 
fjölmennum iðnríkjum. 

Gleymum öllum losunarkvótum 
einstakra landa og kvótaviðskiptum. 
Innleiðum þess í stað algjört bann 
við orkuvinnslu með brennslu kola 
og álíka orkugjöfum og skattleggjum 
enn meira olíuafurðir og brennslu á 
jarðgasi.

 Nationen 12. okt. 2013,
Jo Heringstad
/Þýtt og endursagt ME.

Velferðarstíur eins og sú sem hér sést eru nánast staðalbúnaður í nýbyggðum mjaltaþjónafjósum enda gjörbreyta 
þær nýtingarmöguleikum mjaltaþjónanna.

Unnt er að draga úr losun kol-
tvísýrings í búfjárrækt um þriðjung, 
að sögn FAO, Matvælastofnunar 
Sameinuðu þjóðanna. Sérfræðingar 
FAO hafa búið til reiknilíkön sem 
byggjast á nákvæmum mælingum 
á losun koltvísýrings í fjölda 
framleiðsluferla í búfjárrækt, eða 
m.ö.o. við flutning, kælingu og 
pökkun afurðanna. 

Samkvæmt skýrslu FAO er 
tiltölulega auðvelt að mæla helstu 
losunarþættina. Um 45% verða við 
framleiðslu og meðferð fóðursins. 
Metangas, sem kýrnar skila frá 
sér, nemur 39% af niðurbroti 
búfjáráburðarins. Aðra losun má rekja 
til úrvinnslu og flutnings afurðanna. 
Sérfræðingar FAO telja að meðferð 
fóðursins og heilbrigði gripanna geti 
dregið verulega úr þessari losun.

Í búfjárrækt er sterk tenging 
milli milli notkunar á fóðri og 
öðrum rekstrarvörum, framleiðni 
búsins og magni úrgangs frá 
rekstrinum. Tryggasta leiðin til að 
draga úr losuninni er að kynna sér 
vinnubrögðin hjá bændum, sem náð 

hafa bestum árangri í greininni, segir 
FAO.

Skynsamlegast er að gera 
nauðsynlegar breytingar á vinnu-
ferlinum sem fyrst þar sem eftirspurn 
eftir kjöti heldur áfram að aukast, 
einkum í fátækum löndum. Á Vestur-
löndum er hagnaðar prósentan lág 

en rekstrar-
a f k ö s t i n 
mikil. Þar 
geta tiltölu-
lega litlar 
breytingar á 
rekstrinum 
dregið veru-
lega úr 
losun kol-

tvísýringsins. Þetta á t.d. við um 
mjólkurframleiðslu í Evrópu og 
Norður-Ameríku og svínarækt í Asíu.

Um 65% af losun gróðurhúsa-
lofttegunda í búfjárrækt koma frá 
nautgriparækt. Jafnframt er þar mests 
árangurs að vænta í baráttunni gegn 
þessari losun, að sögn FAO.

 
 /Þýtt og endursagt ME.

Unnt að draga úr losun koltvísýrings 
í búfjárrækt um þriðjung

rúmmetraverð á henni hefur hækkað 
verulega á undanförnum árum. 
Einnig leggja Norðmenn töluverða 
áherslu á að byggja úr timbri, enda 
mikið til af því í Noregi, og kynnti 
Lars Erik nokkrar ólíkar útfærslur 
í því sambandi. Í dag er hægt að fá 
fjöldaframleiddar timbureiningar 
sem að mörgu leyti minna á steyptar 
einingar sem við þekkjum svo vel 
hér á landi.

 
Islandshekk

Það var erfitt að horfa upp á 
kynningu norska fyrirtækisins 
Reime á þeim annars fjölbreytta 
búnaði sem það framleiðir og selur, 
en sala á svökölluðum Islandshekk 
er það sem best gengur í norska 
sauðfjárbændur nú. Islandshekk er 
einfaldlega nákvæmt eftirlíking af 
hinum þekktu íslensku gjafagrindum 
sem framleiddar hafa verið hér á landi 
um árabil og hafa nú eignast tvíbura 
í Noregi. Annars er Reime með afar 
fjölbreytt úrval af innréttingum og 
tækjabúnaði fyrir alla bændur og 
selur að heita má allt fyrir útihús 
fyrir fjölþættan landbúnað. Sjón er 
sögu ríkari en fyrirtækið er með fína 
heimasíðu sem óhætt er að benda á: 
www.reime.no

 Velferðarstíur

Þó að hugtakið velferðarstía í 
mjaltaþjónafjósi hafi verið þekkt í 
nokkur ár er nýtt við fjóshönnun að 
sjá nánast ekkert fjós hannað án slíkrar 
stíu í dag. Velferðarstíu á ekki að rugla 
saman við meðhöndlunarstíu enda 
tvennt ólíkt. 

Einar Iversen fjallaði m.a. um 
hönnun fjósa með velferðarstíum en 
hugmyndafræðin gengur út á að geta 
notað einn mjaltaþjón sem þó sinnir 
tveimur ólíkum og aðskildum hópum 
kúa. Þetta kallar þó á gjörbreytta 
hönnun fjósa með mjaltaþjóna, enda 
byggir hönnunin á því að kýr þurfa 
að geta gengið hringinn í kringum 
mjaltaþjóninn.

Liggja í garðaúrgangi

Mörg önnur áhugaverð erindi voru 
flutt, m.a. um þróun fjósbygginga 
og mjaltatækni á Norðurlöndum, 
um skipulag í fjósum, fjárhúsgerðir 
á Íslandi og skemmtilegt erindi um 
tilraunaverkefni í Danmörku þar sem 
garða úrgangur er notaður sem undirlag 
fyrir kýr með nokkuð góðum árangri. 
Verkefnið er þó enn á tilraunastigi 
og því full snemmt að fjalla nánar 
um það en bæði þarf að hanna fjósin 

með sérstöku loftunarkerfi í gólfinu 
undir úrganginum sem og að lofta 
hann reglulega svo allt gangi vel. 
Afar fróðlegt verður að fylgjast með 
niðurstöðum verkefnisins, þegar þær 
liggja fyrir.

Öll erindin á netinu

Hafi framangreint yfirlit vakið áhuga 
á erindunum má benda á að þau má öll 
nálgast á vefslóðinni landbruksbygg.
no en á þeirri heimasíðu eru ótal aðrar 
áhugaverðar upplýsingar um byggingu 
búfjárhúsa, myndir og margar góðar 
greinar um málefni búfjárbygginga.

Næst á Íslandi

Árið 2015 verður Nordisk byggetræf 
haldin á Íslandi og verður hún haldin 
í samstarfi við hin norrænu NJF sam-
tök. Ekki hefur enn verið ákveðið 
með staðsetningu en fyrir liggur þó 
að ráðstefnan verður dagana 9.–11. 
september það ár.

Snorri Sigurðsson
sns@vfl.dk
Nautgriparæktardeild
Þekkingarseturs landbúnaðarins 
í Danmörku

Stærsti svínakjötsframleiðandi 
Kína, Shuanghui International 
Holdings Ltd., keypti fyrir 
skömmu stærsta svínakjöts-
framleiðanda heims, bandaríska 
fyrirtækið Smithfield Foods. The 
Wall Street Journal segir að kaup-
verðið hafi verið um 4,7 milljarðar 
dollara. Þetta er stærsta kínverska 
yfirtakan á bandarísku fyrirtæki 
til þessa, en Morgan Stanley og 
Bank of China lánuðu fyrir kaup-
unum. 

Hér er um að ræða ein stærstu 
viðskipti með landbúnaðarfyrir-
tæki í sögunni, en Smithfield er 
umsvifamesta fyrirtæki í svínarækt 
í heiminum. Svínabú á vegum þess 
ala árlega upp um 14 milljón svín 
og það vinnur árlega úr 27 milljón 
tonnum af svínakjöti.

Opinbert ráðgjafaráð í Banda-
ríkjunum samþykkti viðskiptin. 
Það hefur kynnt sér vandlega hvaða 
afleiðingar þessi viðskipti geti haft 
fyrir framboð á matvælum, versl-
unina, atvinnumarkaðinn og fækkun 
fyrirtækja sem reka sláturhús í 
Bandaríkjunum. 

Deildar meiningar eru í Banda-
ríkjunum um þetta framtak Kínverja. 
Andstæðingar viðskiptanna óttast 
afleiðingarnar fyrir matvælaöryggi 
þjóðarinnar, þ.e. að hún láti af 
hendi yfirráð sín á viðskiptum með 

grunnþörf hvers Bandaríkjamanns; 
aðgangi að mat. 

Áhyggjur af matvælaöryggi 
Bandaríkjanna

Formaður samtaka bandarískra 
bænda (National Farmers Union), 
Roger Johnson, hefur dregið í efa 
öryggisþátt þessara viðskipta fyrir 
þjóðina. Hann telur að sú hætta sé 
fyrir hendi að völd yfir bandarísk-
um matvælaiðnaði lendi í höndum 
útlendinga. Þá varar Johnson einnig 
við því að Kínverjar nái með þessu 
miklum áhrifum og völdum yfir 
bandarískum bændum og dreifbýli, 
en hér eri í húfi fjórðungur svína-
ræktar í Bandaríkjunum.

Formaður samtaka svínabænda í 
Iowa, Greg Lear, bendir aftur á móti á 

að með samningnum aukist verulega 
möguleikar á útflutningi svínakjöts 
til Kína. Forstjóri Smithfield, Larry 
Pope, lítur einnig á þessi viðskipti 
sem gríðarlega mikla möguleika á að 
fá aðgang að kjötmörkuðum í Asíu. 

Engar breytingar.

Kínverjar fullyrða að Smithfield 
muni halda áfram óbreyttri starf-
semi sinni undir óbreyttu nafni, 
sem dóttur fyrirtæki kínversku sam-
steypunnar. Hvorki lokun Smith field 
né flutningur þess til Kína komi til 
greina.

Shuanghui er umsvifamesta kjöt-
fyrirtæki í Kína og umsetur árlega 
2,7 milljón tonn af svínakjöti í 13 
dótturfyrirtækjum sínum.  
 /ME/HKr.

Risaviðskipti í landbúnaðargeiranum:

Kínverjar búnir að kaupa stærsta 
svínakjötsframleiðanda heims
– áhyggjur í Bandaríkjunum um áhrif kaupanna á matvælaöryggi þjóðarinnar

Sauðfjárrækt, kjöt 
og aðrar afurðir
Haustið 1979 stóðu íslenskir 
sauðfjárbændur frammi fyrir 
katastrofu. Fé hafði fjölgað 
veru lega árin á undan og náði 
hámarki haustið 1978, tæplega 
900 þúsund vetrarfóðraðar 
kindur. Einmitt þetta sumar var 
eins og markaðir fyrir dilkakjötið 
okkar lokuðust, við blasti hrun hjá 
íslenskri sauðfjárrækt. Við blasti 
verðhrun á afurðum fjárbænda og 
fjöldgjaldþrot.

Hvað var til ráða? Þáverandi 
formaður Stéttarsambands bænda, 
Gunnar Guðbjartsson, bóndi á 
Hjarðarfelli, kallaði okkur sem 
unnum sem ráðunautar í sauðfjárrækt 
á sinn fund og bað okkur að leggja 
fram tillögur sem mættu auðvelda 
sauðfjárbændum og komast standandi 
úr þeirri kreppu er við blasti. Hann 
nefndi að e.t.v. væri hægt að auka 
verðmæti afurða sauðfjárræktarinnar, 
en stóla ekki bara á kjöt, ull, gærur 
eða innmat, eða hvernig auka mætti 
verðmæti þessara afurða. Eftir 
nokkurra daga hugarflugsleikfimi 
gekk ég á fund Gunnars og lagði 
fyrir hann fimm tillögur um aðgerðir 
til að auka verðmæti afurða sauðfjár. 
Tillögurnar voru þessar.

Nýting sauðamjólkur til osta-
gerðar eða annarra afurða sem 
vinna mætti úr sauða mjólk. Hér 
var hugsað til heima framleiðslu, 
sem reyndar var erfitt að koma 
í fram kvæmd á þeim árum 
vegna heilbrigðissjónarmiða. 
Hugsunin var að tengja þetta 
ferða þjónustu.

Feldfjárrækt. Þar er um að ræða 
að auka verðmæti gærunnar 
með úrvali, svo nota mætti 

hana í pelsa eða aðra verðmæta 
markaðsvöru.

Unglambaskinn til framleiðslu 
á skinnavöru, s.s. hanska, 
handtöskum o.fl.

Sérstök ullarframleiðsla, þar 
sem reynt yrði að fá fram 
eiginleika sem minntu á mohair.

Slátrun utan hefðbundins 
sláturtíma, s.s. páskalömb, 
jólalömb og slátrun að sumri, 
sumarslátrun fyrir vaxandi 
ferðaiðnað. Þetta var sett 
fram 1980, áður en núverandi 
ofvöxtur hófst!

Gunnar lagði þessar tillögur fyrir 
stjórn Séttarsambandsins og fékk 
þær samþykktar, þótt vitað væri að 
sumir stjórnarmenn brostu að sumu 
sem þarna var lagt til. Það sem 
meira var, Gunnar lagði tillögurnar 
og samþykkt Stéttarsambandsins 
fyrir stjórn Búnaðarfélags Íslands og 
bað um að látið yrði reyna á hvort 
eitthvað af þessu væri skynsamlegt 
og gæti gagnast íslenskri sauðfjárrækt. 
Þetta mun hafa verið í eina skiptið 
sem Stéttarsambandið skipti sér með 
beinum hætti af stefnu í leiðbeiningum 
búfjár.

Ég skrifa þessa grein til að vekja 
athygli á að í fyrsta skipti hefur 
fengist leyfi til að taka feldhrút inn 
á sæðingastöð. Í næstu grein mun ég 
fjalla um feldfjárrækt og þá eiginleika 
sem feldfé hefur, og hugsanlegan 
ávinning af henni.

Sveinn Hallgrímsson
fyrrverandi
sauðfjárræktarráðunautur

Fylgjast þarf vel með raflögnum í útihúsum
Leita á til annarra rafvirkja um 
eftirlit með raflögnum í útihúsum 
en þeirra sem upphaflega settu 
kerfið upp. Það sagði Tor Henrik 
Jule, formaður Norsvin, félags 
svínabænda í Þrændalögum í 
Noregi, á fundi um öryggi rafkerfa 
í peningshúsum. 

Tor lét yfirfara rafkerfið í 
svínahúsi sínu í október í fyrra og 
taldi það vera í góðu lagi á eftir. 
Hann varð því undrandi þegar 
opinberir eftirlitsmenn gerðu 40 
athugasemdir við kerfið í desember, 
þar á meðal á hitaleiðslu sem laga 
þurfti í skyndingu. Aðrir bændur í 
nágrenninu sem tóku þátt í verkefninu 
höfðu sömu sögu að segja. Sé á annað 
borð lagt út í verkefni sem þetta er 

sjálfsagt að komast til botns í því og 
spara þar hvorki tíma né fyrirhöfn. 
Opinberir rafmagnseftirlitsmenn 
sem unnu verkið voru sérhæfðir 
í starfi sem þessu. Þá var könnuð 
hitamyndun í kerfinu með myndavél 
sem tók innrauðar myndir.

Bændum sem stunda búfjárrækt 
hefur verið uppálagt að láta yfirfara 
rafkerfi í útihúsum sínum á þriggja 
ára fresti. Áratugur er síðan gefin 
voru út opinber fyrirmæli um það. 
Brunar á útihúsum eru sem fyrr 
algengir í Noregi og mun tíðari en 
í nágrannalöndunum. Kröfur um 
hæfni rafmagnseftirlitsmanna hafa 
hins vegar verið óljósar. 

Tor Henrik Jule rekur svínabú með 
yfir 100 gyltum. Hann elur grísina 

upp í sláturstærð og ræktar korn til 
svínafóðurs. Hann lætur yfirfara 
rafkerfið í svínahúsinu þriðja hvert 
ár. Síðast gerðist það í nóvember í 
fyrra og um eftirlitið sá fyrirtækið 
sem hafði sett upp kerfið. 

„Mikilvægt er að skýrslan sem 
verktakinn gerir um verkið sé svo 
glögg að hún komi að notum við 
eftirlitið. Hjá mér nýttist mér ekki 
skýrslan frá verktakanum.

Skýrslan sem ég fékk frá 
fyrirtækinu Elsikker var hins vegar 
með mynd af hverjum stað í kerfinu 
þar sem eitthvað var að, ásamt 
lýsingu á því hvernig bæta mætti úr 
því og hver gæti séð um þær úrbætur. 
Með öðrum orðum, betri lausnir sem 
vekja tiltrú,“ sagði Tor Henrik Jule.

Framleiðnisjóður landbúnaðarins auglýsir 
eftir umsóknum um styrki úr sjóðnum, 
sem falla innan þess ramma sem 
sjóðnum hefur verið settur í bókun með 
Búnaðarlagsamningi 2013-2017 og með 
fyrirvara um framlag í fjárlögum 2014.

Að Framleiðnisjóður verði leiðandi stuðningsaðili við þróunar- og 
nýsköpunarstarf landbúnaðarins m.a. með: 
a. Stuðningi við rannsóknarstarf og aðra þekkingaröflun. 
b. Stuðningi við nýsköpunar- og þróunarstarf.
c. Stuðningi við sérstakt orkuátak, sem ætlað verði að bæta orku-

nýtingu og auka hlut innlendrar orku til landbúnaðarnota. 
d. Stuðningi við sérstakt átak til að efla og bæta búrekstur. Því verði 

m.a. ætlað að auka framleiðni, bæta afkomu, stuðla að fjölþættari 
nýtingu bújarða og fjölga atvinnutækifærum. 

e. Stuðli að eflingu kornræktar, m.a. með stuðningi við grunnfjárfestingar 
til markaðsfærslu á íslensku korni.

Kallað er eftir umsóknum frá bændum, samvinnuhópum bænda og 
aðilum innan rannsókna- og þróunargeirans. Við ákvarðanatöku 
um úthlutanir undir d-lið njóta forgangs þau verkefni sem fela í sér 
verulega nýbreytni og sem hafa það að markmiði að stuðla að fjölgun 
atvinnutækifæra í sveitum. Undir e-lið njóta þau verkefni forgangs 
sem nýtast á félagslegum grunni.

Þá mun sjóðurinn veita styrki til framhaldsnáms (MS eða PhD) á 
fagsviði sjóðsins.

Umsóknafrestur er til 31. janúar 2014 (póststimpill gildir)

Nánari upplýsingar má finna á heimasíðu sjóðsins www.fl.is, einnig má 
senda tölvupóst á netfangið fl@fl.is eða hringja á skrifstofu sjóðsins 
í síma 430-4300. 

Umsóknum skal skilað til Framleiðnisjóðs landbúnaðarins, 
Hvanneyrargötu 3, 311 Borgarnes.
Umsóknareyðublöð er að finna á heimasíðu sjóðsins, www.fl.is.

Eitt og annað hrossatengt
Kynbótasýningar hrossa hafa 
þann grunntilgang að stiga gripi 
og staðsetja eiginleika þeirra á 
opinberum kvarða. Niðurstöður 
dómanna eru undirstaða reiknaðs 
kynbótamats sem er hjálplegt 
verkfæri og áttaviti ræktenda í 
viðleitni sinni til að efla og bæta 
stofninn, hver eftir sínu höfði. 

Óhjákvæmilegur fylgifiskur 
allra dóma og röðunar gripa er áhrif 
þeirra á fjárhagslegt verðmæti. 
Kynbótadómar eru og verða 
ákveðinn verðmiði á hross ásamt 
með t.d. keppnisárangri, ætterni 
grips, væntingum hestamanna og 
hrossapólitík sem erfitt er að höndla. 
Þegar saman koma miklar væntingar, 
metnaður, ræktunarástríða, huglægt 
mat eiginleika og miklir fjárhagslegir 
hagsmunir verður til eldfim blanda. 
Þegar spennustig á kynbótasýningum 
verður á stundum áþreifanlegt getur 
verið hollt að minnast og halla sér 
að grunnstefinu, sem er búfjárdómur.

Dómskerfi

Það kerfi og regluverk kynbóta-
sýninga sem rammar starfið á sér langa 
og farsæla sögu. Um það vitnar best 
að skoða þá gripi sem hæst eru metnir 
í dag – samanborið við fyrirrennara 
undangenginna áratuga. Stofninn er 
jafnbetri og breiddin mikil. Vandamál, 
ef svo skyldi kalla, væri fremur 
valkvíði hryssueigenda frammi fyrir 
stórum hópi góðra stóðhesta, fremur 
en skortur á valkostum. Óþarft er að 
heiðra skipulagið um of sem aðeins er 
birtingarmynd af þeim hugmyndum, 
tækni, þekkingu og fjármagni sem 
hvert líðandi tímabil hefur úr að spila. 
Ríkari ástæða er til að hylla það fólk 
sem af brennandi áhuga ræktaði og 
ræktar hross jafnt á kreppu- sem 
„gróðæristímum“.

Orðið kerfi hefur oft í ræðu og 
riti verið sett í neikvætt samhengi og 
engu líkara en kerfin lifi sjálfstæðu og 
sjálfráðu lífi í samfélagi manna. Kerfi 
eru þó fyrst og síðast það skipulag 
og regluverk sem menn hafa komist 
að niðurstöðu um að notfæra sér 
á ákveðinni vegferð með skýrum 
markmiðum. Virkt kerfi er þannig í 
sífelldri endurmótun og á að vera í 
stöðugri sjálfs- og utanaðkomandi 
gagnrýni. Tíðarandi breytist, ný tækni 
kemur til sögu, ný þekking verður til, 
áherslur hnikast, fólk dettur niður á 
snjallar lausnir og hugmyndir. Af öllu 
þessu og fleiru verður framkvæmd á 
virku starfi að taka mið. 

Framkvæmd kynbótasýninga 
nýliðins sumars gekk almennt vel. 
Aðstaða til sýningahalds er gerbreytt 
frá fyrri tímum, góðir vellir og 
inniaðstaða til byggingadóma, 
metnaður hjá staðarhöldurum að gera 
vel í öllu sem að þeim snýr. Fjölmargir 
sýningamöguleikar og tímasetningar 
voru í boði og sýningar vel sóttar. Illu 
heilli virðist samt sem mjög umrætt 
og þekkt atvik á kynbótasýningu á 

Selfossi og eftirmál þess standi upp úr 
öllu því mikla verki sem eftir stendur, 
í hugum sumra. Kannski verður 
sýningasumarið 2013 í annálum nefnt 
útvarpssumarið mikla.

Gagnrýni er góð. Gagnrýni er 
nauðsynleg til framþróunar og 
jákvæðra breytinga. Listin við 
gagnrýnina er hins vegar að benda á 
betri lausnir, færar leiðir í stöðunni, 
og umfram allt að fara í boltann en 
ekki manninn, svo gripið sé til klisju. 
Umræða um flest það er lýtur að 
kynbótasýningum hrossa hefur verið 
lífleg síðustu misseri og skemmst er 
að minnast málþings á Hvanneyri 
á haustdögum. Margar skoðanir 
eru á lofti, misjafnlega útfærðar og 
grundvallaðar. Umræðan er þörf og 
gagnleg fyrir alla sem að málunum 
koma, ekki síst þá aðila sem sitja 
í hinu stefnumótandi Fagráði 
hrossaræktar. Í ráðinu eiga sæti þrír 
fulltrúar frá Félagi hrossabænda, 
einn frá LH, einn frá FT og þrír 
tilnefndir af Bændasamtökum Íslands 
(1). Formleg leið allra breytinga 
á regluverki og stefnumörkun 
í kynbóta starfinu liggur frá 
samþykktum tillögum félaga og 
hagsmuna aðila inn á borð Fagráðs 
til meðferðar og úrskurðar. 

Efst á baugi

Á því hvað hæst ber og hvar brýnast 
er að breyta til kunna menn að hafa 
fjölbreyttar skoðanir. Fróðlegt er 
að glugga í samantekt hópastarfs á 
Hvanneyrarmálþinginu en þar leynast 
margar kveikjur (2). Svo tæpt sé á 
nokkrum atriðum sem hátt fara í 
umræðu undangengin misseri má 
nefna:

Hæfi dómara. Íslenskir kynbóta-
dómarar eru ekki stór hópur fólks 
og hann á ekki að vera stór. Alls 
18 dómarar komu að íslenskum 
sýningum 2013 og felldu 1.607 
dóma. Allir hafa þeir lokið 
kandídatsnámi, staðist sérstakt 
hæfnispróf, svo sem krafist er (3), 
og aflað sér alþjóðlegra réttinda 
(FEIF). Þess utan sækja starfandi 
dómarar samræmingarnámskeið 
og þurfa að dæma minnst 200 
gripi á hverju tveggja ára tímabili 
til að teljast gildir. Opinberar og 
skýrar reglur um hæfi í ýmsum 
vafatilfellum hafa ekki verið 
umfangsmiklar; svo sem varðandi 

tengsl dómara við einstaka knapa 
og hross o.s.frv. Vinna við nánari 
og skýrari hæfisreglur mun þegar 
hafin og það er vel.

Aðkomu íslenskra dómara að 
erlendum sýningum ber að 
tryggja sem best má verða í þeirri 
viðleitni að samræma dómstörf 
og staðsetningu á skala, hvar sem 
íslenskt hross kemur til dóms. 
Reynslan sýnir þó að betur og meira 
þyrfti að gera ef raunverulegur 
árangur á að nást í samræmingu 
milli landa. Er e.t.v. tímabært að 
huga að starfi erlendra dómara 
með íslenskum dómnefndum á 
stærri sýningum hér heima? Miðað 
við óbreytt núverandi regluverk 
myndu erlendu dómararnir aðeins 
starfa sem gestir og nokkurs konar 
áheyrnarfulltrúar í dómpalli. Engu 
að síður hlýtur talsvert að vera til 
þess vinnandi að gefa erlendum 
aðilum kost á að komast í stóra 
hrossahópa. Grunnforsenda réttrar 
staðsetningar á dómskala verður 
alltaf þekking á þeirri breidd 
sem býr í viðkomandi stofni. Að 
þessu sögðu vakna spurningar um 
kostnað og hver á að standa straum 
af verkefninu?

 Á Íslendingum og Íslandi sem 
upprunalandi hvílir sú sjálfsagða 
skylda að leiða ræktunarstarf í 
stofninum, það er í það minnsta 
fróm ósk okkar að svo sé og verði. 
Ef íslensk kynbótadómgæsla er 
handhafi sannleikans, hin rétta 
lína, ber okkur að útbreiða það 
erindi með mjög aukinni samvinnu 
við aðrar þjóðir. Við myndum að 
líkindum hagnast stórlega á því 
sjálf með nýjum hugmyndum, 
innsýn í aðra nálgun og almennt 
auknum skilningi milli landa og 
þjóða.

Óþekkt Nn hross í dómi. Þeirri 
hugmynd hefur verið fleygt á loft 
að æskilegast væri að dómarar 
hefðu engar upplýsingar um þá 
gripi sem til dóms koma; þ.e. ættir, 
eigendur o.s.frv. og einkum vísað 
til framkvæmdar byggingardóma. 
Nú er það svo að í byggingardómi 
og undanfara hæfileikadóms, hafa 
dómarar ekkert í höndunum um 
þau hross sem fyrir þá eru leidd 
utan nafn, fæðingarnúmer og upp-
runa, lit og örmerki. Allar frekari 

upplýsingar koma því aðeins 
fram að dómarar spyrji umráða-
menn sérstaklega. Dómarar eru 
sjálfir, sem betur fer, ástríðufullir 
áhugamenn um hrossarækt og 
ættfræði. Einföld leið til að eyða 
hér hugsanlegri tortryggni er að 
ættir séu alls ekki ræddar meðan 
á byggingardómi stendur eða að 
forvitni dómara sé ekki svalað fyrr 
en dómur er fallinn.

Lausnir í þá átt að meðhöndla alla 
gripi sem viðfangsefni eitt, tvö, 
þrjú og svo framvegis gegnum 
dómsferlið, tel ég ekki einasta 
óþarfar með öllu heldur vinna þær 
þvert gegn því að gera sýningar 
áhorfsvænar og áhugaverðar. Góð 
kynning hrossa í braut er sjálfsagð-
ur hluti af ferlinu.

Endurtekinn byggingardómur. 
Sú skoðun heyrist að óæskilegt 
sé að dómnefndir hafi eldri 
byggingardóma gripa við höndina 
þegar þeir koma til dóms að nýju. 
Almennt er viðurkennt að „rétt“ 
einkunn í okkar huglæga mati geti 
hlaupið á hálfum. Leiðarinn styður 
þessa skoðun og skalinn okkar er 
einfaldlega ekki fínlegri en þetta. 
Vandséð hvernig hann getur 
orðið fínlegri eða næmari miðað 
það opna ræktunartakmark sem 
við búum við og þær fjölbreyttu 
hestgerðir sem menn geta vænst 
að hljóti sömu einkunn fyrir 
tiltekna eiginleika. Það yrði létt 
verk fyrir kynbótadómara að 
dæma hvern áður sýndan grip 
án eldri gagna. En hver yrði 
útkoman – hver ávinningurinn 
fyrir hesteigandann? Að líkindum 
hlypu einkunnir mikið til, um 
hálfan hér og hálfan þar. Það liggur 
í hlutarins eðli að sú staða getur 
komið upp, þó „rétt“ sé dæmt, að 
sami gripur metist hálfum hærri/
lægri fyrir byggingu milli sýninga. 
Er plásturinn á þá niðurstöðu þá 
að reikna meðaleinkunn allra 
eldri dóma til að nálgast hina 
einu sönnu tölu? Ég hygg að 
hross geri mun oftar að hækka 
en lækka við endurmat á eldra 
dómi og núverandi vinnubrögð. 
Er raunverulegur ávinningur í að 
hnika þessu formi? Gætu menn 
sætt sig við að renna, að kalla, 
blint í sjóinn með endurtekinn 
byggingardóm – segjum í 

aðdraganda LM? 
Kröfur til ungra hrossa. 
Eftirminnilegustu galdrastundir 
undirritaðs við kynbótabrautina 
tengjast afrekum 4v. eðlisgæðinga 
og samvinnu þeirra við sanngjarna 
knapa. Að sama skapi er hryggilegt 
að horfa upp á sýningar þar sem 
farið er fram úr getu ungra hrossa, 
þar sem allt er sótt með afli og 
þvingun og skilið eftir í braut. 
Hver þarf að leiðrétta kúrsinn 
hér? Tæplega er það dómskerfið 
sem beinlínis ber að leggja sömu 
mælistiku á sérhvert hross, sami 
skali alltaf og alls staðar. 

Er ekki nær að viðurkenna þá 
staðreynd að það er aðeins brot 
af heildarfjölda 4v. tryppa sem á 
raunverulegt erindi í hæfileika-
hluta kynbótadóms? Þetta brot 
er stórgaman að sjá í braut enda 
okkar verðmætustu ræktunargripir. 
Stærstan hluta 4v. tryppa er farsæl-
ast að sjá fyrst að ári liðnu, sterk, 
djörf og kvíðalaus.

Vilji og geðslag. Það eru víst engin 
stórtíðindi að segja þetta þann 
eiginleika sem núverandi kerfi á 
erfiðast með að meta til gagns, 
einkum og sérílagi geðslagið 
sjálft. Vandræðalaust má segja, 
fyrir dómara, að tylla hrossum á 
sitthvorn endann á kvarðanum, 
taka hross niður fyrir sjaldséða 
geðslagsbresti í braut og hampa 
sérstaklega fjöri með einstakri 
þjálni. Stærstur hlutinn liggur 
hins vegar á bilinu 7,5 til 8,5 fyrir 
eiginleikann en í þeim hópi leynist 
klárlega fjöldinn allur af hrossum 
með geðslag sem er íslenskri 
hrossarækt aldrei til framdráttar og 
annar hluti með afar eftirsóknar-
vert geðslag en ekki auðsýnilega 
ásækinn í vilja.
Nú er auðvitað hverjum manni í 
sjálfsvald sett að rækta það geðs-
lag sem honum þykir hentast. 
Hlutverk kynbótadómsins er engu 
að síður að gefa upplýsingar og 
lýsingu á öllum dæmdum eigin-
leikum. Þetta hutverk er dómurinn 
ekki að höndla í dag m.t.t. geðs-
lags. Afleiðingin er að úrval á 
grunni geðslags er í besta falli 
ómarkvisst. Vissulega koma skot-
heldar reynsluupplýsingar fram í 
afkvæmum stóðhesta þegar frá 
líður, afkvæmahópurinn vex og 
tamningamenn deila reynslu sinni. 
Þegar þær upplýsingar loks koma 
fram, og ef neikvæðar, hafa margir 
fórnað sínum uppáhaldshryssum 
og dýrmætu krónum í pörun sem 
þeir helst vildu geta tekið til baka.

Af sjálfu leiðir að það liggja 
miklir hagsmunir í því fyrir 
greinina alla að ná betur utan 
um þennan mikilvæga eiginleika 
(mikilvægasta?). Hvort raunhæfar 
leiðir liggja e.t.v. í gegnum 
endurvakið mat viljadómara í 
kynbótadómi, gagnaöflun og 
grófa flokkun tryppa frá hendi 
afkastamikilla tamningamanna 
skal ósagt látið. Verkefnið er brýnt 
og aðsteðjandi og krefst umræðu 
og brúklegra lausna.

Kynbótaskipulag í hrossarækt er 
ekki fullkomið kerfi né nokkru sinni 
fullmótað. Íslenskir hestamenn verða 
seint sakaðir um að hafa ekki nægar 
skoðanir á straumum og stefnum eða 
hugmyndir um hvað beri að gera. 
Umræðuna og hugmyndabankann 
þarf að virkja að vetri og framkvæma 
að vori.

Nánar:
1) http://www.bondi.is/pages/1038
2 ) h t t p : / / w w w . l b h i .
is/?q=is%2Fhvernig_naum_vid_
meiri_arangri
3) http://www.rml.is/static/files/
Hrossaraekt_RML/reglur_um_
kynbotasyningar.pdf

Pétur Halldórsson

Hrossaræktarráðunautur
hjá RML Hvolsvelli
S: 487-1513 / 862-9322
petur@rml.is

Leiðrétting
Rangt nafn var sett við mynd 
af Guðmundi Jóhannessyni, 
ábyrgðarmanni í nautgriparækt hjá 
Ráðgjafarþjónustu landbúnaðarins, í 
síðasta blaði. Er Guðmundur beðinn 
velvirðingar á þessum mistökum.

Guðmundur Jóhannesson.

Þráður frá Þúfu IS2008184553, knapi Elvar Þormarsson.  Mynd/ Óðinn Örn Jóhannsson

Ráðgjafarmiðstöð landbúnaðarins

Guðmundur Jóhannesson

Ábyrgðarmaður 
í nautgriparækt 
S: 480-1808
mundi@rml.isHuppa til móts við kjötframleiðendur

Í síðustu grein fór ég yfir nýtt 
frjósemis yfirlit sem bætt var í 
nautgriparæktarkerfið Huppu 
í sumar. Það yfirlit kemur að 
nokkrum notum fyrir þá bændur 
sem eru með holdakýr til fram-
leiðslu á nautakjöti. Til þess að 
koma enn frekar til móts við 
framleiðendur nauta kjöts var 
bætt inn yfir liti yfir slátur gögn í 
sumar. Yfirlitið nýtist að sjálfsögðu 
ekki bara fram leiðendum nauta-
kjöts heldur einnig mjólkur-
framleiðendum því skýrslan nær 
einnig yfir innlagðar mjólkur kýr 
og kvígur.

Þetta er skýrsla sem er að finna 
undir „Skýrslur“ í valröndinni 
vinstra megin og heitir „Yfirlit 
sláturgagna“. Skýrslan gefur yfirlit 
yfir kjötframleiðslu búsins á tímabili 
sem notandinn velur sjálfur. Rétt 
er að taka fram að skilyrði er að 
sláturgögn frá sláturhúsi hafi verið 
staðfest áður, þ.e. að fallþunga- og 
kjötmatsupplýsingar hafi verið 
staðfestar á réttan grip, því skýrslan 
vinnur eingöngu með staðfest 
sláturgögn.

Skýrslunni má skipta í tvennt. 
Annars vegar er um að ræða lista 
með þeim gripum sem fargað hefur 
verið á því tímabili sem valið er og 
hins vegar yfirlit um meðaltöl og 
magn á sama tímabili. Hægt er að 
flokka gögnin eftir öllum gripum, 

kúm, kvígum eða nautum. Þarna 
má sjá raunupplýsingar um hvern 
og einn grip eins og fallþunga, 
flokkun og aldur í dögum við slátrun. 
Kerfið reiknar svo út áætlaðan 
lífþunga miðað við fyrirframgefna 
kjötprósentu sem er 44% fyrir kýr, 
46% fyrir kvígur og 48% fyrir naut. Ef 
um er að ræða vigtun á fæti 14 dögum 
eða skemur fyrir slátrun reiknar kerfið 
út raunverulega kjötprósentu. Út frá 
þessum upplýsingum og áætluðum 
fæðingarþunga er svo reiknaður 
áætlaður vaxtarhraði í g/dag. Það 
sama á við um fæðingarþungann 
að sé gripur veginn skömmu eftir 
fæðingu er raunþunginn notaður í 
stað áætlaðs fæðingarþunga. Kerfið 
miðar við að fæðingarþungi sé 34 kg 
nema Limousine-blendingar 39 kg. 

Í yfirlitnu um meðaltöl og magn 
er að finna yfirlit eftir flokkun í 
sláturhúsi. Á meðfylgjandi mynd er 
að finna dæmi frá búi þar sem öll naut 
sem fargað hefur verið á árinu 2013 
hafa farið í UNI*A og UNIA. Þarna fá 
menn yfirlit um fjölda gripa sem farið 
hafa í hvern flokk, meðalfallþunga, 
meðalaldur í dögum og heildarmagn 
innvegins kjöts eftir flokkum. Kerfið 
sýnir svo áætlaða kjötprósentu eða 
raunverulega kjötprósentu ef gripirnir 
hafa verið vigtaðir á fæti fyrir 
slátrun og þungi skráður í Huppu. 
Út frá þessum upplýsingum er svo 
reiknaður vaxtarhraði í g/dag. Að 

lokum er svo hlutfallsleg skipting 
gripa og kjöts eftir sláturflokkum 
sýnd á myndrænan hátt á kökuriti.

Það er okkar von að þessi skýrsla 
eða yfirlit nýtist mönnum til þess 
að bæta framleiðslu nautakjöts og 
gera hana hagkvæmari. Við skoðun 
á þessum gögnum hefur maður fljótt 
séð mikinn mun í vaxtarhraða og að 
þeir gripir sem eru að flokkast í lak-
ari flokka eins UNI M eru þeir gripir 
sem vaxa hægar. Oft á tíðum eru það 
gripir sem maður hefur grun um að 

hafi fengið slakt eldi í byrjun, til 
dæmis kálfar sem hafa verið keyptir 
á mjólkurfóðrunarskeiðinu og orðið 
of mikið um flutninginn. Með því að 
rýna aðeins í gögnin má oft finna 
skýringu á því hvers vegna við-
komandi gripur óx ekki eins og til 
var ætlast. Þegar skýringin er fundin 
er hægt að bæta úr. Þá er hægt að 
snúa dæminu við og sjá hvers vegna 
ákveðinn gripur eða gripir náðu 
miklu betri vexti en aðrir gripir og 
beita þeim fóðrunaraðferðum sem 

beitt var á þá framvegis.
Auðvitað er hér um ákveðna 

nálgun að ræða þar sem í langflestum 
tilfellum liggja ekki fyrir ákveðnar 
stærðir eins og fæðingarþungi og 
þungi á fæti fyrir slátrun. Hins vegar 
gerir kerfið ráð fyrir að menn geti 
skráð þessi gögn og fengið þannig 
út raunverulegt kjöthlutfall og 
vaxtarhraða. Þrátt fyrir að þetta sé 
nálgun er um að ræða ágætis yfirlit 
sem á að geta hjálpað til við að bæta 
framleiðslu nautakjöts í landinu.

Verslun FB Selfossi – 27. nóvember frá kl. 18 - 21
Verslun FB Hvolsvelli – 28. nóvember frá kl. 18 - 21
Verslun FB Egilsstöðum – 29. nóvember frá kl. 15 - 19

Chris King og Jens Rassmussen halda kynningar.
Frábær tilboð – nýjungar kynntar.  
Léttar veitingar og spjall. – í héraði hjá þér –

Smáauglýsingar 56-30-300
Hafa áhrif um land allt!

Lesendabás

Raforkusala um sæstreng
Það felst grundvallarbreyting í slíku 
verki að leggja raforkustreng til 
Evrópu. Þar er um að ræða algjör-
lega nýja tegund af útflutningi, að 
flytja úr landi raforku án þess að 
hér fari fram frekari nýting hennar 
til framleiðslu. 

Það er vissulega spennandi og 
áhugavert að geta með þessum hætti 
sett fleiri stoðir undir útflutning okkar 
og efnahag. Áður en að því kemur 
þarf þó að fjalla um marga þætti 
og ekki síður að svara ákveðnum 
grundvallarspurningum um hvernig 
við viljum nýta auðlindir okkar. Sú 
nýting er í því falin að framleiða orku 
með sjálfbærum hætti. Ég vil því fyrir 
fram ekki hafna þeirri leið að það geti 
bætt og treyst efnahag okkar að taka 
upp þessa útflutningsleið.

Í skýrslu sem iðnaðar- og viðskipta-
ráðherra lagði fyrir Alþingi er leitast 
við að svara aðkallandi spurningum. 
Í henni er fjallað um að með því 
að tengjast Evrópu með þessum 
hætti megi ná fram mark miðum er 
hafa verið sett á meginlandinu um 
sjálfbærar orkugefandi auðlindir til að 
nýta í þeim heimshluta. Eftirspurn eftir 
sjálfbærum orkulindum hefur verið 
mjög mikil að undanförnu en það eru 
blikur á lofti á orku mörkuðum. Því tel 
ég mikilvægt að atvinnuveganefnd 
Alþingis, sem fjallar um þetta mál, 
fái sérstaka og sjálfstæða skoðun á 
framtíðarspá sérfræðinga á orku-
markaði. Við skulum heldur ekki 
gleyma að verulegur hluti af því 
framboð á svokallaðri grænni orku 
er drifið áfram með umfangsmiklu 
styrkjakerfi ESB.

Verðum að rýna í stöðu okkar hér 
heima

Fólkið í landinu hefur miklar skoðanir 
á því hvernig eigi að fara með þessa 
auðlind. Ég tel mjög mikilvægt 
að við tökum undir þann þátt sem 
iðnaðarráðherra hefur lagt áherslu á, 
að þjóðarsátt verði að myndast um 
þennan sæstreng. Til að slíkt takist 

verðum við að rýnaí  stöðu okkar hér 
heima. Þar á ég við að víða skortir 
í sveitum aðgengi að þriggja fasa 
rafmagni. 

Við verðum að horfa til þátta 
eins og að afhendingaröryggi á 
raforku hér heima sé ásættanlegt. 
Við verðum að horfa til þess að 
margir hús eigendur hér heima hafa 
ekki aðra kosti en að nota raforku til 
að hita húsin sín. Það er gríðarlegur 
verðmunur á þeirri orku sem felst 
í að nota jarðhita til húshitunar 
og annarri orku. Undanfarin ár 
hefur flutningskostnaður á raforku 
orðið æ sýnilegri og stærri hluti af 
orkukostnaði heimila og fyrirtækja. 

Við búum við mismunun

Við búum við þann mismun að við 
innheimtum hærri flutningskostnað 
á raforku í dreifbýli en þéttbýli og 
við mismunum í gjaldskrám orku-
kaupanda sem notar rafmagn á 
við heilt byggðarlag sem býr í því 
sem kallað er dreifbýli umfram 
heimilisnotanda sem býr í þéttbýli. 
Það er samt sama rafmagnið og sótt er 

í virkjanir sem flestar eru í dreifbýlinu 
og er flutt til tengistöðva sem eru 
nærri þéttbýli. Þó er sú stefna uppi 
að okkur finnst allt í lagi að innheimta 
meiri flutningskostnað hjá byggðinni 
þar sem virkjunin er. 

Þetta er eitt af þeim atriðum sem 
ég tel einmitt nauðsynlegt að við 
ræðum til þess að mynda þá þjóðarsátt 
sem iðnaðarráðherra kallaði eftir í 
umræðu um orkustrenginn. 

Eftir lestur skýrslunnar sem 
ráðherra lagði fyrir alþingi og umræðu 
sem orðið hefur eftir útkomu hennar 
má síst vanmeta raunverulegan 
möguleika á því að umræðan leiði til 
þess að við treystum stöðu okkar á 
orkusölumarkaði og ég tek undir það. 
Ef það getur treyst samningsstöðu 
okkar er það vel.

Horfum til aukinnar 
raforkuframleiðslu

Ég horfi sannarlega bjartsýnum 
augum til framtíðar og ég tel reyndar 
að við eigum að horfa til þess að 
framleiða mun meiri raforku og 
selja hana en við gerum nú. Ég tel 
líka mikilvægt að við horfum til 
annarra kosta í raforkuframleiðslu 
en stórvirkjana. Þar nefni ég 
sérstaklega virkjunarkosti er felast í 
því að nýta það sem stundum hefur 
verið kallað bændavirkjanir, en 
það eru virkjunarkostir sem felast 
í að byggja sírennslisvirkjanir sem 
hafa takmörkuð umhverfisáhrif. 
Við þekkjum marga slíka kosti og 
margar slíkar virkjanir hafa verið 
byggðar á undanförnum árum. Þær 
gætu einar og sér breytt mjög mikið 
búsetumöguleikum úti í hinum 
dreifðu byggðum.

Ákvörðun um lagningu sæstrengs 
er ekki á næsta leiti – mögulega er það 
góður kostur – en óvissan er mjög 
mikil ennþá. En til að ná þangað 
verðum við að taka til hér heima hjá 
okkur.

/Haraldur Benediktsson

Neytendur eiga rétt á að vita 
hvaðan varan kemur sem þeir 
eru að kaupa; hvort sem um er 
að ræða matvöru eða hönnunar-
vöru. Mér finnst ekki rétt að selja 
fólki vörur í þeirri trú að varan sé 
íslensk, en þegar betur er að gáð 
er hráefnið erlent og framleiðslan 
fer fram erlendis en umbúðirnar 
eru á íslensku og vörumerkið 
íslenskt. Einhvers staðar á 
umbúðunum, með örsmáu letri, 
er hægt að sjá hvaðan varan 
kemur.

Made in Iceland

Ég tek dæmi um kjötvörur sem eru 
stundum markaðssettar með þessum 
hætti. Svona vinnubrögð eru til þess 
fallin að blekkja neytendur. Annað 
dæmi er lopapeysuframleiðsla, 
en hún er mjög vinsæl vara hjá 
erlendum ferðamönnum og þeir 
telja sig vera að kaupa séríslenska 
vöru, merkta „Made in Iceland“. 
En það hefur gerst að lopinn sem 
notaður er í peysurnar er erlendur, 
framleiðslan fer fram erlendis 
og því er ekkert íslenskt nema 
vörumerkið. Er þetta þá íslensk 
vara?

Nota má fánann án
sérstaks leyfis

Nú liggur fyrir Alþingi frumvarp 
sem fjallar um að rýmka lög um 
notkun á þjóðfána Íslands. Ef slík 
lög verða samþykkt heimila þau 
notkun fánans við markaðssetningu 
á íslenskum vörum án þess að 
sérstaklega sé sótt um leyfi til þess. 
Undantekning frá þessu er þegar 
fáninn er notaður í vörumerki sem 
skal skrásetja hjá Einkaleyfastofunni 
en þá þarf leyfi ráðherra fyrir notkun 
fánans að liggja fyrir. Hugmyndin 
er að vörur sem eru íslenskar að 
uppruna verði þá vel merktar með 
íslenska fánanum. Þetta mál hefur 
lengi verið til umfjöllunar og farið 
fyrir nokkur þing. 

Ályktun Bændasamtaka Íslands

Ýmsir aðilar hafa látið sig málið 
varða á þessum tíma, m.a. hafa 
Bændasamtök Íslands og Samtök 
iðnaðarins  sent þinginu umsagnir og 
ályktað um mikilvægi þess að unnt 
verði að nota þjóðfána Íslendinga til 
að auðkenna íslenska framleiðslu. 
Íslandsstofa hefur einnig unnið að 
undirbúningi málsins, sem og Félag 
atvinnurekenda og fleiri. 

Umsögn um áður framlagt 
frumvarp barst nefndarsviði 
Alþingis þann 21. júní 2010 frá 
Bændasamtökum Íslands og hún 
hljóðar svo:

„Bændasamtök Íslands 
fagna framlagningu ofangreinds 
frumvarps enda hafa samtökin í 
áraraðir beitt sér fyrir því, í samræmi 
við ályktanir Búnaðar þings, að 
fá almenna heimild til notkunar 
þjóðfánans við markaðssetningu 
búvara. Þó vilja samtökin benda 
á að þau telja ekki ljóst samkvæmt 

núgildandi lögum og ofangreindu 
frumvarpi til breytinga á þeim, hver 
skuli hafa eftirlit með óleyfilegri 
notkun þjóðfánans á söluvarning, 
umbúðir eða í auglýsingu vöru og 
þjónustu. Bændasamtök Íslands 
vilja þannig leggja áherslu á 
mikilvægi þess að nánari ákvæði 
um skilyrði fyrir notkun þjóðfánans 
með þessum hætti, verði sett með 
reglugerð.“ 

Hönnun og hefðir

Matar- og menningarferðamennska 
nýtur vaxandi vinsælda og því 
væri það ekki síður gagnlegt fyrir 
erlenda ferðamenn sem áhuga 
hafa á innlendri matargerð og 
matarminjagripum, sem og íslenska 
neytendur, að vörur af íslenskum 
uppruna væru merktar með íslenska 
fánanum. Þær myndu klárlega vekja 
meiri athygli og um leið tryggja 
ákveðin gæði.

Í greinargerð með frumvarpinu 
eru tekin dæmi um vörur sem 
engum blandast hugur um að séu 
íslenskar, eins og grænmeti sem er 
ræktað á Íslandi, kjöt af íslenskum 
sláturdýrum og sjávarfang sem 
veitt er í íslenskri landhelgi og 
unnið á Íslandi. Flækjustigið sem 
ég rak mig á við endurskoðun 
þessa frumvarps var skilgreiningin 
varðandi hönnunarvörur og hið 
sama gildir um hefðbundnar 
íslenskar matvörur, sem þó eru úr 
erlendu hráefni. Þannig að lausnin 
er að hönnunarvara sé hönnuð 
og framleidd hér á landi þó að 
hráefnið sé erlent, t.d. húsgögn og 
fatnaður. Hið sama gildir um vörur 
framleiddar skv. íslenskri hefð 
eða sem hafa verið framleiddar í 
meira en hálfa öld, eins og t.d. Nóa 
konfekt, kleinur og slíkt, en þær 
yrðu einnig skilgreindar sem vörur 
af íslenskum uppruna. 

Rétt er að geta þess grundvöllur 
þessara skilgreininga og laga-
breytingar er að fánanum sé ekki 
óvirðing gerð. Nú er þetta mál til 
umfjöllunar hjá Stjórnskipunar- og 
eftirlitsnefnd Alþingis og verður 
vonandi afgreitt á Alþingi síðar í 
vetur.

Silja Dögg Gunnarsdóttir, 
3. þingmaður Suðurkjördæmis, 
Framsóknarflokki.

Íslenskt, já takk!

Hjálpari og hestamaður – 
listamaður og lífskúnstner 

Bækur & diskar

Haraldur Benediktsson

Silja Dögg Gunnarsdóttir

Ævisagan Snorri á Fossum 
–Hjálpari og hestamaður – 
listamaður og lífskúnstner er komin 
út hjá Bókaútgáfunni Sölku, en 
hinn góðkunni sagnamaður Bragi 
Þórðarson rekur hér fróðlega og 
bráðskemmtilega ævisögu Snorra 
Hjálmarssonar. 

Snorri á Fossum er að góðu 
kunnur. Borgfirðingar þekkja hann 
sem dugandi bónda, hestamann, 
gleðimann og leikara, en á 
undanförnum árum hefur hann 
orðið landsþekktur söngvari og 
„hjálpari“. Með því er átt við 

hæfileika Snorra til að 
koma öðrum til aðstoðar 
með ýmsum hætti. Hann 
getur fundið vatn í jörðu 
með spáteinum, hann sér 
óorðna hluti og veitir 
hjálp í veikindum og 
annars konar erfiðleikum með 
stuðningi frá öðrum heimi.

Snorri Hjálmarsson er upprunninn 
í Aðalvík á Hornströndum en 
fluttist í Andakílinn eftir upp vöxt 
og skólagöngu í Reykjavík og á 
Hvanneyri. Hann hreppti kóngs-
dótturina, Sigríði Guðjónsdóttur á 

Syðstu-Fossum, 
hálft ríkið og síðan 
allt, eins og í sönnu 
ævintýri, og hefur 
ríkt þar síðan. 

Bragi Þórðarson, 
segir í þessari bók 
sögu Snorra sem er 

allt í senn – fróðleg, umhugsunarverð 
og bráðskemmtileg. Hér eru á 
ferðinni æviminningar manns með 
einstaka hæfileika og jákvæða 
lífssýn, manns sem gefur lífinu 
lit og er ávallt reiðubúinn að rétta 
náunganum hjálparhönd. 

Dráttarvélar vítt og breitt um landið
Tókatækni hefur gefið út DVD-
diskinn Dráttarvélar vítt og 
breitt um landið. Á síðustu árum 
hefur áhugi á að gera upp gamlar 
dráttarvélar aukist mikið og æði 
stór hópur hefur áhuga á slíku. 
Vítt og breitt um Ísland má finna 
vélagrúskara. Sumir hafa gert upp 
eina dráttarvél, aðrir margar. Við 
hittum nokkra fyrir í fyrra og var 
gefinn út diskur með þeim. 

Eins og nafnið gefur til kynna 
var farið vítt og breitt um landið. 
Diskurinn er 110 mínútur með 16 
innslögum.

Á Vestfjörðum hittum við Deutz-
aðdáendurna Elvar Sigurgeirsson í 
Bolungarvík og Guðmund Sigurðsson 
á Svarthamri við Súðavík. Við hittum 

líka Sæmund Þóroddsson í Dýrafirði 
sem sýnir okkur sína vél. Vélagrúskarar 
eru á öllum aldri; við ræðum við Almar 
Óla 14 ára á Hvolsvelli, sem gerir upp 
Deutz, og Inga Þór 12 ára í Borgarfirði 
sem er langt kominn í vélagrúskinu. 
Enn lengra komnir eru eldri herrarnir 
sem hafa athvarf á Finnsstöðum á 
Fljótsdalshéraði, en þeir hittast nánast 
daglega til að skrúfa og skrafa. Við 
skoðum aflmesta traktor landsins og 
hittum Jóhann Marvinsson bónda 
á Svínabökkum og David Brown 
aðdáanda. Vélaáhuginn hefur ýmsar 
birtingarmyndir og við hittum tvo 
menn sem fara sínar eigin leiðir. Rætt er 
við Odd Einarsson, framkvæmdastjóra 
Þórs hf., um sögu fyrirtækisins og 
Sigurð Skarphéðinsson, sem fylgdi MF 

100 línunni úr 
hlaði hér á landi 
og þjónustaði 
þær vélar í 
áratugi. Litið 
er við á Grund 
í Reykhólasveit 
og Farmall BMD Super í Bárðardal 
skoðaður. Í fróðleikshorninu er 
sandblástur kynntur og farið yfir 
undirbúning fyrir málningu. Auk þess 
er á disknum einstök kvikmynd frá 
heyskap á Vesturlandi árið 1957.

Verðið á disknum er 3.600 kr. 
m.vsk. og mun salan fyrst og fremst 
fara fram í beinni sölu frá framleiðanda 
með tölvupósti á tokataekni@gmail.
com og í síma 471 3898. Móttaka 
pantana er hafin.

Nytjaskóga er hægt að rækta á Íslandi 
ekki síður en í nágrannalöndum okkar
– rætt við Björgvin Örn Eggertsson um nýja bók um skógrækt

Eftirspurn eftir margvíslegum 
afurðum skóga fer stöðugt 
vaxandi. Aðstæður til ræktunar 
nytja skóga víða hér á landi 
standast samanburð við skógrækt 
í nágranna löndum okkar. 
Möguleikar skógareigenda á 
Íslandi til aukinnar auðlinda-
sköpunar eru því miklir, ef rétt 
er að málum staðir. Tugþúsundir 
tonna af nýjum viði verða árlega 
til í skógum landsins. Og skógarnir 
gefa einnig af sér margt annað en 
timbur; margs konar matvæli, 
lyf, efni til handverks og skrauts, 
skjól, bætt andrúmsloft, og svo 
mætti lengi telja.

Á ofangreindum orðum hefst 
bókin Skógarauðlindin – ræktun, 
umhirða og nýting, sem kom út 
fyrir skömmu. Þessari bók er ætlað 
að gefa yfirlit yfir helstu atriði 
sem hyggja þarf að við ræktun 
skóga. Í bókinni er farið yfir 
undirbúning og skipulagningu, 
og helstu framkvæmdaatriði í 
ræktun og umhirðu miðað við 
reynslu og aðstæður hér á landi. 
Einnig eru kynntar fjölbreyttari 
útfærslur og aðferðir við trjá- og 
skógrækt en tíðkast í hefðbundinni 
timburframleiðsluskógrækt. Óhætt 
er að fullyrða að þetta er bók fyrir 
alla þá sem áhuga hafa á skógrækt.

Margs konar tekjur af skógrækt

Björgvin leggur áherslu á að 
skógrækt sé langtíma fjárfesting en 
ekki stundargróði. „Það er hægt að 
hafa margskonar tekjur af skógrækt 
eða af áhrifum skógræktar og spara 
þannig heilmikinn gjaldeyrir og 
skapa jafnframt fjölmörg störf,“ 
segir Björgvin og bendir á að 
tekjurnar komi oft frá hlutum sem 
séu jákvæðir fylgifiskar skógarins 
– lokaafurðinni.

„Ber og sveppir vaxa í skógunum 
sem hægt er að koma í verð. Greinar, 
laufblöð, grös og annað sem hægt 
er að nýta í skreytingarefni eða 
nytjajurtir. Tjaldstæði í eða við 
skóg eru vinsælir áningarstaðir. Sala 
á íslenskum jólatrjám eykst ár frá 
ári og þykir orðið hallærislegt að 
vera ekki með íslenskt tré í stofunni 
um jólin. Grisjunarviður er orðin 
verslunar vara, bæði sem kurl, 
spónn, timbur og grófur smíðaviður. 
Einnig held ég að bændur fari í auknu 
mæli að kaupa meira af íslenskum 
girðingarstaura í stað þeirra sem eru 
fluttir inn. Þannig að það er hægt að 
hafa tekjur af ýmsu í skógræktinni. 
Skógurinn er framtíðarauðlind sem 
á eftir að velta milljörðum fyrr en 
margan grunar,“ segir Björgvin.

Öflug samtök skógareigenda 

Oft er sagt að öflug samtök 
skógareigenda séu lykillinn að 
framþróun í skógrækt. Björgvin 
tekur undir það og segir að starfandi 
séu félög skógarbænda í öllum 
landshlutun og einnig Landsamtök 
skógareigenda. „Samtökin eru 
ekki gömul en hafa það m.a. sem 
markmið að vinna að sameiginlegum 
markaðsmálum skógareigenda. 
Samvinna þeirra hefur gengið vel 
og eru eigendurnir úr ýmsum stéttum 
þjóðfélagsins, sem gerir það að 

verkum að víðsýnin 
er mikil meðal skógar-
eigenda.“

Almennur áhugi á 
skógum

Afstaða almennings 
til skógræktar skiptir 
ekki síður máli og 
sagði Björgvin að 
þéttbýlisbúar væru 
duglegir við að nýta 
sér nágrannaskóga. 
Þannig hefði heim-
sóknum í Heið mörk, 
Öskjuhlíð og önnur 
skógi vaxin svæði 

fjölgað ár frá ári, ekki bara á sumrin 
heldur á öllum tímum ársins.

„Fjölbreytileiki árstíðanna er 
oft mikill í skógunum og er fólk að 
koma og upplifa þær. Almenningur 
er farinn að gera auknar kröfur um 
skjól í sínum byggðalögum og vilja 
fá meiri skóg í næsta nágrenni. Nú 
styttist til dæmis í þann tíma þegar 
hvað flestar fjölskyldur fara saman í 
skógarferð til að kaupa íslensk jólatré 
sem að þau geta fengið að saga sjálf 
hjá fjölmörgum skógræktarfélögum 
víða um land. Listaháskólinn og 
skógareigendur vinna saman. 

Hvað hafa skógareigendur gert til 
að auka á verðmæti skóganna?

Björgvin minnir á að skógareigendur 
og nemendur Listaháskólans hafi 
tekið höndum saman í verkefni sem 
kallað var Stefnumót við bændur,en 
það er hluti af námi í vöruhönnun 
við skólann. „Þar fara nemendur í 
heimsókn til skógarbænda og skoða 
skóginn hjá þeim og fá yfirsýn yfir 
ræktunarstarfið. Í framhaldinu fara 
nemendurnir í vöruþróunarvinnu út frá 
hugmynd sinni af hlut eða afurð sem 
þau búa til og kynna í lok áfangans. 
Útkoman er ótrúlega fjölbreytt og 
margir nytsamlegir hlutir hafa litið 
dagsins ljós. Með verkefninu opnast 
augu nemenda og annarra á að úr 
skóginum er hægt að búa til fjölmargar 
aðrar afurðir en timbur.“

Skjólbeltaræktun – skógar og 
búpeningur

Björgvin segir að fyrstu skref bænda í 
skógrækt felist oft í skjólbeltaræktun. 

„Bændur landsins eiga eftir 
að taka mörg skref hvað varðar 
skjólbeltaræktun en einnig ættu margir 
þeirra að athuga þann möguleika að 
rækta trjálundi á víð og dreif. Í allri 
ræktun skiptir skjól og hiti miklu 
máli. Þetta á jafnt við um jarðrækt 
og skepnuhald. Sumrin eru stutt og 
bændum veitir ekki af sem mestri 

uppskeru á túnum sínum. Með því 
að minnka vindinn getur lofthitinn 
hækkað um einhverjar gráður, sem 
leiðir til aukinnar uppskeru. Meiri 
trjágróður eykur líka á velferð 
bú peningsins.

Hitt er svo aftur annað mál að 
það skiptir máli að ungskógur fái 
frið fyrir beit fyrstu árin meðan 
hann er að vaxa úr grasi, þannig að 
dýrin hafi ekki möguleika á að bíta 
toppana af trjánum. Þetta getur tekið 
mislangan tíma, allt eftir trjátegund 
og vaxtarskilyrðum. Þegar skógurinn 
hefur náð nægilegri hæð er ekkert því 
til fyrirstöðu að beita skóginn, svo 
framarlega sem skepnurnar valda ekki 
skaða á trjánum.“

Þekking og aftur þekking 

Björgvin segir að Svíar hafi góða 
reynslu af því að nota bókina til að 
fræða áhugsamt skógræktarfólk. Þar 
í landi var bókin lykillinn að almennri 
umræðu um skógrækt þar sem ekki 
var farið of djúpt í fræðin.

„Árangur í skógrækt er ekki 
sjálfgefinn. Þekking er upphaf og 
endir alls í skógrækt eins og svo 
mörgu öðru. Nýja bókin gefur svör 
við ýmsu en til viðbótar er gott að 
sækja sér enn frekari fræðslu á borð 
við Grænni skóga eða taka þátt í 
leshringjum eða jafningjafræðslu,“ 
segir Björgvin að lokum.  /ÁÞ

Algeng landstærð til skógræktar hér á landi er 40-80 hektara skógur. Það getur svarað til ársframleiðslu á 100–300 m3 af bolvið, sem getur þýtt ársveltu 
upp á 700 þúsund til rúmlega tveggja milljóna króna þegar fram líða stundir.

Bækur 

Skógarauðlindin
– ræktun, umhirða og nýting
Bókin er hluti af verkefninu Kraftmeiri skógur, sem 
er fræðsluverkefni sem leggur áherslu á að fjalla 
um skógrækt sem fjölskyldufyrirtæki og nauðsyn 
þess að hlúa vel að ræktuninni til að ná árangri. 
Þessu nýja verkefni er ætlað að ná til sem flestra 
skógareigenda á Íslandi með almennri fræðslu, 
persónulegum heimsóknum, útgáfu á kennsluefni, 
virkri heimasíðu og ýmiss konar endurmenntun. 

Á myndinni er ritstjórn bókarinnar Skógarauðlindin – ræktun, umhirða og nýting. Frá vinstri: Hallur Björgvinsson, 
Björn B. Jónsson, Harpa Dís Harðardóttir og Björgvin Örn Eggertsson.  

Í dag eru nokkrir tugir einstaklinga hér á landi menntaðir í skógfræði eða 
skógverkfræði eða með verknám í skógrækt. 

Vélabásinn
Hjörtur L. Jónssonson

Bændasamtökin eiga nokkurra 
ára gamlan Subaru Forester 
sem hefur þjónað samtökunum 
og Bændablaðinu ágætlega. 
Um síðustu áramót kom nýr 
og breyttur Subaru Forester á 
markað og hugðist ég bera þessa 
bíla saman. Skemmst er frá því að 
segja að munurinn er svo mikill 
á bílunum að það er varla hægt 
að bera þá saman, nema að báðir 
heita Forester.

Öryggið í fyrirrúmi

Það er nánast ekkert eins í nýja og 
gamla Forester; vélin, skiptingin, 
drifbúnaðurinn, innréttingin og 
yfirbyggingin eru gjörbreytt. 
Þegar ég settist inn í bílinn fann ég 
strax mun, sætin voru þægilegri, 
fótapláss mun meira og útsýni allt 
annað. Mælaborðið er hefðbundið 
og vel staðsett, en hægra megin við 
það er upplýsingaskjár sem gefur 
mikið af góðum upplýsingum, s.s. 
um aksturstíma, eyðslu, vegalengd 
ökuferðar, útihita, innihita og fleira. 
Öll yfirbyggingin er smíðuð og 
hönnuð sérstaklega með öryggi að 
leiðarljósi, ekki ósvipuð hönnun 
og veltibúr í rallýbíl. Loftpúðar 
eru margir og loftpúðinn fyrir 
farþega í framsæti er ekki virkur 
nema farþegi sé í sætinu og því blæs 
hann ekki út ef bílstjóri er einn í 
bílnum og lendir í höggi. Þess eru 
enda dæmi að farþegapúðinn hafi 
slasað ökumann við árekstur og 
kastað honum í hliðarrúðuna eftir 
að ökumannspúðinn hefur sprungið 
í fang hans. Fyrir allan þennan 
öryggisbúnað fékk Subaru Forester 
fimm stjarna öryggisverðlaun Euro 
NCAP, sem er hæsta mögulega 
stigagjöf fyrir öryggi.

Mikil eyðsla á kaldri vél
en snarminnkar eftir einnar

mínútu akstur
 

Vélin er kraftmikil tveggja lítra 
boxer-vél sem á að skila 150 
hestöflum við 6.200 snúninga. 
Þrátt fyrir að Subaru Forester sé 
alltaf í fjórhjóladrifinu eyðir hann 
ekki miklu bensíni, en þessi nýja 
endurhannaða vél er gefin upp fyrir 
að vera með eyðslu upp á 8,5 lítra á 
hundraðið í innanbæjarakstri og ekki 
nema 6,0 lítra í langkeyrslu. Þetta 
er mikil framför frá gamla bílnum, 
sem var að eyða yfir 10-11 lítrum 
innanbæjar og nálægt 9 í langkeyrslu. 
Sjálfur ók ég bílnum langt og var 
ekkert að reyna sérstaklega að spara 
bensín, útkoman var 6,9 lítrar hjá 
mér. Hins vegar er manni svolítið 
brugðið þegar bíllinn er ískaldur 
því þá sýnir eyðslumælirinn allt 
að 40 lítra eyðslu á hundraðið, en 
strax eftir eina mínútu í gangi eða 
eins kílómetra akstur er mælirinn 
farin að sýna lægri tölur og eftir 
um 5-10 mínútna akstur er eyðslan 
dottin niður í tölu sem heldur manni 
brosandi ánægðum.

Ný keðjudrifin þrepalaus 
skipting

Drifbúnaðurinn er nýr og nefnist 
Xmode, en með einum takka fyrir 
framan gírstöngina er hægt að setja 
inn stillingu fyrir erfiðar aðstæður. 
Þessi stilling gefur aukna möguleika 
til að bregðast við betra áframátaki 
og bremsuátaki til að hámarka grip 
hvers hjóls miðað við aðstæður. Ég 
prófaði þetta aðeins á vegslóða sem 
var með snjó og klaka og bíllinn var 
á sumardekkjum, en miðað við grip 
áfram og hemlun hefði mátt halda að 
bíllinn hefði verið á góðum vetrar-
hjólbörðum. Hæðin undir lægsta 

punkt er 22 cm, sem er með því 
mesta í flokki þessara bíla, og hornið 

frá framstuðara niður í framdekk er 
26 gráður, sem gefur möguleika á 

töluvert miklum torfæruslóðaakstri. 
Skiptingin er stiglaus línusjálfskipt-
ing, snörp skipting sem er keðju-
drifin (sem skilar þessari snerpu) og 
ætti að þola meira en hefðbundnar 
svipaðar sjálfskiptingar sem almennt 
eru reimdrifnar. 

Tog vélarinnar gerir bílinn 
sérstaklega hæfan fyrir 

kerrudrátt

Farangursrými er mjög mikið (sé 
miðað við eldri bílinn er farangurs-
rýmið töluvert meira) og dráttarget-
an er 2.000 kg. Þetta tvennt gerir 
bílinn sérstaklega fjölskylduvænan 
og ætti að henta vel til að draga 
hestakerru og hjólhýsi, þar sem tog 
vélarinnar er mjög gott og bíllinn 
tapar ótrúlega litlum hraða þegar 
komið er að bröttum brekkum. Að 
lokum vil ég nefna einn lítinn takka 
í stýrinu, en hægra megin á því eru 
tveir takkar sem merktir eru með I 
og S. Ef taka þarf fram úr bíl á þjóð-
vegi er gott að ýta á S-takkann og 
gefa svo í fram úr. Bíllinn hreinlega 
hendist áfram og framúrtakan verð-
ur snögg og snörp en ef maður gerir 
þetta ekki verður hún mun hægari. 
Muna svo að stilla á I-takkann á eftir 
(til að spara eldsneyti). 

Miðað við verð og kynni mín 
af bílnum tel ég Forester vera með 
vænlegri kostum í bílakaupum sé 
verið að leita eftir fjórhjóladrifnum 
bíl.

Nýr og breyttur Subaru Forester:

Ódýr, öruggur og gjörbreyttur 

Lengd: 4.495 mm

Hæð 1.735 mm

Breidd: 1.795 mm

Þyngd: 1.502 kg

Verð: Bensínvél  2,0        5.790.000

Subaru Forester 

Subaru Forester.  Myndir / HLJ

Hliðarspeglar eru mjög góðir. 

Hátt er upp undir bílinn að framan, sem gerir honum kleift að brölta mjög 
torfæra slóða án þess að eiga á hættu að reka niður framendann.

Upplýsingaskjárinn sýndi að eftir tveggja tíma akstur var eyðslan 6,9 lítrar 
á hundraðið en frá því að A-kílómetramælirinn var núllaður var hún samtals 
7,8 lítrar á hundraðið.

S og I takkarnir, I fyrir sparakstur og 
S fyrir snerpu.

Bækur 

Óskar Magnússon, lögmaður og 
útgefandi Morgunblaðsins, hefur 
sent frá sér sína fyrstu skáldsögu 
og ber hún heitið „Látið síga 
piltar“. Það er Forlagið sem gefur 
hana út. Sagan er sveitasaga, 
gerist í nútímanum og fjallar um 
átök bænda og búaliðs við óblíð 
náttúru öfl og illa peningamenn. 
Hún er mikill óður til sveitarinnar.

Undir sakleysislegu yfirborðinu 
leynast hremmilegir atburðir, ástir 
slark, áföll og hroðalegir glæpir. Í 

sögunni vegast á ljúfar frásagnir 
og lýsingar sem ekki henta við-
kvæmum, eins og segir á bókar-
kápu. Undir og yfir svífir hárbeitt 
háð sem engum hlífir. 

Ólafur Gunnarsson segir í 
umsögn um bókina:

„Allt Ísland nútímans er undir 
í þessari skáldsögu sem hverfist í 
kringum miklar náttúruhamfarir 
sem lýst er af listrænum þrótti. Þegar 
Óskar Magnússon mætir til leiks 
með sína fyrstu skáldsögu þá duga 

engin vettlinga-
tök. Flottur og spennandi texti sem 
gleðja mun margan lesandann.“

Markmiðið að bæta heilsu 
og koma í veg fyrir slys 
Á hverju ári er tryggingafélagið 
VÍS með uppákomu sem kölluð 
er forvarnadagur. Á þessum 
forvarnadegi halda menn frá 
ýmsum fyrirtækjum fyrirlestra 
og segja frá því hvernig gengur 
hjá þeim í forvörnum. 

Á forvarnadeginum síðastliðið 
vor talaði framkvæmdastjóri Strætó 
um hvernig gengi í sínu fyrirtæki og 
sagði meðal annars: Forvarnir eru 
sennilega besta fjárfesting sem hægt 
er að hugsa sér, en við hjá Strætó 
fórum í mikla forvarnarvinnu með 
það að markmiði að fækka slysum og 
kostnaði vegna þeirra. Á tveim árum 
tókst að minka kostnað vegna slysa 
úr 33 milljónum niður í tæpar 11 
milljónir. Forvarnir eru „gróðabisnis“ 
sagði framkvæmdastjóri Strætó 
að lokum og kvatti fundargesti til 
að huga að forvörnum hjá sér við 
fyrsta tækifæri því að það skilaði svo 
góðum arði. Þetta var bara eitt dæmi 
um góðan árangur vegna forvarna 
sem kom fram í fyrirlestrum á 
forvarnardegi VÍS. 

Ef allir leggjast á eitt með það að 
markmiði að bæta heilsu og koma í 
veg fyrir slys næst árangur. Með því 
að byrja strax að hugsa um hverju er 
hægt að breyta til batnaðar er hægt 
að ná árangri.

Tvær ábendingar sem gott er að 
fara eftir með forvarnir í huga

Slys í dreifbýli þar sem bílar, dráttar-
vélar og fjórhjól koma við sögu eru 
ótrúlega algeng, en í nálægt 40% 
allra slysa á landsbyggðinni koma 
vélknúin ökutæki við sögu. Flest 
þessara óhappa eða slysa verða þegar 
verið er að fara af stað og byrjað er á 
að bakka til að snúa ökutækinu í þá 
stefnu sem á að fara. Besta lausnin 
við þessu er mjög einföld. Ef ekki 
er hægt að ganga frá ökutækjunum 
þannig að þeim sé ekið í hring er 
einfaldasta lausnin að enda alltaf 
ökuferð með því að bakka í stæði. 
Til eru fyrirtæki á Íslandi sem 
skylda starfsmenn fyrirtækissins 
til að leggja bílum á þennan hátt í 

bílastæði fyrirtækisins og hefur það 
gefið góða raun. 

Aldrei skal nálgast vélar
nema frá hlið

Of mörg alvarleg slys hafa orðið 
þegar bakkað hefur verið á börn þar 
sem verið var að vinna á vélum sem 
börnunum finnst spennandi og vilja 
skoða. Oftast þegar þessi slys hafa 
orðið hafði stjórnandi vélarinnar ekki 
hugmynd um að barn væri nálægt 
vélinni. Á unga aldri er gott að reyna 
að temja börnum það að nálgast 
aldrei dráttarvél bíl eða fjórhjól nema 
frá hlið. Ef maður venur sig á þetta 
á unga aldri fylgir þessi hefð manni 
til æviloka, því þegar maður venur 
sig á þetta er þetta jafn sjálfsagður 
hlutur og að byrja daginn á því að 
bursta tennur. Í Bandaríkjunum er 
þetta meðal annars í kennsluefni 
leikskóla og í barnaskólum, enda er 
mikið lagt upp úr forvörnum  meðal 
barna þar í landi. 
 /HLJ

Öryggismál 

Bændablaðið
Smáauglýsingar

56-30-300
Hafa áhrif

um land allt!

„Látið síga piltar“
– átök bænda við náttúruöfl og illa peningamenn

Elst milli hendinga
Komin er út ljóðabókin Elst milli 
hendinga eftir Þóru Jónsdóttur 
hjá Bókaútgáfunni Sölku.

Þóra Jónsdóttir frá Laxamýri 
vakti strax athygli þegar fyrsta 
ljóðabók hennar, Leit að tjald-
stæði, kom út 1973 – fyrir 40 
árum. 

Síðan hefur hún sent frá sér 
ellefu bækur; ljóð, ljóðaþýðingar 
og örsögur, nú síðast á vor-
dögum safnið Nokkur ljóð 
sem grunnskóla nemar fengu 
sem viðurkenningu í Stóru 
upplestrarkeppninni 2013.

Elst milli hendinga

Skartbúin
hélt ég á barni í fanginu
fór ekki á dansleikinn

Nú hef ég elst
milli hendinga
Tíminn stígur tangó
Barnið löngu hrifið
úr örmum mér

Ekki fleiri orð
Allt sem þú segir
verður notað gegn þér
Allt sem þú segir ekki

Í stíl við þig
Tískubókin – Í stíl við þig eftir 
Evu Dögg Sigurgeirsdóttur er 
komin út hjá Bókaútgáfunni 
Sölku. 

Í þessari aðgengilegu og 
bráðskemmtilegu bók gefur Eva 
Dögg Sigurgeirsdóttir einföld ráð 
sem auðvelda konum að lesa í 
tískuna og spara tíma og peninga. 
Bókin byggir á reynslu hennar sem 
fag manneskju á vettvangi tísku-
tengdra málefna, og leggur hún 
höfuðáherslu á að konur læri að 

skapa sér sinn eigin stíl 
sem hentar útliti þeirra og 
líkams byggingu. Sjálfs-
öryggi og vellíðan byggist 
ekki síst á því að skapa 
sína eigin ímynd.  Bókin 
er hvetjandi og persónu leg, 
skrifuð á léttum nótum og 
sýnir ótal dæmi sem allar 
konur þekkja.

Elsa Nielsen mynd-
skreytti, Gunnar Sverrison 
tók ljósmyndir.

n 

John Deere 6430 – 120 hestöfl
Árgerð 2012
Notuð 1195 vinnustundir
Fjaðrandi framhásing
Dekk 540/65x38 og 480/65x24
Verð kr. 10.600.000 + vsk.

DRÁTTARVÉLAR

www.VBL.is REYKJAVÍK
Krókháls 5F 
110 Reykjavík 
Sími: 414-0000 

AKUREYRI
Baldursnes 2 
603 Akureyri 
Sími: 464-8600 

VB Landbúnaður áskilur sér allan rétt til að leiðrétta verð sem reynist ekki rétt. T.d. vegna misprentunar, ef útreikningur verðs reynist rangur, hækkun/lækkun gengis.

REYKJAVÍK Sími: 414-0000   ///    AKUREYRI Sími: 464-8600   ///    www.VBL.is

Verð eru miðuð við gengi GBP 195

VARAHLUTIR OG REKSTRARAVÖRUR
Hágæða vörur sem henta
sérstaklega öllum John Deere 
dráttarvélum og einnig öllum 
öðrum gerðum dráttarvéla

Lökk og margt fleira

Síur í úrvali

„Orginal“ varahlutir

John Deere 6230 – 100 hestöfl 
Með 633 ámoksturstækjum 
Árgerð 2010 
Notuð 1282 vinnustundir  
Verð kr. 8.300.000 + vsk.

John Deere 6830 – 150 hestöfl 
Árgerð 2007 - Premium 
Notuð 2520 vinnustundir  
Stiglaus skipting
50 km ökuhraði
Fjaðrandi framhásing 
Fjaðrandi hús 
Dekk 20,8R38 og 16,9R28
Verð kr. 10.500.000 + vsk.

John Deere 6930 – 155 hestöfl 
Árgerð 2012, án ámoksturstækja
Notuð 1250 vinnustundir
Fjaðrandi framhásing
Dekk 650/65R38 og 540/65R28 
Verð kr. 11.400.000 + vsk.

John Deere 6330 – 110 hestöfl  
Árgerð 2009 - Premium
Notuð 168 vinnustundir  
Stiglaus skipting 
Ámoksturstæki verða sett á vélina
Dekk 18,4x38 og 16,9x24
Verð kr. 11.200.000 + vsk.

Nánari upplýsingar um útbúnað John Deere dráttarvélanna og hvenær
þær verða til afgreiðslu fást hjá bjarnib@vbl.is eða í síma 822-8612

Er klárt 
fyrir klárinn?
- Allt í hesthúsið

Verslanir:  Lynghálsi, Reykjavík  |  Akureyri  |  Blöndósi  
Ráðgjafar:  540 1100  |  lifland@lifland.is  |   www.lifland.is

Gerðu vel við fákinn með nýrri loftræstiviftu, gúmmí mottum, brynningar skál eða fóður trogi. Hjá okkur færðu hnakka statíf 
og allt sem þarf til að lyfta aðstöðu þinni og gæðing anna á æðri stall. Kynntu þér vöru bækling inn á heima síðu okkar, 
komdu við eða hafðu samband. Við veitum þér góð ráð og persónulega þjónustu.

Líf og lyst
BÆRINN OKKAR

Grísakjöt á góðum degi

Bærinn Ytri-Fagridalur er á 
Skarðsströnd í Dalasýslu. Þar búa 
Guðmundur Kristján Gíslason 
og Halla Sigríður Steinólfsdóttir. 
Jörðin er 1962 hektarar að stærð 
með eyjum og skerjum.

Búið er lífrænt vottað sauðfjárbú 
með 503 fjár, fimm hross, sjö 
landnáms hænur og einn hana. Auk 
þess eru þau hjón með fjölda býflugna 
sem ekki hefur verið kastað tölu á. 

Býli: Ytri-Fagridalur.

Staðsett í sveit: Skarðsströnd, 
Dalasýslu.

Ábúendur: Guðmundur Kristján 
Gíslason og Halla Sigríður 
Steinólfsdóttir. Karl og kerling í 
koti sínu.

Fjölskyldustærð (og gæludýra)? 
Við tvö, af og til burtflognir afkom-
endur. Þrír smalahundar, einn minka-
hundur og heimilisuglur (úti). 

Stærð jarðar? 1.962 hektarar, eyjar 
og sker.

Gerð bús? Lífrænt vottað sauðfjárbú.

Fjöldi búfjár og tegundir? 
503 sauðskepnur, fimm hross, 
sjö heimilislandnámshænur og 
hani, svo ansi margar býflugur. 
Búfjáreftirlitið á eftir að koma og 
telja þær.

Hvernig gengur hefðbundinn 
vinnudagur fyrir sig á bænum? 
Það er nú misjafnt eftir árstíðum, 
en það er alltaf nóg að gera.

Skemmtilegustu/leiðinlegustu 
bústörfin? Það er allt skemmtilegt 
þegar vel gengur, misjafnt eftir 
árstíðum. Það er gaman að para 
saman eftir sérviskunni, sjá lömbin 
fæðast og koma þeim út í sumarið. 
Heyskapurinn er skemmtileg 
törn, smalamennska og að sjá 
lömbin koma af fjalli. Og svo 
innleggs tölurnar. Haustverkin 
og matarmarkaðir þar sem við 
bændurnir hittum neytendur. 

Hvernig sjáið þið búskapinn 
fyrir ykkur á jörðinni eftir fimm 
ár? Það verður vonandi eitthvað 
svipað, lífrænt og gott, kannski 
meiri grænmetisræktun.

Hvaða skoðun hafið þið á 
félagsmálum bænda? Félagsmál 
bænda í Dölum eru til fyrirmyndar. 

Hvernig mun íslenskum 
landbúnaði vegna í framtíðinni? 
Að óbreyttu leggst hann líklega af, 
nýliðun er það erfið.

Hvar teljið þið að helstu tæki-
færin séu í útflutningi íslenskra 
búvara? Lífrænn búskapur er 
helsta tækifærið. Markaðurinn 

kallar eftir hreinleika og að vita 
hvaðan maturinn kemur og dýra-
velferð ekki síst. 

Hvað er alltaf til í ísskápnum? 
Það er alltaf til skyr, frá Erpsstöðum 
er allra best, smjör, egg og agúrka 
farin að frjósa í annan endann.

Hver er vinsælasti maturinn á 
heimilinu? Lambakjöt, fiskur og 
grænmeti. 

Eftirminnilegasta atvikið við 
bústörfin? Það myndi vera allur 
dagurinn sem Guðmundur fór í að 
elta Galloway-nautgripina um allan 
Fagradal, Seljadal, inn allt Torffjall 
tvisvar, síðsumars á gúmmí skónum, 
ætlaði aðeins að skreppa og stugga 
við þeim en það tók níu tíma. Og 
endurvinnslan á refahúsinu sem 
varð að fjárhúsi á nokkrum dögum 
með aðstoð fjölskyldu, nágranna 
og góðra vina. 20. ágúst byrjað að 
stilla upp og fyrstu ærnar hlupu inn 
14. desember að kvöldi.

Grísakjöt nýtur sívaxandi 
vinsælda enda fyrirtaks matur. 
Það er hægt að leika sér mikið 
með bragðið enda býður kjötið 
upp á að það sé kryddað á ótal 
vegu. Hér koma uppskriftir að 
þremur gómsætum réttum þar 
sem svínakjöt er í öndvegi. 

Grísalund með grilluðum 
sætum kartöflum og granat-
eplum – fyrir 4

 › 800 g grísalundir

 › 80 g furuhnetur

 › 3 msk. ólífuolía

 › 1 búnt ferskt kóríander

 › 2 stk. sætar kartöflur, meðalstórar

 › 3 stk. skalotlaukar

 › 1 stk. hvítlauksgeiri

Aðferð:
Ristið furuhneturnar á vel heitri 
pönnu þar til hneturnar brúnast. 
Saxið hneturnar og kóríanderinn. 
Kryddið til með sjávarsalti og hvítum 
pipar og steikið á pönnu með ögn af 
olíu. Setjið í ofn og bakið við 100 °C 
þar til kjarnhiti nær 60 °C.

Afhýðið kartöflurnar og skerið í 1 
cm þykkar sneiðar. Penslið með olíu 
og grillið eða steikið á pönnu þar til 
þær eru mjúkar undir tönn, um 3-6 
mínútur á hverri hlið.

Skerið kjötið í sneiðar og kryddið 
með sjávarsalti og hvítum pipar úr 
kvörn. Berið fram með kartöfl-
unum og granateplum sem er búið 

að blanda við saxaðan laukinn og 
ólífuolíuna og hvítlaukinn. Stráið 

furuhnetum yfir fyrir framreiðslu, 
skreytið með kóríander.

Grísakótelettur með fennel og 
papriku

 › 10 stk. grísakótelettur

 › 2 tómatar

 › 2 stk. hvítlauksrif

 › 1 grein af timjan

 › 3 stk. paprikur

 › 1 stórt fennel

 › 1 granatepli

Aðferð:
Fituhreinsið kótiletturnar og kryddið 
með salti og pipar. Grillið ásamt 
grænmeti sem er búið að liggja 
ásamt timjangrein og hvítlauksgeira 
í ögn af ólífuolíu. Klárið að elda á 
lágum hita í 10 mínútur og látið 
standa við stofuhita í 5 mínútur. 

Grófsaxið grænmetið og blandið 
við olíuna með innihaldinu úr 
granat eplinu. Bakaðar kartöflur með 
smjörklípu eru kjörið meðlæti.

Grísa „T-bone“ steik með sætu 
chili

 › 600 g svínahryggur á beini, T-sneiðar

 › 1 hvítlauksrif, niðursneitt

 › 50 ml ólífuolía

 › 100 ml sæt chili-sósa

 › 1 msk. ostrusósa

 › 1 sítróna

 › salt og pipar 

Aðferð:
Blandið saman saxaða hvítlauknum 
og smá ólífuolíu. Skerið djúpar 
raufar í steikina og nuddið 
hvítlauks blöndunni ofan í kjötið. 
Saltið steikina og piprið og setjið 
í ofnfast form. Grillað eða steikt í 
ofni. Penslið með sætum gljáa og 
kreistið svo sítrónusafa yfir í lok 
eldunartímans. 

Það er gott ráð að blanda saman 
sætri chili-sósu og ostrusósu, en 
það er frábær kryddlögur á bæði 
svínakjöt og kjúkling.

MATARKRÓKURINN – BJARNI GUNNAR KRISTINSSON MATREIÐSLUMEISTARI

Ytri-Fagridalur

Gummi og dóttirin Hrefna Frigg á 
Farmall.  Mynd / HSS.

Húsmóðirin á bænum, Halla Sigríður 
Steinólfsdóttir, með kindina Margréti 
sem Helgi Jón Sigurðarson á. Tekin 
vorið 2013.  Mynd / VE

Bærinn Ytri-Fagridalur er á Skarðsströnd í Dalasýslu.  Mynd / VE

Jónína hjálparhella í sauðburði.  Mynd / VE

Hildur Arney er 8 ára gamall 
nemandi í Vesturbæjarskóla og 
hefur mest gaman af sérgrein-
um og áætlun í skólanum. Hún 
er einnig mikil körfuboltakona 
og æfir íþróttina með KR. 

Nafn: Hildur Arney.
Aldur: 8 ára. 
Stjörnumerki: Vatnsberi.
Búseta: Öldugata í Reykjavík.
Skóli: Vesturbæjarskóli.
Hvað finnst þér skemmtilegast í 
skólanum? Sérgreinar og áætlun.
Hvert er uppáhaldsdýrið þitt?  
Kettir, hundar og hamstrar.
Uppáhaldsmatur: Grjónagrautur 
og sushi.
Uppáhaldshljómsveit: 
Fjallabræður og Retro Stefson.
Uppáhaldskvikmynd: Það er mynd 

um hund og tvær systur sem ég man 
ekki hvað heitir.
Fyrsta minningin þín? Mamma, 
pabbi og Lilli, bangsinn sem ég fékk 
á fæðingardaginn minn. 
Æfir þú íþróttir eða spilarðu á 
hljóðfæri? Ég æfi körfu með KR.
Hvað ætlar þú að verða þegar þú 
verður stór? Körfuboltakona.
Hvað er það klikkaðasta sem þú 
hefur gert? Ég fæddist tveimur og 
hálfum mánuði fyrir tímann. 
Hvað er það leiðinlegasta sem þú 
hefur gert? Þegar mamma og pabbi 
fara til útlanda en það er gaman 
þegar þau koma til baka. 
Gerðir þú eitthvað sérstakt í 
sumar? Við fórum í Fjallabræðra-
útilegu, ættingjaútilegu og á Bifröst 
og í Borgarnes og ég fór einnig til 
Ísafjarðar.  /ehg

PRJÓNAHORNIÐ

Stærð:

Ein stærð.

Efni:

Frapan frá garn.is, 1 dokka af hverjum lit

Ljósgrænt nr 91249

Gyllt nr 91252

Vínrautt nr 70903

Blátt nr 91255

Dökkgrænt nr 91247

Ljósasería með 10 ljósum 

Lítil frauðbjalla

Heklunál:

Heklunál nr 3 (hægt er að nota nr 3,5 ef heklað 
er fast).

Aðferð:

Bjöllurnar eru heklaðar í hring. Síðan eru 
þær stífaðar með sykurstífelsi, látnar þorna á 
frauðbjöllu og settar á seríu. Heklaðar eru jafn 
margar bjöllur og ljósin eru á seríunni. Hægt 
er að nota stærri seríu og fjölga bjöllunum 
og litunum.

Bjalla:

Heklið 8ll og tengið í hring með kl.

1. umf: heklið 10fp utan um hring-
inn.

2. umf: Heklið 2ll, heklið 1 st á 
sama stað,* heklið 2ll, heklið 2st 
í þarnæsta fp*, ent frá *-* út umf 
og endið með kl efst í ll úr byrjun 
umf. Þá eiga að vera 5 stuðlaklasar.

3. umf: Heklið 2ll, heklið 1 st á milli 
st úr síðustu umf,* heklið 2ll, heklið 
2st á milli næstu st úr síðustu umf*, 
ent frá *-* út umf og endið með kl 
efst í ll úr byrjun umf. 

Endurtakið svo 3. umf 4 sinnum í 
viðbót.

Síðasta umferðin er svo þannig: 
Heklið 2ll, heklið 1 st á milli st úr 
síðustu umf, heklið 2ll, heklið 2st á 
milli sömu st,* 3ll, 2 st á milli næstu 
st, 2ll, 2 st á sama stað *, ent frá 
*-*, ljúkið með kl, slítið bandið og 
dragið í gegn. 

Frágangur:

Gangið frá endum. Sjóðið saman 
vatn og sykur, helming á mót helm-
ingi, og bleytið bjöllurnar. Setjið þær 
síðan á frauðbjöllur og látið þorna.

 
 Dýrfinna Guðmundsdóttir

FÓLKIÐ SEM ERFIR LANDIÐ

Elskar grjónagraut 
og sushi

Bjöllur á seríu

Sudoku
Galdurinn við Sudoku-
þrautirnar er að setja réttar 
tölur frá 1-9 í eyðurn ar. 
Sama talan má ekki koma 
fyrir tvisvar í línu lárétt og 
lóð rétt og heldur ekki innan 
hvers reits sem afmarkaður 
er af sverari lín um. 

Þrautirnar eru miserfiðar, 
sú sem er lengst til vinstri er 
léttust og sú til hægri þyngst 
en sú í miðjunni þar á milli.

Létt ÞungMiðlungs

2 5 9 6

3 7

6 1

1 4 5

4 3 6 7

7 6

9 5

9 1

6 5 2 4

4

7 6

1 2 7 9

8 9 4

4

3 8 1

3

2 7 3

7 4 9 8 2 1

7 6 2 9 8 4

8

5 1

5 6

6 2 5

7 2

1 3

9

2 8 3 6 7 5

Bændablaðið
Smáauglýsingar 56-30-300

Hafa áhrif um land allt!

Hægt er að skrá auglýsingar og greiða með auðveldum hætti á bbl.is 
Verð: Textaauglýsing kr. 1.700 m. vsk (innan við 140 slög) og kr. 4.900 texti + mynd. 
Skilafrestur: Fyrir kl. 12:00 á þriðjudegi fyrir útgáfu. 

Sími: 563 0300  |  Netfang: augl@bondi.is  |  Veffang: www.bbl.is

Sveitahótelið Vatnsholt, í Flóahreppi:  
Gisting. Veitingar. Ráðstefnur. Veislur. 
Hvataferðir. Uppl. í síma 899-7748 
eða á alfheidur@hotelvatnsholt.is

Seljum vara- og aukahluti í flestar 
gerðir af kerrum. Sendum um land 
allt. Brimco ehf. Uppl. í síma 894-
5111 eða á  www.brimco.is Opið frá 
kl.13.00-16.30.

Kerrur á einum og tveimur öxlum, 
með og án bremsum, ýmsar útfærslur, 
breiddir og lengdir. Gæðakerrur – 
Góð reynsla. Íslensk smíði. Brimco 
ehf. Flugumýri 8, Mos. Sími 894-5111. 
Opið 13.00-16.30  - www.brimco.is 

Brynningartæki. Úrval af brynningar-
tækjum frá kr.5.900 m.vsk. Brimco 
ehf. www.brimco.is Flugumýri 8, Mos. 
Sími 894-5111 Opið kl.13.00-16.30.

Notuð tveggja hesta MARO kerra. 
Kerran er hvít að lit og með hörðum 
toppi. Ný skráð 09.2008. Gúmmí á 
gólfum, varadekk. Skoðuð. Mjög vel 
með farin. Einn eigandi. Verð 1.0 m. 
Uppl. í  símum 893-4069 og 894-
5111.

Cemtec sænskar skeifur. Frábærar 
skeifur framleiddar skv. reglum FEIF. 
Leitun að betri verðum. Afsláttur ef 
keypt er í magni. Sendum um land 
allt. Brimco ehf. Flugumýri 8, Mos. 
Sími 894-5111. Opið frá kl.13.00-
16.30 www.brimco.is

Hringgerði til að nota úti sem inni. 
Frábær við tamninguna. Engin verk-
færi við uppsetningu. Brimco ehf. 
Flugumýri 8, 270 Mos.opið 13.00-
16.30. Sími 894-5111 www.brimco.is 

Traktorsdrifnar rafstöðvar ( Agro-
Watt ) www.sogaenergyteam.
com - Stærðir : 10,8 KW – 72 KW. 
Stöðvarnar eru með eða án,  AVR ( 
spennujafnara ). AVR tryggir örugga 
keyrslu á viðkvæmum rafbúnaði, td. 
Mjólkurþjónum, tölvubúnaði, nýlegum 
rafsuðum ofl. Hákonarson ehf / Sími 
892-4163 / netfang; hak@hak.is 
/  vefsíða; www.hak.is

Traktorsdrifnar dælur í mörgum 
útfærslum og stærðum á lager. 
Sjálfsogandi dælur í mörgum stærð-
um, fyrir magndælingu á, vatni, 
skolpi, sjó, olíu. Háþrýstar dælur fyrir 
vökvun og niðurbrot í haughúsum. 
Slöngubúnaður með hraðkúplingum, 
flatir barkar á frábæru verði, 2” – 3” 
– 4”. Allur búnaður fyrir vökvun á 
ræktunarsvæðum. Haugdælur með 
vacuum búnaði. Aðrir aflgjafar : raf-
magn, bensín / diesel, glussaknúnar 
( mjög háþrýstar ). Við sérhæfum 
okkur í öllu sem viðkemur dælum 
fyrir iðnað og heimili. Gerum einnig 
við allar dælur. Hákonarson ehf / 
Sími 892-4163 / netfang; hak@hak.
is /  vefsíða; www.hak.is

Vökvunarbúnaður fyrir ræktunar-
svæði í mörgum útfærslum. Sjálfvirk 
slöngukefli eða lausar slöngur með 
kúplingum. Sjálfsogandi traktors-
drifnar dælur. Bensínknúnar dælur 
með Honda mótorum, allt að 4" dís-
eldrifnar dælur í mörgum stærðum. 
Hákonarson ehf / Sími : 8924163 / 
netfang : hak@hak.is / vefsíða : www.
hak.is

Vökvaknúnar vatnsdælur fyrir tank-
bíla og dráttarvélar. Sjálfsogandi 
dælur sem dæla allt að 120 tonnum 
á klst. Einnig Centrifugal dælur með 
mikinn þrýsting, allt að 10 BAR. 
Stuttur afgreiðslutími, hagstætt verð 
og örugg þjónusta. Hákonarson ehf / 
Sími : 8924163 / netfang : hak@hak.
is / vefsíða : www.hak.is

Háþrýstiþvottadælur fyrir allan iðnað. 
Öflugar og vandaðar dælur á frábæru 
verði frá Comet, www.comet-spa.com 
- Aflgjafar: Rafmagn / Honda bensín 
/ Yanmar dísel / Aflúrtak á traktor. 
Heitt og kalt vatn, mikið vatnsflæði og 
þrýstingur allt að 500 bar. Hákonarson 
ehf / Sími 892-4163 / netfang; hak@
hak.is /  vefsíða; www.hak.is

Nýr Belarus 1221.3  Verð kr. 
5.145.000 án vsk. Rafvörur ehf. 
Dalvegur 16c. 201 Kópavogur.  Uppl. 
Í síma 568-6411.  www.rafvorur.is

Til sölu kranavigt. Uppl. í síma 893-
1229.

Vandaðar, ódýrar hliðgrindur. 4,27 m 
breiðar, 24.900 kr. en 19.990 kr. ef 
keyptar eru fleiri en fimm. Gönguhlið 
1.50 m. breið, kr. 7.900. Eitt gönguhlið 
fylgir ókeypis ef keypt eru tvö stór 
hlið. Verð án vsk. Nánari uppl. hjá 
elvarey@gmail.com í síma 899-1776 
eða á om@mo.is í síma 669-1336. 
www.aurasel.is

M Benz 608 D 1972 Húsbíll. Vel inn-
réttaður og góður bíll, nýskoðaður 
'15, Truma-gasmiðstöð, gashellur 
og ofn og góð hljómtæki. Ásett verð 
1.450, tilboð 800 þ. engin skipti. Uppl. 
í símum 822-3650 og 822-3651.

Weckman sturtuvagnar 12 og 13 
tonna til á lager. H. Hauksson ehf., 
Sími 588-1130.

Weckman flatvagnar. Verð kr. 
1.985.000,- með vsk. H. Hauksson 
ehf., Sími 588-1130.

www.isfell.is

Stroffur

Vatnsafls túrbínur
1 kW - 20.000 kW

Neysluvatnsdælur / Brunndælur

Q-Trak hjólaskóflur
Fjölhæfar & öflugar

MultiOne fjölnotavélar
Margar stærðir / Fjöldi fylgihluta

SweepEx sópar
á margar gerðir vinnuvéla

OG VINNAN VERÐUR LEIKUR EINN

Austurrísk gæðavara

Stærðir frá 1-10 hö
Rafmagns utanborðsmótorar

Þýsk gæðavara

Sand og saltdreifarar

Orkuver ehf
Sími. 5 34 34 35 

www.orkuver.is

margar stærðir / gott verð

Við erum að selja heyrúllukerrur sem 
auðvelda fólki að taka upp eða ferðast 
með eina heyrúllu í einu. Kerran er 
mjög  þægileg í notkun og fyrirferðar-
lítil. Með hjálp rúllukerrurnar getur þú 
gert þetta sjálf/ur. Nánari uppl. fást 
í síma 869-5731 eða í gegnum net-
fangið heyrullukerra@gmail.com.

Til sölu skófla b: 1.50 m og H: 80 cm, 
ágætt ástand, verð  130.000 + vsk 
einnig blað/tönn, beint,ónotað B: 2.00 
m og H: 60 cm. Verð 170.000  + vsk. 
Uppl. í síma 892-3042, Björn.

Vantar þig aðstoð? Laghentur smiður 
með 6. stig í klassískum trompetleik 
getur bætt við sig verkefnum. Tekur 
að sér almenna  smíðavinnu ásamt 
stjórn lúðrasveita eða brassbanda. Er 
einnig hændur að dýrum, sérstaklega 
sjófuglum. Sjá á www.persegulsvid.
co.nf

Til sölu breviglieri pinnatætari með 
tromlu, árg. '99. 3 m. vinnslubreidd, 
ágætt ásigkomulag. Verð 600.000 + 
vsk. Uppl. í síma 892-3042. Björn.

Til sölu Pajero 2000 dísel. Nú er hann 
falur þessi 7 manna eðalvagn, ekinn 
202 þ. ssk., sóllúga, leður, læst aftur-
drif, 33“ breyttur m. köntum, álfelgur. 
Sem sagt, einn með öllu. Ásett verð 
790 þús. fæst á 650 þús. gegn fram-
vísun þessarar auglýsingar. Uppl. í 
síma 695-1854.

MAN 8.185 LCC árg.´01, ek. 334 þús. 
km. 7,5 tonna bíll með fínum kassa 
og lyftu. 2.490 kg. burðargeta. Gott 
viðhald, nýir geymar. Ath. skipti á 
traktorsgröfu eða 4x4 traktor. Uppl. 
í síma 865-1988.

Til sölu gullfallegur Toyota Landcruiser 
90 12/99. Dísel, ssk. ek. 195 þús. Gott 
lakk, vel með farinn, krókur. Verð 
1.450 þús. Til í skipti á ódýrari. Uppl. 
gefur Reynir í síma 898-8712.

Til sölu sætir 10 vikna hvolpar Border 
Collie og Labrador kr. 15.000 (örmerk-
ing og sprauta). Uppl. á netfanginu 
Valdisigurðs@gmail.com eða í símum 
820-4494 og 862-2213.

Út er kominn nýr DVD diskur um eldri 
dráttarvélar. Tæpir 2 tímar af efni fyrir 
áhugamenn um eldri vélar. Fæst hjá  
framleiðanda. Uppl. á tokataekni@
gmail.com og í síma 471-3898. HS 
Tókatækni

Kia Sorento árg.´06, 2.5 dísel, 101 
þús. ssk., dráttark. Ný heilsársdekk, 
100% viðhald. Einn eigandi. Verð 
2.250.000. Uppl. í síma 894-5899.

Glæsilegt 20 feta gámahús frá Stólpa 
til sölu. Herbergi með eldunaraðstöðu 
og ísskáp, forstofa og salerni með 
glugga. Þrír stórir gluggar í gistirými. 
Öll tengi fyrir rafmagn og skólp til 
staðar. Gámahúsið er staðsett stutt 
frá Borgarnesi. Uppl. í síma 846-0490 
eða á netfanginu binnijons@hotmail.
com

Reck mykjuhrærur með 50 - 60cm. 
turbo skrúfuspaða fyrir 60-200 hö. 
traktor pto, 540-1000. Lágmarkar 
eldneytiseyðslu í hræringu. Uppl. í 
símum 587-6065 og 892-0016.

Maschio hnífatætarar 235-260-
285cm. Pinnatætarar 300 cm. 
Snjóblásarar 2,29-2,59m. skekkjan-
legar tennur 2,65m. Uppl. í símum 
587-6065 og 892-0016.

New Holland TS110 A Delta. 110 hest-
öfl. Árg ´06. Alö Q46 ámoksturstæki. 
Vinnust. 4.200. Verð kr. 5.400.000.- 
án vsk. Kraftvélar ehf – Sími 535-
3500 – www.kraftvelar.is

Fliegl SDS 380 gámagrind fyrir 40 
20+20 og 20 feta gáma, ný og til 
afhendingar strax. Verð; 3.950.000 
+ vsk. 

Fliegl Mykjudreifari 10.600 L, gal-
vaníseruð dekk, 700/50-26.5. Verð; 
3.690.000 + vsk.

Fligel TDK 110-88 sturtuvagn, sturtar 
á þrjá vegu, dekk 355/60 R 18. Verð; 
2.400.000 + vsk. 

Helluhraun 4. Símar 565-4900 og 
892-7502 eða á www.rag.is og á 
Facebook rag import –export 

Til sölu kornvals með þriggja fasa 
rafmótor, valsinn er mjög góður og 
í góðu lagi. Verð 220.000 kr. Uppl. í 
síma 898-8311.

Til sölu Volvo FL 10 árg.´89 með 22 
tonn m. Pallfinger krana með fjar-
stýringu. Bíll þarfnast lagf. Verð 2.8 
+ vsk. Uppl. í síma 892-5594.

Til sölu glæsileg ónotuð eldhúsinn-
rétting án tækja. Hönnuð af Sigríði 
Ólafs arkitekt og smíðum af GKS. 
Innréttingin er hvítplastlögð að innan 
en allt annað er úr hnotu. Borðplötur 
eru úr límtré. Snyrtilegar ryðfríar 
stálhöldur eru á öllum skápum og 
skúffum. Hægt er að gera ráð fyrir inn-
byggðri uppþvottavél, hurð/lok fylgir. 
Allir sökklar eru til á innréttinguna, 
einnig úr hnotu. Gat fyrir eldavéla-
plötu í borðplötu á eyju er (stíft mál) 
51x77cm. Gert er ráð fyrir stórum 
tvöföldum ísskáp en auðvitað er hægt 
að breyta þeim skáp þ.a. hann henti 
hefðbundnum 61cm ísskáp. Uppl. í 
síma 862-5889.

Handgerðu stjörnurnar með ljósum 
eru komnar aftur. 13 cm falleg stjarna 
í glugga með straumbreyti kr. 5.000. 
Stjörnuseríur úti eða inni með 10 
kertastjörnum. Sendi hvert á land 
sem er. Uppl. í síma 771-4456. www.
elinborg.is

Ridgid 535 snittvél til sölu. Snitt frá ¼‘ 
-2‘. Með einum snitthaus. Fótstýrð. 
Tilboð óskast! Uppl. í síma 862-5430. 
Frekari uppl. má nálgast hjá mér í 
síma 897-6083.

Citroen Berlingo  5 sæta  árg. '06, 
ekinn 167 þús. km. til sölu. Með 
dráttarkúlu og á vetrardekkjum. Verð 
790 þúsund. Uppl. í síma 691-6117.

Til sölu 8 tonna sturtuvagn. Warfarma 
pólskur árg. '00. Lítið notaður í góðu 
ástandi. Verð 650 þús. + vsk. Nánari 
uppl. í síma 864-0695.

Tilboð óskast í fasteignina Sóltún 12, 
Hvanneyri, Borgarbyggð. Einbýlishús 
149,5 fm ásamt 27,2 fm. bílskúr, eða 
samtals 176,7 fm. Akurshús (timbur), 
byggt 2005. Forstofa og hol flísalagt, 
fatahengi í forstofu. Stofa parket-
lögð. Fjögur herbergi parketlögð 
(plastparket), skápur í hjónaher-
bergi. Baðherbergi með flísum á 
gólfi, veggir flísalagðir og málaðir. 
Hvít innrétting, kerlaug og flísalögð 
sturta. Eldhús flísalagt, viðarinnrétt-
ing og mikið skápapláss. Lítil snyrting 
inn af þvottahúsi, gólf flísalagt, veggir 
málaðir. Þvottahús, gólf flísalagt. 
Innrétting fyrir þvottavél og þurrkara. 
Allar gólfflísar eru náttúrusteinn. Öll 
loft klædd með loftaplötum.Bílskúr 
áfastur, gólf málað. Geymsla innaf 
bílskúr.Stór sólpallur m/ skjólveggjum. 
Lóð að mestu frágengin og rúmgott 
bílastæði. Nánari uppl. í síma 892-
0515.

Til sölu fjórhjól Polaris 800 árg. ´07 
ekið 3700 km, gott og velútbúið hjól. 
Uppl. í síma  822-1717.

Hestaflutningabíll. M.B Atego með 
stíum fyrir ca. 10-12 hesta, er á upp-
boði hjá bilauppbod.is

Ford F350 
King Ranch Crew Cab
Árg: 2007/8
Ekin: 135.000
Dísel
Vsk bifreið.
Verð: 4.700.000 m vsk

Polaris Sportman 800 6x6
Árg: 2009
Ekið: 2000 km
Bensín
Verð: 1.690.000 

JCB 4CX
Árg: 2010
Ekin: 2600 vinnust. 
Ein með öllu !
Verð: 9.700.000 + vsk

Man TGL 12,240 BL
Árg: 2007
Ekin: 170.000
Með kæli
Verð: 5.960.000 + vsk

Volvo FM 9 Flutningabíll
Árg 2005
Ekin: 418.000
Verð: 5.500.000 + vsk

B. Sturluson ehf.

Vagnhöfða 9
110 Reykjavík

Símar 862-1189 og 
774-1188

www.trucks.is

Útvegum  
ný og notuð 
atvinnutæki

www.trucks.is

Lýsi til sölu, um 4 tonn, gott sem 
fæðubótarefni með skepnufóðri. Uppl. 
í síma 770-5144.

Til sölu brunastigi, galvaniseraður 
hringstigi, 6-7 m langur. Verð 590 
þús. + vsk. B Sturluson ehf. Uppl. í 
síma 862-1189 www.trucks.is

Til sölu olítankur 2500 l með dælu 
og mæli og síubúnaði. Verð tilboð. B. 
Sturluson ehf. Sími 862-1189 www.
trucks.is

Til sölu jörðin Fjósatunga í Fnjóskadal 
Suður-Þingeyjarsýslu. Á jörðinni 
hefur verið rekið stórt fjárbú. Einnig 
er  deiliskipulag fyrir rúmar 30 sumar-
húsalóðir á lokametrum. Frekari uppl. 
á fasteignasölunni Hvammi, sími 466-
1600 og á kaupa.is    

Til Sölu 35" Hilux árg. '05  ek 173 þ. 
35" dekk, pallhús, krómgrind, kast-
arar, Vhf-stöð, prófílbeisli. Uppl. í 
síma 865-3307, Oddur.

Fiat 80/90. Árg. ´92. Verð án vsk: 
1.790.000 kr.

New Holland TL 80 A. Notkun: 1200. 
Árg. ´06. Verð án vsk: 4.130.000 kr.

Massey Fergison 7475. Notkun: 5120. 
Árg. ´06. Verð án vsk: 6.990.000 kr.

Zame Explorer 95. Notkun: 4200. Árg. 
´07. Verð án vsk: 4.690.000 kr.

McCormick. Árg. ´03. Verð án vsk: 
4.270.000 kr.

Steyr 9125. Árg. ´02. Verð án vsk: 
4.790.000 kr.

Case CS 94. Notkun: 9200. Árg. ́ 99. 
Verð án vsk: 2.350.000 kr.

McCormick CX 105. Árg. ´05. Notuð 
3.478 vinnustundir. Verð kr. 3.700.000 
án vsk. VB Landbúnaður – Sími: 
Reykjavík 414-0000 / Akureyri 464-
8600 / www.vbl.is

McCormick CX 105. 100 hö, árg. ́ 03. 
Með Stoll F15 ámoksturstækjum. 
Notuð 5800 vinnustundir. Vendigír. 
Nýleg dekk, um 80% eftir. Verð kr. 
3.500.000 án vsk. VB Landbúnaður – 
Sími: Reykjavík 414-0000 / Akureyri. 
464-8600 / www.vbl.is

Avant 420, 20hö. Árg. ´08. Ekin 
aðeins 51 vinnustundir. Skófla og 
greip. Verð kr. 2.200.000 án vsk. VB 
Landbúnaður – Sími: Reykjavík 414-
0000 / Akureyri. 464-8600 / www.vbl.
is

John Deere 2520. 25 hestöfl, dísel, 
notuð 400 tíma. Fjórhjóladrifin með 
aflúrtaki að aftan. Sjálfskipt – eng-
inn kúplingspetali. Seld með nýjum 
JD 2000 cx ámoksturstækjum, flutn-
ingskassa, skóflu og lyftaragöfflum. 
Hægt að setja sláttuvél undir hana 
miðja. Verð kr. 2.700.000 án vsk. 
VB Landbúnaður – Sími: Reykjavík 
414-0000 / Akureyri. 464-8600 / www.
vbl.is

Valtari frá Vogel&Noot. NÝR. 
Dragtengt. 6.3 m vinnslubreidd. 
Þyngd: 3500 kg. Verð áður kr. 
1.880.000 án vsk. TILBOÐSVERÐ kr. 
1.490.000 án vsk. VB Landbúnaður – 
Sími: Reykjavík 414-0000 / Akureyri. 
464-8600 / www.vbl.is

Twose blokkarskeri. 140 cm. NÝR. 
Verð áður kr.590.000 án vsk. 
TILBOÐSVERÐ kr. 490.000 án vsk. 
VB Landbúnaður – Sími: Reykjavík 
414-0000 / Akureyri. 464-8600 / www.
vbl.is

Fjölplógur með trima festingum. Verð 
kr. 650.000 án vsk. VB Landbúnaður – 
Sími: Reykjavík 414-0000 / Akureyri. 
464-8600 / www.vbl.is

Gluggar fást gefins. Stærðir 1.20 og 
1.30 x 2.50 með opnanlegum fögum. 
60-70 stk. Uppl. í síma 892-5594.

Týri er 11 mánaða hvolpur sem vantar 
gott heimili. Hann er blanda af Border 
Collie/Labrador. Hefur burði til að 
geta orðið góður fjárhundur. Nánari 
uppl. í s. 615-2008 eða á netfangið   
olofkr@mi.is.

Til sölu Nissan X-Trail árg.´07,ekinn 
107 þús. Góð sumardekk á álfelgum 
og nýleg negld vetrardekk á álfelgum, 
með topplúgu sjálfskiptur bíll í topp-
standi lipur og skemtilegur bíll.  Verð 
2.150.000, Uppl. í s. 896-2348.

Til sölu Daihatsu Terios árg.´98, ekinn 
176.000 km. Fínn bíll, óryðgaður og 
í toppstandi. Verð 200.000, ekkert 
prútt. Uppl. í símum 487-  8926 eða 
899-9619

Til sölu Nissan Kingcap, árg. ´99. 
Ekinn 87.000 km. Bensín bsk. Uppl. 
í síma 666-1648.

Löng netakerra til sölu. Stærð 
440x150. Tekur tvö fjórhjól. Verð; 
250.000. Uppl. í síma 568-8220.

KYMCO MXU 500 Götuskráð, tveggja 
manna hjól, árg ´07, ekið 2700 km. 
Dekurhjól. Hlaðið aukabúnaði. Verð 
890.000. Uppl. í síma 588-9747.

Til sölu lítið notaður golf/fjölnota bíll. 
Tveggja manna sjálfskiptur með 
bensínmótor, hentar vel í allskonar 
snatt. Verð 980.000 með vsk. Uppl. í 
síma 588-9747. Guðni.

Til sölu KYMCO 500, 4x4, árg. ´07. 
Nýskoðað og yfirfarið í góðu standi. 
Vsk.-nóta getur fylgt. Verð 690.000 
með vsk. Uppl. í síma 568-8220.

Til sölu
Plastrimlagólf! ! Eigum á lager plast-
prófíl í vinsælu sauðfjárplastrimla-
gólfin. Allar nánari uppl. í símum 
571-3300 og 480-0400 – Jón bóndi 
og Jötunn vélar.

Gegnheil  plastborð. 3x6x280cm. 
3x10x280cm.  4x8x280cm. 
6x12x280cm. 8x23x300cm. Nótuð 
2,8cm. x13cm. Plötur  2,5x100x100cm. 
2,5x105x205cm. Sívalir girðingastaur-
ar úr gegnheilu plasti: 4,5x175cm. 
6x 175cm. 7x 175cm. 8x175cm. 
10x175cm. 10x230cm.12x225cm. 
15cmx250cm. Krosslaga  7x7x175cm 
Jóhann Helgi & Co. Sími 565-1048 
eða á jh@johannhelgi.is

Gegnheilt plast í fjárhúsgólf. 
Básamottur 1,7x122x182cm. 
og 1,8x100x150cm. Drenmottur 
100x100x4,5cm. Gúmmíhellur 
50x50x4,5cm. Jóhann Helgi & Co. 
ehf. Sími 565-1048 eða á jh@johann-
helgi.is

Hágæðagluggar frá Færeyjum, 
10 ára ábyrgð. Fáanlegir úr plasti, 
timbri og álklæddir timburgluggar. 
Heildarlausnir á leiksvæðum: 
Útileiktæki, fallvarnarefni, girðingar, 
bekkir ofl. Jóhann Helgi & Co. Sími 
565-1048 eða á jh@johannhelgi.is og  
www.johannhelgi.is

Frábært fóður fyrir hesta og kindur. 
Til sölu heilsöltuð síld, 300-400 kg. 
Saltsíld gefur skepnum bæði fitu og 
vítamín. Uppl. í síma 775-7129.

Örflóra fyrir haughús, rotþrær, niðurföll 
og almenn þrif. Framtak - Blossi. Uppl. 
í síma 535-5850.

Gluggar/Lagersala. Þýskir hágæða 
PVC-gluggar. Seljum á hálfvirði 
fullglerjaða glugga og hurðir. Þ. 
Þorgrímsson & Co. Söluráðgjafar í 
síma 512-3360.

Til sölu partar í Benz-vél og Sprinter, 
120 hestafla vél, 5 cyl. og fleira dót 
sem fylgir þessu. Einnig pennasafn 
til sölu, bæði innlendir og erlendir, 
meirihlutinn í möppum, hátt í 3 þús. 
pennar. Á sama stað er til sölu íbúð 
við Faxabraut í Keflavík, rúmlega 70 
fm. m. bílskúr og heitum potti. Uppl. í 
síma 899-7944.

Korn til sölu. Á til sölu 40-50 tonn af 
nýræktuðu byggi. Uppl. í síma 894-
6617 (Massimo).

Citroen Berlingo sendibíll með 
gluggum árg.´04 til sölu á 700 þús. 
Áhvílandi lán 400 þús. Milligjöf óskast 
greidd með fellihýsi eða tjaldvagni. 
Önnur skipti koma til greina. Uppl. í 
síma 862-0101.

Iðnaðarhurð til sölu. Til sölu rafdrifin 
iðnaðarhurð. Breiddin er 3.65 m. hæð 
4.20 m. Hurðin er með 4 gluggum, 
þ.e. 2 gluggar í 2 flekum. Uppl. í síma 
894-7519.

Til sölu Massey Ferguson 35, árg.´58. 
Uppl. í síma 663-9185.

Til sölu Skoda Fabia árg.´02 með 
bilaðri vél. Uppl. í síma 895-3317.

Hey til sölu, mest af því vel þurrt. 
Orkugildi í þurrefni er 0,77-0,84 FEm 
og prótein 130-200 g. Uppl. gefur 
Trausti á Bjarnargili. Símar 467-1030 
og 866-8788. 

Til sölu 6000 l. mykjudreifari með 
snekkjudælu. Verð kr. 700 þús. Uppl. 
gefur Trausti á Bjarnargili. Símar 866-
8788 og 467-1030.

Dekk undir skotbómulyftara eða trak-
torsgröfu til sölu. Stærð 460/70.24. 
Uppl. í síma 893-2000.

Hey til sölu. Um 50 rúllur af há, 
áborin og hálfþurrkuð. Úrvals kúahey. 
Staðsett í Borgarnesi. Uppl. í síma 
892-5678.

OSO hitakútur Super S 300 L - 3KW 
(2009) 85 þús. OSO hitatúba 81R 
200 45KW (9x5KW) (2008) 300 þús. 
Í toppstandi. Kostar nýtt 150 og 500 
þús. Hannes í síma 694-8108.

Til sölu Ford 150, árg.´04, ekinn 117 
þús. Vel með farinn dekurbíll. Litur 
ljósbrúnn. Ásett verð 1.890 þús. 
Tilboð 1.490 þús. Uppl. í síma 893-
9293.

Til sölu rúmar 800 VHS-bíómyndir, 
mjög lítið notað efni. Video og sjón-
vörp fylgja með. Einkasafn selst 
á vægu verði allur pakkinn. Skipti 
hugsanleg. Uppl. í síma 893-7740.

Til sölu Krone Easy Cut 360 diska-
sláttuvél miðjuhengd, árg.´05, (sláttu-
breidd 3,6 m.), uppgerð í toppstandi. 
Uppl. í síma 893-7616. Kristinn.

Sunnudaginn 17. nóv. 
Síðumúla 17 (2. hæð)

Til sölu Massey Ferguson 135, 
árg.´75, með einvirkum tækjum, 
nýrri skóflu og nýtt rúlluspjót að aftan. 
Uppl. í síma 893-7616. Kristinn.

Til sölu tveggja öxla kerra, árg ´05. 
Stærð 1.7 x 4.2 burðargeta 2 tonn, 
skoðuð 14, verð 450.000 + vsk. Uppl. 
í síma 893-7616. Kristinn.

Til sölu Suzuki XL7, 5 manna, ek. 105 
þús., bensín, grár, árg. ´03. Tilboð: 
stgr. 820 þús. Njáll, símar 615-1947 
og 615-3938.

Til sölu ýmsar restar af lager. Svartur 
saumur 3“ og 4“. Þaksaumur með 
rauðan haus. Gifsskrúfur f. mag-
asín 35mm. Vinklar, anker og plötur. 
Rennubönd rauð. Skápaskrár. 
Svalahurð 90 cm. 5 innihurðir, 1 stk. 
eldvarnarhurð. Brunaslanga. Uppl. í 
síma 898-9219, Gunnar.

Til sölu góð Marshall negld vetrar-
dekk  225/70R16 á góðum álfelgum 
5x139.7. Verð kr. 80.000.- Uppl. í 
síma 895-4688.

Gamlar dráttarvélar. Til leigu nokkur 
viðgerðarpláss til uppgerðar á göml-
um dráttarvélum á höfuðborgarsvæð-
inu. Uppl. veittar í síma 864-0695.

Til sölu gráar kjötkanínur/Lub á fæti. 
2.500 kr. stk. Frosnir feldir á 4.800 kr. 
New Holland Ford 7840 SLE Turbo 
Intercooler, notuð 10.000 tíma, gír-
kassi yfirfarinn og viðhald gott, verð 
3,4 millj. 6 tonna vélboðatankur með 
glussatjakki á áfyllingastút og 1.000 
snúninga dælu, kr. 600 þús. 6“ haug-
dæla  3,5 m. löng kr. 800 þús. Uppl. 
í síma 863-1238.

Til sölu grænfóðurrúllur og hafrar/
rýgresi. Slegið í byrjun ágúst, staðsett 
í Skagafirði. Uppl. í síma 891-9186, 
Guttormur.

Timbur einnota húsþurrt. Doki 50 x 
300 á 3.500 kr. stk. 50 x 400 á 4.500 
stk. og fullt af bútum. 2 x 4 uppistöður 
mest 3,30 m. á 481 kr. stk. eða 146 kr. 
m. Sökkulsstoðir á 120 kr. stk. Lítil raf-
magnstafla. Setur á 100 kr. stk. Uppl. 
í síma 695-9490.

Vatnsrör. Til sölu 1200 m af 32 mm 
plast rörum. Uppl. á gbr@gbr.is og í 
síma 566-6045.

Til sölu greiðslumark í sauðfé, 130 
ærgildi, sem gildir frá 1. jan.´14. 
Tilboð í greiðslumarkið allt eða hluta 
þess sendist til RML, Garðarsbraut 
5, 640 Húsavík  merkt „Ærgildi 130“ 
eða á netfangið msj@rml.is, eigi síðar 
en 22. nóv. nk. Áskilinn er réttur til að 
taka hvaða tilboði sem er eða hafna 
öllum.

Haugsuga til sölu HiSpec 2000 gallon 
með 6 tommu áfyllibúnaði, 11 þús. 
lítra dæla. Er með topplúgu. Árg. ‚06. 
Verð 1,5 m. án vsk. Er á Vesturlandi. 
Uppl. í síma 894-2769, Stefán.

Óska eftir
Kaupi allar tegundir af vínylplötum. 
Borga toppverð. Sérstaklega íslensk-
ar. Vantar 45 snúninga íslenskar. 
Staðgreiði líka vínylplötusöfn.  Uppl. 
gefur Óli  í síma 822-3710 eða á 
olisigur@gmail.com.

Óska eftir jarðýtu. Helst Cat d4 en 
skoða allt. Má vera biluð. Uppl. gefur 
Walter í síma 840-2170.

Óska eftir að kaupa sokkaprjónavél, 
ástand skiptir ekki máli, einnig aðrar 
gamlar prjónavélar. Vantar einnig 
gamlan þvottapott. Uppl. í síma 898-
9399.

Óska eftir því að kaupa nokkra 
íslenska kvígukálfa (0-3 mánaða). 
Uppl. í síma 863-7702.

Óska eftir að kaupa sumarbústaðar-
land, á verðbilinu 500.000-800.000 
stgr. Eignarland kemur einungis til 
greina. Uppl. í síma 898-6433, Einar.

Vantar heilsársdekk 225/75 R16, 2 - 6 
stk. Uppl. í síma 862-2288.

Óska eftir að fá keyptar bækur er 
heita Ferð til fortíðar, Múlaþing 1,2 
og 3, Gleymdar Stundir 1,2 og 4 og 
Samtíðarmenn, útgefið 2003. Uppl. í 
síma 698-1889.

Óska eftir framdekkjum undir Massey 
Ferguson 690, 4x4 vél, 13,6 - 24. 
Uppl. í síma 899-5453.

Óska eftir hænsnakofa fyrir 8-10 
hænur eða kofa sem breyta má í 
hænsnakofa. Er á Suðurlandi. Uppl. 
í síma 897-0855.

Vantar mótor í New Holland TL 100A. 
Uppl. í síma 893-0218.

Atvinna
Bústjóri óskast á lítið fjár- og ferða-
þjónustubú á Norðausturlandi í vetur. 
Þar sem hluti starfsins felst í akstri af 
ýmsum toga samhliða bústörfum og 
samskiptum við ferðamenn. Frábært 
tækifæri fyrir einstaklinga eða pör af 
báðum kynjum. Áhugasamir sendi 
tölvupóst á dollidropi23@gmail.com

Tæplega fertugur Spánverji, Sánchez 
að nafni óskar eftir starfi á Íslandi, 
er opinn fyrir öllu, duglegur til vinnu 
og talar spænsku, frönsku og ensku. 
Uppl. á netfanginu sanchezro-
meroe@gmail.com

Javier, 24 ára frá Spáni óskar eftir 
vinnu á sveitabæ á Íslandi. Hann 
getur hafið störf fljótlega og hefur 
áhuga á að dvelja til lengri tíma. Hann 
talar góða ensku. Uppl. á netfangið 
mjfrancor@movistar.es

Einkamál
Eldri maður sem býr skammt frá 
Reykjavík langar að kynnast heilsu-
góðri- og góðri konu með félagsbú-
skap í huga. Bý í eigin húsplássi, keyri 
bíl og fer allra minna ferða. Sendið 
svar hvar sem þú ert á landinu til 
blaðsins augl@bondi.is (rofin ein-
semd). Fullum trúnaði heitið.

Er með 7 mánaða Labradortík sem 
vantar að komast í sveit :) mjög falleg 
og góð. Uppl. í síma 864-1518.

Border collie/labrador bræður gefins. 
Tveir yndislegir 4 ára hundar þurfa 
nýtt heimili vegna breyttra aðstæðna 
hjá fjölskyldunni. Þeir vilja komast til 
mikilla dýravina þar sem þeir fá góða 
útiveru. Þeir eru bestu vinir og vilja 
helst vera saman. Uppl. hjá Jóhönnu 
í síma 865-3129.

Jarðir
Kornbændur athugið! Hef upp á 
að bjóða allt að 15 hektara gott 
land (leigulaust) til kornræktar á 
Suðurlandi næsta vor. Leitað er eftir 
samstarfi við bændur sem  vantar 
land til kornræktar. Uppl. veittar í 
síma 693-9700.

Safnarar
Til sölu stórt servíettusafn, frímerkja-
safn + fyrsta dags umslög og 140 
gamlar leikskrár. Uppl. í síma 848-
5269.

Þjónusta
GB Bókhald. Tek að mér að færa 
bókhald - skila vsk.skýrslu - geri 
ársreikninga - geri og skila skatta-
skýrslu - er með dk+dkBúbót. Gerða 
Bjarnadóttir. Netfang gbbokhald@
gmail.com símar 431-3336 og 861-
3336.

Bændur - verktakar!  Skerum örygg-
isgler í bíla, báta og vinnuvélar. 
Sendum hvert á land sem er. Skiptum 
einnig um rúður í bílum. Vinnum fyrir 
öll tryggingarfélögin. Margra ára 
reynsla. BílaGlerið ehf. Bíldshöfða 
16 110 RVK. Sími 587-6510.

Á enn lausa daga sem bílstjóri 
í Reykjavík, sjá augl. í síðasta 
Bændablaði. Er með meira- og rútu-
próf. Uppl. hjá Þyri í síma 699-1571.

Eigum allar síur í New Holland og JCB á lager

Skeiðarás 3   Garðabær   Sími 5272600   velavit@velavit.is

Varahlutir - Viðgerðir

sérhæfum okkur í JCB Hydrema Iveco New 
Holland og Case

Vélavit
Oftast ódýrastir!

JCB

DALVEGI 16c · 201 KÓPAVOGI
SÍMI 568 6411 · WWW.RAFVORUR.IS

· Tekur heitt vatn > sparneytin
· Stórt op > auðvelt að hlaða

Þvottavél

Upplýsingar í síma 897 4792

Á annað hundrað manns voru 
viðstaddir formlega opnun 
nýs húsnæðis Garðyrkjufélags 
Íslands við Síðumúla 1 á laugar-
daginn var, þann 2. nóvember 
sl. Að því tilefni, klipptu þau 
Sigurður Ingi Jóhannsson ráð-
herra umhverfis- og búnaðar-
mála og Þuríður Backman for-
maður GÍ, sitthvorn sprotann af 
grein af elsta tré landsins, silfur-
reyninum (Sorbus intermedia), 
minnisvarðanum sem Schieebeck 
landlæknir gróðursetti á horni 
Aðalstrætis og Kirkjustrætis 
árið 1884. Schierbeck landlæknir 
var stofnandi Garðyrkjufélags 
Íslands og hefur verið kallaður 
faðir garðyrkjunnar í landinu.

Þá voru hjónin Árni Kjartansson 
og Hulda Filippusdóttir og hjónin 
Margrét Ólafsdóttir og Kristleifur 
Guðbjörnsson heiðruð með gull-
laufi félagsins ásamt Stefáni 
Sæmundssyni fyrir óeigingjarnt 
starf í þágu félagins. 

Garðyrkjufélagið hefur notið 
velvilja fjölmargra við að standsetja 
húsnæðið. Fyrir átti félagið yfir 100 
ára gamalt hús við Frakkastíg þar 
sem starfsemi félagsins var í rúm 
25 ár.

Nýtt húsnæði félagsins kemur til 
með að gjörbreyta starfsumhverfi 
GÍ, þar sem félagið getur nú í fyrsta 
sinn boðið upp á fyrirlestra, nám-
skeið og ráðstefnur í eigin húsnæði. 

Garðyrkjufélag Íslands er félag 
áhugafólks um garðyrkju, en hlut-
verk þess er að afla, varðveita og 
miðla þekkingu og auka áhuga á 
garðrækt og ræktunarmenningu um 
land allt. Garðyrkjufélagið 

Félagið er opið öllum sem áhuga 
hafa á gróðri, ræktun og fegrun 
umhverfis og vilja deila áhuga 
sínum með öðrum félögum.

Garðyrkjufélag Íslands: 

Flytur í nýtt húsnæði 
við Síðumúla

Við opnunina á nýju húsnæði Garðyrkjufélagsins voru nokkrir einstaklingar gerðir 

Sæmundsson, Árni Kjartansson, Hulda Filippusdóttir, Margrét Ólafsdóttir og 
Kristleifur Guðbjörnsson. Þuríður Backaman formaður GÍ (lengst til hægri) sæmdi 

Formaður Garðyrkjufélagsins Þuríður 
Backman í ræðustól við opnunina.

Sigurður Ingi Jóhannsson ráðherra 

Næsta 
Bændablað  

kemur út 
28. nóvember

Smáauglýsinga-
síminn er:

563 0300

Eldri blöð má  
finna hér á PDF:

